
Agzul  

Tazrawt-agituwi-d ɣefMuḥya Ɛebdella, yettwassen s yisem n Muḥya neɣ 

Muḥend U yeḥya.Ilul deg useggas 1950, yuweḍ leɛfu n Ṛebbi deg useggas n 2004. 

Argaz-agi,d yiwen i ixedmen ɣef tsekla d umezgun n teqbaylit. Axeddim-agi nneɣ 

yekcem deg yiger n tezrawin n tsekla n tamaziɣt neɣ tasekla taqbaylit. 

Nejmeɛ-d aṭas segwammudd-yeǧǧa Muḥya, ɣas ulamma yella 

yebruzzeɛ,nessaweḍ ad nektil u ad nesseqɛed tirawin-is, nessebɣer-it s yiḍrisin n 

Muḥya, wid werǧin d-yeffɣen yakan. Mačči kan d agmar n wammud n tirawin n 

Muḥya dtririt n wazal i uxeddim n umaru-agi i aɣ-yerzan deg tezrawt-agi, neḍmeɛ ad 

tili tsekla-agi ay d-nessekfel d tafat yis-s ara nwali, d lsas i yimmal n tezrawin n tsekla 

tamaziɣt. 

Anadi -agi sumata yelha-d d uzraw nMuḥya,ama ɣef Muḥya ameskar n tsekla, 

ama d Muḥyaamdan aremmay deg tmettid yidles ama d Muḥya deg tudert-is d wayen 

akk d-yesbanen tirawin-is. 

Deg tazwara n tezrawt neɛreḍ ad d-nessali tarudemt tasenmettant n umeskar 

akken ad negzu amek d-yekker dwamek d-gmant tirawin-is almi uɣalent ṭṭfent adegd 

ameqqran deg tsekla tamaziɣt neɣ taqbaylit deg taggara n lqern wis 20n. Deg uḥric-agi 

ad nẓer daɣen adgan yettxalaḍ, tudert-is n yal ass, ad nessin Muḥya amaru… aya akk ad 

t-id nezrewu ad nsenned ɣef yifukal n yimusnawen n tasenmettant n tsekla am Lahire, 

Escarpit  akked Sartre. 

Muḥya deg tazwara yeḍfer tusnakt, niqal ad d-yeffeɣ d ajenyur maca seg wasmi 

yeffeɣ seg tmurt n Lezzayer deg useggas n 1973 ɣer Fransa akken ad ikkemel leqraya-s 

deg tusnakt, yettaǧǧa-tt cwiṭ cwiṭ, yettqerrib ugar ɣer tsekla almi yuɣal d udem n tsekla, 

syin iqerreb-d ɣer umezgun ideg yesǧǧuǧeg. Yuɣal Muḥend U yeḥya d tigejdit i tmetti d 

tutlayt n teqbaylit,  

d amedya ama deg tmurt n Lezzayer ama deg tin n Lɣerba( Fransa). Amennuɣ-is yella-d 

ɣef tmagit, ɣeftutlayt d yidles amaziɣ yetturekḍen. 

Muḥya mačči kan akka i yuɣ amkan i yesɛa ass-a. I wakken yessaweḍ-d ad 

yeṭṭef adeg –agi yesɛa ass-a deg tsekla d umezgun s tutlayt taqbaylit, iɛedda-d ɛla ḥsab 

nneɣ ɣef mennawd amecwar: 

ASUS
Zone de texte
Agzul n tezrawt s tmaziɣt

Tallit tamezwarut, seg 1968 alamma d 1973, iseggasen-is isdawanan deg 

Lezzayer. Deg tallit-agi yeɣra-d kra n temsirin ɣer Mulud Mɛemri deg amazday 

alemmas n Lezzayer , din i yebda yettaru ayen akken yekmen deg uqerruy-is ɣer tira, d 

amedya ammud-nni n yinzan iwumi isemma “akken qqaren madden” , syin yesbeɣriten 

yessuffeɣ-iten-id deg Fransa. Deg tallit-agi daɣen i yebda yettaru isefra ines, yebda daɣ 

asuqqelama n tmedyazt neɣ d amezgun ama d tineqqisin d wayen-nniḍen. 

Deg tallit tis snat, asmi dayen yesṭali deg Fransa niqal deg tama n strasburg, syin 

yuɣal-d ɣerLpari .Deg tallit-agi yefra-tt d ṛṛay-is, yeǧǧa tusnakt-nni yeḍfer mi yella deg 

Lezzayer, yuɣal ɣer tsekla, yekcem deg tira n umezgun, yefka-as akk tazmert-is d wul-is 

almi d asmi i teǧǧa maḍi tezmertdeg useggas n 2002. Deg tallit-agi, Muḥend U Yeḥya 

iwwet akk yis-sent, ha-t-an d amaru, d aselmad n tutlayt, amsizreg n tesɣunin d 

yidlisen… 

Deg tallit tis kraḍ neɣ tallit taneggarut, yelha-d kan d umezgun. Abrid-a mačči 

kan d asuqqel n tceqqufin akken yella ixeddem deg tallit-nni iɛeddan, yuɣal d awudam, 

d netta i yetturaren deg tceqqufin-is yerna seg wul, d win ay d axeddim-is. Seg tama-

nniḍen yessuli-d yiwet n tnemselt n tira n umezgun, deg-s yesselḥay tarbaɛt-is, da d tira 

da d asuqqel n yiḍrisen igeraɣlanen, dagi nezmer ad d-nini yeḍfer abrid n umaru 

Amarikani Benjamin Franklin, tanemsilt-a tesmektay-d daɣen ayen yexdem Kateb 

Yacine mi d-yesker amezgun n taɛrabt deg Lezzayer. Ayen akk d-yettheggi Muḥend 

Uyeḥya yettwaxdam deg tarbaɛt seg tira d udiwenni alamma d uheggi n wurar n 

tceqquft, aheggi n ṣṣut d ddikuṛ, atg. Abrid-a i d-yenǧer Muḥya, aṭas i t-iḍefren taggara-

a , ladɣa wid i ixedmen yid-s,  

Axeddim d-yeǧǧa Muḥya yeṭṭef adeg d ameqqran deg tezrawt-agi nneɣ, nefka-as 

aṭas n wakud akken ad d-negmer akk ayen yellan, nefka akud i ussebɣer n wammud, 

iswi nneɣ d aseḥbiber d usissen n uxiddim-agi. 

Axeddim-agi d tasekla yuran, d ayen yellan deg timawit yeqqlen ɣer tira d 

wayen akk i yeddan deg ttawilat n tyewwalt. Akken t-id nenna yakan, ammud d-yeǧǧa 

Muḥya yettwaru akken ma yella, s ufus deg tazwara, syin s tmacint n tira meɛna 

idlisfassen-agi mi ara d-ffɣen ama deg uɣmis neɣ tasɣunt, ur ttawḍen ara akk imeɣriyin, 

ala wid-nni yettnadin fell-asen, ula akken d wid kan yellan deg lɣerba rnu ɣer waya 

uguren n usizreg uffir d usekles n tkasiḍin. 

Mi arad-nini « Asedukel n uxeddim », lmeɛna-as d ajmaɛ n tenḍawiyin n wayen 

d-yefɣen akkd aḍris neɣ d ayen-nniḍen syin ad nesserwes gar yakk ammuden-nni akken 

ad d-nessali wid yellan n tidet, akken i ten-id-yura umeskar, tikwal n ttennid ɣer wayen i 

aɣ-id-qqaren imsalɣiyen nneɣ. Tazrawt-agi ɣef uxeddim n Muḥya nessuli-d deg-s ixef 

anida d-nura akk iḍrisen n tsekla d umezgun-is . 

Mi ara d-nebder tasekla d-yeffɣen deg ttawilat n tyewwalt, netteqsad-d tikasiḍin-

nni dyessekles Muḥya ,d asmekti ma nenna-dɣef tallit n 1970 /1980, tutlayt n teqbaylit 

tella kan deg timawit sumata, meḥsub ulac anwa yeqqaren s teqbaylit deg tallit-nni, ula 

d imusnawen iqbayliyen n tallit-nni qlil mi ara tafeḍ win yeqqaren s teqbaylit, ama d 

wid yellan deg tmurt n Lezzayer ama d iɣriben ɣef waya ahat i yefren Muḥya abrid-

nniḍen n usizreg n wayen ixeddem, imi t-id-yesseklas deg tkasiḍin.  

 Nezmer ad d-nini belli Muḥya mi tt-idewweṛ ɣer tsekla, mačči kan akka, aya 

yeqqen ɣer umennuɣ ɣef tmagit d tutlayt n tamaziɣt neɣ nteqbaylit i d-xedmen tsutiwin 

ukkud d-yekker.Muḥya d yiwen umdan yebɣan ad d-yessufeɣ tutlayt-is seg nnger i tt-

yettraǧun, yezra ma teqqim kan deg timawit, ad teddu kan ɣer txessart-is, ɣef waya i 

yeɛtad tasekla, tayri-s i teqbaylit teslal-d deg-s amaru n tsekla ama d tamedyazt, tasrit 

neɣ d amezgun.yebɣa ad d-teɛlu tutlayt-is ad d-tecbu deg tid n medden. 

 Amek ihi yexdem Muḥya akken ad yessiweḍ ɣer yiswiyen-is ? 

Turda nneɣ ɣef usentel yecban wa nebna-tt akka : 

Muḥya ihegga-d, iwenneɛ-d abrid, yebɣa ad d-yessufeɣ taqbaylit seg tsekla-nni kan 

timawit tansayt i tt-yurzen akken ad tt-yessekcem deg tsekla tagraɣlant aya akken ad as-

yefk ṛṛuḥ amaynut, ad tt-yessufeɣ akin i lebḥer, daɣen ad d-ibeggen tazmert n tutlayt 

taqbaylit i wayen yellan deg tsekla tamaḍant. 

 Mi ara d-nini abeddel n tsekla taqbaylit, neqsed-d afran-nni yefren deg tazwara 

ad ibeddel taɣa i s-tella tutlayt tetteddu (timawit), ibeddel abrid i s-yessaweḍ axeddim-

is, acku ttawḍen s ttawilat atraren n tyewwalt n yimir-n. netta yugem-d seg wayen 

xedmen deg tmura-nniḍen, yeddsen akken-nniḍen ɣef tmetti taqbaylit, yessuqel-d, 

yerra-d ɣer teqbaylit iḍrisen yeddan deg umaḍal, yuwi-d amaynut i lesnaf n tsekla yellan 

yakan deg tsekla taqbaylit tamensayt,ama seg tama n talɣa neɣ seg tama n yisental, 

yefka-as ṛṛuḥ akken ara yeddu s teqbaylit. Afran ines i umezgun ur d-yusi ara kan akka, 

ixemmem-as aṭas, iwala belli amezgun yeqreb ɣer wayen lemden yiqbayliyen, tella deg-

s timawit, yella deg-s wawal, adewenni… yerna d ayen zemren ad t-walin medden. 

Aya d tidet, mi ara tḥedreḍ i umezgun ara d-yalin s ubrid d-yenǧer Muḥya, ad k-yawi 

ɣer zzman, zman-nni n tmucuha ḥekkunt temɣarin ɣef yiri n lkanun i wat uxxam, ladɣa i 

warrac uqbel ad gnen. 

 Mi ara tzerweḍ axeddim n Muḥya ad twaliḍ deg snat n tirawin-nni d-yessazreg , 

tid-nni d-yekkes seg timawit tamensayt yiwet qarren-as « Akken qqaren medden », 

tayeḍ d kra n tneqqisin timezyanin iwumi qqaren « Tiqdimin », deg-sent ad twaliḍ amek 

i asent-ibeddel, amek tent-yessekcem deg tallit yettidir, ibeddel ayen i asent-id-yezzin, 

am wakken deg tallit-is i la d-ḍerrunt. Deg snat tirawin-agi ad twaliḍ asebɣer n yiger n 

wawal yessemres umeskar, ad twaliḍ acḥal d awal n teqbaylit iwumi yerra tudert, amek 

i yezmer ad yessuffeɣ acḥal d amerḍil ur teḥwaǧ ara tutlayt. 

Aḥric amenzu ngat-id d tarudemt tasenmettant i umeskar iɣef d-nezrew, aḥric-as 

timmad-is yebḍa ɣef kraḍ n yixefawen. 

Deg umezwaru neglem-d tudert n Muḥya akked twacult-is, neglem-d temẓi-s 

ama asmi yella d agrud ama asmi yella d ilemẓi, deg yixef wis sin nuwi-t-id ɣef 

timuɣnest ines akked leqraya-s, ma d wis kraḍ nuwi-d deg-s ɣef wadgan ideg d-yekker, 

wid t-yessakin akked d ulemmud-is i tira tumrist akked umezgun. 

Iwakken ad d-nessali tazrawtideg ara d nerr ɣefyisteqsiyen n tmukrist akked 

turdiwin ay d nessumer,nefren ad nebḍuaxeddim nneɣ ɣef sin yiḥricen igejdanen,  

Aḥric wis sin d asenked s usegzi i uxeddim n Muḥend U Yeḥya, ama d tasekla 

ines ama d amezgun. Aḥric-a nebḍa-t ɣef ukuz n waxfiwen, yal wa deg-sen yuwi-d 

ɣefyiwen seg wanawen n tsekla. Amezwaru dɣa, yuwi-d ɣef tmedyazt n Muḥya, wis sin 

ɣeftmezgunin ines, wis kraḍ ɣef yiḍrisen d yellan d tsarist deg uxeddim-is ( tullisin, 

tiqsiḍin, timucuha, tineqqisin d wullis-nniḍen), ma d ixef wis ukuz nessenked-d deg-s 

iḍrisen imaynuten ( wid werǧin d-yeffɣen). 

Yal aḥric deg tezrawt –agi, nekfa-t s teggrayt, deg-s nesmektay-d ama d 

iseqsiyen n tmukrist ama d turdiwin yeqqnen ɣer uḥric-nni, syin nettak-d kra n 

yigemmaḍ uɣur nessaweḍ deg tesleḍt n wammud deg yal aḥric. 

Tazrawt –aginekfa-tt s teggrayt tamatut,degyixef amenzudeg-s nesmekta-d 

iswiyen usnanen n tezrawt, nesmekta-d amek d-nessuli axeddim, amek nebna tamukrist 

d turdiwin n tezrawt, deg-s daɣen nefka-d igemmaḍ uɣur tessaweḍ tezrawt. 

Deg yixef wis sin n teggrayt tamatut, neɛreḍ ad nwelleh inadiyen, ad d-nelli kra 

n yibedan i yinadiyen ara d-iḍefren ɣef tsekla tamaziɣt sumata akked d umeskar-agiimi 

tura axeddim n Muḥya yura akk s tira tumrist, yers-d deg uḥric wis sin n tezrawt-agi, ad 

mmɣen kan ad d-ddmen. 

                                                        1-SSELṬAN N MEJBADA 
Deg idurar n Mejbada, 

Yiwen n Sselṭan mechuṛ, 
Deg uzal ineqq at tmira, 
Mi deg yiḍ ad isxeṛxuṛ. 

                                                              Ur iṛebbu tanafa; 
Γas mi ten yurga 

Ad as ṛẓen aqecṛuṛ. 
 Ikker-d deg yiḍ itsuγu,  

Yusa -d γur-s lewzir is . 
Inna-as “ Ay ahruḥu, 

Taluft a yeḍheṛ yexf is 
Tamurt a ar d a t nemḥu, 

Yiwen ur ileḥḥu, 
Imiren ad ifru cceγwl-is 

Ula d yiwen ur d-ittagwar 
Di ccγwel is ad ineqqi. 
Dayen ad ixlu tuddar 
Iwakken ad yethenni 

Lewzir is ur t-itnammar, 
Iγli f tgwecrar, 

Ulac d acu ara d yini. 
Yenγa akw kra  d yeqqimen, 

Aqcic, argaz, tameṭṭut. 
S wemγar, s win i d ilulen, 

Isukk akw degsen tafrut 
Ulli, iγwyal, uccanen, 

Iwtal, izmawen ... 
win ara ineṭlen yemmut. 

Iqqim tameddit nni, 
Ala lewzir d amwanes. 
Atayen la d ittmekti, 
Iγli d yiḍ, izzi γures; 
Ur ṭixxiṛ ara syagi! 

Tura keččini, 
Enγ iyi ma qqwleγ s iḍes! 

                                                              2-MUḤ N MUḤ 
 

A Muḥ N Muḥ, 
Wwet aqabac. 

Si zik n zik 
Tabaa ulac. 

Aqabac γef tayet is, 
Rebbi yerza s ul is, 

Izga yetneww.a 
Zik i greffed iman is 

Akken ad iṣub γer lexla. 
Ad inγec  timeγṛusin, 
Ad ifres akw tizemrin, 

Inas kan yya! 
Ad ak d icrew tiselnin, 
Ad ikrez ma t- tayerza. 
Aṭas i geswan tidi-s; 

Ileqqeḍ deg wussan is, 
Anebdu ccetwa. 

Akken ad-d issis aγrum is; 
Aγrum n tmara d aya. 
Ur s tselleḍ yettusu 

Neγ ad idess neγ ad yetru 
Lukan am netta. 

Ur ittasem, ur ireffu, 
Ur ittawi seg wa ar wa. 

Asmi yebbweḍ tameddit, 
Ičča ayla-s di ddunit, 

Inser s tuffra 
Aqabac nni yeddem it 
Iruḥ ad iγez aẓekka. 
Iruḥ ad iγez aẓekka-s 

Mazal yetnaγ yiḍ d wass, 
Isenned itekka. 

Yugwad ad lummen fell-as 
Ulac I wumi yenna. 

A Muḥ n Muḥ , 
Ṭṭes tura. 

Si zik n zik, 
Ulac tabaa. 

3-AJUṚNI 

 

Iruḥ ad ikcem ar lluzin 
Uxeddam meskin 
Dγa yeḥbes din. 
Wali Kan tura 

Akka d lmeḥna… 
Teffeγ ccetwa, 
Tafsut tessenṭa; 

Iṭij, abeḥri, 
Tili... 

Iǧuǧǧeg ilili, gemmrent tzizwa. 
Tura nekkini… 
Tura nekkini… 

Ilaq-iyi 
Ad-d ṣewwṛeγ ajuṛnil... 

 
 
 

4-MELMI ARA D-TERREḌ AZAL 
 

Aγrum iwezzan kfan ; 
Ixef-is alamma s γurek. 
Tagi  d ddewla  g yilfan 
Nniqal agelzim yidek ! 
Uḥeq   kra iduben ihan 

D ifwaden yerγan 
Ar  d ak t-id yer d ayla-nek. 

Irgazen  duṛu ay nzan ; 
Ansi d abrid ? s wayes? 
Tagi  d ddula n yilfan, 

Taqabact gellu yes! 
Uḥeq  kra yeffuden aman, 

D yifwaden yewwan 
Ur k terri tmara γures. 

 
Ma  nniγ -ak fell -ak dessen, 

Yerna d agad ur nuklal. 
Mkul  lxiṛ  yezwer γur-sen; 
Kessen deg-neγ am wectal. 
D idammen- inek i tessen; 

Anwa ara sen ikksen? 

Melmi  ara d- terreḍ azal ? 
 

Melmi  ara d- terreḍ azal! 
Asmi  zdin igellilen. 

Wa γer wa mi nemyetkal 
Abrid-is ,d ayen isehlen. 

D ilulufen gan acḥal; 
Mi di ṛeznen awal, 

Amcum  ad yas imiren. 
 
 

5-ANNUZ 
A nettazzal 

Am zal am yiḍ, 
Am yiḍ am zal 
Yerna mazal. 

Nunez as i ṛebbi, 
Nnbi, 

Ssaddat d lawliyya. 
Nettarra d kan 

Nnehta 
Mi neddebdeb. 

Anda ara terreḍ ay arwiḥ? 
Nuza, ncelleḥ. 
Laatab  uẓekka 

Yerna t win 
N da. 

Kwernenni, kemnenni… 
Neẓṭel, 

Am wakken ẓeṭṭlen s lkif. 
 
 

 
6-AFṚUX NNI 

 
D iseggasen aya tura 

Mačči yella wi s yeslan 
Mačči yella wi s yeslan 

Afṛux yugi ad iγenni 
Yuẓam aseffeṛ d leγna 

Deg asmi i ḥuzan igeḍman 
Si zdaxel i d yettili. 

Yibbas assen am wassa 
Yusa-d yiwen d ameẓyan 
Yusa-d yiwen d ameẓyan 

Netta yella d imenfi. 

A ta yebda-d isefra 
Isefra nni d ayen kan 

Ay ansi i ten-id yewwi. 
Isni- ten-id wa deffir wa 

Γas ad  tiliḍ d aquran 
Γas ad  tiliḍ d aquran 

Ad ten- truḍ ur ak yehwi 
Ur nettaki mi nesla 

I useffeṛ nebγir lawan 
I useffeṛ nebγir lawan 
Yusa-d ur iban ansi 

Deg wawal-is i d-yerna 
D afṛux nni i d- yecnan 
D afṛux nni i d- yecnan 

Ula d netta yergagi 
Imekti-d asmi yella 

Iwsawen inna deg genwan 
Iwsawen inna deg genwan 

D aya kan id yettmenni 
Γas ur llin isefra 

Am assa ad d-yezzi lawan 
Am assa ad d-yezzi lawan 
Tabburt n lḥebs ad  tt-nelli 

 
 

7-ULAC DEG- NEΓ 
 

Win i d-yekkren melmi kan, 
Mazal yeteṭṭeḍ 

Ayefki n yemma-s, 
Ad yekkat deg yimγaren 

Ad  ak-yeqqar ulac deg-sen. 
Win icaben dayen kan 

D acaref yewweḍ 
Ksent-as tuγmas, 

Ad yekkat deg yilmeẓyen 
Ad k-yeqqar  ulac deg-sen. 

Ma  d  nekk  i  yellan  d  alemmas, 
Acḥal uya qqareγ-asen; 
Qqareγ-asen tadyant-agi 

Mačči d temγer mačči d temẓi, 
Tura keččini ulac deg-k... 

Ulac deg-k!... 
Llan d tizya n mmi ulac deg-sen, 
llan d tizya n jeddi ulac deg-sen. 

Ulac deg-sen! 

Dayen!... 
Nutni awwah!... 

“A d imγaren-agi!... 
Ulac deg-sen awlidi!...” 
“A d iyennaten-agi!... 

llulen-d iḍelli... 
Ṭṭixer-aγ  a wlidi!...” 

A y iṭṭuṭaḥen  ssel-t-d  ihi, 
Mi  teqqarem 

Imγaren  ulac deg-sen 
Tilli kunwi s timmad-nwen 

Ulac deg-wen. 
A yiwesuren ssel-t-ed ihi 

Mi teqqarem 
Imecṭuḥen ulac deg-sen 

Tilli kunwi s timmad-nwen 
Ulac deg-wen. 

D acu ara d-yini ulemmas? 
Atan yeḥṣel gar-awen. 

Dγa a nuγal 
Ulac deg-neγ akk. 

 
 

 
8-FIḤEL ASIREM 
A sani  terriḍ yenqes, 

Xuṣṣen ttaɛṭac i ɛecrin? 
Fell-am tettcuddu tkerres, 

Ansi i as-tekkiḍ mačči s-yin. 
Tewweḍ  tfidi s- iγes 

Walakin,walakin 
Anda-t  ubrid   yettawin? 

 
Selwiwec   tijufar-im; 

Ma  mačči   abrid, berdayen; 
Alamma   kfan   lecγal-im; 
zedigit   γas   ma   qqerṣen. 

A taɛewwajt  n  seksu, 
Ur  ttγimi,  ur  ggan. 

A  melmi  i kem-txuṣ  duru, 
Seqqi-aγ-t-id  s waman. 

 
Azel  akka tazelḍ  akkin, 

Ẓemḍ aggus ccud afus-im; 
Aḥseb leḥsab im  issin; 
Melmi i texla texriṭ-im? 



Annexe IX                                                                                                               Les poèmes  
 
 

 

 338 

Yewweḍ uxenfuc γer tqaɛet. 
 

Am tgerfa-nni n weḥriq 
Yeǧǧan arraw-is uysen, 

Teqqar kan ɛiq ɛiq, 
Ur tuffi d acu ara ččen. 
D  ccetwa ur tezmir ara; 
Aḍu d wegris neqqen. 
Talwit ur iban wara, 

Terrat kan i yimeṭṭawen. 
 

Kemmini ansi i tekkiḍ, 
D asawen neγ d akessar; 
Talwit ula anda itt-tufiḍ, 
D laẓ i d-yerzan s annar, 
Ma tettruḍ lḥal yefka-t. 

 
A sani i wen- yehwa tarrem; 

Γas ḥebk-it deg yiḍ deg wass; 
Ur tuff-im,ur tettaf-m, 
Igellil teḥkem fell-as. 

 
D ahrawan i yeggan amur; 
Ssyadi( taṣebḥit )itt-ferqen. 

I wen-d-ǧǧan d ahicur; 
Aḥlil i yimeγban yeṭṭsen. 

 
Lemḥayen zaden iγeblan, 

Akufi yezgan d ilem; 
Ixef-is ur yeffir iban, 
γas ihi fiḥel asirem: 

A la adebbuz ma yefra-tt. 
 

A sani terriḍ yenqes; 
xussen ttaɛṭac i ɛecrin. 

Fell-am tettcuddu tkerres; 
ansi i as-tekkiḍ mačči s-yin. 

Tewweḍ  tfidi s -iγes 
Walakin,walakin 

Ha-t-an ubrid yettawin. 
 

9-WINNA D-YUΓALEN AR TMURT 
Tagi d yiwen n weγrib yuγal-d γer tmurt, 

Yexdem tiqurar mačči d kra, 
Yiwen n wass yuγal-d γer tmurt 

A yettlawaḥ deg Tizi wezzu, 
Ur yelli win i yessen, 

Ur yelli win i t-yessnen, 
Tafat texsi ger wallen-is, 

Yekcem γer lqahwa ad yessew llatay, 
Yejγem tiqit, 

Yeǧǧa-t akken. 
Mačči γer llatay id d-yestufa. 

Ixeleṣ, 
Yeffeγ-d 

Yecɛel igirru; 
Aḥbuh a mmi!... diγen d igiṛṛu tura. 

Yḍegger-it akken ur yebdi. 
Ala win i yettewten s tiylewt i yeẓran 

Acu i yellan daxel-is. 
Ttenxuxulent deg uqarru-is. 

Ttenxuxulent diri-tent. 
Ul-is la (d-yessemγay) tamart. 

Ah! Ha-t-an yemekti-d, 
Yemekti-d wissen anwa i as-yennan asmi  meẓẓi, 

Yenna-as:” keččini ad k-awin di snasel”. 
Mačči yerẓa-t si tgecrar dγa deg wass-nni 

Wagi i s yennan akka. 
Acḥal iseggasen-aya tura 

Acemma ur tyexdim di ddunit-is. 
Syagi γer dinna, ur yezmir ara; 

Neγ ad yexdem laẓ-is, 
Neγ ad yelli  immi-s... 

Ṛuḥ inna-s keccini. 
Yemekti-d tura 

Yemekti-d anwa is-yennan akka. 
D dada-s Muḥuc. 

Dada-s Muḥuc, yegarren s tiṭ akk madden. 
Ad aγ-inǧu Rebbi, 

Yemekti-d amγar n baba-s asmi yemmut, 
Ur yeḥdir i tenṭelt-is. 

Tamγart n yemma-s daγen akken. 
Gma-s yemmut di lgirra-nni. 

Wiyaḍ, 
Wissen, anda i d-gran akk ula d nutni. 

I yɛeddan γef uqeṛṛu! 
Yecɛel igirru nniḍen; daγen yeḍegger-it daγen 

Akken ur yebdi. 
Yenna-as ad ruḥeγ ad ẓrey dda Muḥuc 

Iruḥ. 
Yesṭebṭeb. 

Yeldi-as-d tawwurt. 
Mačči  iɛeqel-it-id. 

Netta  iɛeqel-it,  dada-s  Muḥuc, 
Ur  t-id-yeɛqil ara.  inna-as: ɛalxir a dda Muḥuc ! 

Dγa ibren-as tiyersi. 
Dγa wwin-t di snasel. 

Yeswa latay, 
Yeswa igirru, 
Yenna-as: tura 

Γli-d ay adrar fell-i. 
 
 

10-AY ARRAC-NNEΓ 
 

Awal ma nenna-t, 
Yerna kkes akk urfan, 

Lxir ar zdat; 
am assa d wussan. 

 
Attayen tizi , 

mačči am yiḍelli; 
Tidet a d tezzi; 

yerna d ayen yellan. 
 

Xas iṛuḥ walbɛeḍ , 
Xas yella win nfan; 
Ad d-kren wiyaḍ, 

Ad asen-ddmen amkan. 
 

Γurwat wi iberrun 
I ṭṭbel deg umdun 

                                                              Neγ win itettun 
Yettbeddil zzman. 

 
Abrid  yessawen 
Si zik ay neẓra. 
Drus i γ-yuγen 

Seg asmi i d-necfa. 
 

Tirugza yecnan 
Teṭilli i genwan 

Ma nedder ad d iban 
Ma deg-neγ kra. 

 
D tinexsas neṛwa 
I γ-d-yessenṭaqen. 

Ur  nebbehb ara, 
Mačči d imcumen. 

 
Tagi d  ddunit, 
Yiwen tugar-it ; 

Teddukel tcemlilt, 
Adrar ad as-zemren. 

 
Yettnaγ yiḍ d wass, 

Nek  ur umineγ. 
Am win yetṣen yinna-s 

Ad yeglu s-yiseγ. 
 

A wid ixeddmen, 
A wid yeqqaren, 
A wid meẓẓiyen, 
A y arrac-nneγ. 

 

11-YIR SΓAR 
Ur ak-neqqar, ur aγ-d-qqar ; 
Mazal ad d-terreḍ s lexbaṛ; 

D nekkni i d yir sγar. 
Yir sγar ur t-ttleqqim, 

Yir serdun ur t-ddeqqim, 
Yir rgaz hḍer neγ qqim. 

Melmi iyi-hwa ad xedmeγ, 
Melmi iyi-hwa ad qqimeγ, 
Melmi iyi-hwa ad ruḥeγ, 

Melmi iyi-hwa ad d-uγaleγ, 
Melmi iyi-hwa ad ttruγ, 

Melmi iyi-hwa ad desseγ. 
Hḍer neγ qqim. 

Melmi iyi-hwa ad ɛeẓgeγ, 
Melmi iyi-hwa ad sleγ. 

Melmi iyi-hwa ad dreγleγ, 
Melmi iyi-hwa ad feṛzeγ. 
Melmi iyi-hwa ad rfuγ, 

Melmi iyi-hwa ad cettḥeγ. 
Hḍer neγ qqim. 

Melmi iyi-hwa ad uẓumeγ, 
Melmi iyi-hwa ad ččeγ. 

Melmi iyi-hwa ad ẓalleγ, 
Melmi iyi-hwa ad sekreγ. 
Melmi iyi-hwa ad ṛǧuγ, 
Melmi iyi-hwa ad ayseγ. 

Hḍer neγ qqim. 
Melmi iyi-hwa ad ffreγ, 
Melmi iyi-hwa ad mleγ. 
Melmi iyi-hwa ad afgeγ, 
Melmi iyi-hwa ad rseγ. 
Melmi iyi-hwa ad ḥluγ, 

Melmi iyi-hwa ad mmteγ. 
Hḍer neγ qqim. 

 
 

12-AMAACAHU 
Amaaacahu, 

Tegzem tass-a 
Imi as-nesla 

Yiwen n wefrux yettuγu. 
Acu yellan?! 

Anwa i t-yezlan?! 
D amcic, ikkes-as aqerru. 

Dayen tura, 
Ula d-nenna; 

Ur yettuγal ad yecnu. 
Afud yeγli 

Mi t-id-newwi, 
Tanṭelt-is ad as-necfu. 

Amcic yedda 
Ula d netta; 

Ileḥḥu d amezwaru. 
 

Mi aγ-d-iwala 
Neγza aẓekka 

Ula d netta la yettru 
Yenṭeq yenna: 
"Ay a yemma, 

Limmer ḥṣiy akka ara teḍru; 
Mačči tilli, 

Ad teččeγ yerkelli”, 
Ad w-niniγ: “amaaacahu… 
Amaaacahu, yesraffeg ihi, 

Yeḍal akkin i yiγalen, 
Acemma ur t-id-yenni 
Wissen d acu it-yuγen” 
Ad trum kan anect-agi, 
Immir ad tettum dayen, 

Wellah!... mačči mi tneṣfeḍ cγel-ik , 
Ad t-teǧǧeḍ akken 

13-UR ḤEQQERT ARA ! 

 
Aya d uya! aya d uya! aya d uya! 

Yiwen n umγar yerfed taɛekkezt nnig uqarruy-is yettuγu. 
Aya d uya! aya d uya! 
Di ssuq n Tizi Wezzu. 

Nnan-as akk d acu it-yuγen. 
Armi it-walan allen-is rγant, 

Dγa zzin- as akk, 
Smeḥsisen. 

Acu i asen-yeqqar? la sen  yeqqar: 
Ur ḥeqqert ara!... 

Ur ḥeqqert ara aγrum it-ttettem, 
Ur ḥeqqert ara times,akal,aman,aḍu. 

Ur ḥeqqert ara tayuga. 
Ur ḥeqqert ara tilawin. 

Arrac, 
Wid-k yekkaten aqabac. 

Ur ḥeqqert ara ukk kra i d-yettlalen yettmettat! 
Ih... tagi d tamurt i γef itetteddum! 

Winna d iṭij i d i ccerqen! 
Ad asen-teqqarem:” ad awen-ibarek Rebbi”,ara sen-teqqarem. 

Seg tṣebḥit γer tṣebḥit mi ara akken kan ara ad takkim. 
S yiṭij i tseḥmuyem. 

D tamurt-i awen-d-yettaken 
Ṭjur-nni, abeḥri-nni, tili-nni, 

Azemmur akked yinniγman-nni, 
Ayen akk ẓiden i yimi; 

Ayen akk icebḥen i tmuγli; 
Ayen akk ttnalen ifassen. 

Asen-teqqarem:” ad awen-ibarek Rebbi”, 
Mačči ad ten-t ttumbit-im!... ad ten-tttkritik-im! 

Nutni snen iman-nsen, Nutni; 
Tamurt akked yiṭij; 

Anneft-asen ad xedmen cγel-nsen. 
Neγ ma ulac ad rfun, 

Ad rfun, alamma rran-ken... 
Ad ken-rren d tifeqlujin! 
Ad ken-rren d tixessayin! 

Neγ ad ken-rren d tiblalacin! 
Imir asen-teqqarem nekkni... 

Ih... kunwi... 
Iṭij iḥemmel-it, netta, iḥemmel tamurt iγef netteddu. 

Netta iḥemmel-itt, nettat tḥemmel-it. 
Myeḥmmalen i sin. 

Ayagi n waygar-asen tura. 
Ticki d asigna 

Neγ tekkat lehwa 
Neγ Tiziri tekkad gar-asen, 

Ulayγer ṭaṭabaṭaṭa; 
Ttnaγen. 

Ula d iẓerman di tɛebbut ttnaγen. 
Mi nuγen ad frun. 

Ur asen-keccemet ara gar yiccer d weksum; 
Ula i k-n yettawin ad ten-teccaḍem; 

Ad ten-teccaḍem, ad ken-rren 
D tibaṭaṭayin! 

Ad ken-rren d abelluḍ! 
Neγ ad ken-rren d iḥbbuben. 

Myeḥmmalen i sin. 
Nettat tḥemmel-it, 

Netta iḥemmel-itt. ha-t-an tura. 
Ayen nniḍen nekkni ur aγ-d-yekcim ara. 

Ma tḥemmel-it?... 
Ad tezzi, tezzi, 

Udem-is γur-s kan. 
Netta mi d-yecreq, 

Yettawi lewhi s wallen. 
Ad yerγ ad yerγ , 

Mi yaɛya, ad yeγli. 
Mi yeɛya, ad iṛuḥ ad ixuc γef yiman-is. 

Mi yeγli yiṭij, imir d nnuba n tziri. 
Tiziri, d nettat i yḥemmel yiṭij zik-nni; 

Nettat tettasem; 
Yiwen n wass dγa yeṭṭaxer-as. dγa deg wass-n 

Tuγal d taṣṣemmaḍt; 
Tettili kan deg yiḍ. 

Tiziri ula d nettat ha! ad tt-tḥeqrem. 
Neγ ma ulac, ad ken-terr d iderwiḍen. 

Ha! ad tt-, 
Ad ken-terr d iculliḍen. 

Amek?... Ur tezmir ara?! 
Qqar-as ihi dinna:”  ur tezmir ara,” 

Ih!... ur tezmir ara... 
Teẓram... 

Tura awal d amecṭuḥ.Ṭṭaqa n wawal d ajerri. 
Ma tebγam ad tellim Timeẓuγin-nwen. 

Tagi d tamurt iγef n teddu; 
Ur nttemyeḥqar ara way gar-anneγ, 

Neγ ma ulac a-t-an a mmi, 
Ad tekker. 

Aṭṭan, zenzla... 
Ad d-flen lebḥur. Ṛṛsas ad yeḍḍukku. 

Ad d-ḍrun yibaxixen. 
Neγ ma ulac a-t-an a mmi, 
Ur d-yettγimi bu-meẓẓuγ. 

 
 

14-YIWWAS AD DLUN FELL-AS 
 

Yiwen wass ad d-lun fell-as; 
Asmi i d-usam,d ass amcum. 

Mi nγil  acu i nettalas, 
Kunwi  tusam-d  aγ tekfum. 
Wid-ak  terẓam deg ammas, 
Wid –ak tewwim γer leḥbas 
Wid-ak  yemmuten s ṛṛsas 

Da  ygezmer  ḥed aten iγum. 
Tura a la k-qqaren: 

Awal –agi  err it akin. 
Diri  wi d ittaddren; 

Tt awi-d kan γef teḥdayin. 
Tura  idammen qquṛen ; 

Imeṭṭawen akk yemmaren… 
Tura tasarut tebren ; 
Ur telli di tgiṭarin. 

Yerr i takmemt i yimi 
Winna  i d-teǧǧa yemma-s. 

As –ttakeγ tigezmi, 
Akka ar d yali wass. 

Iwakken ad yettγimi ; 
Win yennan tasa uṛumi… 
Iwakken mmi-k d mm-i 

Yiwen wass ad dlun fell-as. 
Yiwen  wass ad dlun fell-as; 
Asmi d tusam d ass amcum. 
Mi  nγil ad tnebnu γef lsas, 
D ihdumen umi d tberrum. 
Tezraɛm di tuddar nnḥas, 
Lxiḍ  ur yewwiḍ  gma-s ; 

D  axeddaɛ  i dammen-ines. 
Yerna mazal ad trennum. 

 
15-TADDART-NNI-NNEΓ 

Taddart-nni-nneγ, wehmeγ deg-s. 
Ufiγ-tt-in tura tbeddel, tura. 

Bnan lǧamaɛ di tlemmast ines. 

Teẓram anda akken netturar zik nni… 
Ih... 

Tura dinna i bnan lǧamaɛ. 
Ufiγ en ddunit testewḥac; 
Teqḍaɛ tuffγa d unekcum. 
Zik din i tturaren warrac ; 

Tecfam fell-as wemkan-nni… 
Uh!... 

Ma ulac dγa kkert ad telḥum. 
Tura kra dinna yebna d yiẓekwan 

Ur tturaren ara warrac dinna. 
Rran-t d timqbeṛt i t rran, 

Ur dessen ara warrac dinna. 
Keččini…… ger iẓekwan-nni… 

Ur  dessen ara warrac tura. 
 
 
 

16-D ACU- TT ? D ACU- TT ? 

D acu-tt ? D acu-tt ? 
Tura ad awen-d-iniγ 
D acu-tt ? D acu-tt ? 

Wissen ma ad awen-d-iniγ 
 

Am tjeǧǧigt i d-yegman 
Taṣebḥit mi tefrari. 
Iṭij yeṣerγ igenwan 
Teṭṭafar-i t s tmuγli. 

Tameddit qquren iẓuran 
Kkawen wafriwen-is, teγli 

D acu-tt ? D acu-tt ? 
Tura ad awen-d-iniγ 
D acu-tt ? D acu-tt ? 

Wissen ma ad awen-d-iniγ 
Amzun d ajajiḥ n tmes, 

Tin yuγen deg yiqeclawen. 
La tettlejlij, teḥlales; 

Icreh win i tt-yessaγen 
Tallit i d ttudert-ines 
I d-tettaǧa d iγiγden 
D acu-tt ? D acu-tt ? 
Tura ad awen-d-iniγ. 
D acu-tt ? D acu-tt ? 

Wissen ma ad awen-d-iniγ. 

Am winn-a yeṭsen yurga 
La yettferfir deg genni. 

Imdanen mi i -ten-iwala, 
Win meqqren γur-s d izi. 

A yess tegre-d tnafa 
Ziγ yid-sen i yettikki 
D acu-tt ? D acu-tt ? 
Tura ad awen-d-iniγ. 
D acu-tt ? D acu-tt ? 

Wissen ma ad awen-d-iniγ 
 

Yerna nekka-d akk syin 
Γas ulamma yiwen wass. 
Am yergazen, am tilawin, 
Anwa ur nettru fell-as ? 
Ukin-d, fuden ur swin; 

Awi   tt-ihudden γef lsas! 
D acu-tt ? D acu-tt ? 
Tura ad awen-d-iniγ. 
D acu-tt ? D acu-tt ? 

Ttemẓi innu i d mmektiγ. 
 
 

                                                   17-LXIṚ UR NETTUΓAL 
 

Acu mazal ad d-nini 
Γef lxir ur nettuγal? 

Yiwen n umγar zik-nni, 
D netta i d-yeǧǧan awal. 

Yexdem lxir meskin, yexdem lxir aṭas, aṭas... kra din akk 
yeqqel-as d ixemir. texṣar nniya-s dayen kan.yuγal 

amer yettaf ur iẓar yiwen, ur t-iẓer yiwen. 
waḥd-s kan am uccen ugemaḍ-nni i qqaren. 

Acu mazal ad  d-nini... 
Netta tura γur-s ciṭuḥ n lexla akken-nni, γurs ciṭuḥ 

l- lexla yesɛa dinna tazemmurt. Tazemmurt-nni ihi snent 
akk medden 

Amek i tt-snen akk madden?... s kra n win 
iɛyan deg urwiḥ-is, ad aγ-yenǧu ṛebbi, yenǧu lmumnin, s kra 

n win iɛyan kan deg urwiḥ-is, mi yegla kan s temrart ad 
iṛuḥ γer tzemmurt-nni ad iɛelleq iman-is dinna, ayen din 
i tt-ixedmen γer tinna kan i ttruḥun, dγa tazemmurt-nni 

snent akk medden. 
Yiwen n wass a-t-a umγar yussa-d γer tejmaɛt, wanag yeffeγ akk 

si tuffiq n taddart. At taddart wehmen akk:” a wellah ar 
d netta ayagi!... mačči d netta!... a wellah d netta!... 

iiiih!...” tettalaseḍ dγa mi d-yenṭeq yemmut wawal. ccccet!... 
Ssusmen akk smeḥsisen. Acu i asen-yenna? 

yenna-asen : « Ayat taddart, tesnem, 
akk tazemmurt-nni-inu. nekkini tura, yeddene-d deg uqerru-iw, 

gareγ d wass  yecban ass-a tazemmurt-agi ad tqelɛeγ, tura nekk nniγ-awen-d akken ma yella 
yiwen yeɛyan deg yiman-is ad isegger iman-is, ah!... 

 

 

18-MUḤ AFENYAN 
 

Illa yiwen zik nni; 
Qqaren-as Muḥ afenyan. 

Kra ufayan  akenni, 
Ma d aglim-is d acebḥan. 

Ulac acu yettmenni, 
Ur tettḥazen iγeblan. 
Efk-as kan učči tguni, 
Iǧǧa yak ayen yellan. 
Win yufa, ad as- yini 

A d nekki d Muḥ Afenyan 
Anda nḥerwaγ nekkini? 
Aglim-innu d acebḥan 
Medden ṛwan akeṛfi 

D aγṛum nni i ten- infan. 
Xeddmen teceṛcur tidi; 
Qlilit widak yaṛwan. 
A sen d-iqqim i tili; 

I netta d acu t-yehman? 
Mi is-nnan:I keččini? 

I kečč a Muḥ afenyan? 
A sen- yini: Nekkini, 

D nekk i d Muḥ afenyan. 
Ur tezṛim ara kenwi 

Aglim inu d acebḥan? 
Mi qqimen ad ččen imensi, 

Ad izwir Muḥ afenyan. 
Atan γurek am yesli 

Ger leḥbab akked imawlan. 
Mi  d-yers seksu d useqqi, 

Ireffd iggar ileqman. 
Taṛbut ad tt-d ineqqi; 
Aabuḍ-is d ameqqran. 

Iqqar asen nekkini, 
D nekk i d Muḥ afenyan. 

Win ibγan ad iwali 
Aglim-inu d acebḥan 

Widak- nni dessen kan; 
Ur teḥsiden ara maḍi. 

Qqaren- as kan: Muḥ afenyan, 
Akka i ti-d yefka Rebbi 

Ṛuḥ a zzman, uγal-d a zzman, 
Ata usseggas n diri. 

Ur d- fkin ara yigran; 
Lluẓen medden irkelli. 
Mi  d-mlalen imeγban, 

Mkul wa d acu d- yettawi. 
Wa d aftat, wa d aǧilban; 
Ma d Muḥ ittas-d akenni. 

Mi s- nnan: I keččini? 
I kečč a Muḥ afenyan? 

Acu γ d-tewwiḍ akkagi? 
Tura iwezzan kfan. 

Inna- yasen : Nekkini, 
D nekk i d Muḥ afenyan; 

Tessenm- iyi nekkini 
Aglim inu d acebḥan!... 
Ass nni rfan dayenni, 

Beṛṛa n wexxam i t-ǧǧan 
Γlin fell-as s iɛekkzan. 
Almi t-rran d aberkan. 

 

19-ZEMMEM QEMMEM 

Inna-d :Ad ṛuḥeγ, ǧǧeγ-kem. 
Zemmem qemmem! 

Inna-d: ad ṛuḥeγ ǧǧiγ-kern. 
Zemmem qemmem! 

ur ẓriγ ara acimi. 
Zemmem qemmem! 

Teččiḍ aḥbub teǧǧiḍ iniγem! 
 

Inna-d: ufiγ tayeḍnin. 
Zemmem qemmem! 

Inna-d uffiy tayeḍnin. 
Zemmem qemmem! 

D yelli-s n umeṛkanti. 
Zemmem qemmem! 

Teččiḍ aḥbub, teǧǧiḍ iniγem! 
 

Nnan-d tezyen d ayen kan. 

Zemmem qemmem! 
Nnan: tezyen d ayen kan. 

Zemmem qemmem! 
Nniγ-as :wanag ihi... 
zemmem qemmem! 

Teččiḍ aḥbub,teǧǧiḍ iniγem! 
 

Sliγ nnan-ak tuḍen. 
Zemmem qemmem! 

Ahaat ad temmet maḍi. 
Zemmem qemmem! 

Teččiḍ aḥbub, teǧǧiḍ iniγem! 
 

Am ass lḥed ad temmet. 
Zemmem qemmem! 

Am ass lḥed ad temmet. 
Zemmem qemmem! 
Letniyen, a nethenni. 
Zemmem qemmem! 

Teččiḍ aḥbub, teǧǧiḍ iniγem! 
 

Ass n tlata, ad d-yuγal. 
Zemmem qemmem! 

Ass n tlata, ad d-yuγal. 
Zemmem qemmem! 

Ad as-iniγ ffeγ-iyi syagi! 
Zemmem qemmem! 

Teččiḍ aḥbub teǧǧiḍ iniγem. 
 

 
20-NETTNADI UR NUFI 

Uccen yufa tayaziṭ; 
Yinna-as :  Ad kem-awiγ yid-i. 

Ad kem-refdeγ, terfedḍ-iyi, 
Akken i d aγ-yehwa ara nili. 

Tayaẓiḍt ur teqqar :ala. 
Ayen I d yusan,mṛeḥba. 

Wi ẓran ,yinid acimi 
I tencew s ddaw n yifri. 

 
Times tuffa aserγu 

Tinna-as :  Ad k-awiγ yid-i, 
Ad k-refdeγ terfedḍ-iyi, 

Akken id aγ-yehwa ara d nili . 
Aserγu ur yeqqar:  ala. 

Ayen i d-yusan mṛeḥba. 

Wi ẓran, yini-d acimi 
Yebbeḍ wabbu s igenni. 

 
Winna yufan axeddam 

Yinna-as : « ad k-awiγ yid-i, 
Ad k-refḍeγ terfedḍ-iyi, 

Akken I d aγ-yehwa ara nili. 
Axeddam ur yeqqar :ala. 
Ayen i d-yusan, mṛeṛba. 
Wi ẓran, yini-d acimi, 
Ixeddem, tuggi ad tali. 
La nettnadi, nettnadi, 
La nettnadi ,ur nuffi. 

 
 
 

21-TETTKELLIX FELL-I 

Ruḥeγ s tazzla 
Ad as-d-γreγ isefra. 
Ay γileγ tettṛaǧu-yi; 

Yak ḥemleγ-tt, tḥemmel-iyi. 
Nnan-d : Ulac-itt da; 
Attan tedda ar tala 
A yemma ḥnini, 
Tettkellix fell-i. 

 
Ayen neqlaleḥ, 

Assen fi s nebbi lemleḥ ! 
Ay γileγ tettraǧu-yi 

Yak ḥemmleγ-tt, tḥemmel-iyi 
Nnan-iyi-d : A Ṣṣaleḥ 

Tečča nebla ma yemelleḥ 
A yemma ḥnini, 
Tettkellix fell-i. 

 
Kker ay ixef-inu 

Ad as-tawiḍ abilu! 
Ay γileγ tettraǧu-yi; 

Yak ḥemmleγ-tt, tḥemmel-iyi 
Tenna-iyi : Aha lḥu! 
Nettat tuγ-d amuṭu 

A yemma ḥnini, 
Tettkellix fell-i. 

 
Ṛuḥeγ di lawan 

Anemyager γer umkan 
Ay γileγ tettraǧu-yi; 

Yak ḥemmleγ-tt, tḥemmel-iyi 

Izwar-i kra akken ufuḥan 
La s-teqqar: d keččini kan. 

A yemma ḥnini 
Tettkellix fell-i. 

 
Nṛuḥ nettwarwi 

Ad as-nebren tiyersi. 
Ay γileγ tettraǧu-yi 

Yak ḥemmley-tt, tḥemmel-iyi. 
Nnan-iyi-d : A mmi, 
Temmut-anaγ iḍelli. 

A yemma ḥnini 
Tettkellix fell-i. 

 
Attah temγeṛṛit, 

A nenṭel tasaaɛdit. 
Ay γileγ tettraǧu-yi 

Yak ḥemmleγ-tt, tḥemmel-iyi 
Qebl-it neγ eǧǧ-it, 
Tuγal-d ar ddunnit. 

A yemma ḥnini, 
Tettkellix fell-i 

 
 

22-TINNA YEDṚEWḌEN 

Sani  t tedduḍ ? 
Ansi  d-tekkiḍ ? 

Ayγer ibezgent tuyat-im? 
Ayγer ibezgent tuyat-im ? 

Ay amezluḍ, 
La tettwaliḍ, 

Tekkat lehwa ddu neγ qim, 
D igeffuren. 
Zeṛ s tiṭ-ik. 

Ur d-cqiγ deg yiman-iw. 
Acu nniḍen? 
Aγ abrid-ik! 

Anef-iyi ad aγaγ abrid-iw! 
Ma d nek akka. 

Imi tebγiḍ. 
Ad wten waman fell-i. 

Aluḍ, lehwa. 
Anda i teḥsiḍ, 

Nek ṛwiγ taḍsa ihi. 
Tura diγen! 

Ad truḍ fell-i!? 
Ad ten-truḍ γef qeṛṛu-ik! 

Ad ten-truḍ γef tezmert-ik! 
A y ass makken! 

Ziγ keččini... 
Ṛuḥ kan! ṛuḥ,teṭṭefḍ imi-k. 

 
Uma sen riγ 

Iyimeṭṭawen-ik. 
Yeṭṭenṭun umeẓẓuγ-iw 

Segmi i k-sliγ. 
Aγ a  brid-ik, 

Anef-iyi ad aγaγ abrid-iw! 
Win akkenni, 

D kunwi i t-yenγan. 
D kunwi s yifassen-nwen! 
D kunwi s yifassen-nwen! 

Mačči d kenwi... 
Akka i d-nnan... 

D nekkini i yedṛewḍen. 
Ha-t-an tura. 
Aγ abrid-ik! 

Anef-iyi ad aγeγ abrid-iw 
Ay a yemma, 
Sliγ i ṣṣut-ik 

Yuli-d ujenniw-iw. 
Winna akkenni 

Tura ,tenγam-t, tura. 
Nekkin 

Ad sekfeγ idammen-nnwen,nekkini! 
Nekkini 

Ad ččeγ taswin-nnwen 
Akkenni d tizegzawin! 

γaḍeγ-ken tura?!... 
D lxiṛ ṛ-ṛebbi ay deg-wen, 

 
bezzaf ,bezzaf 

lxiṛ ṛ- ṛebbi ay deg-wen, 
Briγ i yemma-t-wen! 

Tagmat, ih!... gma, weltma... 
Amcic d gma-s n uγerda. 

Ihi! Aḥeq ddin n yimma-twen ihi 
ar yiwen n wass aγerda-nni ar da ken yeč 

Yeč tamurt i γef tetteddum! 
Ddez-t iberdan-nnwen, 

Irgazen!... 
Indazen!... 
Indazen!... 

23-NUΓAL NUΓAL 

Nuγal, nuγal… 
Ay amek akka nuγal? 

Nuγal, nuγal 
Am ibawen γef lluḥ 

Yiwen icrured, wayeḍ iruḥ. 
Zik-nni liγ d tayuga; 

Ur tettnuz, ur tettmessa; 
Irgazen d ibeṛqacen; 

Yiwen wass i liγ di tmeγra; 
Stehzaγ ur ten-ksiγ ara; 
Wussen s anida ttukken. 

Kecmeγ tiẓgi i leḥfa; 
Nudaγ-d irkel timura; 
Ur ufiγ lǧeṛṛa-nsen. 

Zik-nni liγ d tazeqqa; 
Mi tt-id-mmekteγ tura; 
Am tinna werǧin telli. 

Yiwen wass i ṭṭseγ di tesga; 
Ziγen teγḍer-i tnafa; 

Mi d-ukiγ, deg-s iγisi. 
Tallit, tegrurej meṛṛa; 

Yewwi-tt wesyax di ccetwa; 
Ula d adγaγ ur d-igri. 
Zik-nni liγ d tafarka ; 

Iṭij, abeḥri, luḍa ; 
Ttasmen deg-s ifellaḥen. 

Yiwen wass i liγ di lγerba; 
Walan ur d-qqileγ ara; 

Mlalen-d γur-s imsebriden. 
Sliγ uqmen ṛṛeḥba; 

S wurar, ṭṭbel d lγiḍa; 
Zedmen ula d isγaren. 
Aṭas i d-yennan neṛwa; 
γur-i ur d-iwwiḍ wara; 

A taḥzamt, zmeḍ-iyi agus. 
Mi muqleγ di kra n werbaɛ; 

Rran-ten d ccuṛafa; 
Di tawliwin ay nettnus. 

Sutreγ Rebbi, ur d-irri ara; 
Tura tikellax beṛka ; 

Imi segneγ afus. 

24-LEZZAYER D TTAMURT YELHAN 

Adfel yewten d asalu 
Γef ukeffadu, 

Issaγ armi d iflisen. 
Walaγ-t mi la d-ileḥḥu; 

Igzem-it waḍu; 
Am win yettγawalen. 
Γer taddart i la iteddu, 

uγrib n ddaɛwessu. 
Baba-s iḍelli i t-meḍlen. 

 
Lzzayer d tamurt ilhan. 

Akka i aγ-d-nnan. 
Kra n wid yettγennin fell-as. 
Ma d nettat γur-s imawlan; 

D nutni i tt-yebḍan; 
Wid yesɛan uglan aṭas. 
Iffeγ-d f tlata n ṣbeḥ; 

Asemmiḍ qessaḥ; 
D abrid ur iban s ani. 
Iqbeṛ wul, tasa tejreḥ; 

Γer daxel yeqṛeḥ; 
terna-d lehwa seg yigenni. 
Deg Fṛansa nγil ad nerbeḥ; 

Tura mi tefḍeḥ, 
Ahaw ziγ amek akkenni? 
La sikkideγ deg yetran; 

Zṛiγ-ten walan 
Kra yella d agemmaḍ-in. 
Γas mlet-iyi amek llan 

Leḥbab d imawlan,  
Baba d yemma di sin. 
Ad tafeḍ ṛwan iγeblan; 

Ulac win i sɛan; 
Ma d nekk nziγ di lluzin. 

Tarwa idurar tezraɛ; 
Seg wasmi d-necfa ; 

Sked s anida ur ruḥen. 
Atnan dihin, atnan da; 

D nutni meṛṛa; 
F tmura la ttinigen. 

Yiwen ijraḥ, wayeḍ innejla, 
Tamurt-is tella ; 

Mačči d Rebbi i s-tt-ikksen 

25-WINNA YEZZARṬIN 

A wid-ak i γ-iḥekmen, 
Ad aw- ni aruγ tabṛat; 
Wiss  ad t-teγrem ahat; 

Ma testufam, mulac dayen. 
 

Aqli-yi ṭfeγ-d lekwaγeḍ-nni 
Akken ad dduγ d aɛsekriw; 

Ad dafɛaγ γef tmurt-iw; 
Tuγal-d lgirra-nni. 

 
A syadi imuqṛanen, 
Ur tkalet ara fell-i. 

Yemma ur iyi d-teǧǧi 
Akken ad neqqeγ imdanen. 

 
Seg ul yeṣfan d nniyya, 
Neɛya deg texnanasin 

Am yergazen am tilawin; 
D arani tura beṛka. 

 
Keččini ,deg asmi i d-necfa, 
Ay gemmuten deg babaten. 
I g- jeggḥen deg atmaten. 

neγ igujilen  tura. 
 

Ayen runt tyemmatin, 
Mačči dayen ara  d-neḥku 

Ula d aẓṛu ad iru. 
Melt-iyi d acu i d-ssulin. 

Ma d nek i jeṛṛben leḥbus, 
Qqelɛen-iyi-d accaren-iw; 

Kksen-iyi tameṭtut-iw; 
Kkaten-iyi, qqaren drus. 

 
Azekka, zik ara d-kkreγ, 
A d serreγ tablaḍṭ i wul. 

Zṛiγ abrid-iw iḍul; 
Wissen akk ma d-uγaleγ. 

 
Ad leḥḥuγ deg- yiḍ deg- uzal; 

Ad d-aγeγ akk timura. 
Ad d beddaγ γef tewwura, 

A sen-qqareγ yiwen  wawal. 

Ma tugim tixeṣṣarin, 
Agi-t a medden ,agi-t. 
Ur ḥeddeṛt ara i twaγit; 
Γer yiγẓer i ken-ttawin. 

 
Tebγam tazzla n yidammen?...! 

I yidammen-nnwen kunwi? 
Zwiret, ad ken-nwali 
A Syadi imeqṛanen. 

 
Mi di- i t teddam fell-i, 

Ini-t-asen i y ǧadarmiyen-nnwen, 
Ifassen-inu d ilmawen; 

Ma bγan ad iyi-nγen neγn-i 
 

 

26-AD ΓREΓ DI LLAKUL 

Ad γreγ di lakul ; 
Iḍelli  kan i d-nlul ;       

Yečča-yi baba am-uwtul ; 
Yfka-yi, ur di-yiγul ; 

Ad γreγ  di lakul. 
 

Ad γreγ  di lakul ; 
A yemma, a kem-ǧǧeγ lḥaṣul ; 

Ulamma tugiḍ ay ul, 
Inehr-iyi baba  s  rrkul. 

Ad γreγ  di lakul . 
 

Ad γreγ  di lakul ; 
Di tṛumit nessmeckukul ; 

Tura d ayen d lefḥul, 
Ssneγ ad -d-iniγ lful. 

Ad γreγ  di lakul. 
 

Ad γreγ  di lakul ; 
Mačči am mi izgan imul ; 

Mulac ad- d-neffeγ d aγyul, 
A γ d stixxṛen wer nennul ; 

Ad γreγ  di lakul. 
 

Ad γreγ  di llakul 
Deg -uqeṛṛu tettenququl 
Am winna yeččan aḥlul ; 
Ma d nek zgiγ d ameṛḥul. 

Ad γreγ  di lakul. 

Ad γreγ  di lakul ; 

Tura  abrid-iw iḍul ; 
ḥaca assen mi neggul ; 

Tuγalin ,yeṛṛez uqessul. 
Ad γreγ di lakul. 

 
Ad γreγ  di lakul ;. 

Ṣaḥḥa ur nessin i lmul ; 
Nettaγ awal i uṭermul ; 

D netta i  ybeṭṭun aḥbul. 
Ad γreγ  di lakul. 

 
Ad γreγ  di lakul ; 

Fkiγ-as  udem-iw mellul ; 
Tura nettu anda nlul ; 

Nenza  nekkni  nettmuqul. 
Ad γreγ  di lakul. 

 
Et oui! 

Ad γreγ di llakul 
Mbaɛid ad  d-nettmuqul… 

 
 

27-MA TECFIḌ 
 

Ma tecfiḍ mmel-iyi-d kan  
Mi nettelɛab deg waman, 
Deg waluḍ nuγ tannumi. 

I neglalez, nelḥai fan, 
Nettjellib ifran ; 

Ur iyi-cqi yiṭij ma yeγli. 
Tura kra din ur iban 

Kull wa s anda t-ḍeggren wussan. 
Anda llan wussan-nni? 

 Ma tecfiḍ mmel-iyi-d kan; 
Inta-aγ usennan; 

Acḥal i nedda ḥafi. 
Ur aγ-wwin izenqan, 

Nettnadi iḥeṛqan; 
Negzem iger ma yemγi. 

Nečča abelluḍ d iniγman, 
Yerna deg mi d aẓidan ; 
Ur nenḥerwa deg mensi. 

Ma tecfiḍ mmel-iyi-d kan 
Mi nettnaγ deg berdan ; 

Deg-s taḍsa, deg-s imeṭṭi. 

Mi aγ-d-isla yiwen umeqran, 
Teḍla s imawlan, 

Taddart akk ad ttengelwi. 
Acu n tmara ten-irran 

Ad d-ssemγin deg-neγ urfan? 
Ndess fell-asen azekka-nni. 

 
28-WINNA YEDDEKKIṚEN 

A win iheddṛen fell-i, 
Nekk γur-i teṛṛeẓ ccada-k. 

Tessuli-ḍ i s igenni, 
Yeqqim-iyi-d ala ayla-k. 

Ma yella tkemmelḍ akka-agi, 
γas ṭ-ṭef imi-k ,nniγ-ak. 

 
Tenniḍ –as d bab n nnif , 

D lḥeṛma d lefhama. 
Argaz  yettqeddimen lḥif, 
Yettxemmim  i taggara. 
Nekkni  n teddu bessif, 

Acu iγ yeǧǧan akka. 
 

Tenniḍ –as ur yettagad, 
D wigi i d izmawen-nni. 
D afeḥli yekkat zznad ; 
Mi yekker, adrar yeγli. 

Nekkni mi s nesla taṛɛed, 
A nexmet seddaw tduli. 

 
Tenniḍ-as mi di yeggul, 

Mi k d yenna awal macci sin. 
Bab  l- laɛqel d lmaɛqul, 

Di tidet i d yessisin. 
Nekkni ,a nnegr-ik a yul, 

Netturar di temqessin. 
 

Tenniḍ-as win d lmumen, 
Ur  iḥeqqer, ur i ṭṭellim. 
Rut a wid i d yeqqimen, 
Ala ass-a mi tettwalim. 

Nekkni nella d imcumen; 
Times-nneγ s ddaw walim. 

 
Tenniḍ-as d bu imelyan ; 

Am netta,ḥed ur yelli. 
Yeǧǧa-d amkan d azedgan; 

Deg ullawen ur iγelli. 
Ma d nek lliγ d afuḥan 

Am nek am medden irkulli. 
 

 

29-SSELṬAN N TEBḤIRIN 

Sselṭan n tebḥirin, 
A wi ur neẓri ad izeṛṛ. 

Asmi yegubar tulmatin, 
Yebγa ad ten-t-id-iḥeṛṛ. 

Ṭṭef iman-ik. 
Asmi  ygubar tulmatin, 
Yebγa ad ten-t-id-iḥeṛṛ. 

Yesnejmaɛ-d akk tixsayin, 
Yerra-tent d lɛeskeṛ. 

Ṭṭef iman-ik. 
Yesnejmaɛ-d akk tixsayin, 

Yerra-tent d lɛeskeṛ. 
Yerna-d ula d tibeṣlin, 

Leslaḥ mačči d aqesseṛ. 
Ṭṭef iman-ik. 

Yerna-d ula d tibeṣlin, 
leslaḥ mačči d aqesseṛ. 
Ṛuḥen s adrar ad alin, 

Ah ya yemma acḥal meqqeṛ. 
Acḥal meqqeṛ! 

Ṛuḥen s adrar ad alin, 
A ya yemma acḥal meqqer. 

Uffan tamduct-nni din, 
Nnan-as wagi d lebḥeṛ. 

Wagi d lebḥeṛ. 
Uffan tamduct-nni din, 
Nnan-as wagi d lebḥeṛ. 

A y atma wi γ-d-yettwalin, 
Tarewla ad aγ-tesseṛ! 

Aḥay aḥay!... 
 
 

30-NUNAMBEṚ 

Nunambeṛ yerra-d axbiṛ, 
Yebrez abrid d amellal. 
Medden γilen d tmesxiṛ 

Ma d irgazen ṛeznen awal. 
Aqlaγ la t- id –nettfekkir ; 



Annexe IX                                                                                                               Les poèmes  
 
 

 

 361 

Ar tura la d-yesawal. 
Ar  tura la d-yessawal ; 

Mbaɛid la d-yeggar tiγri. 
As-tiniḍ yebγa ad d-yuγal ; 
Nekkni d ayen i nettmenni. 
Ma yeqqim-d kra n wawal, 

Ar ass-a mazal tefri. 
 

Ar ass-a mazal tefri; 
Anda  i γ-yeǧǧa i γ mazal. 

Yiwen yuγ ula d ṛebbi ; 
Wiyaḍ yerra-ten d lmal. 

Wigi ugaren aṛumi ; 
Ur yid-sen a nemyeqbal. 

 
Ur yid-sen a nemyeqbal. 

Ur yid-sen  slat nnbi. 
Snen kan tinn-a n- wuzzal; 
Tinna n wuzzal ad- d tezzi. 

Yerna ad mecḥen akal; 
S wass i- s  akked  kenwi. 

 

31-IMAWLAN-IS 

Aql-aken-id ass-a d ass-is 
Tadukli, ay imγiden. 
Anwi i d imawlan-is? 

Wi ddren ad t-id-addren. 
Kkret a kra yettumeḥqen, 

A kra yelluẓen yeffud. 
Aṛwiḥ ula d-yernu dayen, 

Ibγa ad as-yeṭṭef aseffud… 
Iḍelli tura yekfa ssuq-is; 

S kra yeγlin ad ibedd. 
Ddunit ad ibeddel llsas-is; 
Sennig-neγ ur ittili ḥedd. 

Ur din ssaddat, ur din ccfaɛ, 
Ur din Rebbi, ur din qessam. 
Leslak deg γallen-neγ i yella; 

Yyaw ad ibrez wexxam. 
I wakken adγeṛ ad t-tečč tmes, 

Fell-aγ ad tekfu tmara, 
D imγiden ara d-ilhun yid-s; 

Ddu d tiyta skud teḥma. 
D ixeddamen neγ d ifellaḥen, 

Abeṛnus-nneγ meqqar. 

Tamurt bab-is d wi tt-ikerzen 
Wayeḍ ad t-yawi yeγzer. 

S kra i tessen deg idamen-nneγ 
S kra mu γezzif ufus, 

Asmi ara ttwakksen fell-aneγ, 
Iṭij-nneγ ur yettnus. 

 

32-AYEN BΓIΓ 

Ayen bγiγ, mačči d awal; 
Mi tenniḍ, iddem-it waḍu. 
Ayen bγiγ, mačči d uffal; 

Ansi s-d-tekka, ad as-iknu. 
Ayen bγiγ, akken i t-urgaγ, 

Ur t-ttarzen ifassen. 
Am yiṭij mi ara d-issaγ, 
Ur t-sakkadent wallen. 

Ayen bγiγ, i γer i t-cubaγ, 
I γer i t-cubaγ ur illi. 
Izzi-aγ-d, igguni-aγ, 

Akkenni, ḥedd ur t-izṛi. 
Ayen bγiγ, yiwen ay d udem-is 

D tidet zeddigen am lekfen. 
Maɛna tidet iγba yisem-is, 

Ttagaden-tt yemdanen. 
 

33-YERNA DESSEN 

Ṛwan lḥif d ayen kan, 
Ẓid-it am izamaren 

Di tmura ur ǧǧin amkan, 
D tamara i ten-izzuγuṛen, 

Yerna ttγennin, yerna dessen; 
Ammar anida  ttaysen. 

 
Caben mazal meẓẓiyit; 
Mkul wa anida yewḥel. 

Ṣebṛen i laẓ tawaγit, 
Ṭṭafaren aγrum yeregel. 

Rnan ṛemḍan, yerna dessen; 
Ammar a d yeglu yis-sen. 

 
Mačči yiwen, mačči sin; 

Ayen din d ilulufen. 
Ur iban ma d tiweḍfin 

Neγ dγa atak d irgazen. 

Yerna nettben, yerna dessen; 
Iwakken a d tedum fell-asen. 

 
Ur yelli wacu i kesben, 

Ad as-nini, ad mten fell-as, 
Kesben kan snat n wallen 
I wakken ad ttrun kul-ass, 

Yerna ad azzlen, yerna ad dessen, 
Ad d-ḥyun tamurt-nsen. 

 
Win id d-yusan a ten-yelles; 

Anda ilulen i tmettaten. 
Taqṣiṭ mačči ad teḥbes, 

Imecṭuḥen ad as-kemmlen. 
Yerna nṭaṛṛen, yerna dessen; 

                                                       Rebbi ad yili yid-sen. 
 

Nniqal ad xemmen ciṭuḥ, 
Ad msefhamen gar-asen; 
Ammar ad bedlen leryuḥ, 
Zemren ma yehwa-asen. 

   Nniγ-asen, fell-i ay dessen; 
       Uγaleγ nekk d aɛdaw-nns 

 

34-AΓRUM S LMUS 
 

Gezzmeγ aγrum s lmus ; 
Ḥuzaγ afus. 

Neggin idammen,  
abbuh a y atmaten. 
Ruḥ azzel γer ṣbiṭar  

Meqqar ! 
Ruḥeγ γer ṣbiṭar, 
 A ḥafiḍ, asettaṛ, 

ziγ terwi. 
wuss anwi nγan  

nnan-d :D kečč -ini 
-Mačči d nekk-ini ! 
-Nnan-d: D kečč-ini 

Nekk-ini ur mmuteγ ara! 
-Nnan-d :D kečč-ini i t-yenγan 

Ad d-tiniḍ tura 
I idammen-agi?! 

I  idammen-agi?... 
D aγrum i gezemeγ s lmus, 

Ḥuzaγ afus… 
-Nnan-d : D ṭṭbel ! 

Lḥu kan, lḥu… 

-Nniγ-asen  ii…. 
-Lḥu kan lḥu 

-Iii…. 
-Lḥu !!! 

-D aγrum i gezzemeγ !... 
yyaw ad teddum. 
-Nnan-d : Lḥu. 

Newweḍ-d s axxam 
ulac aγrum. 

A ddin qessam, 
teččat Zelgum. 

Iiḥḥuuh!... 
-Nnan-d : I tura ? 

-Acu tura ? 
Anda-t weγrum ? 

Ad asen-iniγ, ur ttamnen-ara. 
Gren-iyi deg snesla. 

Azekka ad d-ɛeddiγ di ccraɛ. 
Bqaɛlaxir a kra yellan da… 

…Ur gezzem-t ara aγrum s lmus; 
Mulac ayen yeḍran yidwen, drus! 

 

35-MMUUUUH! 

Ikker-d ṛebbi yiwen wass, 
Inna-as: aṛǧu tura, 

Wigi yettuγun kul -ass, 
Ad waliγ ma ur ngiren ara. 

Ayen yellan, d nekkini ! 
A ṛebbi ssel-d i tagi… 
A ṛebbi ssel-d i tagi… 

Ma ẓriγ d acu bγan wigi, 
Dγa a-t-ak a ṛebbi kkes-iyi. 

A ṛebbi γas kkes- iyi 
 

Ugin ad fehmen, abbuh! 
Yeɛdel wass-a d yiḍelli. 
I tura, ad d-nini mmuh? 

Neγ acu tebγam ad- d-nini? 
Mačči d nekk i k-ni kessen, 

D wid akenni seddaw-i! 
D wid akenni seddaw-i … 
Ma ur kkiseγ kra deg-sen, 

Dγa a-t-ak a ṛebbi kkes-iyi! 
A ṛebbi γas kkes-iyi. 

 
Ẓiγ diri mi nessusum; 
Almi i as-nnan nettiki. 

Amcum akked umcum, 
D wid akenni γef ukarsi. 
Ahaw ihi qqaret-asen: 
Ay ten-issulin d rebbi. 
I ten-issulin d ṛebbi? 

Ma ssuliγ nekk ṛebbi-nsen, 
Dγa a-t-ak a ṛebbi kkes-iyi! 

A ṛebbi γas kkes-iyi. 
 

S tidet dγa i tetẓallam 
S yiqudam n laẓ-nni?! 

Γef medden kullec d leḥram, 
Fell-asen ẓiḍ i wučči!. 
Ufan anda smussusen; 

Awal n sidi ṛebbi… 
Awal n sidi ṛebbi… 

Ma fehmaγ lluγa-nnsen, 
Dγa a-t-ak a ṛebbi kess-iyi! 

A ṛebbi γas kkes-iyi. 
 

Ay ulli inehheṛ wayeḍ 
Wa s lebγi, wa nnig lebγi; 
Mi d-yekker yiwen yesseḍ, 
Ad t-ni mekken s imenγi. 

Llahu akbar, ṛebbi yid-sen! 
A win iṭfen igenni!... 
A win iṭfen igenni!... 

Ma ur as briγ fell-asen, 
Dγa a-t-ak a ṛebbi kkes-iyi 

A ṛebbi γas kkes-iy 
 

Ad ixlu ṛebbi axxam-is 
Winna  yetturaren yis-i! 

Win i wumi zeddig wul-is, 
D winna i d aḥbib n ṛebbi 
Tura ad rewleγ nekkini 
Ammar imucaṛen-nni, 

Ammar imucaren-nni… 
Ma kecmen lǧennet wigi, 

A dγa a-t-ak a Rebbi kkes-iyi! 
A Rebbi γas kkes-iyi. 

 

                                                   36-A YIXEF-IW REFD ASEFRU 

D awḥid i d-teǧǧa yemma-s, 
Ccafuɛa din ur telli. 
Lqaɛa n teddu fella-s 

Ma d nek la tteddun fell-i. 

Sawleγ, ulac wi d-yerran; 
Yiwen ur d yedli. 

Ay ixef-iw refd asefru; 
Ula wumi ma nettru. 

 
Yellexlex bab n tuyat, 
Yettawi s teγzi s tehri. 

Tawant-nnsen d rregmat, 
Ma nniγ-ak tqehher-iyi. 
Aqlaγ am wid-ak yerfan 
Deg wayen i nettwali. 
A yixf-iw refd asefru, 
Acu nerbeḥ ma nettru. 

 
Ugadeγ ad tt-nṭṭiwel, 

Medden ad as-inin d imenfi. 
Aqlaγ kan seddu ssnasel, 
Am zal am yiḍ d akeṛfi 
Ahya ay aγrum aberkan 

Zewǧent akk tezyiwin-iw, 
Ma d-nek la reglent fell-i. 

Anida tella temẓi-w ? 
Anda-t wayen I nettmenni? 
A ḥettrah ɛeddan wussan 

Amzun d iḍelli. 
A yixf iw refd asefru; 

Nniγa-k d lɛib ma nettru. 
Ssefraγ, a d ssefruγ, 

D aya i γ-d-igran tura. 
Widak-nni umi d-ḥekkuγ, 
Ahat ad γ-ḥemmlen kra. 

Zemreγ ad iniγ llan, 
Mačči kan weḥdi. 

Ay ixef-iw refd asefru; 
Mi neqqim, a ndess, netru. 

 
 

37-NEKKNI S IYENNATEN-AGI 

Nekkni s iyennaten-agi, 
Nekkni s ikerrucen-agi, 
Ifassen-nneγ d ilmawen; 

Ur llin ibeckiḍen. 
 

I wumi ara ncetki? 
Anda-t webrid ara naγ? 

Tawwurt teggumma ad telli 
Ula d lmut tugi-yaγ. 

Nekkni s iyennaten-agi, 
Nekkni s ikerrucen-agi, 

Ifassen-nneγ d ilmawen ; 
Ur llin ibeckiḍen. 

 
Win ur nelli d bab –nnsen 

Ittusemma ulac dge-s. 
Lḥeq-is ad as tekksen 

Ad d yaf iman-is weḥdes. 
Nekkni s  iyennaten-agi, 
Nekkni s ikerrucen-agi, 
Ifassen-nneγ d ilmawen 

Ur llin ibeckiḍen. 
 

Anwi wi i  t- iḥekmen? 
D atmaten-ik wid itekkan. 

Akken i  sen yehwa ad xedmen, 
D ṛebbi i sen d-ifkan. 

Nekkni si yennaten-agi, 
Nekkni si kerrucen-agi, 

Ifassen-nneγ d ilmawen ; 
Ur llin ibeckiḍen. 

 
Nesbeṛ,  aṭas i nesbeṛ 

Ma tura d ayen n uyes. 
Ad d-nini amek nenṭeṛ 

S wawal igeẓẓem am lemqes. 
Nekkni s iyennaten-agi 
Nekkni s ikerrucen-agi 
Ifassen-nneγ d ilmawen 

Ur llin ibeckiḍen. 
 

Ẓran d acu i ten yeggunin, 
Uqmen iǧadarmiyen. 

Ttaken-asen tikaskiḍin, 
Rennun-asen ibeckiḍen. 
Nekkni s iyennaten-agi 
Nekkni s ikerrucen-agi 
Ifassen-nneγ d ilmawen 

Ur llin ibeckiḍen 
 

Ma ḥuzan-k atan a mmi, 
Ulac leslak akk yid-sen. 
Ad a k deǧǧen ccwami, 

Ma ur kenγin ara ad k-hettken. 
Nekkni s iyennaten-agi 

Nekkni s ikerrucen-agi 
Ifassen-nneγ d ilmawen ; 

Ur llin ibeckiḍen. 
 

Yerna ad t-id-rren akk fell-ak 
Ccah ! a yiwen ufuḥan. 

A d twaliḍ yemmat yemma-k; 
D keččini i tt i d-yebdan. 
Nekkni s iyennaten-agi, 
Nekkni s ikerrucen-agi, 

Ifassen-nneγ d ilmawen ; 
Ur llin ibeckiḍen. 

 
Ma yella t kemmel akka-gi, 
Ma yella ugin ad fehmen, 

A went i d-iniγ d-agi, 
Ur nezmir ara a neḍmen, 
Nekkni s iyennaten-agi, 
Nekkni s ikerrucen-agi, 
Ifassen illan d ilmawen, 
Ad refden i beckiḍen. 

 
 

38-IḤBIBEN 
 

Ur tezṛim ara kenwi 
Asmi I yi d-teǧǧa yemma 

Mačči nniqalint terwi, 
Uqemγ- asen  ssalima. 
Lukan ufiγ ad rewleγ, 

Ur cikkeγ ara a yi d-ṭṭfen. 
Ur bγiγ ara ad d-laleγ, 

Semmeḥt-iyi ay iḥbiben. 
 

Zzehr-iw iffeγ tamurt 
Akken d imi I yi wala. 

D lqibla I geṛzan tabburt, 
Γliγ-d ar ddunit a. 

Deg ass-nni nekk d aḥebbeṛ, 
Sseḥsabeγ deg lemḥayen; 
Ugadaγ teγzi n lAɛmeṛ, 
Semmeḥt-iyi ay iḥbiben. 

 
Nettbibbi neqqaṛ mazal; 

Aqlaγ nedder tamara. 
Nuγal d acu I nuγal, 

La d-nettawi isefra. 
Zṛan iyi d igellil, 

Bbin iyi Iǧadarmiyen; 
Wi nγan iman-is aḥlil, 

Semmeḥt iyi ay iḥbiben. 
 

Tammurt nni nneγ tenza, 
Tenza nekkni nettmuqqul. 

Wi ḥuzan kra, iḥuza; 
Wayeḍ nehhren-t am γyul. 

Ǧǧan-d awal zik –nni: 
Ifen anaγ wid yemmuten. 
Qqareγ-t ula d nekkini, 

Semmeḥt-iyi ay iḥbiben. 
 

Ur γileγ ara aken id tafeγ, 
D isseggassen aya tura, 
Mi lliγ garawen, feṛḥeγ; 

Wanag ur truγ ara. 
A nini awal d amecṭuḥ: 

Lxiṛ akka d asawen. 
Amzun ttuγ ken ciṭuḥ, 

Semmeḥt -iyi  ay iḥbiben. 
 
 

39-AY ΓUR-K AY ΓUR-K 
 

Tewweḍ γer ṛebbi 
Ula d netta yerfa 

Teltesnin aya 
Seg wasmi yeẓẓa ṭṭejra 

Ṣṣbaḥ sew-it, 
Tameddit sew-it, 

Ur iγeffel ara 
Aččamar-is 

Yewweḍ aaakkat 
Nettat ur tesgim ara 

Iiiih 
Ay γur-k 
Ay γur-k 
I wakken 

Ad d-tger ixulaf 
Tewweḍ γer rebbi 
Ula d netta yerfa 

Ɛecra n yiseggasen aya 
Deg wasmi 

I d-yexleq zzayla” haca-kum “ 
Aɛekkaz-nni yerreẓ 
Tegguma ad telḥu 

Tura keččini 
Nbec-itt ad teddu 

Iiiiih 
Ay γur-k 
Ay γur-k 
I wakken 

Ad teddu zzayla 
Tewweḍ γer ṛebbi 
ula d netta yerfa 
Yettwali bnadem 
Iteddu γef rebɛa 

Netta ifka-as 
Sin yiḍarren 
I d as-yefka 
I bnadem 

Netta iteddu 
Γef rebɛa 

Oh! Ya sebɛa ssiɛqat, 
Aqlaγ nebbehva 

Iiiih 
Ay γur-k 
Ay γur-k 

I wakken ad yezdi 
Lqedd-is lɛebd- is nni 

 
Tewweḍ γer ṛebbi, 
Ula d netta yerfa 
Yettwali ddunit, 

mačči akka 
I d as-yenna 

Inna-as rebbi: 
” wigi rwin-iyi 
Wigi nγan-iyi”. 
Deg wass-mi 

I d aγ-d-yexleq 
Werǧin 

Isemmed tanafa 
Iiiiih 

Ay γur-k 
Ay γur-k 

I wakken ad 
Tebnu ddunit-a 

40-A NNEGR-IK A YUL 

 
A nnger-ik a yul 
Rseγ di Lezzayer 

Sliγ i wezger 
Sliγ i wezger 

A nnger-ik a yul 
Rseγ di Lezzayer 

Sliγ i wezger 
Mi yettγenni 

Mmmuh 
Mmmmuh 

Mmmmmuh 
Ay yeḥlaw ṣṣut-ines 

Mmmmmmuh 
Mmmmmmmuh 

Ad d-aγeγ ddisk-ines 
 

A nnger-ik a yul 
Rseγ di Pari 
Sliγ i yikerri 
Sliγ i yikerri 

A nnger-ik a yul 
Rseγ di Pari 
Sliγ i yikerri 
Mi yettγenni 

Baaaɛ 
Baaaaɛ 
Baaaaaɛ 

Ay yeḥlaw ṣṣut-ines 
Baaaaɛ 
Baaaaaɛ 
Baaaaaaɛ 

Ad d-aγeγ ddisk-ines 
 

A nnger-ik a yul 
Beddeγ di tizi 

Sliγ i yizi 
Sliγ i yizi 

A nnger-ik a yul 
Beddeγ di tizi 

Sliγ i yizi 
Mi yettγenni 
Bezzzzzzzzzz 

Bezzzzzzzzzzzzz 

Ay yeḥlaw ṣṣut-ines 
Bezzzzzzezzzzzezzzz 
Ad d-aγeγ ddisk-ines 

A nnger-ik a yul 
Mi beddleγ tamaṭ 

Sliγ i taγaṭ 
Sliγ i taγaṭ 

A nnger-ik a yul 
Mi beddleγ tamaṭ 

Sliγ i taγaṭ 
Mi tettγenni 

Maaaaɛ 
Maaaaaɛ 
Maaaaaaɛ 

Ay yeḥlaw ṣṣut-ines 
Maaaaaɛ 
Maaaaaaɛ 
Maaaaaaaɛ 

Ad d-aγeγ ddisk-ines 
 

A nnger-ik a yul 
                                                              Izad lḥaṣul 

Sliγ i weγyul 
Sliγ i weγyul 

A nnger-ik a yul 
Izad lḥaṣul 

Sliγ i weγyul 
Mi yettγenni 

 Ahuuuahuuuuah  
Ay yeḥlaw ṣṣut-ines 

                                                             Ahuuuuhuuuuuuuhuuuu 
Ad d-aγeγ ddisk-ines 

 
 

41-ACAAAAH! 
A ccaaaaah 

Ruḥeγ leǧwahi n tmeddit 
Acu-t wass-nni 

Tedduγ kan weḥd-i 
Mmugreγ taqcict s thendit 

A yemma ḥnini 
Afus-iw yurez afus-is 

Yyan a yelli 
Qbala γer teẓgi 

Armi i as-fsiγ agus-is 

La tettru fell-i 
Nniγ-as acu i kem-yuγen 

Berka imetti 
susem-aγ ayexti 

Tenna-k amer ad iyi-nγen 
Nekkini xaṭi 

Nniγ-as ṛuḥ mačči d ass-is 
D ayen imi tugi 
Acu ara d-nini 

Afus-iw yurez afus-is 
negzem lexlawi 

Deg mi i tt-terra i yicallan 
Tteddes tettγenni 

A sidi Rebbi 
I tura acu yellan 
Ha-t-an diγenni 

Tenna susem kan susem 
Ah buh a mimi 

Amer am keččini 
Susem kan meqqar susem 

Neγ ad k-awin d imi 
 

42-AṬAS I  ISEBREN UYSEN 
Aṭas i isebren uysen 

Nesber i wayen ur nelli 
Nuggad ula d aseγwen 

Nerra-tt i tsusmi d tguni 
Yella rebbi d amɛiwen 

Nerra-tt i tsusmi d tguni 
Yella rebbi d amɛiwen 
Mi i nekker ad as-nini 
Ifen-aγ wid yemmuten 
Mi i nekker ad as-nini 
Ifen-aγ wid yemmuten 
Yeɛdel wass-a d yidelli 

Nreffed nesrusu s wallen 
Yeɛdel wass-a d yidelli 

Nreffed nesrusu s wallen 
 

 
43-DDA MḤEND 

 
Dda mḥend mi d-yuli si ssuq 

                                                                  Ahalalalilala 
Dda mḥend mi d-yuli si ssuq 

Ahalalalilala 
Yewwi-d acwari yeččur 

Iteddu uγur 
D axxam-is kan i iwala 

D aaaaxxam-is kan i iwala . 
Tameṭṭut-is tnawel 

Ahalalalilala 
Tameṭṭut-is tnawel 

Ahalalalilala 
Tesser-as-d tarbut n seksu 

Ad yečč ad yerwu 
Terna-as-d aftat sufella 
Terna-as-d aftat sufella 
Yeqqim ad yečč imensi 

Ahalalalilala 
Yeqqim ad yečč imensi 

Ahalalalilala 
Ijelleb-d umcic si tγurfet 

Yenna-as hmet 
S weftat-nni yegla 

Aaa s weftat-nni yegla 
Ad ddmeγ kan aɛekkaz 

Ahalalalilala 
Ad ddmeγ kan aɛekkaz 

Ahalalalilala 
Ur iyi-d-iṣaḥ ad qqimeγ neγ 

Bitt ad ččeγ 
Axxam-a yif-it lexla 
Axxam-a yif-it lexla 

Aha ziγ anwa ara wwteγ 
Ahalalalilala 

Aha ziγ anwa ara wwteγ 
Ahalalalilala 

Ad  wwteγ tameṭṭut-iw 
Ad iyi-d-tuγal d lɛella 
Ad iyi-d-tuγal d lɛella 

Aha ziγ anwa ara wwteγ 
Ahalalalilala 

Aha ziγ anwa ara wwteγ 
Ahalalalilala 

Ad wwteγ amcic yeḥrec 
Ugadeγ ad iyi-ixbec 
Aṭṭan-is yeγleb tawla 
Aṭṭan-is yeγleb tawla 
Uuuuhuhuh anef anef 

Ahalalalilala 

Uuuuhuhuh anef anef 
Ahalalalilala 

Ur kkateγ ula d yiwen 
Anef-asen d ayen 

Ula wumi amqelleɛ 
Ula wumi amqelleɛ. 

 

44-WEJṬUṬI 
S wayes ara d-agmeγ aman 

A nna Fati a nna Faṭi 
S  wayes ara d-agmeγ aman 

Ddem asagem a Wejṭuṭi 
A Wejṭuṭi  ddem  asagem 
Asagem-nneγ deg-s  iγisi 

A nna  Faṭi a nna  Faṭi 
Asagem-nneγ deg-s  iγisi 

Ddem  ad   t-tselγeḍ a wejṭuṭi 
A wejṭuṭi  ddem  ad t-teslγeḍ 

Acu  s wayes  ara t-selγeγ 
A nna  Faṭi a nna  Faṭi 

Acu s wayes  ara t-selγeγ 
Rki  talaγt  a  Wejṭuṭi 
A  Wejṭuṭi  rki  talaγt 

A la la la 
Ulac  talaγt 

A nna Faṭi a nna Faṭi 
A la la la 

Ulac  talaγt 
Ṛuḥ ad d-teγzeḍ  a  Wejṭuṭi 
A Wejṭuṭi  ṛuḥ ad d-teγzeḍ 
Ini-yi-d  meqqar  s  wayes 

A  nna  Faṭi  a nna Faṭi 
Ddem  aqabac  a  Wejṭuṭi 
A  Wejṭuṭi  ddem  aqabac 
Anda  yella , wagi  yeḥfa 

A nna Faṭi a nna Faṭi 
Anda yella  wagi  yeḥfa 

Ddem ad t-terḥuḍ a Wejṭuṭi 
A Wejṭuti  ddem ad t-terḥuḍ 
S wayes  akken ara t-rḥuγ 

A nna  Faṭi a nna Faṭi 
S wayes  akken   ara t-rḥuγ 
γilleγ  s  tewdect  a Wejṭuti 
A Wejṭuṭi  γilleγ s tewdect 

Ziγ  kemmini tawdect  tekkaw 

A nna  Faṭi a nna Faṭi 
Ziγ  kemmini tawdect  tekkaw 

Ih  sebzeg-itt  a  Wejṭuṭi 
A  Wejṭuṭi  ih sebzeg-itt 

S wacu i tebγiḍ ad tt-sbezgeγ 
A nna  Faṭi a nna  Faṭi 

S wacu i tebγiḍ  ad tt-sbezgeγ 
Agem-d  aman  a  Wejṭuṭi 
A Wejṭuti  agem-d aman 

S wayes  ara d-agemeγ aman 
A nna Faṭi a nna Fati 

S wayes ara d-agemeγ aman 
Ddem asagem a Wejṭuṭi 
A Wejṭuṭi ddem asagem 
Asagem-nneγ deg-s iγisi 

A nna Faṭi a nna Faṭi 
Asagem-nneγ deg-s iγisi 

Ddem ad t-tselγeḍ  a  Wejṭuṭi 
A Wejṭuṭi  ddem ad t-tselγeḍ 

 
(  Tkemmilet akk-agi Alamma  teɛyam. Ddawaret  akk-agi Alamma  teɛyam 

 

45-ALMA 
Ufiγ alma yesderwic 

Iṭij, abeḥri, lewḍa 
Yemγi-d yifer n leḥcic 

Iγil bab-is d netta 
Walit-iyi-d a medden 

Mi d-yuki ssbeḥ ad yedden 
D ayla-inu, d ayla-inu 
Tamurt-agi, d ayla-inu 
D ayla-inu, d ayla-inu 
D ayla-inu, ccah inu 

 
Ha-t-a yusa-d ikerri 

Yezzuγur deg yiman-is 
Yeksa akken ad iqewwi 
Yečča lmal yefreḥ bab-is 
Leḥcic yesnuffuẓ deg-s 
Alma yuγal d ayla-ines 
D ayla-inu, d ayla-inu 
Tamurt-agi, d ayla-inu 
D ayla-inu, d ayla-inu 
D ayla-inu, ccah yinu 

Tezzi-d lɛid tameqqrant 
Ikerri  dγa tegla y i-s 

Fesren tacriḥṭ taqqurant 
A wi yedder ad as-nales 

Axxam yella deg-s umγar 
Ibedd akka sdat n umnar 

D ayla-inu, d ayla-inu 
Tamurt-agi, d ayla-inu 
D ayla-inu, d ayla-inu 
D ayla-inu, ccah yinu 

Yusem kra akken n Bu qecrur 
Yessuffeγ-as-id lkarṭa 

Yufa wi i d-icehden s ẓẓur 
Fkan-as lḥeqq i netta 

Yenna-as anda teẓram 
Leḥlal ur neddi s leḥram 

D ayla-inu, d ayla-inu 
Tamurt-agi, d ayla-inu 
D ayla-inu, d ayla-inu 
D ayla-inu, ccah inu 

 
Iwet-it waṭṭan n diri 

Ad yenǧu Rebbi lmumnin 
Iṛuḥ s axxam anaṣli 
S anda ulac tuγalin 

Abeɛuc i aγ-yeggunin 
Ifra-t-id mebla limin 

D ayla- inu, d ayla –inu 
Tamurt-agi d ayla- inu 
D ayla- inu, d ayla-inu 
D ayla-inu, ccah inu 

 

46-UR NEČČIḤ ARA A SIDI AYΓER ARA NEČČEḤ 
Anef i zzher ad yesserwet 
Ur nelli d widak yeččḥen 

Timura n medden akk yiwet 
A nekk snat i yi-d-iṣaḥen 

Acu kan tamezwarut 
Agemmaḍ-in i lebher 
A kra yettarun aru-t 

Ula d nekkni  ad ncekker 
Abeḥri  iṭij idurar 

Ur nezmir ara ad nehder 
Rrbeḥ ayen din yufrar 
Aṭas ay iqqimen i ccer 

Neγ nnif akked l ḥerma 
γilleγ azal-nsen meqqer 

Mi ḍalleγ ad beddleγ tama 
Am dinna am da nettwaḥqer 
Anef i zzher ad yesserwet 

Ur nelli d wid yeččḥen 
Timura n medden akk yiwet 

Nekk snat i yi-d-iṣaḥen 
Mi dliγ γef tagi nniḍen 

Aql-aγ negguma ad neqcer 
Aṭas ass-nni fi d-wwḍen 
Γillen msakit d aqesser 

Kul wa d ayen i yebγa yufa-t 
Di barbes a yetteddu ḥekker 
Wa tewwet-it wa tesseḥfa-t 

Taγribt –agi aniγer 
Nessaram ad yali wass 

Nettru akk bezzaf nenṭer 
Win umi nniγ amek i d ddwa-s 

Yenna-k i yelhan d ṣṣber 
Anef i zzher ad yesserwet 
Ur nelli d widak yeččḥen 

Timura n medden akk yiwet 
Nekk snat i yi-d-iṣaḥen 

 
 

47-ASMI XAḌEN YIMAWEN 
Ini-d, ini-d, ini-d, 

Acu d-nnan. 
Ha-t-a wacu i aγ-d-nnan 

Diri win yesṭuqquten 
Imeṛkantiyen lhan, 
Igellilen diri-ten, 

D aɛekkaz kan ay ssnen, 
Yimcumen, 

D win kan i yis-s ttamnen, 
Ini-d, ini-d 

Acu i ten-yeǧǧan rkan, 
Ccwi llan iǧadeṛmiyen, 
Lḥebs i wumi t-bnan, 

I win tent-yettḥawalen, 
Ma ttnadin ad issinen, 

Ad asen-mmlen; 
Yimcumen anda gganen, 

Ruḥ, ruḥ, ruḥ, ini-d, 
Ḥekmen-aγ widak yezṛan, 

Nekkni d izamaren-nsen, 
Widak ifehmen γran, 

Yiwen mačči yezmer-asen, 
Ulac ayen ur ssinen, 

D imcumen; 
Saniγer i k-yehwa ḍemnen, 

Kemmel, kemmel, 
Nettalas tasusmi kan, 

Degmi xaḍen yimawen, 
Ma yella kra i aγ-d-fkan, 

Ad nessendi urawen, 
Ma ulac d nutni i yessnen, 

Ccccct d ayen, 
Awwah llan yemdanen, 

 

48-UH YA DDIN QESSAM! 
D ameḥbus di bu-ykurdan 

Di Beṛwagiyya 
Ččiγ aγrum aberkan 

Di Beṛwagiyya 
Tinna akkenni ğğiγ tettru 

Mi εeddan leεwam 
Ugadeγ ad iyi-tettu 
Uh ya ddin qessam 

 
D ameḥbus seddaw ssnasel 

Yerna ur xdimeγ 
Di Beṛwagiyya ncekkel 

Akken ad issineγ 
Refdeγ tiṭ -iw s igenni 

Yeγli-d fell-i ṭṭlam 
Yebɛed wayen i d-nettmenni 

Uh ya ddin qessam 
 

D ameḥbus dagi yewεeṛ 
Di Beṛwagiyya 

Am ṭṭejra i nettγar 
Di Beṛwagiyya 

Zik-nni mi nesfillit  
Ad xedmeγ lewqam  

Ziγemma zzheṛ-iw diri-t  
 Uh ya ddin qessam 

D ameḥbus anda-tt tura ?  
Akkin i wedrar 

Akkina ternuḍ kra  
Izad neγ ugar 

Mi ruḥeγ ad d-zziγ γur-s,  

Ad-rzuγ fell-am 
Yettgami ad yi-d-yas yiḍes  

Uh ya ddin qessam. 
D ameḥbus teγzi n wuḍan  

Di Beṛwagiyya 
 

Neṛwa tilkin d ilefḍan  
Di Beṛwagiyya 
Wagi d imi-s, 

Wigi d Allen-is 
Mi d-yusa naddam 

Tikwal ttarguγ lexyal-is 
 Uh ya ddin qessam. 

 
Ẓriγ  acu i yi-iggunin 

Dagi ara mmteγ 
Imeṭṭawen deg-i ur llin  

Ass-nni ad ffγeγ. 
Ad d-asen ad iyi-awin  

Ad beddleγ axxam. 
Ad d-neṭqeγ seddaw tmedlin  

Uh ya ddin qessam. 
 
 

49-TAMEDDIT 
Am wakken i as-yenna winna : 

Mselxir akk fell-awen, 
Yenna-as Muḥ Uyidir: 

A mselxir, amek tettiliḍ? 
Yenna-as mmi-s i baba-s: 

Mselxir a Ba, 
Yenna-as baba-s i mmi-s: 

Mselxir a mmi, 
Yenna-as umectiṭuḥ-nni: 

Mselxir a dadda Muḥ, 
Yenna-as dadda-s Muḥ: 

Mselxir, ruḥ syinna keččini, 
Yenna-as: 

Mselxir a yemma tamγart, 
Tenna-as:  

Mselxir, mselxir, a mmi, 
Mselxir akk fell-awen a tarwa, 

Yenna-as wemγar: 
Mselxir wwan ibawen, 

Yenna-as winna yebγan ad yaγ: 
Mselxir, acḥal akka ddella? 
Yenna-as winna yeznuzun: 

Mselxir, ur γlay ara ma tebγiḍ ad tawiḍ, 
Yenna-as winna d-yuγalen γer tmurt: 

Mselxir, a ccbaḥa n tmurt, 
Tenna-as: Ḥay dγa lukan am keččini 

Yenna-as wayeḍ: 
D wagi d mselxir ṣaḥḥa ya Rebbi,  
Ṣaḥḥa ya Rebbi, ṣaḥḥa ya Rebbi, 

Yenna-as umsewweq: 
Iiih, mselxir, 
Nnan-as akk: 

Mselxir ih, amek i qqaren ihi medden? 
Ma d yiwen am nekkini yenna-asen; 

Susmet-aneγ tura yaxi tmesxir, 
D netta i yesɛan lḥeqq. 

 

50-ACU-T SSIRK-AGI ? 
D tiṭ-agi i k-yeẓṛan? 

Amek i tebberttaxeḍ γef utṛutwaṛ? 
Amzun d azger deg ubaṭwaṛ,  

Kečč ur telliḍ d asekṛan. 
 

BBUQ γef xenfuc !! 
Uy amek i tṛuḥeḍ !... 

Imsebriden mi k-walan, 
Nnan-as : awit-tt γer ufeṛmasyan !  
Keččini teggumaḍ ad d-tneṭqeḍ, 

Pisk temmuteḍ! 
 

Yiwen ilsa-d akustim cik, 
Yenna-yas : uuuh d askeɛrer kan i yeskeɛrir 

Keččini yeqqur ugecrir, 
Teṭṭfeḍ kan imi-k, 

Pisk iεedda lqecc-ik. 
 

Ijerbuben-ik rkan, 
Ilefḍan, tizuṛaz, a laṭif !! 

Iṣebbaḍen-ik, ttaḍṣan, 
Taḍṣa n bessif, 
Iban kan iban, 

Mačči d bu yimelyan. 
 

Acu i t-yuγen akka ? 
-Yyaw ad t-nẓeṛ ! 

Mmγen fell-ak sin, 
Akken ad ak-id-ttin, 

Dγa din i fsin, 
Aεebbuḍ-ik d azegzaw. 

Uuhh ad nessuget awal diγen, 

D acu i k-yenγan ? 
Ttmesmuqulen lγaci, 

Bu ukustim nni inna: ha sin nni ; 
Xuṣṣen kan lexwan. 

 
La ilaha ila Llah, Muḥemmed ṛasul llah, 

Ha-ten-an a mmi ha-ten an! 
Tura tewweḍ-d  labulis, 

Kul yiwen s uεekkaz nni deg ufus-is, 
Yenna-yi-d  yiwen : maci ya ṭṭnah !!  

Tesɛiḍ zzheṛ, 
Ccwi kan imi temmuteḍ, 

Wannag!… teḥṛem yemma-k, 
Acu-t ssirk-agi ? 

Ar d d-γlin fell-ak. 
Alamma tettṛaḥeḍ 

 
Amek inɛeddin ṛebbi-k dγa, 

Di tlemmast n Lezzayer cay lellah, 
Kulci yecceɛceɛ lḥemdu llah, 

Keččini temmuṛeḍseḍ-aneγ dagi, 
Si laẓ am uγerda ! 

Acu-t  uyennat-agi ? 
D lmuḥal ! 

Ur tettneḥcameḍ ara keččini ! 
 

Lanǧiri d lǧens, 
Yifen akw leğnas, 

Ala aɛdaw n ṛebbi ar gma-s, 
Iγ-ikerhen nekkni, 

Ayγer ur tuγaleḍ ara 
D ddiriktuṛ, neγ d lmir, 
Neγ d kumiṣaṛ uParti, 

Ad taγeḍ lqahwa 
Neγ  nnutil di lPari, 

Ad tuγaleḍ d abbarbbu γef yiman-ik !! 
 

Keččini seg wasmi d-tecfiḍ i ddunnit-ik, 
Teqqareḍ-as kan :  ulac zzheṛ, 

Ay aγyul b-burti !! 
 

Uuuh aha kan, 
Bac ad teḍṛu yid-k akka, 
Armi d aya i k-d-iggran, 

Wissen acḥal n leḥyuḍ i k-id-yerran, 
Mačči d ayen ara d-neḥku, 

Ihi nanǧiri akka ! 
 

Iban γef wudem-ik, iban, 
Walaγ kan udem-ik, 

Rriγ-d  s lexbaṛ, 
Acu i k-xedmen, 

Wayetma-k inselmen, 
 

A win yeẓran acu i s-tenniḍ, 
Mi akken i teγliḍ, 

Mi tewwḍeḍ  ar dulaqrar, 
Ahat twalaḍ iman-ik , 
Asmi telliḍ d amecṭuḥ, 

D aqcic amectiṭuḥ, 
Baba-k ittağğa ccγel-is, 

Ittawi-k γef yiγil-is, 
Yeqqar-ak : mimmi tiṭṭuḥ, 

 
Asmi i k-teṣuṭṭuḍ  yemma-k, 

Nettat tehbel fell-ak, 
Teqqar-ak ay akelbun-iw, 

A sseɛd-iw, 
A rrbeḥ-iw, 
A tafat-iw, 

Mi tberḍeḍ iman-ik, 
Ad k-tini :ad tɛezzi tara-k ! 

 
Amek i k-tessudun, 
Amek i k-tettḥebbi, 
Cteddu ad timγureḍ, 

Ad tizwiγeḍ, ad timluleḍ, 
Ad tifeḍ kra d-tluleḍ, 

 
Amek i k-teskikkiḍ, 
Amek i k-tezzuzun, 
Amek! ? amek !? 

 
Mačči terwi ! 

Ah !... 
I lukkan as k-id-twali dagi, 

Temγart n yemma-k ? 
Mačči ad tewwet agejdur , 

A mmi yemmuten… 
A mmi… a mmi  ɛzizen 

Kellfeγ-asen ṛebbi 
D kra i ɛettbeγ fell-ak!.. 

 
 

Tura anda yella w’i ẓran ? 

Ahat tekkreḍ-d kan akka 
D agujil meskin, 

La  aḥbib, la lwali, 
Tenfeḍ-ik ddunit, 

Teṭṭḍeḍ  ilili, 
Ulla d win ahat yerka…! 

 
D ayen tura llah γaleb, 
Lameṛ iwweḍ bab-is, 

Di ddunit-a γas tetmeḥḥneḍ 
Aql-ak-id tura teffγeḍ, 

Tewwḍeḍ s anda ara naweḍ, 
Win ibγan ad iru, ad iru γef yixef-is, 

 
Muqel a mmi  

Amek i k-refden s lemḥadra ! 
Sin ssya, sin ssya, 

Sin seg yiḍaṛṛen, sin seg yifassen, 
Keččini tetteɛluluqeḍ gar-asen, 

Tenḥerwaḍ tura, 
Ssulin-k γer tberwidt-nnsen 

Ḥmed ṛebbi ! 
Twalaḍ tura !? 

Lukan d la gṛiv I txedmeḍ, 
Neγ  d anṭaq i d- tneṭqeḍ, 
Neγ d takerḍa i tukreḍ, 

Akken ad teččeḍ, 
Iban ad tenṭerṛeḍ, 

Imi d lmut i temmuteḍ, 
Iban ur k-wwiten ara ! 
Lγaci-nni i d-yezzin 

Walan d ayen, 
Ikfa ssuq, 

Tefra ṛṛeḥba, 
Kul wa ikemmel abrid-is, 

A sidi welbaba, 
Akka cwiyya ciṭuḥ ad k-ttun, 

Mačči d kra d-ttmektin… 
 

Ṛṛuḥ! n win immuten, 
Ad as-yeɛfu ṛebbi, 

Nekka-d seg wakal.. 
Ii Wi, mačči menwala kan, 

Dγa alamma yeγra fell-as ccix, 
Akken ad yawi lbaraka, 

Anda i k-γzan, 
Nekka-d seg wakal, 

Ad nuγal s akal, 

Kečč ad taggadeḍ,  
A  twalem ad d-yas γur-k ɛezṛayen 

Si difwa yusa-d γur-k ɛeẓṛayen, 
Ad k-iḥaseb d lfeɛl-ik, 
I leɛnaya n ddnub-ik 

Ḥader a s-tiniḍ amek temmuteḍ, 
A k-d-yini ansi i d-tekkiḍ, 

Fiḥel ad as-tiniḍ 
Si Lezzayer n lbext-iw, 

Mačči akken i tt-in-teğğiḍ, 
Wali iẓeṛman-iw, 

Ikker deg-sen uwekkiw, 
Asmi meẓẓiyeγ, 
Xedmeγ, ɛettbeγ, 

Swan tidi-w, 
Ala ayen ččan medden, 
Asmi i meqqreγ, cabeγ, 

Teγli tezmert-iw, 
Seddan-iyi d ufṛiḍen, 

Acḥal iwumi nniγ, 
 Fket-iyi ulamma d tiqit n waman, 

I wudem ṛebbi , 
Nnan-iyi-d :  Ṣelli γef nnbi , 
Γennan-iyi-d qassaman … 

 
 
 

51-WWET KAN  A XALI  MUḤ 
Ddunit ur tebni deg yiwen wass, 

Akkenni deg yiḍ deg wass, 
Ur yeɛdil ara wass d yiḍ,  

Ass i weḥbak,  
Iḍ i wexmat, 

Wwet kan a xali Muḥ,  
Nniγ-as akka,  

Yenna-d mačči akken, 
Nniγ-as ayγer, 

Yenna-d akken, 
La neqqaz iẓekwan, 

Ugin ad mmten, 
Wwet kan a xali Muḥ, 
Acḥal uya qqareγ-asen, 

Nutni ggumman, 
Mačči imi yuli wass, 

Wwet kan a xali Muḥ, 
Ay aneznaz a yaḍu, 
Ay aderγal a tafat, 

Yiwen uderγal yerra-t-id lḥiḍ, 

Yenna-as ssyagi i tuγal ddunit, 
Wwet kan a xali Muḥ,  
Ayennat-nni ddaw-as,  
Mačči dinna, ddaw-as, 

Rnu ciṭuḥ,  
Nekk sliγ-asen nekkini, 

Yenna-asen i sebɛa yid-sen, 
Ṣaḥen-ten-id sin iγerman, 

Nekkini waḥed-i, 
Iṣaḥ-iyi-d yiwen kan, 
Wwet kan a xali Muḥ, 
Niqal akka i s-nenna, 

Yiwen ufus,  
Ad tessirdeḍ afus nniḍen, 

Sin ifassen,  
Ad tessirdeḍ aqadum-ik, 

Yenna-yi-d, nniγ-as, 
Yenna-yi-d, nniγ-as, 
Yenna-yi-d, nniγ-as, 
A dγa truḥ di nniγ-ak 

Tenniḍ-iyi, 
Wwet kan a xali Muḥ, 
Ini γef yiman-ik ihi, 

Timenna γas ini, 
Ini γef yiman-ik, 

D timenna kan d aya, 
Ziγ ur tefhimeḍ tren ziγ, 

Ha-t-an ini, 
Ikcem ssya, yeffeγ ssya, 

A qeflen wigi,  
Wwet kan a xali Muḥ. 

 

52-KEČČ AQERRU-K D ILEM MI 
Ili-k am waman . 
Aman n yigenni. 
Tislit n wenẓar . 
Muqel s igenni 
Mačči ad fuḥen. 
Ad k-id yerr kra 

Kra ur k-id yettara. 
Amek ttezrurugen 
Amek ttazzalen. 

Win akkin qabel  wabel. 
Ulac abrid γezzifen . 
Ulac lebḥer ibeɛden. 

Ad isuḍ waḍu 
Ur d ak-izmir ara 

Amda tettaggaḍeḍ azγal d usemmiḍ 
Issin ad tγennid 

Laz d usemmid anda tɛeggud 
Imi d-tennesreḍ mi teγliḍ kker 

Qleɛ, demmer, ntef, feggeḍ 
Ad truḥed ad tuγaleḍ 
Din ur ttili d amessas 

Am waman iwumi 
Ṭessen yesγaren d waman 

Asif asusam taguni d leḥram 
Yessizdig iγsan alama lwawcen 

Aman n wedfel 
Aman n wedfel 

Annaγ kra ifuden 
Ala win yečča lebḥer 

 

53-UH AY AḤBIB 
Aggur amecṭiṭuḥ 

Abbu ciṭiṭṭuḥ 
Mi d nemmekti nettu. 

A bu ubeṛnus bu tqelmunt 
Ddari lḥiḍ yella waḍu. 

Leǧnan d imfeḥfeḥ, 
Iɛessasen d lmalayekkat, 
Uggaden ; wissen d acu ? 

Taferka m yebriden, 
Isem d war isem, 

Aseggas-a ar d as-necfu, 
Aḍar yuli aḍar, 
Lsiγ abalṭun, 

Tamḍelliwt tezga γef uqeṛṛu. 
Ur cfiγ ara ma yelha lḥal 

Leḥḥuγ γef yiman-iw 
Ttkeyyifeγ dexxan 
Ttkeyyifeγ dexxan 

Leḥḥuγ γef yiman-iw 
Akk-agi kan 

Tikwal qqareγ-as: 
D ayen tura ad nesteɛfu ciṭuḥ 

Qqareγ-as tura ad nesteɛfu ciṭuḥ 
Nekkini leḥḥuγ kan. 

Qqareγ-as neffeγ ciṭuḥ, 
Ad aγ-d-iwwet ubeḥri 

Ad d-nerr nnefs 
Ad nwali ṛebbi ad aγ-d-iwali 



Annexe IX                                                                                                               Les poèmes  
 
 

 

 388 

Eh,oui ad nwali 
Acu i γ-yeǧǧan nettwali kan 

Ay ul-iw a wi k-yeḥkan 
Bezzaf i tettkeyyifeḍ dexxan 

Qqareγ-as diγen 
Amek akken-nni 

Qqareγ-as... 
Yewwet-iyi ubeḥri 

I tura amek akka? seg-k i d-tekka 
Tura ad k-d-mmγin wacciwen, tura. 

Kemmel 
Kemmel ah 

Iγennayen uẓekka 
Sčenčunen sčenčunen 

Nutni din kan 
Wiyaḍ din kan 

Ttif ilindi aseggas-a 
Wellah ar neɛya ; 
deg yiman-nneγ. 

Muggreγ yiwen umγar yenna-d: 
Amek iyi-d-tenna temγart-iw! 

Tenna-yid : Xtir tura 
A win i k-yehwan ddem-it 
Ad temmteḍ neγ ad ǧǧleγ 
Nniγ-as d arraw n leḥram 

Ttkeyyifen dexxan 
C’est  pas tout à fait swaswa 

Lamimcuz kifkif 
Igzaktumma Paṛay 
Am dexxan-agi-inu 

Mi nutni d iγyal 
Akka am nekkini 

Neγ ifen-iyi 
Ça va ! ass-agi ferḥeγ 
Wissen ayγer akkagi ? 

I wi “mon vieux” 
Iṭij aggur d yitran 

Lebḥer isaffen 
Allen ifassen 

Mačči dγa din kan 
Yella wayen nniḍen 

Ih llant tmura 
Imawlan-nnsent lhan 

Timγarin a sidi 
Mi mačči dγa din kan 

Truḥem γer llikul 
Azzel ad tawiḍ 
Bedd ad twaliḍ 
Acḥal ay dinna 

Acḥal ay dinna 
Wellah ala ayen 

Ur qeṭṭɛent wallen 
Nutni d nutenti kan 

Ha-t-an tura din akkin 
Iɛedda-d yiwen 
Salam u ɛlikum 

Salam u raḥmet u llah 
Nuγal γer din 

Ales-as tura keččini 
Itran akka i d-nnan 
Iḥbiben akka i bγan 
Aqesser d aqesser 
Afus-nni bezzaf 

Bessif ad iluγ umdan 
Ijeǧǧigen sčewčiwen 
Ifrax la ttemsalamen 

Rwiγ-tt rwiγ-tt 
Ulac win ara d-ifehmen akk dagi 

Uh ya ṛebbi! 
Uh ya ṛebbi! 

Safik akk-agi kan tura 
Aqerru-iw gar ifassen-iw 

Ifassen-iw deg uqqer.. .ru.. .y-iw. 
 

 
 

A NEZZAD NEGGAR AWREN 
Ɛli nneγ ur tyuγ wara; fell-ak isal lxir, 

Muḥend yetextax di rray-is d ayen, 
Anwa winna susem kan susem, 

Qasi yewwi-d tameṭṭut, 
Akli ha-t-a tura kan dγa i yeffeγ, 

Ɛmer ur d-ittban ara. 
Ṭṭaher, i γef testeqsayeḍ winna d ṭikkuk, 

Smaɛil yefter, 
Ceɛban yesker, 

Ruḥ tura keččini. 
Ɛli nneγ netta i yiman-is kan, 

Qasi a tura yuγal d "lartist" iiiiiii! 
Anwa aaaa! winna, nniγ-ak anef-as kan, 

Akli yebda tikli, 
Muḥend ih! D winn  d win i d Muḥend, 

Ɛmer s yilindi mačči teẓra-t tiṭ-iw. 
Ceɛban ur d-ggar ara i Ceɛban di Remḍan, 
Nniγ-ak : Ṭṭaher yesruḥ apurṭeffay-ines, 

Smaɛil ttuttuttu! mačči akka-agi i tessneγ, 
Qasi i leɛnaya-ak ur iyi-d ttmeslay ara fell-as, 

Akli ur ineṭṭeq ur yessawal, 

Tuγaleḍ γer winna 
Yiwen ubandi, ṣalun, deg-s winna 

Ɛli nneγ meskin iḥemmel kan seksu s tγeddiwt, 
Ɛmer yezmer i yiman-is mačči am keččini, 

Mohand ? ha-t-an di ccumaj sebɛa n lechur ay-agi tura 
d ayen yeṭṭeḍ-it mmi-s dagi di Fransa, 

Ceɛban ur yenḥerwa ara. 
Ṭṭaher iruḥ-as upurṭeffay-ines, 

Smaɛil issalti-t akk sgellin, 
Qasi inna-ak si zik, Ɛmer yeẓwer i lḥaǧa-agi, 

Akli ǧǧiγ-t-in yeṭṭes, 
Winna nniγ-ak acu ara ak-iniγ tura? 

Ɛli nneγ eeeeem! ibγa ad as-reḍleγ idrimen, nekkini aql-aγ… 
Muḥend teɛreq-as teblaḍt mačči d anda i tnedheḍ a yemma. 

Ceɛban iban a yimeγban, 
Ṭṭaher isruḥ apurṭeffay-ines, 

Smaɛil ur ak-yenni ara acḥal ssaɛa, ha-tt-an d 6:30 
Mi waqila sbunsiγ ciṭṭuḥ, ha-tt-an uɛecrin, 

Ɛmer mi ak-nniγ yettu ad yuγal ad d-yemmekti. 
Qasi ad d-yuγal ad d-isteqsi, mi d-yesteqsa ad ak-iniγ, 

Winna  eǧǧ-it kan, eǧǧ-it kan, 
Muḥend yenna-ak ad beṭleγ afurk, 

Ha-t-an ma tuγalem ! 
Mi waqila teɛyam 

D ayen ihi, berka-yawen. 
 
 

 

54-ANWI WI  ? 
A la qqaren tura ad tbeddel 
Seg wasmi akka yuγal wagi 

Ha-t-an ihi xas ttkel 
Ttargut-iyi kan dagi 

Anwa i yessaγen am udfel 
Am yiḍelli am ass-agi? 
Anwi-wi ? anwi-wi ? 
Ṭujuṛ d agad ur neswi 

 
Anwa yeṭṭfen lbankat 
Ṛṛadyu d ijernanen? 

Akken i- as yehwa ad yekkat 
Ttusemman d imeqqranen 

Win yuγalen d lewzirat 
Apaṛti wi t-iḍemnen? 
Anwi-wi ?anwi-wi ? 

Ṭujuṛ d agad ur neswi 

Anwa  i d bab n lluzin? 
Anwa i d bab n wayla? 

Anwa i k-yeǧǧan d uḥzin ? 
Mi  k-yerra s ddaw n ssnesla 

Tamḍelt-ik la k-tt-ttγizin 
Ccix yedden s ufella 
Anwi-wi ? anwi-wi ? 
Ṭujuṛ d agad ur neswi 

 
Anwi  iḥekmen aɛsekṛiw 

Abulis d uǧadermi ? 
Yenna-s:” win yellan axir-iw 
Ad d-yass ad iyi-d-yessami” 
Tγaḍem-iyi a yat tmurt-iw 

Ṭṭes,ṭṭes kan a mmi 
Anwi-wi ? anwi-wi ? 
Ṭujuṛ d agad ur neswi 

 

55-INEƐL WALDIN YEMMA-TSEN 
Cubken-tt-id si mkul tama, 

Rran-aγ akk tidima, 
Ulac win ara d-inefsen, 

Inɛel lwaldin yemma-tsen. 
 

Tekkan akk ar ddewla, 
γran yirkel di tḥila, 

A γezzifit yifassen-nsen,   
Inɛel lwaldin yemma-tsen. 

 
Lukan d ay cbiḥen kra, 
Wigina ur cbiḥen ara, 

Ala iɛebbaḍ ay deg-sen, 
Inɛel lwaldin yemma-tsen. 

 
Amek ihi idrimen llan, 

Ad ten-imneɛ Rebbi deg yiγeblan, 
Ufan anda ttfaṛasen , 

Inɛel lwaldin yemma-tsen. 
 

Ttuṛganizin liswaṛi, 
γur-sen kra akken leḥwaṛi, 

Ruḥ keččini ini-asen, 
Inɛel lwaldin yemma-tsen. 

 
Nutni ččan swan zhan, 



Annexe IX                                                                                                               Les poèmes  
 
 

 

 392 

Sɛeddayen ussan yelhan, 
Ala lwiski i tessen, 

Inɛel lwaldin yemma-tsen. 
 

Zgan i lipinaliti, 
Di san juṛj d muṛiti, 

Iḍ kamel ad ttextitisen, 
Inɛel lwaldin yemma-tsen. 

 
Azekka-inna ad tezṛeḍ, 

Mi ten-twalaḍ ad d-terreḍ, 
Seg wakken d ixnanasen, 

Inɛel lwaldin yemma-tsen. 
 

Tura leklab am wigi 
Acḥal iseggasen aya-agi, 
La sbeṛbiṛen fell-awen, 

Inɛel lwaldin yemma-twen. 
 

56-YIWEN IRUḤ  AD YAΓ TABAGIṬ 
 

Yiwen yekcem γer ubulunji 
Ad d-yaγ aγrum. 

Yenna-as : « Awi-d tabagiṭ ». 
Yeffka-as-d tabagiṭ, 

Ubulunji. 
Winna iger afus-is γer lǧib 

Akken ad d-yejbed idrimen, 
Akken ad ixelleṣ. 

Mi akken kan iger afus-is γer lǧib 
Inul ul-is 
Dγa yeγli, 

Yeγli, idrimen wezzɛen i lqaɛa 
Ṭen, ṭen ṭen ṭen ṭen 

Ttecruruden ssya wessya. 
Aγrum-nni yeγli, 
Yeγli  urgaz-nni. 

Γlin yidrimen-nni, 
Yeγli uγrum-nni. 
Abulunji yettwali, 

Idrimen γlin, 
Aγrum yeγli 

Winna  yettmettat, 
Ha-tt-an a baba tyita, 

Aha tura amek ara yexdem 

Ubulunji ? 
Wellah ma yeẓra akk amek ara yexdem, 

Amek  tura, 
Ur yeẓri ara. 

Meqqret ddeɛwa. 
Yiwen  yettmettat, 

Aγrum yeγli, 
Idrimen-nni ttecruruden, 

Ttecruruden 
Ttecruruden 
Gguman akk 
Ad ḥebsen . 

 

57-AƐRUS D GMA-S RUḤEN AD ƐEZZIN 
Aɛrus d gma-s ruḥen ad ɛezzin, 

D iffer n teslent i d-yeγlin yemmut, 
Akken dimi slan, 
Ddukklen d issin, 

Akka taggara n lexṛif, 
Tameddit n wass, 

Acu akka asmi wwḍen, 
Iiih, terbaḥt tefsut, 

Iffer-nni akk yemmuten, 
Yezraɛ-t-id rruḥ, 

Aɛrwas-nni di sin, 
Qqimen amek akkenni, 

Iṭij mi d-yecreq, 
Inṭeq-d γer-sen: 

Qqimet tura ciṭuḥ, 
Qqimet ad d-terrem nnefs, 
Qqimet ad teswem lattay, 
Qqimet ad teswem tabyirt, 

Qqimet ad teṭṭfem lkaṛ, 
Ad ken-yawi daḥdaḥi, 
Ad d-iɛeddi tameddit, 
As-nesḍil ad d-irriti, 

Ur ttγimit ara akka-agi, 
Ma tuγem-iyi d awal-iw, 

Laḥzen d iri-t, 
Imeṭṭawen sderγilen, 
Timucuha n at laxaṛt, 

Ecc akin baɛed-iyi syin, 
Tura d anebdu,  

Kkret ad tezhum, 
Dγa lewḥuc akk yellan di lexla, 

Ṭjuṛ, leḥcic, ijeǧǧigen, 
Uqqmen tameγra, 
S ṭbel akk d lγiḍa, 
Iwqeɛ-tt dderdiḥ, 
Izad wi yezaden, 
Γlin γef lbirra, 

Tessen armi bleblen, 
Anebdu d anebdu, 

Akka tameddit n wass, 
Armi ar wass-nni dayen ɛyan, 

Kkren ad ssahlen, 
Nnan-asen tebqaw aɛlaxir, 

Ṭṭfen abrid-nsen, 
La teddun amek akkenni, 

La teddun ferḥen, 
Swan-d ula d nutni,  
Lmil ittak-it i lmil, 

Mi tiziri deg genni tḥureb fell-asen. 
 

 
58-LƐESLAMA-K A LKUMIRṢ 

(Dagi tura d yiwen uburjwa akkenni deg tmurt, yiwen yusa-d di tmurt ussan-agi iyi-d-
iḥekku, yenna-d : 

«  Mi ma nniγ-ak yesɛa-ten yesɛa-ten, papapapa… » yenna-k, yenna-yi-d : 
«  Iṭezṭuzen-agi yettarran iman-nsen xeddmen isefra xeddmen les chansons d 

lesartistes zeɛma, bla Rebbi ula d yiwen deg-sen ma setɛerfeγ yis nekkini ». yenna-k, nniγ-as : 
«  Ayγer akka ? pourtant ttγennin mliḥ a sidi » yenna-k, yenna-yi-d : 

« Jamais yiwen deg-sen ad d-yawi la chanson fell-aγ nekkni s les patrons-agi, neγ ma 
yella win i tt-id-yewwin c’est pas vrai d lekdeb akk ayen i d-yeqqar » yenna-k nniγ-as : 

«  ihi tura ma twalaḍ d lekdeb ayen i d-qqaren; “win yebγan ɛli yurew-it-id”, ini-aγ-d 
keččini » yenna-k yenna-d : 

«  ad d-iniγ ih, justement xedmeγ kra akken usefru igerrez d ayen kan » yenna-k nniγ-
as : «  sken-d kan » yenna-k yenna-iyi-d : «  ha-t-a, mi γur-k win i wumi t-temmaleḍ les 
droitsd’auteur inu » yenna-k nniγ-as : «  aha , bbay gar- aneγ kan » yenna-k yenna-iyi-

d : « ha-t-a,) 
 

Azaγar yeččur d irden 
Deg tmura ilaq ad ččen 

Mi asen-giγ tasraft ffreγ-ten, 
Akken i asen-nniγ ad xellsen 

Ifellaḥen ad leqḍen naɛ uqerruy-nsen 
Ma d nekkini iṣurdiyen-iw ad imγuren, 

 
Irden wwiγ-ak-d Rebbi d acu-ten, 

Aɛeqqa n yirden nekk anda i ak-zriγ d acu-t, 
Awi-yi-d yiwen ad iyi-d-yini ssneγ d acu-ten, 
Aɛeqqa n yirden nekk tebra ma ssneγ d acu-t, 

Ini-d kan acḥal yeswa, 
 

Ha-tt-a tusa-d ccetwa ad ak-inin neḥwaǧ iceṭṭiḍen, 
Nekkni nhegga-d ayen ilezmen 

Nerra tawwurt i lmexzen, 
Mi d-yenqer xali-k semmiḍ 

Iceṭṭiḍen ad iγlayen, 
N’importe comment ixeddamen ass-agi lḥemdullah llan γur-sen, 

Lxir awi-d win ara yelsen, 
Iceṭṭiḍen wwiγ-ak-d Rebbi d acu-ten, 

Taqendurt neγ taserwalt nekk anda i ak-zriγ d acu-tt, 
Awi-iyi-d yiwen ad iyi-d-yini ssneγ d acu-ten, 

Taqendurt neγ taserwalt nek tebra ma ssneγ d acu-tt 
Ini-d kan acḥal teswa, 

 
Iberkanen n uqerru am tesraf mebla llsas, 

Xas sseččay-iten deg yiḍ deg wass, 
Dadda-k aγrum mi ara tent-tesxedmeḍ i d-yettaγ, 

Iγil yesseγlay-d ssuma-as 
Aɛebbuḍ irennu-ten fell-as, 

 
Aberkan n uqerru eles eles γer qabel ad-ak-nales ẓeg-it tanfeḍ-as, 

Iberkanen n uqerru wwiγ-ak-d Rebbi d acu-ten, 
Aberkan n uqerru nekk anda i ak-zriγ d acu-t, 
Awi-iyi-d yiwen ad iyi-d-yini ssneγ d acu-ten, 
Aberkan n uqerru nekk tebra ma ssneγ d acu-t, 

Ini-d kan acḥal yeswa. 
 

59-IMECṬUḤEN 
Γaḍen-iyi imectuḥen 
Nemmek-it ad teddu 

Ifrax susmen 
Iṭij iγum-it wagu 

Tamurt akk tesbek 
Teffeγ Ccetwa 
Tuγal-d lehwa 

 
Γaḍen-iyi imectuḥen 

Teffeγ Ccetwa 
Tuγal-d lehwa 

Imγaren imeɛwuja 
Tura i d-stufan 

Nemmek-it ad teddu 
Anda i d-yeɛḍes umγar 

Leḥcic maci ad yemmγi dinna 

Ḥaca izzan d izekwan i d-iteffγen dinna 
 

Γaḍen-iyi imectuḥen 
Iḍaq deg-neγ nnefs 

Aya tin xedmeγ 
Mi wesrit d ayen 

Tuγalem d llufanat 
Γellin γef llufanat kkaten-ten 

Llufanat ttqadaren-ten 
Akkagi i d-asen-xedmen 

 
Γaden-iyi imectuḥen 

Teffeγ ccetwa 
Tuγal-d lehwa 

 
 

60-WALAΓ YIWEN 
Walaγ yiwen yeqqim γer tcacit n yiwen nniḍen yettergigi, 

Yuγal d awṛaγ ffγen-t idammen, 
Yettraju acu yettraju, 

Ma d rrbeḥ ad t-id-yaf din ma d nnger ad t-id-yaf din, 
Ambiwel ur yezmir ara ad yembiwel, 

lmenṭeq ur yezmir ara ad yenṭeq, 
Wayeḍ, wayeḍ yettnadi anda-tt tcacit-is, 

Ula d netta yettergigi yuγal d awraγ kter  umezwaru-nni, 
Yeqqar-as anda-tt tcacit-iw anda-tt tcacit-iw yebγa ad yettru, 

Walaγ yiwen nniḍen yeqqar aǧernan, 
Walaγ yiwen nniḍen yewwi ɛni drapeau, 

Walaγ yiwen nniḍen yelsa-d akustim aberkan yerna-d acapu, 
Yesɛa taxatemt n ddheb ssaɛa n ddheb aberṭun akked nnwaḍer n ddheb, 

Walaγ yiwen nniḍen yewwi-d mmi-s d amecṭuḥ yeṭṭef-as afus, 
Mmi-s nni yettru a yettɛeggiḍ yegguma akk ad yessusem, 

Walaγ yiwen nniḍen yezzuγur aqjun, 
Walaγ yiwen nniḍen s tɛekkazt i ileḥḥu, 

Walaγ yiwen nniḍen idess yettru, 
Walaγ yiwen nniḍen yekcem γer ljameɛ, 
Walaγ yiwen nniḍen yeffeγ-d seg ljameɛ. 

 
 

61-NESTUFA-D 
 

Ad tmuqleḍ akka tura, 
Aṭas ig t-iγilen 

Iγimi-agi mebla lmeɛna 
D ayen isehlen, 

Netta yewɛer ! 
Ilaq ad tesɛeddiḍ le tamps 

Nnaγ , d lxedma tinna. 
Asɛeddi-agi n le temps d axessar acḥal yewɛer, 

Ah !seg tsebḥit  alama d tameddit 
Ur nxeddem ur nreddem. 

Ulac! 
 

Ah !ma d timucuha seg tsebḥit alama d tameddit 
Seg tmeddit alama d tasebḥit, nukkni kifkif. 

Ulac, ! 
Ur nxeddem ur nreddem, 

Idrimen llan !! Ah ! 
Atta tmacahut. Ayen i yehwan ad t-id-awiγ, ih ! 

Ayen i yehwan. 
Lukan i yehwi ad t-id-awiγ. 

Ulac acu i-yihwan, 
Ulac… 

Yiwen wass xuḍi uffiγ aqjjun 
Yeɛjeb-iyi wwiγ-t-id. 

Aqjjun d ameqran, 
N walebɛaḍ n yimeksawen , 

 
Meskin yettxiqi icedha bab-is; yebγa ad t-iẓer. 

Bab-is d ameksa 
Uγeγ-d ameksa 

Idrimen llan, ah! 
Ma d timucuha 

Uh akka d ameksa akka d ameksa, 
Uγur yella weqjjun-iw, 

Ass kamel ad yettru 
Iḍ kamel ad yeskinfiḥ, 

Ah! muqqel tura imi akkagi i as-yehwa 
Yuγal amzun d amesmar. 

Susem-anneγ a sidi susem! yugi, yenna-k: 
Ad ɛelqeγ iman-iw! 

Ulli-nni inu yečča-tent wuccen! 
Ulli-nni inu ulli-nni inu,.. 

Aqjun yesseglaf, 
Mi i as-yesla yettru. 

Idrimen llan 
Ruḥeγ ad d-aγeγ ulli, 

Skecmeγ-tent-id s axxam 
Erran-t- tt d lkuri, 

Ass n wass n telteyyam 
Mutent irkelli. 

Ameksa ur yeɛṭil ara, 
Yerna γer-sent. 

Ah !aqjjun yenna-k: 
Ur ttγimiγ ara weḥdi. 
Dγa ula d netta yerna. 

Rwin-iyi, seg wass-nni, 
Zegreγ-d γer fransa . 
Tura aqli kan dagi 

Ur ttuγaleγ ara. 
 

62-LXELQ 
Walaγ iḍelli kra akken n lxelq 

Yettnadi-d di la pubel, 
Ireggi-d ireggi-d 

Yettnadi-d d acu ara yečč 
Daxel n la pubel, 

Ayen i d-yufa  essss ! 
Ad t-yessebleɛ 

Fiḥel ma yesfuḥ-it 
Fiḥel ma yeẓra-t d acu-t. 
Ayen i d-yeddan esssss ! 

A t-yessebleɛ, 
A tenwiḍ d aqjun, 

Neγ d amcic, 
Neγ d aγerda, 
Mačci d aqjun, 
Mačči d amcic , 
Mačči d aγerda , 

D acu-t ihi ? 
D acu-t ihi ? 

A muḥemmed  sidi 
Welleh ! ar d lɛebd 

Akka, am kečč, d nekkini . 
 

 
                                63-ASMI AKKEN N XEDDEM L THEÂTRE 

 
Awwah !win i aγ-yewwten nekkni ,yewwi tasarut. Cceɛb iṛuḥ deg-sent nekkni……. 

Yiwen wass ruḥeγ ad lesqeγ les affiches, 
Kecmeγ γer lqahwa dagi 

Deg pwantan, 
Ufiγ amɛellem deffir ukuntwar 

Ki sseltan, 
Yenna-d: « d acu ad tesweḍ? » 

Nekkini leqhawi-agi, c’est rare ad kecmeγ γer lqahwa 

Nniγ-as:  « wellah ma zriγ» 
Yenna-d: « xemmem » 

Yiwen ɛni yusa-d seg tmurt melmi kan, ur yesɛi ara lekwaγeḍ, déjà deg uswiɛ-nni Tzeyyer 
mačči  d kra γef li algiriene 

Yessirid lkisan 
Llah llah kan, 

Yenna-d umɛellem: « d acu ara  tesweḍ? »  
Nekkini leqhawi-agi c’est rare ad kecmeγ γer lqahwa 

Nniγ-as: «  euh… » 
Yenna-d: « xemmem xemmem » 
Yenna-as :« ha-t-an kan i winna » 

Wigi tɛeddan wigi! yyaw llubyan taqqurant, ad as-fkeγ lxedma, d tikci yerna illaq ad  t-
ttxelliseγ.! 

Lqahwa terka mačči d kra , wagi akk d lbinifis. 
Ikelyan drus i yellan. 

I, jmeɛ-d leɛqel-ik a la k-qqareγ, 
Ttuγ-akk les affiches-nni. 

Lukan d tameγra i asen-uqmen dagi ,ur tettafeḍ ara abrid 
Ad d-yekcem ukelyan,  Ur tesɛiḍ anda ara iṛuḥ, alors ttruḥun-d γer dagi kan, 

Ad d-yekcem ukelyan, 
« D acu ara tesweḍ?» 

 
Nekkini leqhawi-agi c’est rare ad kecmeγ γer lqahwa 

Nniγ-as: « euh!! wellah ma zriγ », 
Yenna-d: « xemmem γur-k lṭan. » 

Lɛib d win yettakren neγ win yeskiddiben , d win i d lɛib. 
Win izemmren ad yexdem yettagi ad yexdem d afenyan, 

Winna ulac lɛib i t-yifen. 
Win yellan d igellil surtout ma ixeddem, winna mačči d lɛib, au contraire d argaz 

D tarkast oui!! 
Awer kfun fell-aneγ irgazen am netta. 

Keččini tura, 
Lqahwa terka wissen ma nniγ-awen-id yugar ibeɛɛac a likelyan, tewrek ddunit 

Kessen, ttawin ttarran kan akka amzun d axxam-nsen. 
« Keččini tura tewwḍeḍ-d γer dagi teṭṭseḍ teččiḍ teswiḍ, lxedma aql-ik a txeddmeḍ    labas i 

telliḍ, ad tḥemdeḍ Rebbi i k-id-yessemlalen yid-i. Iiih! d mmi-s n tmurt-ik nekkini ur ttzembil 
ara fell-i. » 

« Acu ara tesweḍ? » 
Nekkini leqhawi-agi, c’est rare ad kecmeγ γer lqahwa.  

« Acu ara ssweγ tura? » 
Nniγ-as:«win ijebden amrar a force a force yiwen wass ad d-yeqqers wemrar-nni. »  yenna-d: 

« Amrar?amrar ?,amrar?..Jebdeγ-d amrar yenhez wedrar. » 
Llan rebɛa neγ ma xemsa qqimen γer ṭṭabla 

Tessen lbira leɛben lkarṭa, 
Wwet kan wwet, teḥma ddeɛwa, 

Yiwen ad yesṭenṭun deg tmacint nni ileḥḥun s ɛecrin n duru, bac ad awen-iniγ amek yebda neγ 
amek yekfa wellah ma zemreγ, ur fhimeγ ara d acu i d-yeqqar. 

Iɛedda-d uγerda, 
Amcic-nniqal yeṭṭes 

Yelli-d yiwwet n tiṭ dγa yuγal s iḍes, 
D ayen meskin tewwet-it tmagart terna-as llaqya, 

Yesreɛ kan yeqqim. 
Amrar? Amrar? amrar ? Iiiii !ziγ d amrar i k-id-yecqan keččini, 

deg mi akkagi, 
A wagi seγres γef yiman-ik wigi, 

Amrar nsen γezzif wigi, 
Ha-ten-an ha-ten-an !ɛni d aḥmal iyi-ḥemmlen, 

Mi mreḥba tamara, ula aniγer ṛuḥen. 
Zik-nni ,zik-nni oui, asmi xeddmen wamma tura, ! 

Zik-nni win i d-yeṭṭfen ccehriya-s ad iyi-tt-id yawi, alamma d afus-iw, 
Ad as-iniγ:  amender ma ur k-γlin ara deg ubrid” 

Ad d- yini: «aha, wellah ma γlin-iyi  anɛam ih, wamma tura !! seg ssbaḥ alamma d tameddit 
ad ten-id-tafeḍ sqerqren-iyi dagi am tyuzaḍ, mazal-ik! » 

«Acu ara tesweḍ tura? » 
Nekkini leqhawi-agi c’est rare ad kecmeγ γer lqahwa 

Nniγ-as:«euh”…!» 
Yiwen ɛni yexser neγ amek, sbaben-as kullec, dγa yessker čaqlala 

Yenna-as:  « alih inɛel ddin n lleɛb am wagi », dγa frefren akk. 
Amɛellem yuggad ad as-ččen aṭurni neγ sin, 

Yewweḍ-iten din din. 
Lḥasun ixus kan wemγar-nni yellan deg tribunal n tizi wezzu, ur zriγ ara ma mazal-it.    

Yewqeɛ ṭaleɛ, habeṭ , c’est-a-dire :tegguma ad tefru. Mačči alluy d usubbu a li brubru. Inɛel 
ddin n le berbérisme taɛkum. 

Winna i d-as-yennan inɛel ddin n lleɛb am wagi ixelleṣ-iten kamim. 
yenna-as:  «  Awi-d tura rnu-iyi-d un coup, mebla Rebbi ma qqleγ ak ad d- ḍewwreγ γer dagi. 

» 
Amɛellem yuγal-d γer deffir ukuntwar ɛla bunt, yerna-as: « Un coup. » 

 
Ad ṭṭfeγ kan imi-iw ala! 

Nniγ-as: « Waqila sruḥen-ak akelyan! » 
-Yenna-d:  « Tameddit ad t-id-tafeḍ da, sanda ara iṛuḥ uqadum uxessar, ar yemma-s ahat: -

Qu’est ce ti bwa? 
Nekkini leqhawi-agi am wakken i wen-d-nniγ c’est rare ad kecmeγ γer lqahwa, 

Acu ara ssweγ tura? welleh ma zriγ! 
Amɛellem ur t-yeɛjib ara lḥal, yenna-d: 

«Ad teṭṭḍeḍ neγ ad teffγeḍ 
Ha-t-a wayen ur ḥemmleγ ara, nniγ-as : 

“Ɛni d yemma keččini akken ad iyi-tessuṭṭḍeḍ ? 
Yenna-d : “Ɛni d yemma-k nekkini ad iyi-tettγimiḍ dagi baṭel” 

Yerna ruḥeγ-d ad lesqeγ les affiches. 
Ṭtfeγ kan imi-w 

Kemzeγ aqerru-iw, 
Refdeγ-d tabalizt-iw 

Nniγ-as : “ihi aql-i ffγeγ, 
“Yenna-d : lukan les kelyan akk akka am keččini ad sɛuγ lqahwa deg pwantan”!! 

Xemmemeγ xemmemeγ, ufiγ c’est exacte. Et la révolution continue 
 

64-ASMI YEMMUT CCIṬAN YENΓA-T XUMAYNI 
 

Leɛǧeb yennul igenni, 
Caylelleh a win I t-ixeddmen ;  

Laḥyatu llah xumayni, 
Ameqqran deg yinselmen ;  

Mačči kan d leccadiran, 
I wumi yezmer iγḍel-it ; 
Xumayni yenγa cciṭan ; 

Ad t-yexzu rebbi inεel-it.  
Si fini, yemmut cciṭan ! 
Si fini ,yemmut cciṭan ! 

 
Izzi-as-id s wudem , 

Netta yugad ad t-iγur . 
Keččini amek ara yexdem, 

Yeddem γur-s acaqur.  
Ur s-yeǧǧi ara lṭan, 

Ad icehhed ad yesteγfer;  
Yewwet-it lkuri maṛṭan; 
Ṛṛuḥ-is din i t-yeqfer.  

Si  fini, yemmut cciṭan ! 
Si fini, yemmut cciṭan ! 

 
Lεamma mi slan yemmut, 

Ferḥen mačči d kra.  
Lexbar yuγ-d akk tamurt, 
Ass-a llint akk tewwura.  
Ma d lmacayex ḍṛuṛan, 

Nnan-as: adyu fell-aneγ.  
Annaγ a tadyant yeḍran, 
Ass-a yemmut baba-tneγ. 
Si fini, yemmut cciṭan ! 
Si fini, yemmut cciṭan ! 

 
Imdanen bezzaf jehlen, 
Am lmal mebla ameksa.  

Mačči d aḥmal i γ-ḥemmlen, 
S lxuf i nḥad  tilisa.  

Ad d-jebden akk iẓuran, 
Ad aγ-afen ulac deg-neγ.  

Tura ikcem-aγ akk waṭṭan, 
Amek ara teḍru yid-neγ . 
Si fini ,yemmut cciṭan ! 

Si fini, yemmut cciṭan ! 
 

Ha-t-a yuzzel-d xumayni, 
Yenna-as ur ttagadet.  

Ḥeqren-t akk medden d tirni , 
Yuγal amzun d tameṭṭut.  
Rret-iyi nekk d sselṭan , 

Fket-iyi ad aγeγ amkan-I;  
Ad teẓrem amek iga cciṭan; 

Anεam ih a ssi lewnis.  
Si fini ,yemmut cciṭan ! 
Si fini, yemmut cciṭan ! 

γran a sidi lfattiḥa, 
Rnan-as ddeεwa n lxir.  

Tafat seg wassen temḥa, 
Ulac anwa yeǧǧa bxir.  

Acḥal d ussan d wuḍan , 
Lemluk nedhen ay aḥnin ; 

Wagi yeγleb ccitan ; 
A nnger-nwen a lmumnin. 

Si fini ,yemmut cciṭan ! 
Si fini ,yemmut cciṭan ! 

 

                                                       65-YAHYA BERZIDAN 
Ṣsbaḥ lxir i berzidan 
Win iḥekmen nanjiri 
Buṭṭin fell-as igerdan 
Herri ay ul-iw herri 

Mi lḥemdu llah imi i t-ufan 
Pisk irgazen n tura kfan 
Yeḥya berzidan ahalala 

Yeḥya berzidan 
Ilaq-aγ akk ad neḥṣu 

Belli d aqadum n rrbeḥ 
Wwiγ-d fell-as la cunṣu 
Ad tt-nettγenni kul ṣbeḥ 
Limer ahat dγa a lukan 

Ad telḥu ad aγ-fken amkan 
Yeḥya berzidan ahalala 

Yeḥya berzidan 
Yeggul aḥeq rebbi jti jur 
Ad yexdem siwa lewqam 

Yettbeddil aẓar mejjir 
wissen acḥal ara aγ-d tesqam 

Nruḥ am wid akk yeɛyan 
Mi nxelleṣ ṣafi ryan 

Yeḥya berzidan ahalala 
Yeḥya berzidan 

Liburjwa bγan ad xedmen 
Netta ad asen-iɛemmed 

wiyaḍ xas akk ad d-kecmen 
Buṣuf Buḍyaf akked ayet Ḥmed 
Ma d aγyul-nni iwumi I d-bran 

Aprupu anda t-rran 
Yeḥya berzidan ahalala 

Yeḥya berzidan 
Yeγra-d diskur kumṣa 
Cceɛb yekkat-as afus 

Ipuṭu malgri ṣa 
Yeɛreq uzelmaḍ d uyeffus 

Ad aten-yexdeɛ Rebbi akken llan 
Si tazwara armi tt-ḍlen 
Yeḥya berzidan ahalala 

Yeḥya berzidan 
Ula d wigi ad ɛebden 

Widak yeṛwan la miẓir 
Laqen ijdiden 

Yerra axerrubi d lewzir 
Wellah γef akken i d-ḥkan 
Ma yeswa tibṣelt yerkan 
Yeḥya berzidan ahalala 

Yeḥya berzidan 
Yettarix la yettjerrid belli 

Nekkni ṣuṣyalis 
Win ara d-afen deg ubrid 
Tura ad t-awin la pulis 
Yiwen si zik d afuḥan 

Wayeḍ yennum d lemḥan 
Yeḥya berzidan ahalala 

Yeḥya berzidan 
Nekkini amun avi si pa ṣa 

Akken walaγ 
Aɛekkaz jami d lavi 

 
Ad yemmel abrid i walaγ 

Γas ulac d acu yeswan 
Lɛibad maci d lḥiwan 

Yeḥya berzidan ahalala 
Yeḥya berzidan 

Mi ara yettebwayaji ssya u ssya d limuṭar 
Baca ad tewwteḍ ubliji Ad as-tanfeḍ upluṭar 

Ttezzin fell-as am yizan 

Maci d kra akuzan 
Yeḥya berzidan ahalala 

Yeḥya berzidan 
Ay akken d iyennaten yerna ttzuxxun 
Mi baqi amer maci d wid yemmuten 

Asmi akken yeḥma useqqi 
Plus wigad-nni akk zlan 
Tili welleh ur tt-ɛellan 
Yeḥya berzidan ahalala 

Yeḥya berzidan 
Alur tura wigini 

Rran medden d lmal 
Acḥal uya nettɛenni 

Nutni simmal 
Parsk d abrid ay ufan 
Si pur ṣa I d-stufan 

Yeḥya berzidan ahalala 
Yeḥya berzidan 

Mi uuuf iǧi gaɛ nharkum 
Ass-nni d ṭṭbel i tweɛrem 
Neɛya di la mird n teɛkum 

Win yeččan ad yeγrem 
Ad tezrem ay arraw n licyan 

Kaskusik lizanjiryan 
Yeḥya bezidan ahalala 

Yeḥya berzidan 
 

66-AMAREZG-NNEΓ 
Tagi d yiwen akkeni iruḥ γer tmurt niqal ad yesɛedi char γef yiman-is yewi livakans 

Yuγal yeqqim xemseṭac n yum di tmurt ata yuγal-d γer lpari. 
Nniγ-as acu-t akka 

Yenna-d amarezg-nneγ deg wayen i nettwali 
Amaseɛd-nneγ iṭij abaḥri , tili 

Yewet ubruri issa i udfel 
Aṭas i neγfel , ilaq anberri 

Dayen ad aγ tessehbel nanǧiri-agi 
Ata yeḍra zbel ma tkemmel akk-agi 
Amarezg-nneγ deg wayen i nettwali 

Amaseɛd-nneγ iṭij, abaḥri, tili 
Slam fell-awen a wid-ak yaṛwan 

A taɛebbuḍt yexwan Rebbi ad iɛiwen 
Tesɛam li mwayan a ṣḥab lgirra 

Limarruk ɛyan ur zmiren ara 
Amarezg-nneγ deg wayen i nettwali 

Amaseɛd-nneγ iṭij , abeḥri, tili 
Ad tt-dehmen wejda ma tɛuddemnegren 

Nutni ad akken id rren syin alma d da 
Apri ad aγ dxebren iḍra ubaxix 

Ucanen ad qebren d win i d amxix 
Amarezg- nneγ deg wayen i nettwali 

Amaseɛd-nneγ iṭij, abaḥri, tili 
Mi la grund afir d la fwar dalji (buuuuu) 

Lizitranji nbed nettṣeffir (iṣeffer) 
Ntezzi ntezzi tigi d lḥeflat 
N sibilizi ttnuzunt lxalat 

Amarezg-nneγ deg wayen i nettwali 
Amaseɛd-nneγ iṭij, abeḥri , tili 

D ddin i d kulci 
Bnan leǧwamaɛ 

Mkul ass lǧemɛa sexdamen-d lγaci 
Li frir muzilma 

Qnen arkasen ttrajun sulema melmi d ass nsen 
Amarezg nneγ deg wayen i nettwali 

Amasaɛed nneγ iṭij abahṛi tili 
Xdem ad teγnuḍ ma yella tenwiḍ 
Mi teččiḍ teswiḍ d acu ara ternuḍ 

Ma tedreḍ taḥyiḍ af-as aqerru 
Argaz d abeyyiḍ bab-as d duru 

Amarezg nneγ deg wayen i nettwali 
Amasaɛd nneγ iṭij abaḥri tili 
Tamusni ulac ṛwiγ aqelleb 

Kra n wayen neḍleb ad inin ulac 
Uγalaγ-d xayeb ur nefhim li cwar 

Mačči am si ṭeyeb iqḍad marci nwar 
Amarezg nneγ deg wayen i nettwali 

Amasaɛed nneγ iṭij abaḥri tili 
Wagi d ayenat 

D mmi lḥusin yeqqen tarkasin 
Alunbir i snat s acu i as-zzin 

Aqerru-s yaɛṣa ala d tarabizi Si ṭri byan kumṣa 
Amarezg nneγ deg wayen inettwali 

Amasaɛed nneγ iṭij abaḥri tili 
Arrac zik-nni s adrar i ttalin 
Fell-as ur dlin tura nettγeni 

Nettrebbi tismin nuγal d imuḍan 
Rran-aγ tikmamin am wakken d iḍan 
Amarezg nneγ deg wayen inettwali 

Amasaɛed nneγ iṭij abaḥri tili 
Widak  itekkan labas a si crif 

Yenγa-aγ wurif awid-ak yeḥkan 
Cceɛb yaṛwa lḥif s γur Rebbi i as-d-tekka 

Ulac uγilif tarbeḥ J S K 

                                  67-KKSEΓ TAKASKIṬ-IW GREΓ-TT AR LQEFS 
Kkseγ takaskiṭ-iw 
Greγ-tt ar lqefs, 

Kkseγ-d afrux-nni yellan dinna, 
Rriγ-t-id s ufella uqerru-iw, 

Mmugreγ lkapitan, inna-d: « I yalur ur tettbayaɛem ara tura », 
Irra-as ufrux-nni, 

Inna-yas: «  Aaaa, sifini mu  Kapitan, manbayɛuc », 
Inna-d: « Aaa bu ! » 

Semḥ-iyi nekk γileγ… », 
Inna-as afrux-nni: « Smaḥ, smaḥ, γelṭen akk medden ». 

 
 

68-IṢUḌ-D WAḌU 
 

Iṣuḍ-d waḍu 
Dγa iɛreq-as ubrid 

Sani ara yerr 
Yessderbez-d γuri 
Medden sxarxuren 

Ssumuten akal 
Bu sin iḍaren 

Ulac din lettkal 
Akka i as-qqaren 
Mačči d lmuḥal 
Ilaq ad ṣebren 
Ar d-ifat lḥal 

Kečč ig meqqren 
Eṭṭes ar azal 
A win γeḍren 

Sseɛd-ik mazal 
Nekkni d imḍebbren 

Si zik nemyeḥmal 
Nufa-d imγaren 
Dγa tennekmal 

Anwa ig ɛemren 
D wigad ur nuklal 
Nufa imesmaren 

Ulac amalal 
Imdanen weɛren 
Ulama d iwtal 

Wiyaḍ la hedren 
Netta yettxatal 

Tura ma ḍewwren 

D ayen ur d-yettuγal 
Diri win iḥeqren 

Nemmut deg uzal 
Imawlan ṣebren 
Akk-agi tikwal 

Imaɛzen kuffren 
Ay-akka d awal 

 
 

                                           69-AFURK I DEG JGUGLEΓ YERKA 
 

Afurk i deg jgugleγ yerka 
Tɛerqaγ ula d taqbaylit 

Teǧǧa-aγ tmacint 
Ur nswi acemma 
Nuγ yir tanummi 

Akk-agi i aγ-sγarn 
Ma nnan-ak mmet 

Dγa keččc ad tmmteḍ . 
Yeɛreq-aγ lmizan n wawal 
Tγileḍ hḍer kan tata ba tata 
Akka i as-teqqarem kunwi 

Teɛreq-aγ lbaḍna 
Teɛreq-aγ lbenna 

Armi i naɛya eg yiman nneγ 
Muḥemmed rasul llah 

Aha ttargu tafsut 
Ah win i deg temmuqleḍ ya fettaḥ ya rezzaq 

Neqdeḥ nerγa 
Hat-a wayen i nerbeḥ 
Ixessaren-nni iqdimen 

Dinna i aγ mazal 
Uγalen wussan d icelman 
Nedda d uqquren igelman 

Tura nettfad kan aman 
Nessɛedday kan lweqt 
Iseggasen ttɛeddayen 

Nekkni maci d tiyemmatin nneγ i aγ-d-yurwen 
Iseggasen ttɛeddayen 

Nniγ-as ayul-iw rnu smana yenna-d dqiqa ur tt-rennuγ ara 
Tγileḍ mi i tt-id-temmektiḍ kan ad terbeḥ tefsut 

Tefsid akk si rar win i hedren 
Teḍra-tt yid-i am wufrux-nni tǧǧa yemma-s di lɛecc 

Teḍra-tt-yid-i siwa lemri ay  darfiq-iw 
Wḍeγ γer lqaɛ lbir-iw jebbdeγ-d jebbdeγ-d 

Jebbdeγ-d tura dada-t-wen d ilem 

Ulac d acu  i dyeqqimen 
N eqres brimu abrid-agi ḥusseγ-as. i wi 

 
 
                                      70-AGGUR ITRI, LEZZAYER TDIFILI 

 
premier novembre agi  iɛeddan,  d axesar acḥal i yedefilin Γef akken id-nnan, Ak-sxarben akk 

acu ara ad tinniḍ : 
Amγar ndheb, bu saεa n lbaraka, 

Sselṭan n ccar , aqadum n lmaruk, Apri rnan-d 
Ixeddamen n lḥebs, iεessasen n bukaya, apri, 

Les groupes n lhend, iyuzaḍ n l choc, 
Azrem n lγaba , ilef bu tsuqas, 

Win iftlen iqarra win igezmen seksu, 
L capitaine DG akked les p d’equipe, 

Syin akkin , ameksa d kafi apatron ntγeṭṭen,  
a sidi l cumissar uzemmur, zzit u parti 

La manche a mulet la kli a ballet, 
A professeur nṭṭariqa , ccix di lycée, 

Aklucar s la ds, directeur s umigu-ines , 
Iflew  ur nettγeni l’artist ur d- nettseqi 

L commandu n  teɛricert ,izmawen n skikda, 
Aprés azgar n sidna Musa, taqesiṭ n lḥarac, 

Tagemart n Air Algerie, l’avion n sidna Sliman, 
A chifur des impots, a contrôleur d taksi, 
Timizar abdelkader, limir n leγbar, a Sidi, 
A paquet d’algerie, la coupe d Gouloize, 

Ccerfa n wuzzal, iγil n bahlul, 
Sidi  abderehman truḥ-as tixsi, muḥend uqasi amu n lberhan yeqwan, 

Rnan-d a Sidi, ṭṭaleb Musa, lḥadj Rabaḥ, 
Aqadum n l’islam, ddin n  laẓ, 

Aḍu n dderya, bu wacḥal n trsité, 
Tabeqsit n laεqal, tajemaɛet n seksu 

Aplonton iẓekwan, win iqazen la mairie, 
Rnan-d jerjer bu tcacit, abeluḍ aḥeṛuṛ,exeterat, exeterat, 

Ula i ya-wen--d-inniγ yaɛni, aṭas i d-yernan, 
Mi, aneggaru maḍi: d tazart n targit, akked umargu nssuq, 

Iii i turwemt a tilawin. 

                                71-WI YEWWTEN DI LƐIB AD T- YENṬEḌ 
 

     Tagi d yiwen akkenni,  ur zriγ ara d acu-t d amikal neγ wissen amek, neqqim  di lqahwa d 
agi di 15éme  ɛni yella win is-yennan d wagi ixeddmen tikasiḍin-nni. Iruḥ-d ar γur-i, yenna-yi-

d: amek akka tura keččini ṭujur d agad ur neswi, ṭujur d agad ur neswi, ki sabudir ṣa? 
 nniγ-as:Welleh ma teswiḍ bunt yenna-ak: lukan di tmurt i nella welleh ar k-ssaliγ, nniγ-as: 

Wah! Yenna-d: Yernu ad tessusmeḍ neγ ad ak-wwteγ Bixfeḍ, papapap! nniγ-as: Fuuuu ad iyi-
tewwteḍ ad iyi-tessiwḍeḍ γer Bixfaḍ, nniγ-as: Lukan ad taγeḍ awal-iw ur iyi-tekkateḍ ur 

tekkateḍ deg-i, nekkini dija yewwet-iyi Rebbi, yerna aql-iyi yewwet-iyi ubeḥri(sssss), ula ad 
iyi-ternuḍ.  

Wwet afus-ik ar lǧib ad txellseḍ aṭurni, 
Wwet aḍebsi n seksu, 

Wwet ifelfel, 
Wwet anyir-ik ad d-temmektiḍ, 
Wwet gar yifasen-ik aya baba, 
Wwet aqlaqal ur qrib ur ɛlaḥal, 

Wwet aqabac, 
Wwet agejdur, 

Wwet asigar am winna n leɛwama, ma tettcummuḍ 
Wwet-as rrefɛa n ccemma ad yemmet umcum 

Wwet sbeɛsnin dagi di Fransa γef yiwen uberdi akka-agi am dadda-ak, 
Wwet-it alamma ur tettwaliḍ ara abrid, 

Wwet ad yekker uγebbar, 
Wwet azrem s aqeṛṛu, 

Wwet acifun, 
Wwet γef ṭṭabla, 
Wwet-itt d iḍes, 

Wwet-itt γef yiwet n tinzart, akka alamma d azekka ssbeḥ 
Wwet-d akustim, 

Wwet-itt ar ssalima, Tyan 
Wwet-itt γer tmurt ma ur tufiḍ ara amkan di Lezzayer ar Tizi Uzzu, mi ara teṭṭfeḍ lkar, 

Wwet-itt s yibeddi, 
Wwet deg yirden d temẓin akken ad ak-neṭḍent, 

Wwet snitra d lγiḍa, 
Wwet ṭṭbel i winna ara k-iceḍḥen, 

Wwet awtul ad tḥazeḍ aγyul d imeẓẓuγen-is ara d-tesseγliḍ. Akuzini, qqaren-as: Muluṭu 
cclaγem, sseḥḥa, idmaren llah ibarek mačči akka am nekkini ad iyi-txedmeḍ akka eff ad 
affgeγ, ziγ yesla-aγ-d yeffeγ-d i tkuzint yenna-as: tura ma ur tkunṭaḍ ara tura akka-agi, 

Wwet aqqeruy-ik γer lḥiḍ, 
Argaz yessewseɛ, yessewseɛ, yessewseɛ, 

Yewwet lḥiḍ  s uqerruy, dγa iceqqeq lḥiḍ-nni, yuzzel-d umɛellem n lqahwa rǧu ah!, winna 
tṭar-as yenna-as:jami, jami ad nemsfham akked-wen, dγa yeffeγ. 

                                                   72-NEPPIRDI LṬAN BEZZAF 

 
Iḍelli, ass-a, azekka, 
kul ass kan kul ass, 

Azekka-nni, 
Iḍelli-nni, ṣṣbeḥ-agi, seg-llina, seldiḍelli… 

Si lğemεa ar lğemεa, ad d-yas Bujemεa. 
Walaγ yiwet n teqcict d tamecṭuḥt, tettecmumuḥ-d γer γur-i. 

Nekkini, ḥesbeγ iman-iw ğehdeγ, γilleγ ḥarceγ, dayen isehlen maḍi. 
Mačči tekcem-iyi tizit γer tiṭ-iw, ur tt-id-kkiseγ ara alarmi… 
Inna-as : «  A baba wten-aγ », inna-as : « A mmi εeqlen-aγ ». 

Mi sliγ i taγect-nni n ccix inna : « Llahu akbaṛ » ma d nekk irgagi wul-iw. 
Teqqar-d : « Aha tura, azekka ,aha tura, azekka ». 

Teẓram !fiḥel ma nniγ-awen-d 
Azekka, ziṛṛu ; 

winna akkin ziṛṛu ; 
winna akkin-akkin ziṛṛu. 

A Vriruc, ayen i iyi-is bezgen, ad k-iṛucc. 
Lukan ad d-tawiḍ ayen i ak-ihwan : aman iγef mcenqaren yidurar, taqerεet n rriḥa, aḍebsi n 
pappa, ussan d wuḍan, tadla tamellalt, arraw n dadda, aẓar n tisselbi, abelluḍ yeẓẓan, iqerra 
yenzan, rnu-d ma yehwa-ak lemri, takurt tasemmaḍt, iẓuran n tagut, iqudam n ccer, azekka-

nni, di lqaεa, deg yigenni, kul ass d amdegger 
Mais ur ttaggadut, ayen i d-tga tderγalt, ad t-ččen warraw-is. 

Cfiγ am wass-akka  tura, ha-t-ah ; tafrara, iṭij mi d-ifeğğeğ, ah ya sebεa ssiεqat. 
Arrac, ttlalen-d wa deffir wa. Ẓriγ kunwi ur tettamnem ara, am arezg-nwen. 

Ddunit, abrid i teεmer, wis mertayen d nnger. 
Maisl’ancien meskin, dayem ittaf-d iman-is weḥd-s, ala netta akked rray-is. 

Uuuh mi akken ara ikcem γer texxamt-is deg yiḍ. 
Qqaren-d akk tecεel tmes, mais nekkini, acḥal ayagi ttmuquleγ, ur walaγ ara anda akkagi  

tecεel tmes. Mais, akken i as-inna winna : « Humm u γumm ». 
Itezzi leεqel-iw ; Rebbi εziz, lebṣel qerreḥ. 

Ass-n, d ass n sbeεṭac di remḍan…ass n sebεa-u-εecrin di remḍan, am uzal, am yiḍ neddiṭraki. 
Aaah azekka, azekka, azekka. 

Lḥukuma : kra n wanda yella umakar, kra n wanda yella ukeddab, ccmata, axeddaε, mi k-
iwwet, iεedda lqecc-ik ; arraw n leḥram, ihuẓẓiyen, izerman…nnan-d tura uγalen akk d les 

députés  uγalen akk d les diplomates Sedduyen-ten-id deg yiğernanen : akka-akka, ad ak-inin : 
«  Nnejmaεen », sge-lli kan dγa neγ ma ulac beddel tamaḍt. 

Mi ḥemmlen wat-taddart aγyul, zwir ḥucc-as-d. 
Nekkni, seg wasmi d-nekker, igirru izga γef yimi 

wiyaḍ, mi aγ-id-walan, ttezmumugen weḥd-sen, qqaren-as : « Acu-ten yimexluqen-agi ?! ». 
Nekkni, igirru izga γef yimi, 

mais,,ur nxeddem ara lapulitik. 
Yella daγen wawal-nni : «  mi twalaḍ abεaḍ yerra iẓerman γef uqerru-is, ini-as Mebruk 

aεmam-ik », u xelli ddenya ttemci a bu-lfuci. 
Ma d leqhawi ! leqhawi ta deffir ta, arnu- as a-calva , sin, tlata alamma d azekka. 

Ahaw kan, ahaw, ayen ara d-tinim akk, ẓriγ-t. 

Ttεawadeγ-as-d mkul ṣṣbeḥ, tikwal, ula d tameddit. 
Tura, win i d-yusan ar γur-i, ad iyi-d-ittweṣṣi amek ara xedmeγ  i-wakken ad rebḥeγ. I ma 
grarben ? Ad ḍefreγ akk ayen ara yi-d-tiniḍ, ad iyi-yefk i yiγzer. Isk ad txellseḍ neγ xaṭi ? 

Aaa.. ad iyi-d tezgeḍ mbeεεid, ad teṛwuḍ 
fell-i taḍsa. Aluṛ ti vois ! aluṛ di leεnaya-k, ayen akk ara yi-d-tiniḍ, eğğ-it kan i yiman-ik. 

Win idεan, ifennen. Kunwi, win isṭalin tabutikt : awi-d ta, acḥal ta ? eğğ-iyi ta ; yemma-s, ad 
tt-izenz ; apṛi ad as-yeqqar : «  Taqbaylit ». Appa ppa ppa ! ulac acu i aγ-icerken, Mais 

sipalapin ad tεiwdem ma ulac ad nekcem imi n medden, ad d-εlulqen yilsawen. 
A win ileḥḥun deg uzal, 
A win ileḥḥun deg yiḍ, 
Meṛki-t a lxuğa yecḍeḥ. 

Issin ad thedreḍ d’abord uqbel ad d-tiniḍ. 
Acu tettxemmimeḍ, acu ttxemmimeγ. 

Ur tefhimem ara eh ?... Ad tuγalem ad tfehmem. ɛemmi, ifka tikerrit, yendem yerr-itt 
 
 

73-SSBAḤ ZIK I BDIΓ TIKLI 
 

Ssbaḥ zik i bdiγ tikli 
Ufiγ yiwen n lḥiḍ d aɛlayan irab arkelli 

Ddunit yuli-tt uγebber 
Aten-a kra medden kul yiwen aqamum-is sdat-s 

Yebγa ad d-ihub waḍu 
Akin i lḥiḍ deffir lḥiḍ llan-tt ṭṭjur 

D tiqacucin kan i d-yettbanen 
Deg-sent yethuzzu waḍu 
Yebγa ad d-ihub waḍu 
Ddunit yuli-tt uγebbar 

Yezzewer-iyi-d yiwen n uqcic mezzi 
Yelsa tabalṭunt 

Yessenta-yi-d afus-is ad iyi-yemtar 
Ad t-walid  akka maci d win yelluzen 

Yerna yezwer-iyi-d am uydi ay sginfiḥ fell-i 
Taγect-is tikli-s loukan ttafeγ ad-t xenqeγ 

Fell-i i tturaren warrac nekkini 
Allez vatan 

Kemleγ abrid tout droit 
Aten-a medden kul yiwen aqamum-is sdat-s 

Yebγa ad d-ihub waḍu 
Ddunit yuli-tt uγebbar 

 At-a wayeḍ d agugam ula d netta meẓẓi yelsa tabalṭunt  
Yessent-ayi-d afus-is ad iy-yemtar 

Ur iheddar ara 
Iheddar kan s yifassen-is 
lukan ttafeγ ad d-skerfzeγ 

Ma yebγa Rebbi ur yeggugem ara 

Dagi kan 
Iy terra iman-is d agugam iwakken ad iγiḍ medden 

Ad as fkeγ annaγ i wqarruy-is 
Ayya tura ah 

Ad t-wahmeḍ aged i as yettaken isurdiyen i wigad-agi 
Azz akin tfuh lexmej 
Ssbaḥ zik i bdiγ tikli 

Ufiγ iywen n lḥiḍ ihud arkelli 
Ɛerḍen ad t-ssalin ɛerḍan ulac 

Yegguma ad yali 
Akin i lḥiḍ yella Rebbi 
Yebγa ad d-ihub waḍu 

Mais d asemmiḍ 
Ḥussaγ i yidmaren-iw 
A yemma ziγ d ccetwa 
Ddunit yuli-tt uγebbar 

Amek akken-nni tura ara xedmeγ i wakken ad tt-metreγ 
Amek ar as kinfiḥeγ ma netqeγ 

Amek ara xedmeγ s yifassen-iw ma rriγ iman-iw d agugam 
Atn-a  kra medden  kul yiwen aqamum-is sdat-s 

Wellah ma tesseγliḍ-d asurdi 
Wellah ma tγaḍed ula yiwen 

Ḥaca win ara k-id yinin azz akin tfuh lexmej 
Ad tt-metreγ s yiγimi 
ur neṭqeγ ur ssawaleγ 

Akagi meqqar ad d-sewreγ acciwen 
Yebγa ad d ihub waḍu 
Dunnit yuli-tt uγebbar 

Aten-a kra medden 
Kul yiwen aqamum-is sdat-s 

Mceḥ aγebbar 
Mceḥ aγebbar 
Mceḥ aγebbar 

 
 

74-GGULEN AD SNEGREN IQEJJAN YELLAN DI TMURT 
 
Ufiγ yiwen yumayen-a, ur zṛiγ ara si c’est vrai , lḥaṣun ak-yeqqar hatan teffeγ-d lalwa di 
tmurt, dayen gullen ad snegren akk iqejjan akk yellan di tmurt, nniγ-as tura ma d ṣṣaḥ teqsiḍt-
agi ilaq winna ara d-yawin fell-as lacunṣu akka-agi:  
 

 
Ziγ d iqejjan i tt-ixedmen 
Acu i aγ-yeǧǧan nettamen 

Pṛufitin deg Nanǧiri, 
Armi tt-fkan i yefri, 

Mi cukkeγ yehwa-asen kan 
Paṛsk γef waken d-ḥkan, 
Yella yiwen n ccmata, 

Attan a Baba tiyita,  
D lkulunel Yeḥyawi,  

A Rebbi dawi neγ awi, 
Aqejjun yelluẓ neγ yeṛwa, 

Ur k-yeqqar d nekk i d Laṛwa, 
Aqejjun ur aγ-yettalas,  

I wakken ad nxeddem fell-as, 
Acu ah, mesxen abrid,  

Mi tewwet lehwa ad yirid, 
Nniγ-as: amer ssinen, 

Amer yiwen wass 
Ad qqnen Lkulunel Yeḥyawi, 

A Rebbi dawi neγ awi,  
Waa ttkerricen, 

Ttkerricen kan akka nutni nebcen 
Ipi ulac am nutni,  

I tyessawt, i ṣyada-nni,  
Mim aseglef selt-asen, 
Seglafen s lluγa-nsen, 

Mačči s taɛrabt a mimmi. 
Aluṛ ad as-cudden imi,  

I lkulunel Yeḥyawi, 
A Rebbi dawi neγ awi, 
Tura mi zṛan takaskiḍt, 
Ubulis neγ n ccambiḍt, 
Ad ten-tekcem tirgagit,  

Akka-agi am nekkni msakit. 
Ṣafik iqejjan-agi, 

Neγ tura yiwet yemma-tneγ, 
Wala amek i aγ-ttḥaṛaben wigi, 

Ulyu ad kecben Lkulunel Yaḥyawi,  
A Rebbi dawi neγ awi. 

Lḥaṣun nekk tegzem tasa-w, 
Ad ten-nenγen ččaw ssaw, 

Neblama ɛeddan di ccṛaɛ nebla, 
 Akka d zkaṛa,  

Hata wass aniγer wwḍen, 
Aluṛ mmlet i wi yesḍen, 

Mer ad ḍebbreγ fell-asen, 
Γilleγ dabuṛ  

Ad fersen Lkulunel Yaḥyawi,  
A Rebbi dawi neγ awi. 

75-AY AMXIX DEG-I YERSEN 
Aqlaγ nebbehba tura 

Seg lexbar i d-yettasen 
D ayen akken ur tettmenni ara 

Ay amxix deg-i yersen ! 
 

Wehmen akk medden mi slan 
Ttellin kan deg yimawen-nsen 

Nanani d argaz yelhan ! 
Ay amxix deg-i yersen ! 

 
Lmenǧahed a γ d-ihekku 
Γef Lzzayer ibnan tapsen 

Ma tebγiḍ ayagi akk 
Ay amxix deg-i yersen ! 

 
Izmer ad yili d ayen yellan 
Mi bac akken ad d-sersen 

Nanani d argaz yelhan 
Ay amxix deg-i yersen ! 

 
Imi d Nanani i yelhan ! 
Amek ara s-neg isem, 
I win yellan d afuḥan ? 

Ay amxix deg-i yersen ! 
 

Leḥsab-agi ay atma, 
Akken is-inna ɛemmi Ḥsen: 

Ula d iẓẓan d nnaɛma. 
Ay amxix deg-i yersen ! 

 
Imsex, ur yeǧǧi amkan 

Ma s wawal yecbeḥ, yissen 
Nanani d argaz yelhan 

Ay amxix deg-i yersen ! 
 

Siγertemt ahamt a tullas ! 
Cay lelleḥ ay iɛessasen 

Taγaṭ turew-d aγilas 
Ay amxix deg-i yersen ! 

Nanani d argaz yelhan... 
Tazemmurt-a diγen, wissen, 

Anwa akka tt-i d-yessnulfan ?... 
Ay amxix deg-i yersen ! 

 
Imdanen atnan ɛyan... 

Ḥfan akk wacciwen-nsen 
Ziγen ar d nnan... tt-i d-yernan ! 

Ay amxix deg-i yersen ! 
 

76-TAZEMMURT 
Nekkini cbiγ tazemmurt 
Wer ǧǧin wer yeγli yifer 

Ajeǧǧig-iw d dderya 
A tarwa degs teffer 

Ama yewwet ugeffur 
Ama di tegnit n ccwal 

 
Ddiγ-d abrid γezzifen 

D leqrun I gɛeddan felli 
Cfiγ-d i ymezwura nwen 

Lbaḍna nnsen t-taggi: 
“Ad neqqcen akal γer lǧedra-w 

Ad-γ ifersen d dwaxli 
Iwakken ad- ikcem yiṭij 

Aɛeqqa ad inerni” 
 

Nitni ṛuḥen nekk griγ-d 
Γas akken d yemmat-sen 
D nitni i g xeddmen felli 

Nekkini tɛayaceγ-ten 
 

Aqli griγ-d deg fassen-nnwen 
Bbiγ-awen-d ttbut yellan 

Yak, nwiγ kkwen d- arraw-iw 
D nekkini - I d yemma-twen 

Ma teγlim, ad a-t nedhem yessi 
Ayen nezmer ad a-t nexdem 

Ma γliγ awen-d geγ tiγri 
D ttaṛ-iw a t-id –terrem 

 
Tirugza tamezwarut 

Nekkini γileγ assa-a t-kemmel 
Tarrawt ma di teddukkel 

Tayemmat akken i t-ḥemmel 



Annexe IX                                                                                                               Les poèmes  
 
 

 

 416 

Ma tedduklem s afrasen 
Ad-awen yixfif ccγel 

 
Ma teksem felli aγemγum 

Γer tafat ara neffeγ 
Lecḍuḍ-iw akk ad cebḥen 

Amecwaṛ ad ǧǧuǧgeγ 
Assenni, ayen tmennam 
Nekk, γures aken siwḍeγ 

 
Ma t-tura aql-i ulwaγ 
Mcudden akk iberdan 

Tezham, ur d telḥim- yidi 
Leqṛun tɛeddin d ussan 
Akal n lɛedra-iw ibuṛ 
Nekk ccureγ d afrasen 

 
Γer rrif-iw yiwen uḥeccad 

Netta ifṛeḥ ittimγur 
Iḥemmel ad issikked 

Γer yiwet tciṭa-w teqqur 
Iteddu ad i yeg tilli 

Ma ur tegzimem ad- i y- iḍur 
 

Win t-ileqmen d axalaf 
Taggara ad as d- yefk amḍuṛ 

 
Nekkini, d yemmat-wen 

Ḥesset-iyi-d ad awen inniγ 
Asmi ara yexleḍ umureǧ 
Zzit a d a tuγal d abaliγ 
Aṭas i-wen-d iqqaren 

Ansi akka, i-d uγeγ aẓar? 
Sliγ asen mi tnaγen 

Kul wa d acu i d-as yeqqar 
A tarwa! A ttan tidet 

“Anda mγiγ i-d-uγeγ aẓar 
 

Ur iyi-d yewwi uzerzur 
Ur-d neddi d ubu  ɛemmar 

Sɛiγ lḥeq akken nehhiγ 
Akken ad i yi t-gem leqṛaṛ 

Sɛiγ lḥeq akken nehhiγ 
Akken ad i yi t-gem leqṛaṛ. 

77-MMI-S N TAǦǦALT 
Neqqim di lqahwa 

Acut wass-nni 
Aṭas i neswa a la ṣunti-nwen 

Yekcem-d yiwen 
Yuγal am saru 

Ixelleṣaṭuṛni yeqqim-d a yettru 
Yenna-ak: 

 Ibac a d teẓrem 
Acu-iyi nekkini 

Labiriti d mmi-s n taǧalt 
Awen-d-inniγ tura 
Ad taṛwum taḍsa 

 Mi jmunfu. 
Arraw n xalti Cabḥa 

Yiwen d Duktur 
Wayeḍ d Ajenyuṛ 

Arraw n ɛemmi ṭunṭu 
Xeddmen deg ladministṛasyu 

A mimmi 
Gma n Baba w yemma 

Yesɛa lqahwa dagi i 20éme 
Anda akkenni i laɛben lluṭṭuuu 

Dinna, 
Aluṛ sɛan akk lasitiyasyu 
Ḥala nekk i d daɛwessu 

Ur zṛiγ ara ayγar, 
D mmi-s n taǧalt. 
Muggreγ yiwet 

Ziγen tebda-yi-d 
Aṛwiγ aḥiwet 

Kull ass ttruγ-as 
Yiwen wass nniγ-as 

Ay aggad Rebbi 
Nettat tenna-iyi-d: 
Inni aḥeq Rebbi 

Mmi-s n taǧalt akka am keččini 
D lɛali 

Ad ṛwun fell-ak taḍsa mi jmunfu 
Arraw n xalti Cabḥa 

Yiwen d Duktur 
Wayeḍ d Ajenyuṛ 

Arraw n ɛemm-ik Ṭunṭu 
Xeddmen deg ladmistṛasyu 
Gma-k n baba-k u yemma-k 

Iiih a mimmi 

Aluṛ tura keččini 
Yenna-ak tura nekkini 

Bγiγ win yesɛan yemma-tsen 
Kumṣa nanna-k 

Ad tili akken i s-yehwa 
Ma wer tewwiḍ ara  daɛwessu 

Asmi ara tesɛuḍ lasitiyasyu 
Assenni uγal-d ad n wali 
Ma tura ee mmi-s n tajjalt 

Deg ass-nni dgedgeγ 
kkiγ ddaw limiti 

Apṛi unagaγ ha ar Fṛansa 
Deg ass-nni ar ass-a 

Ur ǧǧiγ amkan 
Tura n futi  

Mi tejṛa din  kan. 
A mmi-s n taǧalt 
D mmi-s n taǧalt 

Acḥal iseggasen ay-agi tura 
Ad taṛwum taḍsa mi jmunfu 

Arraw n xalti Cabḥa 
Yiwen d Duktur 

Wayeḍ d Ajenyuṛ 
Arraw n ɛemmi Ṭunṭu 

Xeddmen deg ladmistṛasyu 
Gma n baba w yemma 

A mimmi 
Ma d nekkini 

Acḥal iseggasen ay-agi ttegriribeγ 
Mi ur rbiḥeγ, 

Ur sɛiγ lasitiyasyu 
Anda zṛiγ ma d daɛwessu 

Mi nekkini a gma 
Daya-agi kan ay deg-i 

Fu kṛwaṛk d mmi-s n tajjalt 
 
 

78-A MUḤEND AY AΓEDDU! 
 

A wagi i d-ibedden, 
I wakken ad nebuṭi fell-as! 
Testewtiweḍ-d i medden, 
Iles-ik amzun d aḥlalas. 

Am wakken i as-neqqar kul ass: 
Wa ibennu, wa yetthuddu, 
Tura keččini kemmel-as! 

A Muḥend ay aγeddu 
Anda teddiḍ ad neddu! 

Wi wten amṛabeḍ iḥiwel-as! 
  

A wagi i d-ineggzen, 
I wakken ad t-nerr d nnbi! 

Medden akk i nnunzen 
Ṣebḥank llah ya Rebbi! 
Ad tt-ay-en kan a ḥbebi! 

Bu čamer-agi ɛadu billah! 
Ma yebγa Rebbi ! 

A Muḥend ay aγeddu ! 
Anda teddiḍ ad neddu ! 
Aγ-yerr akk d liẓumbi ! 

 
Ma d wigi i d-yettuγalen,  
I wakken aγ-d-rren tafat; 
Nettu akk ayen i nawlen,  

Ala ayen iɛeddan ifat. 
Tura imi d rbeḥ nenfa-t, 
Tamurt tuγal d abandu, 

Kull wa d ayen yebγa yufa-t, 
A Muḥend ay aγeddu! 
Anda teddiḍ ad neddu! 

Ad d-nuγal i ccufat! 
 

Nekkni akk d arraw-inek, 
A wagi i d-ilulen! 

Aql-aγ akk s idis-inek, 
Ma tenwiḍ dayen isehlen. 

I yedṛan imuḥalen! 
I tt-yeqqimen d acuddu! 

Deg tmurt iderγalen, 
A Muḥend ay aγeddu! 
Anda teddiḍ ad neddu! 
Imi d iberdan mmalen! 

 
A kra yezwaren deg yiman-is! 

A wigi yettxebbizen! 
Win ur nekmiz i yiman-is, 
Ulac win ara as-ikemzen. 

Iqqim-d win yelluẓen,  
Aneft-as ad yesluddu! 

Kull wa d nnṣib-is yewzen. 
A Muḥend ay aγeddu! 
Anda teddiḍ ad neddu! 



Annexe IX                                                                                                               Les poèmes  
 
 

 

 420 

Ḥala kunwi ay d irgazen! 
 
 

79-AḌELLAƐ IWUMI YEKKES LQAƐ 
D ACU ARA AS-D-XEDMEN IFASSEN 

 
Refd-aγ allen-iw γer tegnawt 

Γer widak i γ-ihekmen 
Ad aγ degrem tamawt 

Attwalim d- acu i xeddmen 
Yuγal mmektaγ-d iḥeqqa 

Yiwet  n lmaɛna tettwassen 
I uḍellaɛ iwumi yekkes lqaɛ 
D acu ara as- d-gen   ifassen 

Syin rriγ d assawen 
Γer wid- nni  i γef -nettkal 
Ufiγ-ten ifadden kkawen 

La tkeddiren i cwal 
Am win i yi-wten s ubeqqa 
Uγalaγ-d  am win yuysen 

I uḍellaɛ iwumi yekkes lqaɛ 
D acu ara as- d-gen   ifassen 

Wanag tajlibt 
Iɛejmiyen; izamaren 

A Yirgazen di lqahwa 
A Win ik- yehwan fren 
Mi wallan yiwen ineqqa 
Ad ttnadin ar d- t-kksen 

I uḍellaɛ iwumi yekkes lqaɛ 
D acu ara as- d- gen   ifassen. 

 
Limar ad teduḍ ar Lparis 

Ad  truḥeḍ ar lǧenet qsada 
As nebnu axxam i Rebbi 

Dagi di Busɛada 
Ad d-ttasen lḥeǧǧaǧ 

Ad ttawin lfayda 
I uḍellaɛ iwumi yekkes lqaɛ 
D acu ara as- d-gen   ifassen 

 
Nniγ-as amer di nneqma 
N wid i d- yettenkaren 
A wid yuγen lefhama 
A widak i tt-isseγren 

Qqaren-as uγeddu qaqa 
Iqqers akk ṭṭbel- nnsen 

I uḍellaɛ iwumi yekkes lqaɛ 
D acu ara as - d-gen   ifassen. 

 

80-ΓUR-I YIWEN UMEDDAKEL 
Γur-i yiwen umeddakel 

Am netta ur ufiγ ara 
Deg ubrid mi ara nlehḥu 

Ar tama-w i d- iteddu 
Ur iyi- yetixiṛ ara 

Deg yiḍ mi ara d-neffeγ akken 
Nettγumu s yiwen ubarnus 
Mi aγ -d-walan yiɛdawen 
Qqaren-as wigi d atmaten 

Am iḍuḍan ufus 
Yiwen wass yekker umennuγ 

Nuzzel d imezwura 
Ansi i aγ- d- kkan yiɛdawen 
Nqubel-iten am yizmawen 

Ur nettwexxir ara 
Truḥ-d tarṣaṣt s wafud 

Ur zriγ γur-i γur-s 
Tḥuza-t -id deg yidmaren 
Walaγ-t yeγli γef yiblaḍen 

Tasa-w tebḍa fell-as 
Iẓẓel-d afus-is γur-i 
Mi la tettmuqul-aγ 

Inna-k ma d nekk ḥareγ 
Ass-a γef tmurt ad ak-ǧǧeγ 

Ttar-ik ar  t- id- rreγ . 
Γur-i yiwen umeddakel 
Am netta ur ttafeγ ara 

Deg yiberdan  asmi nleḥḥu 
Γer tama-w  id -iteddu 

Ur t-ttuγ ara 
 

81-AGERFIW D UBARAΓ 
 

Agerfiw yers s ufella n useklu 
Yeṭṭef deg uqabub aguglu. 
Yesraḥ-it-id ubaraγ, 

Yenna-as ad as-kellxeγ. 
Yebda la s-yetteḥtil 
 
Ad zhuγ imi nemlal 

Mačči d I wakken aguglu ad as-id-yeγli 

Iiii azul fell-ak, ay agerfiw, 
NA zzin ur nesɛ i lmital 
lekdeb neγ d acekker, 

Wagi d ayen yellan yeḍher 
Ma yella ḥnin ṣṣut-ik 

Annect berrik yifer-ik, 
Aqel-ak-id yiwen wer k-yecbi. 

D keččini i d agellid n teẓgi 
Hi agerfiw yettu iman-is 
Yetthuzzu kan tuyat-is 

Ula ansi i s-tekkid a lferḥ 
Ad yecnu yerna ad yecḍeḥ 

Mi yeldi aqamum is 
Yetbeɛ aguglu s wallen-is 

Abaraγ yenna-as ḥnet 
Yeǧǧa-d awal fhemt-tt. 
Win yettcufun aqendur 

Ikes deg azagur 
N win akkenni i as-yettaken awal 

Taqṣiṭ-agi tesɛa azal 
Teswa aguglu neγ kter 
Ma d nekk ad rreγ azal 
D lafuntan i d imceffer 

Agerfiw deg wul yenzef 
Iɛedda fell-as uzaylal 

Yeggul s limin n leḥlal 
Ma yuγal yettwaṭṭef 

 
 

82-AM TMES SEDDAW WALIM 
D iseγ i win yegren tiγri, 
Idurra mi mdewwasen. 
Iqqen-d aglaf s imeṛẓi, 

Iṛkeḍ kra i ṛekkḍen. 
Awal-is iṛzen yefsi, 

Yefsi i kra yettwarzen. 
Akken i tent-ttenni, 

Isnunnut γas d aseγwen. 
Ur iggan ur ittγimi, 

Ur t-zeṛṛen yaɛdawen. 
Ahrawan ad d-isqaqi, 

Ad d-yaf iḥbiben weǧden. 
 

Yettcuddu-tent ifetti, 

Ttnadin fell-as ad t-nγen. 
Yettak i waɛdaw tisfi, 
Ur ittaǧǧa ad t-ṭṭfen. 

γas d lmut ad d-testeqsi, 
Alamma slan yis madden. 

 
Aṭas i ggan zik-nni, 

I waken ad ten-id-ttaddren. 
Wi tent-iggan akkenni, 
Ur fell-as yecfi yiwen? 

Yiwen wass ad d-nemmesmekti, 
Nnif anwa i t-iḥerzen. 

 
Anda tellam i yettili, 
Nnif a widak yefren. 
Tamγer-nwen tettali, 
Terra asif d asawen. 

γas ma yusa-d wass-nni, 
Ttellin kan deg yimawen-nsen. 

 
Ffγet-d ad ken-nwali, 

A kra yellan d imbeggsen. 
Udem-nwen ḥedd ur t-izṛi, 

Bexlaf ayen d-ttalsen. 
Nfuṛes tagnit-agi, 

D sslam-nneγ fell-awen. 
 
 

83-IRGAZEN ASMI D KKREN 
Di tmura bdan qqaren-as 

Wigi yewweḍ-d wass-nsen 
Nessers-d taṛbut, nezzi-as; 

Qqimen-d akk wid yelluẓen. 
Mi d-nekker, yemmut layas, 
Win iddren ad t-id-addren. 

 
D atamusni i negga d llsas, 

Nugi ad fell-aγ kellxen. 
Temmal iberdan tilas, 
Tazmert llan yergazen. 

Ma teγli tewwurt anef-as, 
Seg gemmaḍ ad aγ-d-zṛen. 

 
Neggul ar nedlu fell-as; 
Laẓ asemmiḍ nerna-ten. 

Adrar itti d afessas, 
I s-iqqimen d imγiden. 

A wa islan cfu-as, 
Ixef-is ata da γer-sen. 

 
 

84-UPYU 
 

« Win yesmiḥsisen i lγaci amek heddren i leqhawi, ulamma  la plupar d libitiz i d-qqaren,mi  
yella wayen ara tesleḍ. Am yiwen umayen-a dagi di 3éme  as-yeqqaren imaṛṛukkiyen-agi tura 

ma yella anda neṭṭef ay neqqen leḥaṣul ur zemireγ ara ad ɛawdeγ acu akk ar asen nexdem ; ɛla 
kkuli ḥal llan assa-gi  anda ṭṭfen ay qqnen, Aggad  i fi  d-ifareǧ Rebbi, mi qlil-it, yerna ur 

zeggwiren ara ar tiyita. Lkutra lukan ad tmuqleḍ ibban ad tafeḍ mačči anda ṭṭfen ay qqnen. 
Muqel kkan tura; 

 
Aggad illan di lḥebs  par egzumpl, 

Aggad  ixeddmen di ligu 
Aggad yeseqcaren lebṣel 

Aggad itetten ittetten aksum amaɛfun dazedgan, 
Aggad yesnuzuyen  swayeɛ dagi di krin yenkur 

yiwen wass ɛeddaγ-d tama n yiwen ,sliγ-as la ihedder waḥd-s yeqqer-as : « A Mexluf ṛwu 
lullu ad tɛeddiḍ si liu », 

Aggad  yettɛemiren tiqreɛyin tilmawin apri mi ara accarent at teswen wiyaḍ 
Aggad i gezzmen aγrum s lmus n dug dug 
Aggad yeṣruḥuyen  lḥayat-nsen di lbaṭima, 

Aggad ur nesin ara amek I glaq a dinin, 
Aggad  itezgen tistan  mi ayefki nni ur  tesen ara seg-s, 

Aggad yettagaden ad ṛuḥen ar  u dentist , 
Aggad yettusun alama yuli-d akk ufwad-nsen, 

Aggad  yesiriden iḍebsiyen deg arisṭura, anda tetten, 
Aggad  i as- yeqqaren ah !  ṣa va tri byan mersi, 

Aggad yessusumen ur zmiren ara ad d-neṭqen  parsuk bezzaf  ččuren wulawen-nsen, 
Aggad  ixeddmen dagi i  Muntru, anɛam a Si wakli, 
Aggad  ur nxeddem ara gguman ad d-afen lxedma 

Aggad yetenadin  lxedma  unatandu   a tetten  s ukridi, 
Aggad yettqemmiren  ulyu  ad ruḥen ad nadin lxedma 

upyu, 
Aggad yettganin  yiwet n ṭiṭ dγa mi asen teqqen dγa  dderγlen akk, 

Aggad yettrun γef zher-nsen iruḥ ibeddel tamurt, 
Aggad  yettγenin γef tinna ḥemlen, 

Aggad  id-yettḥellin deg ssmana  a pu pri ayen ara ččen deg yiwen wass, 
Aggad akk yetabaɛen  ṭṭariq lmustaqim d ddin  apri mi   d-ɛeddin dagi  di la rue san Denni  

deg yid apri ad asen-xerben lexyut, 
Aggad  ikeččmen γer leqahwa di cetwa  parseku d asmmiḍ  berra, 

Aggad  i wumi yeqqar uqahewaǧi aya, ruḥ ad teseḥmuḍ  berra, 
Aggad  yuγalen d aḥeccad, wid-ak i as-yeqqaren ahya Rebbi ḥaca nekkni, 

Aggad  yettebwayajin s yibeddi, 

Aggad  yettargun targit yurga wuγyul tameddit yeqqen axelxal ssbeḥ yufa-t-id dcekkel, 
Aggad yettargun deg uzal  parseku deg yiḍ yettgami ad d-yas yiḍes, 

Aggad yekkaten acifun γef setta n ssbeḥ, 
Aggad I fi sbarbiren wiyyaḍ. 

tikwal ad ten-bucin tikewal ad ten-id-stixren, tikwal at nugmuntin, tikwal  asen-sneγsen, ruḥ 
akkin uγal-d akka vient ici, dubu, assi  twa  acu yellan deg leǧǧyuban -ik,ak-fuyin awi-d akka 

aqerru-ik, bub …mi k-fkan yiwet n tyita ad ak-ṣumin, 
Aggad  iwumi qqaren stenyi dagi ; 

Aggad  iwumi ttruḥun lkewaγeḍ ur tettbeddilen ara alamma ṛwan imqenin 
Aggad yekkundanin amur, 

Aggad yettdifilin   ḥatenin, ḥatenin  ulamma ar daxel ayul 
Agad iɛewqen msakit,kra  anida ddan ɛewqen msakit. 

Agad id-izegren ar  dagi  ar Fransa, ilaɛmer ṭṭfen  labyu , 
Aggad , yettraḥen d zzit  parsk xeddmen di lemɛinsra, 

Aggad ur nesɛi ara aman di texxamin-nsen, 
Aggad ttceggiɛen γer Ṣṣeḥra bac akken ad mten dinna  fi ssabil llah, 

Aggad ixeddmen  ar la bill n npari, 
Aggad i ttuγalen d imγaren meqqbel wiyyaḍ 

 
Aggad i d-yettaγen tibbewaḍin n cemma 10 frank  dagi di Barbas, 

Aggad i d-yettafen iman-nsen ṭruṭar, 
Aggad yettendduyen Dimanc apri-midi, ayagad  Rebbi d lmut ,  parsku  ttwalin mi d-teddun  

Lundi, apri d Mardi, apri d Merkredi, apri d Jeudi, apri d vendredi  apri d Samedi, apri d 
Dimanche  apri-midi ». 

1-MUḤEND U CAƐBAN ASMI YEČČA TAXSAYT 

 
Muḥend Uceɛban yiwen wass yečča taxsayt, yebγa ad yuγal d lmumen, ṭṭarik 

lmustaqim, lislam. Yezṛa les frères musulmans xeddmen la propagande, yeǧɛel d tidet.  
 Acḥal msakit i yesxerwiḍen des fois akka-agi, aḥeq wihin d wihin ar à paṛtir dγa n 

wass-agi akka d asawen... ttakk awal.  
Muḥend Ucaɛban ass-nni yekker-d ṣbaḥ zik, yenna-as: “Bon, bac ad qleγ d lmumen 

tura nekkini ipi ad gerzeγ ad thenniγ, d’aboṛd ilaq-iyi ur ḥemqeγ ara, ipi ad rreγ ul-iw d 
asemmaḍ, rien qui bouge, voilà. Ishel kiskisi.  

 Yenna-as: « Ad nezwir, timγarin dγa c’es fini, yerna bla Rebbi a lukan ad tili d Brigit 
Bardou.  Ayya tura ah. »  

Yenna-as: «Ttin yesɛan ṣṣifa ad as-iniγ anef-as kan kra iseggasen akka-agi ad 
ikmimec akk uqadum-is, tesɛa taṭṭucin ah, ṛǧu kra iseggasen akka-agi, kra ad qqlent d 
ticulliḍin, tesɛa tidemrucin, puff!! anwi yeddren asmi ara qqlent d tiblablaḍin ad tteɛluluqent 
tyennatin-is, tcccfff asmi ara teqqel d mm-teɛrurt d taferḍast. Yenna-as: dγa dayen ad as-iniγ 
acu tura ara tḍemɛeḍ di mm-taɛrurt yerna d taferḍast. » 

Yenna-as: « Deuxièmement ad ɛahdeγ tissit. »  
(Netta tamps en tamps imecceḥ akka-agi ciṭuḥ am netta am medden)   
Yenna-as:  « Ipi lmakla, ad tetteγ kan ayen i tetten lmumnin ayah, »  
yenna-as:  «  Inɛel ddin n weqlal-agi dγa, aqlal amqennin. »   
yenna-as: « Mi ruḥeγ yaɛni ad cuhwuγ kra ah ad as-iniγ iḥeqa ih après ad yuγal uɛebbuḍ-iw 
ad yeṭṭembel, ipi aqerruy-iw ad yuγal am useksut ad yetezzi laɛqel-iw, ruḥ tura keččini, 
tiwaksiwin n leqdeṛ, ur tettγimi seḥḥa-w ur tγimin yedrimen-iw »  
yenna-as: « Après mi d-mmekteγ akka-agi, ad qqimeγ γef yiman-iw ṣelli γef nnabi, ad ččeγ 
kanayen tetten lmumnin, ad sweγ aman ad ḥemdeγ Rebbi, ur helkeγ, ṭujuṛ s laɛqel-iw, awal-
iw ṭujuṛ iseggem.»  
Yenna-as: « Yeɛni nhedder kan wanag aya-agi i d-qqareγ yirkel yeshel, i wellah. »  
Yenna-as: Acu nniḍen? » 
Yenna-as: « Ah oui iṣurdiyen-iw, yenna-as: «  Ad ǧǧeγ kan ciṭuḥ n wayen iyi-lezmen γer γur-
i, ayen nniḍen ad ten-fkeγ akk i Muḥ n daku ad ten-iyi-sɛeddi γer Fṛansa »  
Yenna-as: « Fkiγ-as kra umayen-a mais ad as-rnuγ » 
 Yenna-as: Tiqcert uḥeggan gar yikufa n les devises tifu wala, 
 Yenna-as: lxedma aql-i xeddmeγ lḥemdullah labas a yelliγ uryi-tettarra tmara γer yiwen, ur 
ttasmeγ deg yiwen, yiwen ur yettasem deg-i,  
Yenna-as: Aya-agi irkel diγen ih yeshel, yenna-as: leḥbab-iw ad qqimen ṭujuṛ d leḥbab-iw, 
Yenna-as: Acu n ssebba yaɛni ad nnaγeγ akk yid-sen neγ nutni ad nnaγen akk yid-I, ur telli 
ssebba,  
Yenna-as: Yeshel ṛṛay. 
 Muḥend Uceɛban dayen, yuγal d lmumen, yexdem lbeṛnameǧ yeɛmeṛ yesmar dayen, 
akken dimi ifukk, netta di texxamt-is i yella, ibedd ar ṭṭaq just akken yesḍal taqarruyt-is iwala 
snat n tmadamin akkenni crurdent-d dinna kan i tezniqt-nni anda yezdeγ, yiwet d tamγart 
tessader i wallen-is tayeḍ meẓẓiyet, kra akken n ṣṣifa n tuggict ara tesnexfat, iẓri-s yefka-d 
leḥmali, yalalal imeṭṭawen! Nhati! mi alors simi akken tettru simi tesɛa sser.  

Muḥend Ucaɛban yeqluqel wul-is, nunu nu mačči sitadir, mačči nu nu sita mačči sitadir 
tewwi laɛmer-is tinna neγ, ah ad ixzu Rebbi cciṭan mi tγaḍ-it tinna imi tt-iwala tettru, innaha 
iffeγ γer γur-s: lxir ncallah ah ah acu aya akka? Ih ima iɛedda fell-as lbaṭel ad tt-isebbeṛ, neγ 
ma yella wacu umi yezmer ad t-yexdem ula i wudem Rebbi 
Tamγart-nni tenna-as: A d mmi-s. 
Tinna tenna-as: Yexdeɛ-iyi, yarra-iyi. 
Muḥend Ucaɛban yeqqar-as kan: Ah, ah, ah. 
Tinna tenna-as: Ixdem-iyi akumplu, yekkes-iyi akk ayen iyi-d-yeǧǧa baba. 
Muḥend Uceɛban yenna-as: Ttunt ttun ttun ttun. 
Tinna tenna-as: Yerna tura ala yettgalla deg-i amzun akken mačči d idammen-is. 
Muḥend Ucaban yenna-as: ah awi a lmumnin ah. 
Tinna tenna-as: ayargaz n lɛali, ad yeg Rebbi γezzif leɛmer-ik imi d-tbeddeḍ γer tgujilt, ulac 
win ay sɛiγ, ar wuγur ara cetkiγ tura? Lukan ahat keččini tessneḍ. 
Muḥend Ucaɛban yenna-as: iiiie tura. 
Tinna tenna-as: ilaq ad tedduḍ yid-i tura kan akken ad iyi-temmleḍ amek i ilaq ad xedmeγ. 
Muḥend Uceɛban yenna-as: Ii bon on sait jamais ma yella wacu iwumi yezmer ad t-yexdem 
yenna-as: Nekk ma yella wacu iwumi zemreγ bla lemzeyya. 
 Yedda yid-s ih, tinna tewwi-t γer uxxam tesγimi-t a sidi γer ṭabla, tseww-as-id afenǧal 
n lqahwa, tamγart-nni tinna akkenni iwumi fukken wussan, ciṭuḥ akka tenna-as: ah iḥeqa 
nekkini sɛiγ ccγel, dγa tenser. Qqimen waḥed-nsen. 
 Muḥend Ucaɛban akk d tinna, mi abbababb, tinna d’abord tegguma ad d-terfed allen-is si 
lqaɛa. 
Muḥend Ucaɛban yenna-as: Amek akka tura ddaɛwa-agi inem tura kemmini? 
Tinna: Ha-tt ma ṣar ha-tt ma ṣar, dγa tebbejneq d imeṭṭawen. 
 Muḥend Uceɛban, tinna mi tetterḍeq d imeṭṭawen, dγa netta tegzem tasa-s, allen-is, 
ha-t-an mi d-terfed aqerru-is, tinna dγa ad mlilent wallen-nsen. Tinna tezṛa acu txeddem ipi 
akka kan tatata thedder yirkel, akka akka ad as-tini keččini d argaz n lɛali, keččini tatata ad 
iḥrez Rebbi tamgerṭ-ik, nniγ-ak d lqedra n sidi Rebbi I yi-d-issemlalen akud-k. 
Muḥend Uceɛban yenna-as: L’affaire agi inem, bon d l’affaire inu, ad nexdem le nécessaire 
ur ttagad alih, nniγ-am kkes aγbel. Iḥus i yedmaren-is rγan yedmaren-is yenna-as: aaaur 
ttagad aql-i da. Arami yettqerrib ciṭuḥ ciṭuḥ γer γur-s apṛès yeṭṭef-itt-id akka-agi gar yifassen-
is ipi ciṭuḥ ciṭuḥ, ddaɛa-nni feg i heddren niqal alama uγalen beddlen lesujet, Muḥend 
Ucaɛban iruḥ ur yezṛi anda yedda, akken dimi yeḥma mliḥ, ata ilḥeq-d ɛemmi-s nni n tinna, 
iiee s ufizil dechasse amḥaynek, ittɛeggiḍ: ahhah, yenna-as i Muḥend Ucaɛban: ad awiγ 
laɛmer-ik a ccmata ben ccmata, yerna deg uxxam-iw ah, ad ken-nγeγ i sin, am kečč am nettat, 
ahya ddin yemmat yemma-twen. 
Yenna-as Muḥend Ucaɛban: Arǧu ah, aaae a wlidi ah. 
Winna: Ulac din ttkeɛrir, a wlidi ulac din a wlidi.  
Yenna-as: Cahhed ad temmteḍ. 
Muḥend Ucaɛban yenna-as: Ay aggad Rebbi 
Winna yenna-as: Tesneḍ Rebbi tura. A salupri afuḥan ah. Tatata a sidi yettgalla deg-s dinna 
yerwi-t, armi a sidi yuγal . 
Yenna-as: Tura ad txellseḍ ayen ur teččiḍ neγ ad temmteḍ. 
Muḥend Ucaɛban yenna-as:Ad ak-fkeγ ayen i ak-yehwan. Ijbed-d akaṛni dechèque yesmar-
as-d kullec, yesmar-as-d akk ayen yesɛa, a d wamek yeslek, lukan am zik-nni mačči tilaq 
yenγa-t winna, c’est comme ça zik-nni. 
Muḥend Uceɛban yerra dirikt γer uxxam, tessebleɛ-it lqaɛa, 

 Yenna-as: Ass-agi iɛedda fell-i uzaylal. Yeqqim xemsa dqayaq ata yeṣuna tilifu, alu alu ziγ d 
yiwen qqaren-as Muḥ Ubazaṛ d imeddukkal mliḥ netta d Muḥend Ucaɛban. Yenna-as-d i 
Muḥend Uceɛban deg tilifu yenna-as-d: Ad d-taseḍ? 
Yenna-as Muḥend Ucaɛban: Anda telliḍ akka? 
Yenna-as-d winna: Aql-i dagi di nnadi lmuǧahed, llan akk ḥaca keččini i ixuṣṣen, as-d, as-d. 
axateṛ akken akk i llan deg yiwet n labonde. 
Muḥend Ucaɛban ixemmem yenna-as: Tura nekkini lukan ad qqimeγ dagi waḥed-i, nekkini 
ttwarwiγ,  
Yenna-as: Aha tura ah, yenna-as: ur tesseγ ur tetteγ, ad helkeγ daya-agi kan ara d-sewṛeγ, 
Yenna-as: Yifit peut être ad ruḥeγ ad qqimeγ akk d yimeddukkal-agi-inu. 
 Yenna-as:  Comme ça dγa ad nefteṛ jmiɛ, yenna-as: alih ttu lhem ad k-yettu, comme ça, 
comme ça dγa ad ttuγ aqsiḍ-agi yedṛan yid-i ṣbeḥ-agi. Yerra-as i winna di tilifu, 
Yenna-as: Ih aql-i tura ad n-awḍeγ, irrakṛuci, iruḥ, akken dimi yewweḍ yufa-ten-in dinna 
nnejmaɛen akk dinna di nnadi lmuǧahed. 
Nnan-as imeddukkal-is: Acu k-yuγen akka, awwah yexser wudem-ik. 
Yenna-as yiwen: A, ssew un coup. 
Wayeḍ yenna-as: Γer Rebbi frant. 
Muḥend Uceɛban ad iseww neγ ur itess ara,  
Yenna-as deg wul-is: Ma swiγ citiṭuḥ kan akka,  
Yenna-as: Diri kan win yettḥawalen, autrement ticki citiṭuḥ kan akka d ddwa i terwiḥt d ddwa 
i telwiḥt alih wella ar d ssweγ un coup zin zin. 
Imeddukkal-nni-ines mi feḍren ččan swan, sersen-d ad laɛben lpukiṛ. 
Muḥend Uceɛban yenna-as: D aqessar kan n way gar-aneγ kaskisi, ilɛeb ččan-as ayen yellan 
deg lǧib-is rnan-as xems meyyat alef ad asent-ttalasen, yuγal ikker imeṛzi wa yekkat γef ṭabla 
wa yettjellib γer yigenni, tekker.  Yiwen yewwet asundriyi anwa ara yeḥaz d Muḥend 
Uceɛban yesmar-as-d tiṭ-is, refden-t-id imir-n wwin-t-id γer uxxam akkenni yettemlelli, 
yewwet-itt armi ur ifarreẓ ara abrid, idrimen-is kfan yiwet n tiṭ tenγes, ssawḍen-t-id γer 
uxxam. 
Muḥend Ucaɛban yettgalla: Bla Rebbi akka, bla Rebbi akka, nekkini tatata. 
Yenna-as yiwen deg yemeddukkal-nni ines i t-id-yessawḍen γer uxxam, 
 Yenna-as: A lḥif-ik. Yecɛel-as axucim γer tewwurt uqerru iḍleq-it din, dγa ǧǧan-t-in 
yeṭṭes,ffγen-d, ǧǧan-t-in dinna, yeṭṭes ama cemma, après mi d-yuki yejmeɛ-d ciṭuḥ laɛqel-is, 
 Yenna-as: Bu iṣurdiyen, iṣurdiyen llan, yenna-as: Inɛel ddin…. yewwet γer tilifu yessawel i 
Muḥ n Daku winna iwumi yefka idrimen-is ad as-ten-isɛeddi γer Fṛansa, ad as-id-yaγ dinna la 
devise, alu alu, heureusement yufa-t yella. 
Netta Muḥ n Daku yesɛa lqahwa dagi tama n la gaṛe de lion, alu alu, ad iyi-d-terreḍ 
iṣurdiyen-nni i k-in-fkiγ umayen-a ḥwaǧeγ-ten. 
Yenna-as Muḥ n Daku: Yeɛni ur t-yenkiṛ ara, yenna-as: ih tefkiḍ-iyi-d iṣurdiyen, tefkiḍ-iyi-d 
ibiyiḍen n xemsin alef, wwiγ-ten-id akkenni γer dagi γer Fṛansa mi la k-qqaren tura wigi 
mmuten parce que ussan-nni dγa asmi akkenni i llunṣin ddaɛwa-nni ibiyiḍen n xemsin alef. 
Yenna-as Muḥend Uceɛban: ananana, yenna-as: inɛel ddin. Yekker, itewweḥ-itt dirikt γer 
xaṛubi, immekti-t-id, axateṛ yeγra γer γur-s zik-nni, di lycée n Tizi-Uzzu, iruḥ ad iccetki, 
yenna-as: c’est sur yecfa fell-i, yenna-as: ttawiγ-tt-id tujuṛpremier asmi qqareγ γur-s, alorsad 
yecfu fell-i. yewweḍ γer dinna γer le ministère lwaxdiya yufa aplunṭu γef tewwurt. 
Aplunṭu-nni akken iwala Muḥend Uceɛban tiṭ-is tenγes yerra-as-d tajbirt, yenna-as: besmillah 
rraḥman rraḥim. 
Muḥend Ucaɛban yenna-as: A wlidi bγiγ ad zreγ Mesyu Xaṛubi. 

Yenna-as uplunṭu-nni: Ulac-it. 
Yenna-as: A wlidi c’est urgent kda. 
Yenna-as uplunṭu-nni: Tesɛiḍ la convocation? 
Yenna-as Muḥend Ucaɛban yenna-as: Ur sɛiγ ara. 
Tesɛiḍ un rendez-vous? 
Yenna-as: Ur sɛiγ ara. 
Yenna-as: Amek ihi i tebγiḍ ad tezṛeḍ Mesyu Xerrubi kan akka-agi, yenna-as: ur tezṛiḍ ara 
llan iged yettdumundin l’audience ipi ttγimin aseggas ɛamayen bac ad zṛen udem-is kan 
keččini tura tebγidad tezṛeḍ Mesyu Xaṛubi kan akka, yenna-as: waqila ça va pas γer γur-k, 
yenna-as: ruḥ ad isahel Rebbi, aql-ak-id teẓriḍ-iyi nekkini baṛka-ak, neγ nekkini tḥeqreḍ-iyi 
ur tebγiḍ ara ad iyi-tezṛeḍ? 
Yenna-as Muḥend Ucaɛban: A wild γriγ γer γur-s zik-nni deg lycée n Tizi Wezzu c’est pour 
ça yecfa fell-i. 
Yenna-as uplunṭu-nni: Ttunttunttunttun. 
Muḥend Uceɛban yeɛreḍ yeɛreḍ, ulac, 
 Yenna-as: Ṣaḥḥa ya Rebbi, amek ara xedmeγ tura, iḥus i tekkurt deg ugerjum-is, aɛebbuḍ-is 
ad as-tiniḍ yettewwet s lmus, iruḥ ad yeffeγ dayen yewweḍ-d γer les escaliers, allen-is yebγa 
ad yetterḍeq d imeṭṭawen, yenneqlab γer deffir amer ahat, iie!iwala Xaṛubi-nni, iwala-t ad d-
ileḥḥu daxel ukulwar. 
Muḥend Ucaɛban iruḥ dirikt ar γur-s: A sidi Xaṛubi. 
Netta yenna-as: Dududud, netta akka-agi i yehedder. 
Yenna-as Muḥend Uceɛban: A sidi d nekkini d Muḥend Uceɛban. 
Yenna-as-d winna: Dudududud, cuf si ɛebdelqader, cuf si ɛebdelqader. Yerra-t-id armi d 
aplunṭu-nni. 
Yenna-as-d uplunṭu-nni : Yaxxi ṭneh yaxxi. 
Muḥend Uceɛban yenna-as: A wlidi. 
Yenna-as: Wac tḥeb? 
Muḥend Uceɛban yeḥka-as-d kullec: ddaɛwa-nni n winna i wumi yefka iṣurdiyen ad as-ten-
isɛeddi γer Fṛansa, yenna-as: tura c’est pour ça i bγiγ ad ẓreγ Mesyu Xeṛubi parce que γriγ γer 
γur-s zik-nni. 
Yenna-as upluṭu-nni: Isem-is wagi i wumi tefkiḍ iṣurdiyen-ik? 
Yenna-as Muḥend Uceɛban: Isem-is Muḥ n daku. 
Yenna-as uplunṭu-nni: A lwexda, netta ziγen Muḥ n Daku-agi yettili-as i uplunṭu-nni, yenna-
as: ad k-beḥreγ, yenna-as: Txeddmeḍ dagi ṭrafik n dibiz yerna tusiḍ-d ad tcetkiḍ, yenna-as: ad 
truḥeḍ yerna ad teṭṭfeḍ taqemmuḥt-ik, neγ ad ak-kemmleγ tiṭ-nni i d-yeqqimen, alih dγa 
yefka-as-d akudpyi. 
Muḥend Ucaɛban yettelli deg yimi-s meskin, yegumma ad t-id-yali lmenṭeq, yeffeγ-d 
 Yenna-as: Ajuṛni n wass-agi, ajuṛni-nni n wass-agi aɛɛɛɛ, ad qleγ d lmumen ṭeẓẓ,  
Yenna-as: Zeṛ kan ṣbaḥ-agi i gulleγ, nniγ-as: tilawin tissit leqmeṛ imeṛẓiyen,  
Yenna-as: Ipi surtout surtout nniγ-as: Jami! Jami! ad iyi-terr tmara γer walebɛaḍ,  
Yenna-as: Yerna deg yiwen wass mazal ur yeγli ara yiṭij ay aggad Rebbi, hatta tkellex-iyi 
tinna, taṭerṭurt-nni, sekkṛeγ, qemmreγ, mmeṛzeγ, smaren-iyi-d tiṭ-iw, ipi surtout surtout terra-
iyi tmara γer xaṛubi, ipi aplunṭu-ines yefka-iyi-d akudepyi,  
Yenna-as: Ṣaḥḥa ya Rebbi ṣaḥḥa, ibedd iqquṛ akken s ibeddi yetewhem tejraḥ tasa-s dayen 
kan, ul-is yebγa ad ifellaq, yerra qbala γer wanda yezdeγ yufa llusi la yettdiminaji axxam-is, 
ceggɛent-id iḥbiben-nni i as-yettalasen. 

Muḥend Ucaɛban dayen, tfukk fell-as ddunit, isṛeɛ kan, yeγli γef uṭruṭwar, yeqqim dinna, 
tɛedda-d Ḥlima-nni meskint, tinna akkenni n ṣbeḥ, tinna akkenni fayeg  d-iṣebbaḥ, isuffeγ-itt-
id ɛemmi-s la ttmerriḥen akken jmiɛ, akken dimi t-id-twala, twala Muḥend Uceɛban, 
hahahaha tetterḍeq d taḍsa.  
Muḥend Uceɛban, yeγli-d yiḍ aniwer ara iṛuḥ?  
Yenna-as: Mim iklucaṛen mi ara ṛuḥeγ γur-sen tura ad iyi-agin, terkeb-it tawla.  
Mi ahat ṛziγ-d iqerra-nwen. Muḥend Ucaɛban ula d kunwi taɛyam deg-s tura ah ihh acu ara s- 
xedmeγc’est de safauṭe. 
 

2-DI LKAR  NAT  UMEQRAN 
 

(Ɛli bu tbiṛit, yesttali γer ubulun, lkaṛ cγel n lkaṛ-nni nat wagennun yerran lkar 
dakamyun, ittekka ad idimaṛi, baq baq baq, isker amutur, idewweṛ γer deffir yenna-as i 
urusuvur Ɛli bu tcekriṭ arusuvur, yenna-as:  
 -D ayen a.  Arusuvur yenna-as: « Rull », (Ɛli bu tbiṛit yessareḥ i lefran,tecccc.., dγa 
yeddimaṛi, mi s laɛeqqel s laɛeqqel kan, parceque abrid iruḥ d tasaksart kan, alors s leɛqel s 
laɛqel kan, mulac ad d-yaf iman-is s daxel n ukermus. Lkaṛ Nat Ɛetman atan iɛedda, 
yesgarwiḥ am ucabcaq, yesṭerṭur amzun d ṛṛɛud, mi d ṛṛɛud-nni umi qqaren: « A yasmi treɛed 
ur tewwit, ɛamayen ur d-tgir tiqit », lγaci daxel, ruḥ aqasi ruḥ, daq daqqat-nni n ubrid, 
tbarnenniyen tmejguguten, lmil yettak-iten i lmil, d’abord susmen akk irkel, imi yella cix n 
taddart si Muḥend crif, susmen, ttqaddaren-t. D netta i d-inṭqen d amezwaru, netta ayahruḥu 
iḥemmel ad iqeṣṣer, yenteq γer Lḥaǧ Mbarek)  
Yenna-as:  
« Amek akka a lḥaǧ Mbarek, ṣṣaba akken tebγiḍ, neγ ». Netta lḥaǧ Mbarek lah ibarek lqedd, 
amgerḍ, aɛebbuḍ, kifkif-it netta akk-d si Muḥend Crif, yettecmummuḥkan d taḍṣa, yenna-
as:  « Ad k-ihenni Rebbi a si Muḥend Crif, amender s γur-k ». 
 yenna-as si Muḥend Crif: « Uh…, nekkini tujur ṣaba ». 
 Si Muḥend Crif iḍewer γer Piru yenna-as: « I kečč a si Piru », 
Piru yenna-as: « Ur yuriw ara lexrif asseggas-agi, ma d lkarmus yella, ma d lexrif ulac » 
Yenna-as Si Muḥend Crif: « Llah llah, akka d zzman ideg i d-neggra », tenṭeq-d temγart n 
Piru, nettat mi ara tsarreḥ i waγec-is ad as-tiniḍ d ajadarmi, tenna-as: 
 « Yewɛer zzman n tura », tamγart n Piru, wwint-id agemmaḍ-inna i wasif, igzaktuma n 
teblabalt, axxam-nni n Ɛli n teblabalt, skifik si Muḥend Crif isel yis-s mi ur tt-issin ara mliḥ 
mliḥ, wamag autrement yessen akk ṣṣḥab n taddart, aɛeggal aɛeggal : « A d kemm id 
tabuɛdadit ṣaffi um…, nettat tenna-as:  
« D nekkini i yuγen Piru », Piru  i d biru, d isem-is i dawal-is icelγumen-nni n yinisi, 
ixeddem-as akka s uqqaruy-is: anɛem ih akka d nekkini i d piru, ipi uγeγ tabuɛdadit ». Iɛǧeb-it 
lḥal Piru. iiiii, hatan xali ḥessen yebda, i…i…i…i…, ikkat s iḍarren-is γer lqaɛa ṭak, ṭak, ṭak, 
winna id yewwin tammacwart γef umezzuγ-is, asmi i d yuli γer lkaṛ, yenna-as si Muḥend Crif: 
« D tuγmest-ik? » 
Yenna-yas xali Ḥsen: « Awah, anɛam acix mačči d tuγmest-iw, d ameẓẓuγ-iw »,  
Yenna-as si Muḥend Crif: « Acu yuγen ameẓẓuγ-ik, d lewsex? », 
 Yenna-as xali Ḥessen: « je sais pas, d abeɛɛuc ur k-ɛniγ anect iyi-kecmen γer umeẓẓuγ, ṭṭṣeγ 
γef lbuṭa n walim,  
Yenna-as si Muḥend Crif: « D abeɛɛuc! ini wellah », yenna-as xali Ḥsen: « Ini wellah!, ad ak-
qqareγ yaɛna-yi γer lqaɛ n umeẓẓuγ la yeqqaz deg-i, yettaẓ, awwah ad iyi-yečč aqqaruy-iw 
im…im…im », yettru yekkat s yiḍaren-is γer lqaɛa, lγaci dγa ṭurcent-d akk tmeẓẓuγin-nsen, 

ceɛlent wallen-nsen, alih d la démocratie, kul yiwen ad d-yefk ṛṛay-is, win i d-ineṭqen ad tafeḍ 
ṛṛay-is d amaɛwaju am netta, Piru yenna-as: « Ballak d tissist », mesyu Ǧamal d cix n lakul 
yenna-as:  « Iban ihi d aḥerbebbu », yenna-as: « Parceque uffiγ yiwen akken deg yiwen n 
livre, ikcem-as uḥarbebbu γer umeẓẓuγ, ipi yeffeγ-as-d deg wanzaren dγa seg wass-nni yaɛẓeg 
umeẓẓuγ-nni-ines »,  
Wayeḍ yenna-as: « Non d abziz »,  
Si Muḥend Crif yenna-as: « Non, d tawekka ad yili », xali Ḥsen itekka aqqaruy-is γer ukaṛu 
im…im…im…, yenna-as: « Non imken d taweṭṭuft itkerric , a si Muḥend Crif ay amek i 
tettṛabaɛ, derdaḥ dardaḥ dardaḥ,im…im…im…, ah ya Rebbi », 
 Yenna-as Lḥaǧ Mbarek: « Truḥeḍ γer ṭṭbib », yenna-as xali Ḥsen: « Ah, non », 
 yenna-as lḥaǧ Mbarek: « Ayγer?, Iruḥ γer ṭṭbib », xali Ḥsen yettagadṭṭbib, mi as-id-tudreḍ 
ṭṭbib ad ak-yini: « Non c’est pas la peine, dayen ḥliγ », irfed-d aqqaruy-is, mi yeṭṭef tujur 
tamacwart-nni-ines γef umezzuγ-is yenna-as:  
« Ih, ilaɛnaya Rebbi, ad ruḥeγ ad xedmeγ, ad xeddmeγ γef ṭṭbib, netta ur ixeddem ara, d 
afinyan, nekkini ad xeddmeγ fell-as, twallam acḥal yattawi, ad truḥeḍ yiwen n ubrid, ɛecralaf, 
ad ak-yini qqel-d smanna i d-iteddun, ɛecralaf, ipi, kul smanna ɛecralaf, ipi ur d ak-d-
xeddmen ara rien du tout »,  
Yenna-as Lḥaǧ Mbarek: « Iruh γer sbitar neγ mulac »,  
Yenna-as xali Ḥsen : « Ih ad ruḥeγ γer sbitar, ih bu bu sava », yenna-as Lḥaǧ Mbarek: « Amek 
ara txedmeḍ ihi »,  
Yenna-as xali Ḥsen: « ad ruḥeγ γer Tizi-Uzzu γer bu ferḍas ». 
Asayes wis.                                                             
Yenna-as Lḥaǧ Mbarek: « Anwa bu ferḍas? » , 
Yenna-as xali Ḥsen: « Ajebbar-nni »,  
Yenna-as Lḥaǧ Mbarek: « Anwa ajebbar? »,  
Yenna-as: « Winna iluwan baba »,  
Yenna-as Lḥaǧ Mbarek : « Iluwa baba-k ! », 
 Yenna-as xali Ḥsen: « Iluwa baba ih, slilindi »,  
Yenna-as Lḥaǧ Mbarek: « Acu yuγen ɛni baba-k? »,  
Yenna-as xali Ḥsen: « yeqerḥ-it wammas-is, apri yeqqel ur yezmir ara même pas ad ibujji 
iqejjiren-is »,  
Yenna-as Lḥaǧ Mbarek: « Acu i as-yexdem bu ferḍas après? »,  
Yenna-as xali Ḥsen: « Bu ferḍas iɛrek-as aɛrur-is am wakken ad ɛerkeḍ aγrum, après baba 
yeqqimwaḥed snat n swayeɛ dγa yeḥla »,  
Yenna-as Lḥaǧ Mbarek: « ha ha ha, wayhuh »,  
Yenna-as : « A ẓriγ, amer ahat d awtul i ak-ikcmen γer umeẓẓuγ, dγa yeḥseb ameẓẓuγ-ik d 
amitru, yeččur d inijjel, tu va voir tura ad t-srewleγ, haw haw haw haw haw haw, xar ham haw 
haw haw, lγaci tareḍqen-ak d taḍṣa daxel n lkar, même mesyu Ǧamal yettaḍessa, alors que 
d’abitude jamais yettaḍsa, si Muḥend Crif iwalla xali Ḥsen ur da t-iɛǧib ara lḥal, dγa yerrigli-
tt γer temγart-nni n Piru, akken ad bedlen awal yenna-as:  
« Acḥal tesɛiḍ n warraw-im? », tenna-as Tpirut:  
« Amer ad tezreḍ iwɛren bacakken ad ten-id-tessekreḍ », Piru yetthuzzu aqqaruy-is yenna-as:  
« Ih, weɛren »,  
Yenna-as Muḥend Crif: « Acḥal n warraw-im? »,  
Tapirut cγel n ujadarmi tenna-as: « Seṭṭac n warraw-iw a si Muhend Crif, xemesṭṭac n Piru », 
 Piru iɛǧeb-as lḥal itthuzzu kan aqqaruy-is:  « Anɛam ih ha-tt-an Tpirut ad awen-d-tini ma ur 
tuminem ara », yefreḥ Piru, wit-ilan wis seṭṭac ur d-nnin ara, d amezwaru imken, widdak-nni 

ummm, zran irkelli, ulac Piru d acu ara yagad, ah xali Ḥsen yettinẓi daγen: uh iiiiiiiiiiiiiiiiiiiii 
uy, la yesfarfuc daxel ah ya Rebbi ah ya Rebbi. 
 
Tček tček tček tček tček teccccccccccc, dγa yerriti. 
 Yenna-as si Muḥend Crif i xali Ḥsen: « ad ak-nesmir cituḥ n waman γer umeẓẓuγ-ik ahat ad 
d-nessufeγ Rebbi n ubeɛɛuc-agi deg-k ».  
Yenna-as xali Ḥsen:   
« Ah uh ah wi, ad kkreγ ih », dγa lγaci-nni i d-yeddan akk di lkar rsen-d akk akken ad 
ferǧen », si Muḥend Crif iruḥ yewwi-d abidun, aṭercun akked d lkas n waman, dinna 
dilqahwa, yenna-as i mesyu Ǧamal: « ad as-teṭfeḍ aqerruy-is keččini », 
Yenna-as:  
« Ṭṭef mliḥ après mi kecmen waman mliḥ γer umeẓẓuγ-is, yenna-as:qelleb-it-id akk », Lḥaǧ 
Mbarek yanna-as: « sken-d kan ameẓẓuγ-is ih d’abord almeḥna neγ mulac ma yeffeγ-d uwtul 
agi inek ad netḍent tqejjirin-is wa ya baba a lakunfitur iyesɛa daxel n umeẓẓuγ-is, xali Ḥsen 
yeqqim gar-asen γef ukarsi, si Muḥend Crif ixezzer yenna-as:  
« I wi, iwsex umeẓẓuγ-ik », mesyu Ǧamal alih, ifares-as-d ameẓẓuγ-is, cituḥ n tḥacit akked 
snat n txellalin n zalamiṭ, widak-nni zzin-d akk aaaaaaaaa, taṭṭafen iɛebbaḍ-nsen, si Muḥend 
Crif bu: isureg-as nnefṣ n lkas n waman γer umezuγ-nni, mi aman-nni tazzalen slexsent akk, 
slexsen akk xali Ḥsen, aqadum-is, aceččuy-is, amgarḍ-is, ipi monsieur Ǧamal up iḍewwer-as-
d aqqarruy-is nnig  n ubidun-nni γellin-d kra n tmeqwa γer daxel, lyaci-nni i d-yezzin, uzlen-d 
akk ad ẓren ma yella wacu i d-yeddan, ulac acu i d yeddan, ulac abeɛɛuc ulac yenna-as xali 
Ḥsen: « Ih ih dayen yekkes-iyi », si Muḥend Crif yefreḥ imi i as-yekkes bu ba c’est très bien 
yenna-as: « Ii wi imken yemmut, imken yemmut, lγaci lγaci ferḥen akk, iiiii, ulin γer lkar. 
Mi akken kkan yeddimari Ɛli bu tbiṛit, xali Ḥsen yebda laɛyaḍ wa wa wa wa wa yenzef!, 
abaɛuc-nni zziγ yuki-d ipi yenna-as:  
“rǧu tura ad ak-sekneγ”, xali Ḥsen yemmut, yeqqar-asen: “Tura ad yi-yekcem γer lmux-iw, ad 
yitett lmux-iw”, yettɛeggiḍ, yettegririf, yettexbibiḍ, tamγart-nni n Piru tenna-as: « Argaz-agi 
imlek-it cciṭan » dγa tebda teqqar tasuret, xali Ḥsen ciṭuḥ akka yuγal yers ciṭuḥ, yenna-asen: 
« Ixeddem huit s daxel n uqerruy-iw, ad iṛuḥ akka, ad ad ad d-iḍewwer akka, après ad ad ad 
iḍewwer akka,( ittwehhi-asen s uḍad-is), atan tura yuli d asawen, “ah ya Rebbi, ah ya Rebbi », 
Lḥaǧ Mbarek yenna-as:  
« D aman-nni i t- yesserfan, i ma yella ahat yennum kkan ites kan lbirra, lγaci mmuten di 
teḍsa,  
yenna-as Lḥaǧ Mbarek ixali Ḥsen: “Melmi ara naweḍ γer lwadɛisi, xelleṣ-as rrikkaṛ, welleh 
ma iɛawed-as, yerna ad tezreḍ”, xali Ḥsen, netta yemmut yettɛeyyiḍ, ad as-tinniḍ ad yeddu 
leɛmer-is, si Muḥend Crif yeṭṭef-as aqerruy-is, nnan-as akk i Ɛli bu tbiṛit, aciffur-nni, nnan-as: 
“Axxam akk  amezwaru i tufiḍ ḥbes, iḥ ad aγ-yemmet urgaz dagi. Ciṭuḥ akka uwḍen γer 
yiwen uxxam, Iḥbes ucifur-nni, rsen-d akk, sersen-d xali Ḥsen, xali Ḥsen yers-d kan yeẓẓel-
asen dinna γef yiri n ubrid, si Muḥend Crif ixemmel lekmam-is yenna-as iLḥaǧ Mbarek: 
“Aman akked d larkul”, si Muḥend Crif iceyyeɛ yiwet n tmeṭṭut γer uxxam-nni yenna-as: “Ini-
asen: ma yehda-ten Rebbi,am d-fken ciṭuḥ n lxell, ruḥ”, imi i d teqqel tinna, bdanl’opération, 
monsieur Ǧamal akkedLḥaǧ Mbarek, ṭṭfen-as aqerruy-is ixali Ḥsen, si Muḥend Crif yessurug-
asen aman akked lxell-nni γer umeẓẓuγ-is, mais tiqit tiqit, akken ad kecmen mliḥ, après 
xedmen-as hak i uqerruy-is sennig n ubidun-nni, monsieur Ǧamal, tak tak tak, yekkat-as γer 
umeẓẓuγ-nni niḍen, akken ad yeγli kulec, akken ad yeffeγ kullec, lγaci zzin-d akk ay……., 
armi wallan kra akken n tḥebbuyt γer daxel  n ubidun-nni, annect n tḥebbuyt n leɛdes, mi tesɛa 
tiqejjirin . 

A ziγ d abeqqiw, ayhuh!, après treḍqen akk dtaḍṣa, amuḥemmed sidi ziγ d abeqqiw, ayhuh, 
kul yiwen amek yettaḍṣa, LḥaǧMbarek yettaḍṣa, yekkat imesṭuṭṭen-is taf taf taf, si Muḥend 
Crif yettaḍṣa amzun akken d aγyul mi ara yesreruɛ, monsieur Ǧamal amzun akken yettaɛḍas, 
ma d timγarin-nni sqaqqayent dinna am tyuzaḍ, xali Ḥsen yeṭṭef abidun-nni deg yirebbi-s,  
yeqqim yetxezziṛ, yetxezziṛ abeɛɛuc-nni après yenna-as:  
« Tfuh,inaɛl lwaldin n yemma-k », aɛli bu tbiṛit aciffur-nni yemmut, ittaḍṣa, après yuγal 
Yenna-as: « Alih, alit a lbeq, alit albeq, aql-aγdéjà en retardi nella”, ulin akk γer lkaṛ, xali 
Ḥsen yeqqim d aneggaru, yenna-as: « nekkini tura ad qleγ γer uxxam, ih acu ara xedmeγ di 
tizi-Uzzu tura, yenna-as urisuvur, ɛli bu tcekriṭ yenna-as: « Je m’en fous, xelles amekkan-ik »,  
yenna-as xali Ḥsen: « Ad ak-xelseγ nnefṣ, puisque urɛadi nenṣṣef abrid »,  
Yenna-as urisibur: « Ad txelseḍ kullec puisque trizzirbiḍ alama d tizi-Uzzu »dγa tekker gar-
asen, xali Ḥsen yeqqar-as: welleh ala xemsin duru, arusibur yaqqar-as mebla rebbi ar d-γlin 
meyya duru, ruḥ keččini fru-ten, bon yers-d γur-s Lḥaǧ Mbarek yenna-as  i xalli Ḥsen: 
« D’abord ad as-tefkeḍ meyya duru i si Muḥend Crif tesliḍ neγ, ipi ad txellseḍ lqahwa i lγaci-
agi i d yeddan di lkar, deg yisbeḥ terẓiḍ iqerray neγ safik anta γur-k alef, buh, sattalaf, ipi ad 
as-tafkeḍ xemsin duru i urisubur”, yenṭeq γer γur-s urisibur-nni yanna-as: « ça va akka-gi »,  
winna iwalla xali Ḥsen, ad d-isuffeγ tnac meyya uxemsin deg yiwet n teswiɛt, yenna-
as: « Akka-gi ça va »,  
Yenna-as xali Ḥsen: « Ur txelliṣeγ ara, I d’abord si Muḥend Crif maci d ṭṭbib », yenna-as 
Lḥaǧ Mbarek: « Teḥrem yemma-k ad ak-ɛebbiγ ad tedduḍ alama d tizi-Uzzu », dγa yewet-it 
γer deffir n umegreḍ, yerfed-it am akken ara trefdeḍ amcic, xali Ḥsen iwalla ulac tarewla 
ikkes-d tapurtfit di lǧib-is a sidi ixelleṣ, ipi lkaṛ ikemmel abrid-is γer tizi-Uzzu.Xali Ḥsen 
yerra ifassen-is γer deffir, aqamum-is γer sdat, wa iγareb wa icerreq, ya willi ya willi. 
 
 

Le 10 juillet 90 ass-agi 
 
 
 

3-CCIX AḤECRARUF 
 

Ass n ssebt, d ass n ssuq deg yiɛeẓẓugen, ya ḥesṛa γef zik-nni, aɛraben am dagi di 
Barbès, plus lmal. Tzehher ddunit dayen kan, akkeni, llan wid akk yettɛeggiḍen akter n 
wiyaḍ, ad asen-d-tesleḍ ayhuh, izgaren srugmuten, akraren sbaɛbiɛen, tiγeṭṭen smaɛmuγent, 
iyuzaḍ sčewčiwen… D ssuq, quoi? 
Ah, ttuγ iyγal bien sûre, ipi ddeɛwa tettraḥ d leγbar, ikil, leḥcic, alim, aγebbar akked d tidi. 
Teẓram akk tamurt amek. 
Ccix aḥecraruf n yilulen n umalu, iiih a-t-a yedibark-id, yeṭṭef-d aṭaksi clandestin, yecrured-d. 
Ccix aḥecraruf n Yilulen n Umalu, d argaz lɛali, iḥrez nnif-is, yettwassen, ttqadaṛen-t medden, 
iteddu γer ssuq a sidi armi "op" iwala ciṭiṭuḥ akkeni n tjajurt γer lqaɛa ; tajajurt d tizikert, neγ 
d tilenni, kul tamurt amek i as-qqaren. Aaah, ayetma-k leqbayel, tajajurt ur zmiren ara ad 
msefhamen ad as-fken yiwen n yisem, après tura ad ak-xedmen la dimagogie, comme quoi ta 
ta ta aḥay, aḥay. 

Ihi, gmat-nneγ ccix aḥecraruf n Yilulen n Umalu a sidi yufa tajajurt, netta am 
yifellaḥen-nni n zik-nni, yeqqar-as ayen tjemɛeḍ ad t-tafeḍ. Yekna, « aaa… », ad tt-id-
yeddem,  « aaa… », axaṭar yenγa-t ṛumatizm-nni amcum. Yeddem-d tajajurt-nni, iruḥ ad tt-
yesker almi iwala Aḥemmac ad t-id-yettxezzir, argaz ibed-d γef yimi n tewwurt n tḥanut, 
yesɛa tapisrit, ziγ kullec γef tiṭ-is, netta ccix aḥecraruf n Yilulen n Umalu, netta akked 

uḥemmac ur ttemlaɛin ara. Wissen acu n tfurbit-nni ɛni γef i msewwaqen leɛwam-a ipi 
mxerwaḍen dγa seg wass-nni, tesnem leqbayel-nneγ zeɛma. 
Ccix aḥecraruf n yilulen n umalu mačči qrib yenneḥcam. Amek ara t-id-iẓer uɛdaw-is yekna 
γer lqaɛa, teččur akk d timuzzurin, bac ad yejmeɛ, quoi ? Ciṭiṭuḥ n tjajurt. Ih, mačči d tbehdila. 

Ccix aḥecraruf n Yilulen n Umalu ixdem-as hak !!! i tjajurt-nni γer ddaw u cache 
poussière, iger-itt γer lǧib n usarwal-is, ipi yesneɛmal yettqellib lḥaǧa, amzun akken d netta i 
wumi truḥ lḥaǧa, tik, tik, tik… ur yufa ara, bon ! Ikemmel Abrid γer ssuq, iṛṛez akka-agi γef 
sin yeṭṭef amas-is, rumatizm-nni amcum. 
Yekcem γer ssuq, yufa teḥma ddeɛwa, tesraγruγ ddunit, d ssuq. Wid yeznuzen kul wa yeqqar-
as d ibawen-iw i yettewwan, wid yebγan ad aγen ugaden ad ten-id-kelxen, « acḥal ta, d awal 
aneggaru, d awal aneggaru, awi-d ta, eǧǧ-iyi ta, a yallah, yerbeḥ…». Ssuq d ssuq, jbed ad 
jebdeγ, annar akka i yettwarwat, ma d yelli-k wi ibγun yaγ-itt. Même timγarin znuzunt 
tiyuzaḍ, et alors ! 
Almi ttqarib d ṭnac yebda ineqqes lγaci, wid i d-yettasen si lebɛid derebzen γer risṭuruwat ad 
ččen. 

Restaurant n si Waɛli γef ṭnac ur tettafeḍ ara abrid, berra ur tettafeḍ ara abrid seg 
berwiḍen, wa iɛebba almi d taqacuct, wa icud s ileẓwen, ad twehmeḍ amek i leḥun, restaurant 
n si Waɛli ur tettafeḍ ara abrid, mais mačči am zik, zik tetten couscous, boeuf a sidi, poulet 
fritte, tetten lubyan, lekbab, rriḥa-nni n tkuzint kan baṛka, wanag tura ad asen-d-yefk snat, 
ciṭiṭuḥ n tqeṭṭit akka-agi d tamecṭuḥt, ad asen-d-yernu snat n tbaṭaṭatin ad tɛurnent dina, yernu 
leγla fiḥel ma nniγ-ak, n'empêche, ça marche, iiiih, si Waɛli yeqqel d amilyardiṛ, yernu tura 
ad as-yeqqar sedduyen-iyi-d di les cassettes, bac ad teẓreḍ, lγaci ṭa ṭa ṭa, mačči γer lmakla i d-
ttasen, ttassen-d γer ṭa ṭa ṭa,ciṭuḥ akka, ur ttakin ara, allo, allo, d ṭumubil n lakumin i d-
iɛeddan, ttbariḥen-d i lγaci, lγaci dγa kren akk, akken i ttfeẓẓen, acu yellan akka? 
« Allo, allo, nettbariḥ i lγaci yellan ass-agi di ssuq n yiɛeẓẓugen, allo, allo, iruḥ-as upurṭfi i si 
Meẓyan Beldadi ass-agi leǧwahi n tesɛa neγ lɛecra, apurṭfi deg-s lekwaγeḍ akked 
rebɛemmeyat alef, ayhuh, win i t-yufan ma yehda-t Rebbi ad t-id-yawi γer la mairie, win ara 
t-id-yarren, ad d-yawi xemsin alef n tejɛal. ».  
Buf yeddimari, ruḥen ad barḥen anda nniḍen, « allo, allo. ». 
Yiwen yenna-as : Wellah a lukan d nekkini i t-yufan ma iɛawed ad t-iẓer.  
Wayeḍ yenna-as: Lukan i keččini i wumi iṛuḥ? 
Heddṛen akk, wa yeqqar-as: « Ad as-t-id-rren », wayeḍ yeqqar-as: « ad as-t-id-rren! ». Ipi 
bon, ččan, kmandan leqhawi, armi ur ttakin ara ha-t-a ubrigadi d gendarmerie ibed-d γef 
tewwurt. Lγaci mi t-walan, susmen yerkel. Acu-t akka diγen?. 
Abrigadi-nni yenna-asen: I ccix aḥecraruf n Yilulen n Umalu isk dagi i yella? 
Ccix aḥecraruf n Yilulen n Umalu din i yella yedduri yiwet akken n teγmart, deg yiwen n 
uxenduq akken.  
Yekker-d yenna-as: Priẓu. 

-Yenna-as ubrigadi-nni: A ccix aḥecraruf n Yilulen n Umalu ma yehda-k Rebbi, ad 
tedduḍ yid-i γer la mairie yehwaǧ-ik lmir, yaɛni s lehdaya n Rebbi, ti vwa (Tu vois). 
Ccix aḥecraruf n Yilulen n Umalu yekker ciṭuḥ ur yebni ara, ciṭuḥ d lxuf, yefreγ lqaɛa n 
tfenǧalt-nni ines s tergagit, ixelleṣ s lḥir. Yenna-as: Priẓu, priẓu,  
Yetbeɛ abrigadi, yufa lmir si Mula yettraǧu-t, yettraǧu-t di lbiru-ines, si Mula itteqqen tujur 
tibirit, yenna-as: , ur as-yenni ara mêmepas qqim, yenna- as : A ccix aḥecraruf n yilulen n 
umalu, iiih, Ilulen Umalu, ccix useḥnun, ad aγ-d-infeɛ Rebbi s lbaṛaka-ines. 
Yenna-as : A ccix aḥecraruf n Yilulen Umalu d kečč i yufan ṣebḥa-agi apurṭfi-nni n si 
Meẓyen Beldadi ? 
Ccix aḥecraruf n Yilulen Umalu amzun tewteḍ-t s lmus, yugad,  



Annexe X                                                                                                Les nouvelles 
 

436 
 

- Acu-t ugejdur-agi? Nekkini ufiγ apurṭfi! 
- Yenna-as si Mula: Anɛam iiih, keččini. 
- Yenna-as: Aḥeq ccix Aseḥnun ma ɛelmaγ akk nekkini. 
- Yenna-as lmir : Yuker ḥedraγ yeggul umnaγ, walan-k-id. 
- Yenna-as: Walan-iyi-d medden? Anwa wagi iyi-d-iwalan nekkini ? 
- Yenna-as lmir aḥemmac : Wina yesɛan tapisrit, iwala-k-d ih. 

Dγa ccix aḥecraruf n Yilulen Umalu yefhem. Yemmek-t-id yefhem. Yeqqel d azeggaγ yerfa. 
- Yenna-as : Ah ! Amek? Iwala-yi-d usalupri afuḥan, iwala-yi-d ddmeγ-d tajajurt-agi. 

A-tt-ah a si Mula. 
Yewwet γer lǧib-is, ijbed-d tajajurt. 

- Yenna-as : A-tt-ah, d tajajurt. Ufiγ-tt di lqaɛa jemɛeγ-tt-id . 
Si Mula : « Mmmh », ur yumin ara. Yetthuzu kan aqarru-is. 

- Yenna-as: Tura aḥemmac, argaz lɛali am netta ur yessin ara d acu i d apurṭfi? Netta 
yenna-as-d apurṭfi. 

- Ccix aḥecraruf n Yilulen Umalu yenna-as : Aḥeq ccix useḥnun, aḥeq Rebbi lɛalamin, 
ad iyi-kkes Rebbi tura kan, tout de suite, a siwa tajajurt-agi ufiγ-tt-id di lqaɛa, jemɛeγ-
tt-id, ha-tt-an, d tajajurt-agi d tajajurt-agi a si Mula, ha-tt-a. 

- Yenna-as si Mula : Mais, mi i tt-id-tjemeɛeḍ teqled s amekkan-nni, on sait jamais ma 
yella wacu yeγlin seg-s. 

Ccix ahcraruf n Yilulen Umalu yugad, ipi d acu-t Rebbi-agi tura?  
- Yenna-as: Ah a baba, anect lekdeb, ah a baba anect lekdeb, akka-agi i sewsaxen 

medden irgazen i ten-Yifen, akka-agi… 
Yettgalla, yettgalla, awah, lmir iceyyeɛ γer uḥemmac 

- Yenna-as : Tura ad ak-id-iqabel. 
Aḥemmac yeṭṭef deg wawal-is, mqabalen. Wina yettgalla, wina yettgalla, armi qlen rran-tt γer 
regmat almi qrib yekker ubunyiḍ. 

- Yenna-asen ccix aḥecraruf : Bon, fuyit-iyi. 
Fuyin-t ulac acu i yufan. A la fin yenna-as lmir i ccix aḥecraruf n Yilulen Umalu, yeɛweq 
anwa ara yamen. 

- Yenna-as : Bon, keččini ruḥ ad isahel Rebbi, mais ad as-ketbaγ i le procureur ipi ad 
nẓer acu ara d-yini. 

ccix aḥecraruf n Yilulen Umalu mi i d-yeffeγ si la mairie, lexbar ziγ yelḥa, zzin-as-id lγaci, 
steqsayen-t : « ah, amek akka?  Ayhuh ». 
Netta yeḥkka-asen-id taqsiṭ-nni n tjajurt. 

- Lγaci qqaren-as: « Mmmh, yufa tajajurt, wellah a d netta i t-yufan ihi. ».  
Ur t-uminen ara. 
ccix aḥecraruf n Yilulen Umalu iteddu, ipi, win yufa ad as-yeḥku. Wa yessen-it, wa ur t-
yessin ara maḍi. Yettgalla-asen, yeqqar-asen ha-t-na leǧyuban-iw. Wid akkeni qqaren: « Ah 
ay uccen, netta, titit, inaddin, armi i t-terkeb tawla. Yeqarreḥ-it lḥal, imi lγaci ugin ad t-
amnen. Amek ara yexdem tura? Yettɛawad-d kan i teqsiṭ-nni n tjajurt. 
Tameddit, bon, ilaq ad inejmaɛ γer taddart, wwint sḥab n taddart-is, kra kan deg ubrid netta 
yeẓẓad, yeggar awren. 
Mi yewweḍ γer taddart kif kif, yexdem ltur n taddart axxam, axxam, iteddu, iḥekku-asen, 
ayyaw tura d acu i d-gren fell-i, taddart-is kif kif, ulac win i t-yumnen, deg yiḍ-nni dγa yehlek 
kra yekka yiḍ ur yeṭṭis ara. 
Azekka-nni, azekka-nni, leǧwahi n ṭnac, Ɛli n dulu, afellaḥ-nni n jeddi yebrahim, yerra-as 
apurṭfi-ines i Meẓyan Beldadi, frank ur tikkis ara. Yenna-asen, comme quoi, yufa-t deg ubrid 

et comme ur yessin ara ad iγer, yewwi-t γer uxxam, yefk-as i jeddi yebrahim, jeddi yebrahim, 
bon, yemla-as-t n wanwi i t-ilan upurṭfi, ipi netta yerra-t-id i bab- is. 
Lexbar yewwed akk lγaci, ccix aḥecraruf n Yilulen Umalu mi yesla, din din yekker, yeqqar-
asen i lγaci : « Twalam tura, tesmarem-d agejdur fell-i, ad d-yesmir Rebbi agejdur fell-awen. 
A-t-an mačči d nekkini i t-yufan, ah ». Yenna-asen : « acu iyi-nγan, c’est que gren-d fell-i 
lekdeb, ad iyi-cemten γer medden ».  
Kra ka n wass yettɛawad-d i teqsiṭ, deg ubrid mi ara leḥun, di lqahwa anda ttbeyyiren, di 
lǧamaɛ anda ttẓallan, win ur yessin ara, ṭa ṭa ṭa, i yellan, i yellan. 
Tura, ça va, mais pourtant, amek akkenni, ça va pas, lγaci amzun akken gumman tujur ad t-
amnen. Yecebba-as Rebbi la hedṛen medden deffir-s. Tewweḍ-d ssebt nniḍen, isewweq γer 
yiɛeẓẓugen rien que bac akken ad asen-yeḥku i medden amek tefra. 
Iɛedda sdat uḥemmac, aḥemmac iwala-t-id yettaḍsa, ah ah ah, i suma uceɛlal ur t-yeǧǧi ara 
même pas ad ifak awal-is, yewwet-it-id akka-agi paf γer uɛebbuḍ-is. 

- Yenna-as : Aaah ay uccen. 
Dγa iruh yeǧǧa-t-id. 
Ccix aḥecraruf n Yilulen Umalu yeqqur din , yebda ikcem-it lxuf ktar n wass-nni amezwaru. 

- Yenna- as: Amek akka tura, ayγer i yi-d-yenna ah ay uccen? 
Iruh γer resṭura n si Waɛli, yeqqim ad asen-d-ittɛawad taqsiṭ amek tella, yenṭeq γer-s 
yebrahim n yiγil n wuzzal. 

- Yenna-as: Alih, alih, acu i yi-tḥesbeḍ tura bac ad teskaɛrireḍ dagi fell-aneγ, snen-tt akk 
Medden ḍarba-nni n tjajurt.  

- ccix aḥecraruf yenna-as : Pisk ufan-d apurṭfi-nsen. 
- Wina yenna-as : ah ya barka, yiwen ad d-yaf wayeḍ ad d-yaf, tak tak, rray rray, kwa. 
- Yebrahim yenna-as: Wa yufa-d, wa yufa-d tak tak quoi ? 

ccix aḥecraruf n Yilulen Umalu ibarred-it-id winna. Alarmi tura, tura yefhem, ziγ akka, awah, 
mazal, tura akka i yefhem, iɛreḍ ad d-inṭeq, wid akk yellan dina kaɛkɛen akk d taḍsa. 
Ur ifuk ara même pas tadebsit-is, yekker tessebleɛ-it lqaɛa, kra iḥseb iman-is d argaz, ahan 
tura sneḥcamen-t-id. 
Inejmaɛ s axxam, tessebleɛ-it lqaɛa, icudd agerjum, zɛaf, ipi xarben lexyuḍ, ay, ay, ayen i t-
yenγan c'est que yeẓra iman-is yezmar ad tt-yexdem, yaɛni mačči muḥal tiyita, yenna-as ah 
bin oui akked les salopares am wigad-agi, mais Muḥemmed sidi atan sik d lekdeb, ulac acu 
yexdem, mais ruḥ tura ini-asen i medden keččini, tura, amek tebγiḍ ad d-yepruvi kaci ḥaǧa. 
Ccix aḥecraruf n Yilulen Umalu dγa yejraḥ wul-is, yenna as. Ass-agi fell-i uzayli aaah, saḥa 
ya Rebbi, amek ara yexdem tura? 
Azekka-nni, win yufa ad as-yini wali amek tella exactement, tura ad ak-d-iniγ, dγa ad as-d-
iɛawed i teqsiṭ si swada, sel azekka-nni, kif kif. Kul ass, kul ass kan, lḥasul win yufa ad as-
yeḥku amek tella ddaɛwa exactement, ad iruḥ, ad iruḥ, ad d-yuγal γer tjajurt-nni, ad yettgala 
ad ittɛawad, lγaci simal yettgala ittezi itenneḍ, nutni qqaren-as wagi iban yeskiddib. 
Ccix aḥecraruf n Yilulen Umalu iwala ulac win i t-yumnen, yečča-t ufwad-is, almi ula d 
sseḥa-s tebda la tneqqes, yewweḍ almi win yebγan ad tt-isɛeddi fell-as ad as-yini: a ccix 
aḥecraruf, ḥku-aneγ-d kan tinna n tjajurt-nni. 
Ccix aḥecraruf n Yilulen Umalu netta ziγ yettwaγ, yesɛedda yennayer kamel ur yekkir ara seg 
wusu, yehlek, yemmut akken kan yekcem ɛerrimi fuṛar, ttcehiden-as s nnig uqarru-is, netta 
mazal-it yeqqar: d tizikert, d tizikert tamecṭuḥt ay ufiy, d tagi hatta xẓer attah d tizikert a si 
Mula. 

4-MUḤ U PERPUC 
 

Maacahu ṭellem cahu γef yiwen zik-nni ur cfiγ ara tamurt-nni-ines n wansi-t d 
ameṛkanti netta qqaren-as Perpuc, yesɛa yiwen n mmi-s qqaren-as Muḥ Uperpuc, sɛan yiwet 
n tayyawt-nsen akkenni jemɛen-tt-id d tagujilt meskint, dγa dinna deg uxxam-nsen kan i 
tettili, nettat qqaren-as Piluca, Muḥ Uperpuc d azubriz lqedd ṣṣifa, aceččuy-is d aberkan, 
taṭṭucin-is d tiberkanin, Piluca diγen ur txuṣṣ ara, iγleb-itt ciṭuḥ Muḥ Uperpuc, tesɛa taṭṭucin-
is d tizegzawin ma d aceččuy-is amzun d akbal yalalal i sin yid-sen γas ini kif kif-iten di 
leɛmer, asmi llan d imecṭaḥ tetten lwaḥid, qqaren lwaḥid tturaren lwaḥid, tefka-asen yemma-s 
n Muḥ Uperpuc tefka-asen aγenǧa, slusuyen-as tiḥucay, ttarran-t d mmi-tsen leɛben yis-s. 
Muḥ Uperpuc zuna d baba-s ma d Piluca d yemma-s, ha-t-an amek tella, idher kan akka 
dayen ibanen ad sdukklen taseksut jmiɛ ma γezzif leɛmer-nsen. 
 

 Mi aluṛ asmi meqqrit, Muḥ Uperpuc yehlek, teγli-d fell-as kan akka deg yiwen wass, 
yerna aṭan-nni-ines ulac win t-yesnen, Muḥ Uperpuc lehlak-is yettarra iman-is yemmut iiie, 
imawlan-is akk qqaren-as : aww wa nnbi ccfeɛ,  
Netta yeqqar-asen : nekk nniγ-awen mmuteγ mmuteγ, ttixret-iyi tura. 
 

Ruḥ  tura keččini, netta wissen ansi as-id-tekka d axessar zeṛ kan dγa, ihi ɛni imi issel i 
lγaci heddren γef lǧennet, am temγart n setti-s dγa, kull ass kull ass kan dγa thedder-d akka-
agi γef lǧennet teqqar-as : di lǧennet iiih ulac lxedma-agi ulac leqraya-agi, ulac akk yeɛni ad 
terzeḍ aqerru-ik dinna ayyah, teqqar-asen di lǧennet asif n wudi sya asif n tamment sya a 
mmi, teqqar-asen iḍes ma yehwa-ak kull ass ggan ar azal, ulac akk akk leɛtab-agi nettɛettib di 
ddunit ulac-it akk dinna, netta Muḥ Uperpuc yezzuhnun akka ciṭuḥ d afenyan, acu yekreh ad 
yekker ṣṣbeḥ zik akken ad iruḥ ar likul yekreh ad iγer taɛrabt yekreh limmaṭ yekreh kullec, 
yesfuggur kan d asfugger,  
ipi baba-s yeqqar-as : iiiih asmi ara timγureḍ a mmi ad tuγaleḍ d agṛun burjwa. Netta Muḥ 
Uperpuc ur yebγa ara ad yuγal d agrun burjwa, yeqqar-as tṛu dkasma dtat. 
Yenna-as i sett-is: acu bγiγ nekkini, nekkini bγiγ ad ruḥeγ ar lǧennet, ar lǧennt-agi d-teqqareḍ 
ipi si tu, ayen-nniḍen akk nekkini jmanfu. 
Nettat tenna-as: a yamxix-iw, yak d wid yemmuten i yettruḥun ar lǧennet! 
 

Dγa Muh Uperpuc yebγa ad yemmet bihfih akken ur yettɛeṭṭil ara ad yekcem lǧennet, 
ṭalma din kan din kan kull ass kull ass iteffeẓẓ irennu deg wawal-nni, armi yuγal yerra iman-
is yemmut dayen.  

 
Imawlan-is ihhih acu-t uxessar-agi! imawlan-is yeγli-d fell-asen yigenni, Piluca dγa 

nettat kull ass tettru s tuffra. 
Imawlan-is kull-ass qqaren-as: a mmi ccafuɛa ur temmuteḍ ara. Mi netta ulac. 
Yeqqar-asen: ih a neṭlet-iyi tura nekk, a neṭlet-iyi tura nekkini nniγ-awen mmuteγ, yeqqar-
asen : tugim ad iyi-tneṭlem axateṛ d aḥsad iyi-tḥesdem akkenni ur keččmeγ ara ar lǧennet 
wala. 
Imawlan-nni-ines iiiih acḥal n ṭṭebbat i d-wwin, ipi ṭṭebbat-nni qqaren-as i Muḥ Uperpuc: 
Sipa bri ur temmuteḍ ara, qqaren-as : ih aqel-ak theddreḍ, sik ur temmuteḍ ara. 

MuḥUperpuc : mi iwala akkenni yenna-as : a bu Ṣafik ihi akkagi ṛǧaw ihi, dγa yuẓam lheddra 
yuẓam lqut yeẓẓel kan deg usu amḥiḥed ulac, yudaf aksum. 
Imawlan-is nnan-as : awwah ma tkemmel akkagi abrid-agi ad yemmet yerna mačči d tinna 
ukellex. 

Perpuc, baba-s n Muḥ Uperpuc yeqlaleḥ, amek ara yexdem, yuγal iruḥ yezṛa-d Duktur 
wakli cekkren-as-t-id medden iruḥ yezṛa-t-id, yessefhem-as kullec. 
Duktur Wakli yenna-as : bu ad neɛreḍ tiwwura n Rebbi yenna-as: eee efk-iyi tmen yyam 
yenna-as: mi ak-uqmeγ tafata tutswit, ifuk ad txedmem akk ayen ara wen-iniγ, yenna-as : 
ifupa ad iyi-d-tinim ayγer akka, ayγer akka, yenna-as : ad txedmem akk ayen ara wen-d-inniγ 
ipi situ. 
Yenna-as Perpuc : Qebleγ, ad nexdem akken tebγiḍ a sidi purbik kan ad iḥlu. 
Yenna-as Duktur Wakli:  Iyya-n ihi. 
Yenna-as Perpuc: Tutswit? 
Yenna-as Duktur Wakli: Tutswit. 
Mi d-wwḍen ar uxxam Perpuc yenna-asen akk dinna deg uxxam yenna-asen: Ad txedmem 
igzaktemma akken ara wen-d-yini Dduktur Wakli ḥader ulac akkin ulac akka. 
At uxxam nnan-as akk yirbeḥ. 
 Iii ssulin Dduktur Wakli ar tγurfet-nni anda akkenni i yeggan Muḥ Uperpuc ufant 
yeẓẓel deg ussu yeqqel d awraγ, icḥed iqqecqec seg laẓẓ, aceččuy yexreb taqendurt-is tekmec 
akk. 
Duktur Wakli ixzeṛ-it akka yenna-asen: Ah, ah, ah, amek akka kunwi teǧǧam lmeyyet deg 
uxxam, sabapa γur-wen kunwi, yenna-asen: alih, alih heggit iman-nwen ad t-neṭlem. 
 
 
Imawlan-nni n Muḥ Uperpuc tfukk fell-asen ddunit, ma d Muḥ Uperpuc netta iɛǧeb-it lḥal 
yettecmumuḥ kan weḥd-s yenna-as deg wul kan: Ii twalam akken d nekkini i yesɛan lḥeq. 
Perpuc akk d temγart-is ayyayayay ay amxix-iw. 
Mi Perpuc mi akkenni i as-yenna Duktur Wakli ifukk ad txedmem ayen ara wen-d-inniγ 
yeqbel ulamek amek ara yuγal deg wawal, ikker γef sseɛd-is iruḥ ad d-yawi lγaci akken ad 
neṭlen Muḥ Uperpuc dayen. 
Muḥ Uperpuc netta yefreḥ, yefreḥ yefreḥ dayen kan, mi iwala Dduktur Wakli mi akkenni i as-
yenna ɛeddit ad t-neṭlem dγa ineggez-d deg ussu iceṭṭeḥ weḥd-s waḥed-s yekkat deg yifassen-
is mim yebda yettlaẓẓ, yenna-asen: awit-iyi-d ad ččeγ. 
Yenna-as Dduktur Wakli: Ṛǧu tura ar tawdeḍ ar lǧennet ad teččeḍ dinna yaxi. 
 Dduktur Wakli igubeṛ yiwet n texxamt akkenni d lɛali-tt tewseɛ yenna-asen dinna deg 
uxxam: Ilaq ad tt-tzewqem akk daxel ad tt-tarrem am wakken d lǧennet. kkren xedmen akken 
i asen-yenna Dduktur Wakli, taxxamt-nni ččuren-tt akk d ccac leḥrir iṭapiyen di lqaɛa cγel n 
widak akkenni yettilin di tmucuha-nni yesganen s ibeddi, cipa tamacahut-agi-inu ma teṭsem 
dija ahaw lkuṛaj aha.  
 Ihi ṛṛanǧin taxxamt-nni byan kumilfu γelqen ṭwiqan jebden-d iriduyen ceɛlen 
ticemmaɛin, ticemmaɛin ceɛlent deg yiḍ deg wass ipi wwin-d tiqeddacin selsen-asent akk 
tiqendyar n leḥrir kullec d amellal, ipi tiqeddacin-nni kull yiwet cudden-as snat n tafriwin si 
deffir n tuyat cγel n tmalaykatin zunakit. 
 Muḥ uperpuc aliḥ, kefnent sersen-t γef ssellum-nni a sidi, ipi zunakit wwin-t ad t-
neṭlen, netta Muḥ Uperpuc talmu yefreḥ yaɛya, dγa yewwet-itt d iḍes yeṭṭes kra tekka tenṭelt-
nni-ines netta yesxerxur, apṛi imir mi d-yuki, yufa-d iman-is di texxamt-nni i s-heggan yenna-
as: ayhhuuuh anda lliγ akka? 

Tenṭeq-d yiwet di tqeddacin-nni yesɛan tifarrawin tenna-as: Aqel-ak-id dagi di lǧennet a xali 
Mu. 
Yenna-as Muḥ Uperpuc yessuffeγ-d aɛebbuḍ-is akka ppaff ppaff isseltaf i weɛebbuḍ-is yekkat 
aɛebbuḍ-is yenna-as: Abbab lluẓeγ, yenna-as: ma tella lmakla ad nečč ciṭuḥ. 
Tenna-as tinna: Ma yehwa-ak ečč aṭas, tenna-as ṛǧu tewwet ger yifassen-is ppaff ppaff dγa 
telli-d tewwurt dγa kecmen, ihhhih waḥed ɛecra yid-sen iqeddacen tiqeddacin, sɛan akk 
tifarrawin-nni deffir tuyat-nsen, wa yewwi-d iḍebsiyen wa yewwi-d tiγenjawin, wwin-d akk 
kullec tiseṛbiḍin, lkisan ipi wwin-d tisupyirin ččurent d udi d tamment  zzin-as i Muḥ 
Uperpuc, serbayen-as netta Muḥ Uperpuc yelluẓẓ itet itet armi yeṭṭembel armi d imi yečča 
mliḥ, ifukk učči ṣaḥḥa n tɛebbuṭ-is yenna-as: aḥḥ aḥḥ yettfay yenna-as ttnuddumeγ bγiγ ad 
ṭseγ. 
Iqeddacen-nni nnan-as: ih yirbeḥ a sidi Mu,  wwin-t a sidi cucfen-as-d lfen-t akk s lmesk 
welɛembaṛ apṛi selsen-as apijama-ines rnan-as tabunit γef uqerru-is, tabunit-nni yesɛan 
tapunpunt, apṛi wwin-t ad iṭṭes, acu-t umeṭraḥ-nni cedni wella nṭiḥ. 
Muḥ Uperpuc din din yebda yesxerxur argaz d abexbux n yiḍes.Azekka-nni imi d-yuki yeǧɛel 
mazal yuli wass yufa-d ṭṭwiqan tujuṛ γelqen ipi ticemmaɛin-nni tujuṛ reqqent, iqeddacen-nni 
mi t-walan yuki-d din din sarban-as diγen ad yečč, tujuṛ d udi d tamment. 
Yenna-asen Muḥ Uperpuc: ayeγar akka tujuṛ kif kif ayen iyi-d-tettakem ad ččeγ, yenna-asen 
nurmalma ad iyi-d-tefkem lqahwa, ayefki akk d likaṛwasu. 
Nnan-as iqeddacen-nni: awwah a sidi Mu dagi di lǧennet tujuṛ d udi d tamment kan i yellan.  
Yenna-asen Muḥ Uperpuc: isk yuli wass neγ urɛad? 
Nnan-as: awwah a sidi Mu dagi yaɛdel wass d yiḍ kifkif. 
Netta Dduktuṛ wakli yemla-asen akk i yiqeddacen-nni ikzaktemma amek i ilaq as-ripundin 
yemla-asen akk amek i ilaq ad xedmen. 
Muḥ uperpuc yečča kamim udi d tamment mi mačči am leɛca-nni, apṛi mi yefukk yessared 
ifassen-is, yenna-asen i yeqeddacen-nni: acḥal ssaɛa? 
Nnan-as: dagi ulac ssaɛa a sidi Mu dagi sswayaɛ akk kif kif. 
Yenna-asen Muḥ Uperpuc: iiie sitadir, bγiγ ad qaqḥeγ. 
Nnan-as iqeddacen-nni: haa awwah a sidi Mu aqel-ak di lǧennet, ur tettu ara, ur ttqaqqaḥen 
ara medden di lǧennet. 
Yenna-asen: amek ad qqimeγkan akkagi? 
Nnan-as widak-nni: Iihh ahh. 
Muḥ uperpuc yeqqim ciṭuḥ yuγal yenna-asen i widak-nni yenna-asen: Mi acu ara xedmeγ 
tura. 
Nnan-as widak-nni: Ulac dagi di lǧennet ulac wigad i ixeddmen uma d kra a sidi Mu. 
Yenna-asen: mi anda llan wiyyaḍ, mačči ḥaca weḥd-i kamim a yelliγ dagi! 
Nnan-as widak-nni: dagi di lǧennet kull yiwen yesɛa amkan-is weḥd-s. 
Yenna-asen Muḥ Uperpuc: I ma bγiγ ad ruḥeγ ar walbeɛḍ. 
Nnana-as widak-nni: dagi di lǧennet: iiiih, iiih bac ad twaliḍ ar wayeḍ laqen-ak d ilulufen 
iseggasen kan akkenni sipa pusibl, iiih a sidi Mu kumsa ulac imeṛzi kull yiwen yettγimi kan 
weḥd-s wala. 
Yenna-asen Muḥ Uperpuc: I melmi ara d-asen imawlan-iw aluṛ? 
Nnan-as widak-nni: baba-k mazal-as ɛecrin ssna di ddunit, yemma-k tlatin mazal-iten a sidi 
Mu. 
Yenna-asen: IPiluca ihi? 
Nnan-as: Piluca iiiih nettat mazal-as settin ssna. 
Yenna-asen Muḥ Uperpuc: Mi aluṛ ihi akkagi kan ara qqimeγ dagi weḥd-i? 

Nnan-as widak-nni: ih amek ihi? 
Muḥ Uperpuc yeqqim iruḥ leɛqel-is yenna-as: tinininin, yenna-asen: acu ara txeddem Piluca 
akka imir-a? 
Nnan-as iqeddacen-nni: akka imir-a hutt-itt tettru fell-ak, nnan-as: mi ulac wi yettrun lebda a 
sidi Mu, akka cheṛ cehṛayen ad k-tettu dayen, apṛi ad tt-id-iγit Rebbi s walbaɛḍ n yirgazen 
imehrazen ad sdukklen taseksut γef yiman-nsen, nnan-as: ih akka a sidi Mu, iiiihh a ddunit 
mm leγrur. 
Muḥ Uperpuc yekker yerra ifassen-is ar deffir yebda yettawi yettarra am uɛsekṛiw. Kum 
yečča mliḥ yeṛwa iḍes yuγal d ilef, Muḥ Uperpuc-nni yellan d afinyan dayen kan j sipa acḥal 
n yiseggasen ayagi puṛ la pṛumyiṛ fwa ha-t-an tura yebγa ad yexdem lḥaǧa, mi acu ara 
yexdem di lǧennet ulac, Muḥ Uperpuc yeṭṭef yeṭṭef akkenni waḥed telt yyam mi alafa 
yeddiguti, iiihhh yeccedha baba-s, yemma-as, Piluca-nni, yeccedha-ten yirkel yeddiguti, 
yediguti yediguti dayen kan, pppaɛɛ yeɛya deg yiγimi yeɛya deg yiḍes, yeɛya di lmakla yeɛya 
di kullec, tura d netta i yettnadin acu ara yexdem ulac ur yufi ara ih yenna-as: ad nebwayaji ad 
nesɛeddi lpirmi, ad nzeṛṛ leḥbab, mim udi d tamment-nni nniγ-awen ussan-nni imezwura saba 
mi aluṛ ala fa tewwet-it tmagirt ipi lmeḥna ayen i t-yenγan sirtu sirtu sik ur yezmir ara ad 
iqaqqaḥ titititiii ur wwiḍen ara tmen yyam, Muḥ Uperpuc yenna-asen  i yeqeddacen-nni: 
qqareγ-as kan ziγen axir asmi lliγ di ddunit, yenna-as: d tagi ay d lǧennet yah!?  
Widak-nni nnan-as: iihh ddunit tewɛer a sidi Mu, nnan-as: win yellan di ddunit ubliji ad iγer, 
ubliji ad yexdem, lmeḥna, nnan-as: aluṛk dagi di lǧennet aqel-ak d iγimi ay tettγimiḍkan kisk 
tibu dplis!  
Yenna-asen Muḥ Uperpuc: J pṛifiṛ axir ad ttṛuzuγ azṛu axir wala akkagi, ar melmi akkagi 
tura? 
Nnan-as widak-nni: ahhh akkagi i waqu yuqan a sidi Mu. 
Netta yenna-asen I waqu yuqan? Dγa yebda yekkat deg uqerru-is yeqqar-as: ahh ahh, ad nγeγ 
iman-iw mi nekkini ur ttγimiγ ara akkagi nekkini. 
Widak-nni nnan-as: iiihhh, yak temmuteḍ dija, tura dayen ur tezmireḍ ara ad tenγeḍ iman-ik 
abrid wis sin. 
Asmi wwḍen tmen yyam Muḥ U Perpuc amek yuγal, yekreh iman-is yeddiguti nniγ-awen 
dayen kan, iii yekcem-d γur-s yiwen seg yiqeddacen-nni netta yessefhem-as Dduktur Wakli. 
Aqeddac-nni yenna-as i Muḥ Uperpuc yenna-as: aaee a sidi Mu ihi neγleḍ mazal ur temmuteḍ 
ara d aγlaḍ i neγleḍ kker kker ad k-rreγ ar wansi d-tekkiḍ. 
Yenna-as Muḥ Uperpuc: Aa bu ini wellah?! 
Yenna-as winna: nu nu d aγlaḍ i neγleḍ a wlidi semḥaγ, yenna-as alih kker ad k-rreγ γef 
yiman-ik ak-rreγ ar wansi d-tekkiḍ. 
Muḥ Uperpuc pppappapap yefreḥ iiie ttettett yekker din yefreḥ ur t-tewwi ara lqaɛa.  
Winna icud-as allen-is s tmacwaṛt a yleḥḥu yis-s izuγγur-it-id, ileḥḥu-d yis-s ileḥḥu-d yis-s 
nnḍen-d akk i wedcir, apṛi yewwi-t-id ar uxxam-nni anda tettṛaǧun imawlan-is, dγa yekkes-as 
tamacwaṛt-nni, winna akkenni i t-id-yewwin yekkes-as tamacwṛt i Muḥ Uperpuc, lḥal d azal, 
iṭij yecceɛceɛ, abeḥri, tibḥirin, lexlawi dessen, ifrax sčewčiwen, tizizwa, tizizwa gemmrent a 
sidi, izgaren qqaren Muhh iγyal sraɛruɛen. 
Muḥ Uperpuc yefreḥ yemsalam akk d yimawlan-is, Piluca a sid, yemsalam akk yid-sen, 
yenna-as: Bbbabba ziγ acḥal telhiḍ a ddunit, yenna-as i Piluca, yenna-as: pitit ahat yefka-am-
id Rebbi albeɛḍ iplergazen deg wasmi akka-agi ruḥeγ, yenna-as: isk tebγiḍ-iyi tujuṛ. 
Piluca tenna-as: byansur bγiγ-k a Muḥ Uperpuc, tenna-as gummeγ ad k-ttuγ. 
Muḥ Uperpuc netta yenna-as: imi akka-agi ihi, ad tt-nesderdez ussan-agi ipi situ. 
A sidi ferḥen yirkel imiren Muḥ Uperpuc, imawlan-is, Piluca ferḥen yirkel, xedmen tameγra 
sebɛa yyam usebɛa lyali, ɛerḍen-d Dduktur Wakli d netta i d amezwaru, wwin-d qasi abudrar 

yewwet-asen ṭṭbel, lγaci ihhhiih kull wa ansi i  d-yusa, kull wa acu i d-yewwi iṭaksiyen, 
tameγra nniγ-akk sebɛa yyam u sebɛa lyali, yawaɛdi yawaɛdi Muḥ Uperpuc yeḥla yetaxxer i 
ttnefxa-nni n zik-nni n wass mi akkenni yella d afinyan yuγal ixeddem lkumiṛs γef yiman-is 
armi yuγal ihhhih ulac win i s-izemren, akka-agi u Rebbi kbir. 
 
 

5-ASMI TTNAΓEN YIWADIYEN  AKKED AT MEḤMUD 
 
Asmi i ttnaγen yiwaḍiyen d At Meḥmud, qqaren sbeε snin i tekka lfetna gar-asen, ggumman 
ad frun. Armi d asmi iten-id-uwḍen yiṛumyen i rran aḍar. Ass-nni ruḥen yimeqranen n 
yiwaḍiyen iwakken ad ẓren imeqṛanen n At Meḥmud, ad qqimen ad heḍren amahat ad d-tban 
tifrat.  

- Nnan-asen : « Mačči d tagi ay nuggad ass-agi, tura aṭas n yidammen ay yuzlen deg 
lbaṭel, ulayγer nexlu tudrin. Ad aken-yehdu Rebbi ad nuγal am zik. » 

- Neṭqen-d wat Weḥmud: « Qqimet tura ad teččem imensi apri ad nwali. » 
Qqimen ad ččen imensi, iwaḍiyen ferḥen γilen imi ten-εerḍen γer yimensi, dayen. 

Alami i d-ččan imensi, yenṭeq umeḥmud : “Nekkni” ba ba “nekkni nesεa nnif” Atah acu i aγ-
yenγan, nesεa nnif, “ur nxeddeε ara, neẓra acu i yeswa yinebgi, neẓra d acu ay d aεdaw, alors 
ass-agi d seksu amellal azekka d seksu aberkan. » 

Iwaḍiyen jemεen-d ijufar-nsen uγalen-d γer tmurt-nsen. Azekka-nni ṣbeḥ uγalen γer 
tyita kter n zik, γellin sya γellin sya .Winna akken i as-yennan seksu aberkan d netta i t-yeččan 
d amezwaru! 
 

 
6-TAMACAHUT N  DDA MUḤ 

 

                 Dda Muḥ-agi mačči ḥaca yiwen i yellan. Di tmurt ḥaca nutni, mais alors amezwaru 
akk deg-sen exactement netta, i n yibeḥriyen n udrar parsk llan ibeḥriyen n lebḥar, llan 
ibeḥriyen n udrar, yakk akka !? 
                 Dda Muḥ-agi ihi, yesɛa tarnγart-is, qqaren-as tadda-Muḥt, ipi yesɛa mmi-s mazal-it 
di dduḥ, qqaren-as Dda Muḥ amecṭuḥ, llan diγen wid i as-isawwalen Muḥ n Dda Muḥ, ça 
dipa. 
                 Dda Muḥ-agi ihi, imi i awen-d-nniγ, laɛmer i d-iṣewr même pas taxbizt n uγrum ad 
att-id-yawi s axxam-is. D tamγart-ines i d-ixeddmen fell-as, anɛam iih !.. . tettrebi tiyuzaḍ, 
iwtal, txeddem tibḥirt ipi, tettawi ar Draɛ Lmizan ,teznuzu dinna, tettsellik-itt yeɛni. 
               Dda Muḥ pendant ce temps, yettγimi deg uxxam, yettak-as abibrun i mmi-s, yettak-
asent lɛelf i tyuzaḍ, yettak-asent aman,  imi, dayagi kan i ixeddem.  
              Tadda-Muḥt nettat tessen-it tezṛa-t d ameɛwaju, dγa ur tettkal ara fell-as netta dγa 
c'est comme ça, fekk-as ad yeṛwu iḍes, yerna aclal aqlal, d aseqqaḍ, wababab. 
              Yiwen n wass, Tadda-Muḥt tuγ-d taqbuct n yiγi, mais alors, azekka-nni ssbaḥ mi 
akken i tekkar ad truḥ ar Draɛ Lmizan, iii!! tugad tenna-as:  
                                     -Nnah nnah !iḥeqqa! i teqbuct-nni n yiγi?  
Tenna-as:  
                                     -Fkiγ aqarru-s ard a tt-issew, yerna wellah ma yeǧǧa-d ula d tiqit. 
Amek ara texdem? 

- Tenna- as: Lamaɛna a Dda Muḥ. 

- Yenna-as : Acu ? 
- Tenna- as: Ad ak-wessiγ γef tlata n leḥwayeǧ, ḥader, ḥader, ḥader! 
- Yenna- as: Ǧ ǧ ǧ…. acu?. 
- Tenna- as: D'abord, ad tɛasseḍ mmi-k, ḥader ad d-yeγli si dduḥ. 
- Yenna- as Dda Muḥ : Ǧ ǧ ǧ…bon, ad t-ɛasseγ. 
- Tenna-as: Tis snat, ḥader ad ffγent tyuzaḍ γer berra. 
- Yenna- as: Ǧ ǧ ǧ ....bon, ad tent-ɛasseγ. 
- Tenna- as: Troisièmement, taqbuct-ihinna ǧǧiγ sufella n liṭajir d  

ḥellejγar i daxel-is, ḥader anda i tt-tetnaleḍ neγma ulac ad temteḍ .    
 
                      Nettat Tadda-Muḥt tessen-it. Nettat, Tadda-Muḥt tessen-it, deg-mi i as-tenna d 
ḥellejγar, teẓra lukan ad yebdu taqbuct-nni n yiγi awwah! wellah ma yettaxer-as alamma 
yemceḥ-itt akk. Deg-mi i as-tenna akk akka-agi. Ipi, daγen, azekka-yinna d Remḍan, c'est 
pour ça tebγa ad tejmaɛ taqbuct-nni n yiγi, ad tt-tejmeɛ bac akken ad seḥren yis-s. 
                      Tadda-Muḥt ihi dγa teffeγ, Dda Muḥ yeqqim weḥd-s izzuzun mmi-s yeqqar- as:  
                               -Nekkini d Dda Muḥ ameqqraḥan, na na nan, kečč d Dda Muḥ amecṭuḥan, 
na na nan, ay asma timγureḍ ihemala ad tuγaleḍ d Dda Muḥ ameqqraḥan, na na nan, ma d 
nekk, ass-nni ihemala, ad qlaγ d Dda Muḥ aciban, na na nan, ad tesɛuḍ arraw-ik ihemala, ad 
ak-qqaren a baba Muḥ, a baba Muḥ, ma d nekkini ass-nni ihemala, ad qleγ d jeddi Muḥ, a 
jeddi Muḥ. 
                  Dγa mmi-s-nni yeṭṭes, ipi, Dda Muḥ ula d netta yebda yettnudum izzuzun mmi-s-
nni di dduḥ slaɛqel, slaɛqel s uḍar-is.  I t-yezzuzun armi ula d netta yebda yesxarxur; yeṭṭes; 
ittargu. Iiihih!!.. yeqqel d amilyaṛdir di targit yuγal telement isɛaten yuγal iih! kul ass itess iγi, 
yerna mačči siwa di Remḍan kan, aawwah, kul ass! kul ass itess iγi, telement isɛa iṣurdiyen, 
ipi, yuγal anwa ukud yettγimi siwa ileɛluɛen-nni am netta ukud yettγima. 
               Ttγimin di lqahwa dummunen dinna, ipi, Dda Muḥ yessen kra akken n lɛefsa kul mi 
ara ddummunen d netta tujur tujur irebbaḥ, d netta tujur, ipi, mechur yisem-is yuγal, uyuyuy! 
Iiih! ttruḥun-d γur-s lγaci ttzurun-t a sidi, mim caɛdli! Wi! Wi! iruḥ-d γur-s iih! ipi yenna-as 
cadli 
                                 -A Dda Muḥ tura nekkni nebγa ad ak-nerr d berzidan, anɛam iih! Dda 
Muḥ yenna-as netta: 
                                - Ad ak-iɛuz Rebbi a wlidi, mais nekkini, ça m'interesse pas, caɛedli, ipi 
ileɛluɛen-nni akk ttḥawaten-t, ttḥellilen-t, Dda Muḥ netta après isetḥa kamim, yenna-asen:  
                                  - Bon! imi akka-gi i d awen-d-yehwa ibba yallahut. 

Wwin-t a sidi sγimen-t γef ukersi-nni n berzidan, imiren ipi Tadda-Muḥt tuγal tura 
daγen c'est pas la peine kul ass, kul ass ad tettruḥu γer Draɛ Lmizan ad teznuzu dinna tiyuzaḍ, 
pisk tura dayen iferrǧe-d Rebbi fell-asen. Iih!! dγa ttγimin akken. Ipi iiih!...ṛwan iγi, ṛwan 
sserdin, d axessar.! 

Iiii, Dda Muḥ mi yettargu akka-agi iɛǧeb-it lḥal, armi iiih, idden uyaziḍ, kikiɛu…, dγa 
Dda Muḥ yedduqes-d, iiii!…iγil d les pompiers i d-iɛeddan ttjewwiqen-d s ujewwaq-nni-nsen, 
yenna-as: 

                    -Tecɛel tmes ayhuh!  
isderdef akka iɛawed akka, yewwet mmi-s-nni i yellan di dduḥ yewwi-t-id di lqaɛa, 

iṣaɛṣaɛ uqarru-is. Mmi-s-nni meskin qrib yemmut iiih! Yelli-d tawwurt dγa tiyuzaḍ-nni ffγent 
akk ferfrent akk, s temhajai, s tid yurwen. 

Dda Muḥ itbeɛ-itent ttazla, ittaɛraḍ ad tent-id-yerr yeqqar-asent: eccc, ha, ha, ha, ad 
iyi-tneγ TDda Muḥt, eccccc…, Mais awwah, ta tarwel akka, ta terra akka, rewlent akk tyuzaḍ-

nni anta ara d-yeṭṭef tura. Dda Muḥ iwala ulac times yeqel inejmaɛ γer uxxam, isekkar 
tabburt, yeqel ar mmi-s yufa-t yettru irfed-it-id iqqar-as:  

               -Cet, cet, ssusem, ali . Mais mmi-s-nni yegumma ad yessussem armi bessif i 
yessusem, ipi ,yezzuzun-it diγen akken izzuzun- it, izenzun weḥd-s, iqqar-as:  

              -Ay asmi ṭṭseγ a ttarguγ d sidi Muḥ, ipi, tura mi d-ukiγ tujur din kan a Dda 
Muḥ. 

              -Ay asmi ṭṭseγ ttarguγ ṛwiγ ikil d yiγi, ipi tura mi d-ukiγ ula d aγrum ur t-
neṛwi.  

               -Ay asmi tṭṣeγ ttarguγ uqlaγ d berzidan maḍi, ipi, tura, mi d-ukiγ susem kan 
susem a wlidi,  

à la fin yeṭṭes mmi-s-nni dayen. Dda Muḥ netta yettxemmim i tmeddit, ibda ikeccem-it 
lxuf, yeqqar-as:  

                -Ayayay ad iyi-tneγ Tedda-Muḥt tameddit-agi diγen; ad d-taf tiyuzaḍ 
rewlent; ipi mmi-s ifeddax, ayayay! ad iyi-tneγ.  

Netta Dda Muḥ yettagad tamγart-is, Tadda-Muḥt nettat diγen tewɛar, awwah, mara 
tebdu leɛyaḍ wellah ar akka i yettargigi sdat-is, inna-as : 

               -Alalal tameddit-agi! tameddit-agi! daγen! ad iyi-terwi. Imeskin yeẓra i t-
yeggunin, yenna-as:  

                -Ileɛnaya Rebbi dγa ddunit-agi yinu! 
Yenna- as :  
                 -I dγa tura d tagi ay d ddunit i ni ni ni! yenna-as:  
bela Rebbi alih! yenna-as: 
                 - Bela Rebbi ad nγaγ iman-iw a yaxiṛ imi akka-agi, a laṭif. Yexzer akka-agi, 

yexzer akka-agi yebγa ad inaγ iman-is, mais yeɛweq amek. Iii!…, yemekti-d Tadda-Muḥt-nni, 
yenna-as : amek akkeni iyi-d-tenna ṣbeḥ-agi iḥeqqa. Tenna-yi-d: 

                  - Taqbuct-ihina sufella n liṭajir, iḥeqqa, tenna-yi-d: 
 teččur d lepwaẓẓu, yenna-as:  
                    -Ibba tura ẓriγ amek. Yenna-as : 
                   - Bela Rebbi ad tt-sweγ akk, après mi mmuteγ  ad tɛeggeḍ γef yiman-

is.yenna-as:  
                     -Alih! la ilah illa llah Muḥemmed raṣul llah. Imi akka-agi i yura deg 

yixef-iw.  
Netta lqedd cwiya kan, armi yuli γef tkersit, yeddem-d taqbuct-nni n yiγi, yeqqim, 

imireni yeqqim-as γef sseɛd-is, yenna-as: 
                       - M m! lepwaẓẓu-agi; m m!yelha, caaah!... yenna-as: 
                       - Lepwaẓẓu, d lepwaẓẓu, meqqar axir win ẓiḍen. Yak akka? neγ aha? 

mais lepwaẓẓu-agi izid, pa pa pa!… 
Dγa imceḥ-it akk, ur d-yeǧǧi ula d tiqit, après imir yezzel deg usu. Yenna-as: 
                        - Tura ad d-tas lmut meqqar ad iyi-d-taf deg wusu am nekk am 

lmumnin. Yenna-as:  
                          -Aah, rǧu kan ciṭuḥ, tura ad tecɛel tmes deg uɛebuḍ-iw, après ad 

mmteγ. 
Yeqqim tɛedda nnefṣ n ssaɛa, ulac, tɛedda ssaɛa ulac. Yegumma ad yemmet. Yenna-

as: 
                          -Lepwaẓẓu-agi ayγar akka yettɛeṭṭil ? Après, imekti-d diγen yesγa 

taqarɛet n ṛṛicard, yeffer-itt, yefka-as-tt-id umeḥmuḥ, mmi-s n xalt-is. Yewwi-as-tt-id asmi i 
d-yusa si Fransa, iruḥ-d di les vacances. 

Yenna-as Dda Muḥ: 
                            - Iḥeqqa wellah ar d tt-sɛeddiγ, ih, lmmut ad mmteγ  ih.!... Yeqqim-

as diγen i teqraeɛt-nni n ṛṛicard, sew, sew, sew… armi yewwet-itt armi ur ifaṛṛez ara abrid, ipi 
ṛṛicard-nni mi yexleḍ akked yiγi-nni yeswa, dγa yexdem tameγra deg uɛebbuḍ-is. 

Dda Muḥ yenna-as: 
                            - Aaa,! tura ad mmteγ. Yecehhed, la ilah ila llah Muḥemmed raṣul 

llah. 
Yeɛreḍ ad yeṭṭef aɛebbuḍ-is, awaaah, iẓemmeṛ akk iman-is, Mais netta, yenna-as sa 

fait rien, iih! lepwaẓẓu… lepwaẓẓu n wass-agi! Yenna-as : 
                             -Ad yeg Rebbi kul ass ad ttmettateγ akka-agi.  
Tak, tak,… Yeqqel γer wusu, ipi seg wakken ittezzi leɛqel-is, yewweḍ kan γer wusu 

yebda yesxarxur iii! diγen yettargu, zuna am akken yeqqel d netta i d caɛdli, yeqqen tlata n 
tcucay-nni n Sṭembul sufella uqarruy-ines ipi ites iγi, ssardin, znabya, qelb-lluz, itett itett armi 
yegumma. 

Ipi wac m lḥeṭṭa, ipi! Tadda-Muḥt alors  tujur γer yidis-is teqqar-as: 
                          - cayel llah! Dda Muḥ anɛam, acu akken i k-qqareγ. 
Dda Muḥ alors iɛeǧǧb-it lḥal, armi paf! s anwa i d-yellin tawwurt-nni n berra. Yesla 

tujjaq, dγa yuki-d. D ṭṭlam ! 
Ziγ d Tadda-Muḥt! Isla-as tebda : Alalal!aa Dda Muḥ! Aaah!ad tteklaγ fell-ak!... 

Ayγar ur tecɛileḍ ara taftilt ? 
Dda Muḥ netta yenna-as:  
                      -Ayhuh waqila d nettat ! Yenna- as:  
                      -I!amek akka-agi ? ayγar i as-selleγ ? Imi normalement  mmuteγ, neγ ula 

tura mazal diγen ?  
Ayekkar, ttargigin yiqejjaren-is. Épi Yewala Tadda-Muḥt tecɛel tafat, mmi-tsen-nni 

yebda leɛyaḍ. 
Tadda-Muḥt:  
                        -A mmi, a mmi…  
Truḥ ad t-id-terfed twala anyir-is d azegzaw. 
Tenna-as:  
                        -Ay amxix-iw yeddeγdeγ, aaa! tiyuzaḍ-nni rewlent! a-t-aya urgaz, 

yerna  ziγ yeskar! a yemma yesraḥeγ akk axxam! a nnger-iw a lqecc-iw, aaah !ay amxix deg-i 
yersen! Tettɛeggiḍ Tedda-Muḥt tenna-as : Ah amek akka a Dda Muḥ, ay acciwen ma d kečč i 
d argaz, 

- Yenna-as Dda Muḥ: Susem ad yeg Rebbi teččiḍ aqarruy-im, susem aqli qrib ad 
mmteγ, qrib ad d-tegriḍ weḥd-m. 

- Tenna-as: Amek akka ad temmteḍ, ad d-griγ weḥd-i ? Kečč aqla-k-id am yilef. 
- Yenna-as Dda Muḥ : A ṛehjaγ iman-iw. 
- Tenna-as: Aaa!… amek ? Amek ? 
- Yenna-as Dda Muḥ: Ḥellejγar-nni sufella liṭajir a swiγ-t. 
- Tenna-as: Ḥellejγar-nni ? A nneγ d iγi i jemɛeγ i ṛemḍan. Azekka d ṛemḍan. 
- Yenna-as: Iii!… d kemmini i yi-d-yennan d ḥellejγar! 
- Tenna-as: Ad k-id-tas teqriḥt, a ma d kečč ay d argaz. Iiii !… Yak nniγ-ak d 

ḥellejγar bac akken, axaṭar ugadeγ ad t-tesweḍ, tura keččini tesgergreḍ-t. 
- Tenna-as: Bucḥiṭ ! 

Dγa teṭṭarḍeq d imeṭṭawen, meskint, Tedda-Muḥt. Dda Muḥ ula d netta la yettru, i 
mačči c'est-à-dire yendem. Yettru si lferḥ, imi yeẓra ur yettmettat ara. 



Annexe X                                                                                                Les nouvelles 
 

446 
 

- Yenna-as : 
                  - A wi yeddren, aah ! a wi yeddren, ad ḥedreγ asmi ara tuγal 
Lezzayer d lemxeyyar di luṛuppa, 

Ttrun yerkul imir… Ipi, ssakin, d mmi-tsen. Mmi-tsen-nni, dγa ula d netta yebda leɛyaḍ. 
Yettɛeggiḍ aktar n yimawlan-is, lǧiran mi i d-sslan nnan-as wigi (ḍun) neγ d agarruj i yufan, 
dγa atnan uzzlen-d akk, ipi, taddart akk uzzlen-d, akk, ipi, taddart akk yebbeḍ-iten lexbar, wa 
yeqqar i wa. 

A yefka-d Rebbi lmumnin fkan-as i Tedda-Muḥt taqbuct n yiγi, γarmen-as-tt-id. 
Tiyuzaḍ-nni mi i d-iγli yiḍ yerna d asemmiḍ nejmaɛent-d weḥd-sent s axxam. Kamim Dda 
Muḥ akked Tedda-Muḥt, ɛellmen ṛemḍan-nni a peu prés  am nutni am lmumnin. 

Alors ihi, imusnawen, les intelectuels-nneγ a sidi nnejmaɛen, nitni tujur akka, kul i ma 
yili kra ad nnejmaɛen, ad meyzzen c'est-à- dire amek, sebɛa n wussan, sebɛa n wuḍan yernu 
refden srusun, kemzzen iqerray-nsen, aaacu! c'est-à-dire amek? Acu ay d lmeɛna-s teqsiṭ-agi? 

Armi sbeɛyyam, imusnawen-nni fran-tt-id akka-agi, nnan-as: Tameṭṭut yesɛan mmi-s 
di dduḥ, ipi tettrebbi tiyuzaḍ, il faut pas que, jami, jami ad teskiddeb i urgaz-is, iγi ad t-terr d 
lepwaẓẓu neγ lepwaẓẓu ad t-terr d iγi, ipi mim argaz-is ad yili d afenyan, mim ad yili d 
aseqqaḍ, ipisurtout, surtout dγa, Alors-là, ma yella d Dda Muḥ!!! 

 
 
 

7-AKLI D BAB N LEƐQEL D UDDERWIC 
 
 Yiwen zik-nni, netta tura d aqeddac, d azisklav neγ akli akken i a d awen-yehwa 
semmit-as, zik, zik-nni axaṭer tura ur llin ara akka-gi. Azisklab-agi ihi, ha-t-an kan!, ha-t-an 
kan ! yettnadi ad yecetki d aya it-ixuṣen, d aya I yessen.  

Yiwen n wass, yemmuger yiwen-nni d bab n leɛqel ubḥal lemuṣenṭin. La yettru; 
annaγ, annaγ a yargaz ameɛzuz, ad teẓreḍ tameddurt ideg lliγ? Ur d-as-teqqareḍ ara akk d 
lɛebd i ay lliγ? Ttilin wussan, ɛehdeγ-k s Rebbi, ɛehdeɛ-k s Rebbi, ma ttakken-iyi taḥarrit ad 
tt-ččeγ; Ass i yi-ttakken ad ččeγ ad as-tiniḍ yehda Rebbi! D idamen iyi-id-ttakken ččiγ, d 
idamen-nni, ur tettakkeḍ ara i uqjun, yerna takumict ha-t-a!!! takumict kan iyi-id-ttakken ad 
ččeγ. 
 Yenna-as winna, bab n leɛqel,: “Llah a Rebbi, Llah” , 

Yenna-as: “Wali wid ur nettagad ara Rebbi, wali. Xeddmeγ am zal, am yiḍ, am yiḍ am 
zal ad qqimeγ ad steɛfuγ ciṭuḥ Jammi! Sbeḥ zik, zik ad ruḥeγ ad d-agmeγ, tameddit γiwel 
imensi. Sbeḥ ma ad d-kkren nneḍ deg uxxam, ad d-qeḍuγ ad d-qeḍuγ i uxxam, deg yiḍ ad 
zḍeγ iγuraf! Ur ganeγ ara! Deg uzal sired iceṭṭiḍen, ad xedmeγ lexla, ad xedmeγ amur-iw n 
lexla ma tekkat lehwa, aha keččini! ṭṭef-aγ-d ṭṭelala, sedhu arrac ass-a llakul ulac. Ma d 
ccetwa ruḥ ad d-tzedmeḍ, ad d-tssiγeḍ times, ḥader ad texsi!!! Ma d anebdu, d azγal aneddu 
ad as-nesbuḥruγ. Deg yiḍ tesɛiḍ lwaldin yemma-k. Kker s-yen keččini ad ak-kkren iberdiyen-
ik zegg-d γef tewwurt amar. Ttɛasaγ am tawwurt annaγ tura! Ass n ssuq, yan γer ssuq ad yi-d-
ɛebbin alama ggumaγ ad lḥuγ, leɛmer iyi-fkin asurdi d amecṭuḥ ad aγeγ lḥaǧa i yiman-iw, 
yerna melmi I ten-id-kelxen ad d-rren zɛaf fell-i”. 

Yenna-as winna yellan d bab n leɛqel, allen-is ččurent-d d imeṭṭawen qrib ad yettru. 
Yenna-as : “Ad yili Rebbi yid-k a mmi! Ay argaz ameɛzuz ur ẓriγ ara amek ad k-qqaren?” 

Yenna-as: “Anef kan, maɛlinnac”, keččini d argaz n lɛali, keččini?, Ɛeqleγ-k d argaz 
lɛali , amek tura? Ur ẓriγ ara nekkini? 

Yenna-as: “Nniγ-ak, nniγ-ak ṣṣber, ṣṣber I k-d-nniγ? Yiwen n wass ur tettikkiḍ ara 
alama yeferreǧ-d Rebbi fell-ak,  

Ad iferreǧ Rebbi fell-i! Ad iferreǧ Rebbi fell-i, wissen. Lḥaṣun ad k-ibarek Rebbi! 
Semeḥ-iyi rẓiγ-d aqerru-ik, asemḥes-agi iyi-d-tsmḥeseḍ lukan ad tezreḍ amezun terriḍ-iyi-d 
γer ddunit. 

Yeqqim acu yeqqimen! Yiwen wass yečča-t-id wul-is daγen! Yemmuger yiwen 
nniḍen: 

“Ay argaz amaɛzuz,  ay argaz amaɛzuz lukkan ad tezreḍ anda gganeγ? Ilfan ur ganen 
ara anda gganeγ nekkini, cubkeγ-ak s Rebbi, cubkeγ-ak s Rebbi ma kesben-iyi s lɛebd iy lliγ! 
Aqjun yifi-yi iiiih… Anda ara d-baneγ sdat uqjun? 

Winna i wumi yettru ass-nni yeṭṭerḍeq yenna-as: “ Aten-yexdeɛ Rebbi!”  
Winna yetwihem: “Amek ara ten-yexdeγ Rebbi?” 
Ziγ winna i wuγur yenṭeq ass-nni, ziγ d adderwic! Aha ay argaz ameɛzuz lukkan ad 

teẓreḍ! melmi i tkecmeḍ γer dina amzun tkecmeḍ ddaw tmurt! Lbeq, ikurdan ččan-d akk 
aksum-iw. Mi tkecmeḍ ad k-id-wwet rriḥa, ulac taḍwiqt”. 

Adderwic yenna-as: “Inna-sen ad k-γzen taḍwiqt?” 
Akli: “Nekkini ad as-niniγ ad yiγzen taḍwiqt! Teddrewceḍ neγ?” 
Adderwic yenna-as: “Yan, yan! Mel-iyi!” 
Yedda yid-s uziseklab almi d adderbuj-nni anda yeggan. Adderwic yeddem aqabac γer 

lḥiḍ, ṭaf, ṭaf, ṭaf, ad yeftek ddin yemma-as ad as-yuqem taḍwiqt! “Ahya ay argaz amaɛzuz d 
acu txedmeḍ akka?” 

Adderwic yenna-as : “ad k-xedmeγ taḍwiqt!” 
Aziseklab: “Ahya baba ad yi-nγen!” 
Adderwic: “Ad ruḥen ad bexren, merid!  
Ɛenni yesla-as, ṭaf, ṭaf, ṭaf… s ugelzim γef lḥiḍ. 
Wabuh ay inselmen!!! Aziseklab yeγli γer lqaɛa yettexbibiḍ, ayat uxxam! Wa 

yahruḥu! yaw, yaw wa ihudd axxam. Yusa-d ad aγ-yexlu. Uzlen-d akk at uxxam yerwel 
udderwic –nni. Bab n uxxam amɛellem-nni i d-yesla I wannect-nni n wahruḥu, yusa-d weḥda, 
weḥda. Aziseklab yeγli γef tgecrar yessuden aḍar-is.  

Yenna-as : “Yusa-d yiwen n udderwic Rebbi akkeni yebγa ad ihudd axxam? Walaγ-t 
kan ɛeggeḍeγ, …nsewellit tura” 

Yenna-as bab n uxxam, sidi-s: “hn! Nn! Nn!” 
Mačči ass-nni ruḥen-d akk lǧiran γef uziseklab ad t-ẓren, nnan-as: “D keččini i t-

isewlen? Ziγ tḥerceḍ? Argaz-nni n wass amenzu winna id-nnan d bab leɛqel, ula d netta yusa-
d ass-nni, yenna-as uziseklab, ay argaz ameɛzuz ass-agi yewla-d sidi yenna-iyi-d, hen! Hen! 
Hen. Ziγ d tidet imi I yi-d-tenniḍ ad d-yas was ad yiferrej Rebbi fell-ak? 

Yenna-as winna: “Nniγ-ak!!” 
 

8-PERNANTI 
 

Yiwen ujunum (un jeune homme) akken qqaren-as Parnanti, trebba-t-id yemma-as, 
win ara d-trebbi yemma-s awah. Yiwen n wass, tebγa ad as-yefk lehna neγ amek. Tenna-as: 
ruḥ γer ssuq, awi-d ulac. Iruḥ γer ssuq. 

Parnanti am argaz, isewweq γer Tizi Uzzu, ittxezzir anda ara d-yaf ulac, inneḍ-d akk 
ssuq, taswaɛt yewweḍ γer kra n warbeɛ akkenni yufa-ten ad ttdicarjin akamyun, bu ukamyun 
yeprisi, yenṭeq γer Parnanti, iwala-t ifassen-is ttaɛluluqen, inna-as ad aγ-d-tɛawneḍ neγ? 

- Yenna-as Parnanti : Oui, mi acu ara iyi-d-tefkeḍ après? 
- Yenna-as wina: Ulac . 
- Yenna-as Parnanti: Ah bien dγa, ça tombe bien. 

Ixemmel lekman-is, on avant. Dicarjin-d akamyun almi daγen ifuken, yenna-as 
Parnanti i wina: awi-d. 

- Yenna-as wina : Acu? 
- Yenna-as Parnanti: D acu iyi-d-tenniḍ? 
- Yenna-as wina: Tenniḍ-iyi-d acu ara iyi-d-tefkeḍ, après nniγ-ak ulac. 
- Yenna-as Parnanti: Tenniḍ-iyi-d ulac, awi-t-id tura ihi. 

Mačči yeḥṣel wina, bab ukamyun-nni, tarwi, ḥedren inagan, zzin-asen-id ttfariǧen. 
- Parnanti yenna-as : Iyaw ad teẓrem yebγa ad iyi-yečč. 
- Bab ukamyun-nni yenna-as : Alih, ruḥ ad tbexreḍ. 

Lγaci-nni i asen-d-yezzin iɛeǧǧeb-iten lḥal, qqaren-as i wina, ih, yesɛa lḥeq, tuγaleḍ 
deg wawal?  

Nutni bac ad nezhen, nnan-as i Parnanti: ma yugi ad ak-t-id-yefk, rruḥ ṭṭef-as l'avocat, 
aql-aγ dagi ad neched, wer ttagad. 

Dada-k Parnanti iruḥ, irhen taferka akken ad ixelleṣ l'avocat γef wulac. Wwḍen γer 
tribunal. Bab ukamyun daγen yeṭṭef l'avocat, obligie.  

Wwḍen γer tribunal , a sidi, smarmuγen akk dinna s teɛrabt, nnefs n wass nutni 
sqaqqayen akk γef wulac, heureusement llan yirgazen. 

A la fin, bab ukamyun yenna-as i Parnanti: Ẓar kan acu ik-yeγlin, Parnanti yewwet 
akka, yewwet akka, ulac, yenna-as: ulac. 

Yenna-as wina: Ha-t-an γur-k ihi dina ddem-it, ddem-it tawiḍ-t, d wamek fran imiren d 
wamek γef wulac aged Rebbi. 

1-ACU TWALAḌ ? 

 
Urgaγ zun lliγ d aqcic amecṭuḥ, nniγ-as i jeddi: A jeddi i mi ara yi-d-inin medden acu 

twalaḍ keččini? Amek i ilaq ad asen-rreγ? 
Ixemmem, ixemmem, yenna-d: yewɛaaaaar! 
Yenna-d acu-t uxxam-nni, yerna γer-sen uqcic, ferḥen at uxxam dayen akken ur 

tettamenḍ ara. Yiwen wass, llan inebgawen, baba-s n uqcic yewwi-d mmi-s akka-gi γef yiγil-
is akken ad izux yis-s sdat inebgawen. 

Amezwaru i d-ineṭqen yenna-as:” Aqcic-agi ad yuγal d imetreffeh”. 
Nnan-as akk: ad iǧɛel Rebbi lbaraka deg wayla-k. 
Wis sin i d-ineṭqen yenna-as:” Aqcic-agi ad izewwir i lqum”. 
Nnan-as akk: ad ig Rebbi ad tḥeḍreḍ i lfarḥ n warraw-ik. 
Wis tlata i d-ineṭqen, yenna-as: “Twalaḍ tura, yerna ad yemmet”. 

γlin fell-as s iɛekzen, ffeγ s yagi, tawenza taseṭṭaft, bismi llah ṛṛaḥman ṛraḥim. Winna i as-
yennan ad immet, d tidet i d-yenna. Sin-nni I as-yennan ad yuγal d imetreffeh, ad izewwir i 
lqum, anwa i yeẓran ma ur skiddiben ara kan? 

Imawlan n uqcic fkan-asen ddaɛwa n lxir i wid akkenni i yeskiddiben ma yebγa Rebbi, 
winna i d-yennan tidet suffγen-t-id s yinna  leḥkem n usγar, Tura, keččini………………….. 

Nniγ-as ah! nniγ-as nekkini ur bγiγ ara ad skiddibeγ, mais ur bγiγ ara ad ttewteγ daγen. 
Amek i ilaq ad asen-iniγ? 

Yenna-d: ha-t-ah wamek ara asen-tiniḍ: 
Ini-asen : «Ha ha ha ha ha...aqcic-agi, hi hi hi hi hi hi….  
Tax tax tax tax tax tax, ha ha ha, aqcic-agi hu hu hu hu hu... » 
 
 

2-MUḤ N SANSU AKKED MUḤEND U REMḌAN 
 

Muḥ n Sansu akked Muḥend Uremdan d leḥbab, d irgazen lɛali bḥal lmusenṭin, iǧa-ten 
Ikaṛ, sewqen γer ssuq n Tizi Uzzu, tameddit, kren ad nejmaɛen s ixxam-nsen, ufan Ikaṛ 
yeččur, amek ara xedmen? Anwa ara ten-yawin ulac, teqfeṛ . 

- Yenna-as Muḥ n Sansu : ah, socialisme n waɛraben. 
- Yenna- as Muḥend Uremḍan : uf, d aya i d aγbel, yenna-as : i zik-nni, amek 

nettevwayaji? 
- Yenna-as : iya-n; Iya-n. 

Wten-tt γef uḍar, nedhen a lawliya, en avant. Si Tizi Uzzu alama d iɛeẓẓugen yebɛed, alors 
bac akken ur ttxiqin ara, leḥḥun ttqessiṛen, ttγenin tina akenni: a Muḥend Uqasi n Sliman 
Ɛazem meskin ad fell-as yaɛfu Rebbi. A Muḥend Uqasi n Ḥmed n Ɛli n Muḥ n Ɛmer , ṛwiγ 
fell-ak anadi, rwaḥ ǧini lyum ɛendi ma tebγiḍ ad nqesser, iiih, lukan tcuf ɛendi cufat amek ara 
nqessar wa ad nezhu, nruḥu nḥewsu f lemdinat γef uḍar ara neddu . 

- Yenna-as Muḥ n Sansu : akka-agi am nekkni, wwet, wwet. 
Nebdawha min cap Ginette w ṭriq Rγaya ḥayat Ḥetta l tizi Uzzu. Akken i leḥun seḥmayen 
abrid, ttγenin, ttqessiṛen, lḥasul, smektayen-d tiqdimin, tihin,tihin armi ur faqqen ara i ubrid 
ipi yeγli-d yiḍ, ruḥen ad neṣfen amecwar n wasif, zegren i tqenṭert-nni n wasif, neṣfen 
amecwar n wasif, ha-t-a ibedd-d γer-sen yiwen n lxelq, lɛebd iceɛɛel am lmeṣbeḥ. 
Muḥ n Sansu d Muḥend Uremḍan qquren ,ugaden . 

- Yenna-asen lxelq- nni : ur ttagadet ara, ur yelli wayen ara tagadem, imi iyi-tesferḥem i 
d-beddaγ γur-wen, yenna-asen seg mi id-qelɛem si tizi Uzzu i ken-id-ṭṭafareγ. 

Yenna-asen ḥewsaγ akk tamurt n l'Anǧiri, laɛmer i d-ufiγ sin leḥbab zdin akka am kunwi, seg 
mi tebdam tikli, ad thedrem ala γef lxir, ur sliγ i ucettem, ur sliγ i rregmat, ala awal aẓidan kan 
i wumi sliγ γer γur-wen, yenna- asen: tura ad iyi-d-yini yal yiwen seg-wen ayen akk i s-
yehwan di ddunit ad as-t-fkeγ, yenna-as: lakin ad d-yenṭeq yiwen seg-wen kan, wis sin 
yettalas ad as-fkeγ ledouble n wayen ara s-fkaγ i umezwaru ,liih. 

- Yenna-as Muḥ n Sansu i Muḥend Uremḍan : ina-as aaah. 
- Yenna-as Muḥend Uremḍan : aha, wellah ar d keččini. 
- Yenna-as Muḥ n Sansu : Ḥaca-k tγelbeḍ-iyi di laɛmeṛ,wellah ar d keččini . 

Wina yeqqar-as d keččini, wina yeqqar-as d keččini. Muḥ n Sansu yeqqar deg wul-is ad 
zwireγ nekkini mais après netta ad iyi-iγleb, Muḥend Uremḍan kif kif, yeqqar-as: ad zwireγ 
nekkini, a-t-an daγen ad iyi-iγleb. 
Lxelq-nni i d-ibedden γer-sen yenna-asen: Lameɛna mačči alama ufan-aγ-d. Zwir ini-as, ulac, 
zwir ini-as, ulac, i mačči tewweḍ γer ubunyiḍ, def, def, def. 
Muḥ n Sansu lǧehd ulac, ikkat-it Muḥend Uremḍan alami yettraḥ, yenna- as: I tura ad as-
tiniḍ? 

- Yenna- as Muḥ n Sansu: Ad as-iniγ. 
- Yenna-as lxelq-nni : Acu tebγiḍ ? 

      -     Yenna-as Muḥ n Sansu : Sderγel-iyi yiwet n tiṭ 
 
 

3-TEṬṬEF-IYI YIWET N LMIZIRIA 
 

Mačči sel ilindi, win akkin, teṭṭef-iyi yiwet n lmizirya, yiwet n lmizirya ! lxedma anida 
i truḥeḍ ad ak-inin ur k-neḥwaǧ ara, axxam yeqqel-iyi d ṭṭlam, mi i ten-jmeγ ad ruḥeγ ad ṭṭseγ 
sɛiγ rebɛa n warrac aɛni ayi-ǧǧen ad ṭṭseγ, leɛyaḍ, imeṛẓi, tikerrac, ad ttjeliben dγa ruḥ keččini 
ad d-yas yiḍes, yerna taqejjunt-nni n yemma-tsen mi i s-nniγ kra, ziγ tḥeqqer-iyi, mi i s-nniγ 
kra ad yi-d-tini aya asmi akken ! ruḥ ad txedmeḍ après ad thedreḍ ? 
 Yiwen n wass a ni ni ni ! Amek ara xedmeγ, mmeketeγ-d yiwen ssneγ-t di Tizi Wezzu, 
di la wilaya d aplunṭu, nniγ-as wellah ad ruḥeγ ad t-id-ẓreγ, nniγ-as ptit (peut-être) ad aγ-d-yaf 
quelque chose. Ruḥeγ, Muḥemed Rasul Llah, lγaci, Apluṭu-nni wellah ar d argaz lɛali, ufiγ-t-
n, ččan-d aqqeru-is, wellah il m’a bien reçu, wac kan ma kan. Nniγ-as a Si Muḥend u Crif i 
yellan i yellan. 
 Yenna-d: “ur tesɛim ara lmal, waqila tesɛam lmal deg uxxam γur-wen?” 
 Nniγ-as: “D acu I nesɛa, a si Muḥend u Crif?”. Nniγ-as: “Nesɛa taγaḍt akked d 
tyaziḍt”. 

Ziγ lγaci-nni, mi aγ-d-wallan ad nhedder akken, sliγ-asen qqaren: “Wagi yesɛa lpisṭu”. 
Netta Rebbi yeẓra. Yenna-iyi-d Si Muḥend u Crif, yenna-iyi-d: “Teẓriḍ amen-iyi, ssekcem 
tayaziḍt γer uxxam”. 

Yefka-id afus-is, yenna-iyi-d: “Aya fi laman”. 
Ruḥeγ-d wehmeγ amek! Mi Si Muḥend u Crif d argaz lɛali, aplunṭu ar la wilaya, imi 

iyi-id-yenna: sekcem tayaziḍt s axxam, sekcem tayaziḍt s axxam! Deg yiḍ-nni ti ri ti ti…, 
Čaqlala-nni n zik rnu-as čaqlala n tyaziḍt, rniγ smana uqleγ ar Si Muḥend u Crif.  

Yenna-iyi-d: “Ad ternuḍ ssekcem taγaḍt γer uxxan, aya fi laman”.  
Ffγeγ-d, nniγ-as: “I ḥuh, mi Si Muḥend u Crif d Si Muḥend u Crif d argaz lɛali, pisk 

yenna-d ak-agi rniγ-asen taγaḍt 
Daɛwessuwat-nni-inu plus tayaziḍt plus taγaḍt, dγa yeqqim uxxam ay-zehhar, 

yumayen uqleγ γer Si Muḥend u Crif: 
A si muḥend u Crif, 



Annexe XI                                                                                                     Les récits brefs 

 

453 
 

Yenna-iyi-d : « Ini-as i uḍeggal-ik ad d-yas ad yekk kra n wussan dinna γur-wen, aya 
fi laman”. 

Ruḥeγ, amek akka tura? Ih Si Muḥend u Crif rni-d aḍeggal, yeqqel uxxam, hebleγ. 
Les trois jours après uqleγ γer Si Muḥend u Crif-nni : 
Nniγ-as : « Awwah ! Ça va pas »  
Yenna-iyi-d : « Ruḥ tura suffeγ-iten-id » 
Ruḥeγ, aḍeggal, fkiγ-as-d un coup de pied (kud pyi), taγaḍt-nni, tayaziḍt-nni aller (ali) 

berra. Dγa ters-d yiwet n lehna, layllah a illah Muḥend Rasul Llah, ṭṭseγ ur qqileγ γer Si 
Muḥend u Crif-nni, deg mi ik-qqaren win yerwan yexdeɛ Rebbi ! 

 
 
4-HA-T-AN  HA-T-AN  DIHIN  DIHIN; I WIN TEKRAH YEMMA-S MMELT-

IYI ANWA ARA T-IḤEMLEN 
 
Tagi d yiwwet n temγart akenni, teqqim deg uxxam ad txeddem cγel-is γef yiman-is. ikcem-d 
mmi-s, ur tuki ara almi i d-isderbez deg tewwurt. papapap dirikt γer tesga. 

- Yenna-as : Sekker tawwurt a yyi, sekker tawwurt, sekker tawwurt.  
Tekker yemma-s γef sseɛd-is, ih tetthuzzu kan aqerru-is, tsekker tawwurt tger-d nnehta : 
Ukkkk. 

- Yenna-as mmi-s : Uffff. 
- Tenna-as yemma-s : Sekker tawwurt, sekker tawwurt, i tura d acu i k-yuγen ? Tebɛen-

k-id ? Lxir ncallah, aql-i γur-k. Barka-k tirgigit. 
- Yenna-as mmi-s : Aya yemma lukan ad teẓreḍ. 
- Tenna-as yemma-s : Alukan ad ẓreγ, Tenna-as : Aha kan sneγ lexbuṭ-ik. 
- Yenna-as mmi-s : Abrid-agi dγa ẓemraγ-tt akk. 
- Tenna-as yemma-s : A yemma ! Terkeb-it tawla, a yemma yemma, acu i tefṛeḍ akken 

ddaw teγruṭ-ik? 
- Yenna-as mmi-s : D aqerru n dadda a yyi. 
- Tenna-as : Amek ! aqerru n dadda-k ? 
- Yenna-as : Nγiγ-t a yyi. 
- Tenna-as : A mmi.terra-k tmara ?  
- Yenna-as : Ih, axaṭar yif-iyi. 
- Tenna-as yemma-s : Rebbi yeẓra a mmi annect ɛettbeγ fell-ak, akka i tebγiḍ tura, kull-

ass qqareγ i userdun-nni n baba-k, aha tura efk-iyi-d aqerru-nni-ines ad t-ffreγ, fiḥel 
ma slan lǧiran, mulac nutni d iɛdawen n Rebbi. 

- Yenna-as mmi-s : Ax-t-in tura. 
- Tenna-as yemma-s : Awi-d akka tura. 

Teṭṭef aqerru-nni ger yifassen-is tettmuqul-it. 
- Yenna-as mmi-s : Ur ttmuqul ara a yyi. 
- Tenna-as yemma-s : rnu-d win, aqadum n mmi amenzu, ala ass-a imi t-ẓriγ, ay abuɛal 

anaγ teẓriḍ d keččini i ḥemmleγ, d dadda-k, deg yiwwet n tɛebbuṭ i texbabḍem. 
Lameɛna tettmuqul kan aqerru-nni,  

- Tenna-as : Way way, keččini d yir qniḥ, tenγiḍ-t ad as-teqneḍ allen-is meqqar, neγ 
tɛegzeḍ, uk uk… Freḥ a Nbi tesɛiḍ lumma. Ah alukan ur telli ara temγart n yemma-k 
γer γur-k ah. 

- Yenna-as : Amek akenni tura ? Ad t-ffreγ, anda ? Ad t-saliγ iwsawen γer tɛerict. 
- Yenna-as : Ad t-saliγ γer tɛerict a yyi. Ad t-ččen iγerdayen. 
- Tenna-as : Ad ččen iqerray-nsen, anda ɛni ffreγ aqerru-nni n baba-k asmi akken i t-

nγiγ ? Acḥal n yiseggasen ayagi, tura ɛecrin n sna ayagi tura. 

- Yenna-as mmi-s : Ahhhh. 
- Tenna-as yemma-s : Ih, lliγ meẓẓiyeγ, ḥemmleγ ad zhuγ am tbuhalt, taḍsa, leɛqel-iw 

iccaci, yedda d at ccac, Ad kem-ixdeɛ Rebbi a ddunit tamγerrit. 
Truh ad tali γer teɛrict,  

- Tenna-as : Ad t-saliγ ar teɛrict, sers-d ad nečč imensi, ad neṭṭes. 
- Yenna-as mmi-s : Yerbaḥ a yemma.  
- Tenna-as yemma-s : Tenneqlab akka γer γur-s, tenna-as : i uqejmur-nni-ines anda i t-

in-teǧǧiḍ ? 
- Yenna-as mmi-s : Aqejmur-nni-ines ittazzal kan, yeguma ad yerriti. 
- Tenna-as yemma-s : Efk-asen azniq ad leɛben, ad ttzerziren, ǧǧan-am kullec. Tendeh : 

A llah a yiwen, tuli γer teɛrict. 
Mmi-s yeqqim weḥd-s iqeddec,tak tak tak.  

- Yenna-as : Anwa wigi i d-yekkaten deg tewwurt ? 
Mmi-s-nni irfed-d taqerruyt-is, tak tak tak... 

- Yenna-as : Anwa ? 
Ulac win i as-d-yerran, tak tak tak tak… 

- Yenna-as : ababab anwa wagi ! ad as-qqareγ anwa,yegguma ad iyi-d-yerr ih. Rǧu ad 
ak-d-lliγ tawwurt. 

Yelli-d tawwurt, dγa yuγal-d yer deffir, ababab yexleɛ, ikcem-d yiwen, aqejmur-nni n dadda-s 
iwumi yekkes aqerru. Ixeddem kan : uk uk uk. Mmi-s-nni n yemma-s yeɛweq amek ara 
yexdem, dadda-s yettawi yettara, lḥiḍ yettak-it i lḥiḍ, yeshetrif kan am udarγal. 

- Yenna-as : Qim a dda, ha-t-an ukersi, ah ur iyi-d-isel ara. 
Yemma-tsen tḍal-d si teɛrict akken i d-tsub, tendeh : Allah a wis sin, daγen freγ-t. 
Akken twala mmi-s-nni amenzu tenna-as : Ah,d kečč, aya, rnu-d a yemma-s wayeḍ, rju tura 
nekk ad qqimey ad ččeγ intensi, win i ak-ismaḥsisen keččini, akkkkk, qqim a nnegḥ-ik, qqim 
tura ad teččeḍ imensi. 
Winna yegguma ad yeqqim, tekker-d γur-s teṭṭef-as afus tesγim-it, ass-a wellah ad tarwuḍ 
ṛṛay-ik. 

- Tenna-as i mmi-s-nni niḍen : I keččini, qqim tura, daγen ah, ur ttnaγet ara ah, ini-as 
tura ad ak-isemmeḥ. 

- Yenna-as mmi-s : Aha ur as-qqareγ ara nekkini. 
- Tenna-as yemma-s : Ad taγeḍ awal i yemma-k neγ ala? 
- Yenna-as mmi-s-nni : Yerbeḥ a yemma, semmeḥ-iyi a dda, axaṭer tzeɛfeḍ-iyi-d. 
- Tenna-as yemma-s : Dayen tura ah. 

Mi ara ad as-d-zzin akka warraw-is,yeǧǧuǧug wul-is . 
- Tenna-as : Ahaw tura skud ẓeqqel. 

Yenna-as mmi-s-nni amecṭuḥ : ini kan besmellah, dγa yesres taγenǧawt. 
- Yenna-as : A yyi, ur yezmir ara ad yečč netta. 
- Tenna-as yemma-s, tfaq : Uuuuh, tenna-as : ruḥ awi-d tinifift-nni. 
- Yenna-as mmi-s : Tinifift-nni a yyi ! 

Amek ihi ad tenger yemma-k, tesγal-as, tettwehhi-as akka s yifassen-is tenna-as imeḥsub ad 
as-nessečč yis-s, tinifift-nni ih, meḥsub ur tefhimeḍ ara, awi-d akka tura ad ak-mleγ. Yekker 
mmi-s-nni ad d-ijabi tinifift, nettat tetthuzzu kan aqerru-is tger-d nnehda s wurfan ččuren 
ikufan yugar kra di lqaɛa,ufffif, tenna-as : A yemma yemma, ay amaɛzuz a leɛqel, tetthuzzu 
kan aqerru-is, tenna-as : A Rebbi steγfir llah, tikwal amek i as-qqareγ ,qqareγ-as : Ur ẓriγ ara 
d acu ad as-xedmeγ i sidi Rebbi i wakken ad  aγ-d-yefek dderya yecban tagi. 

5-AKKA CUYA CIṬṬUḤ AD AΓ TTUN AKK ! 
 

Tagi d yiwen n umrabeḍ dagi i ṭṭerwazyem, yusa-d si tmurt la yetteddu ar wexxam Rebbi ad 
d-yessired iγessan-is, neγ wissen acu n tṛafik ara  d-yexdem  s yinna, lḥassun yeqqim-as di 
lqahwa ar warrac n tmurt-is, ara yetett sseksu, kuskus boeuf taqarɛet n ddivan γef yiman-is, u 
Rebbi kbir. 

Qqimen kra n warrac akenni d tama-s ara hedren, yiwen a d-yettawi γef Rebbi, wayeḍ 
γef nnbi, wayeḍ γef saddat, wayeḍ γef yiɛessasen, wayeḍ γef at laxart, lḥasun rrwin-tt.Yenṭeq 
ar γur-sen umrabeḍ-agi, yenna-as : « Wellah ar kra thedrem akk akkagi dinna ulac deg-s akk, 
yerna d nekk ay-agi i awen-t-in-yennan, tessnem-iyi d amrabeḍ. » 

Ḍewren ar γur-s mačči zaɛfen nnan-as : « Amek tura kečč d amrabeḍ, yerna tettedduḍ 
ar wexxam Rebbi, yerna thedreḍ akka- gi, yerna tetesseḍ ccrab. » 

Zaɛfen fella-s,yuγal iḍewwer γer γur-sen yenna-asen : « a leqbayel asmi i awen-
nettkellix tettamnem-aγ, tura mi awn-in-neqqar tidet tegummam ad tamnem. ṣebḥan llah 
lɛaḍim !» 
 

 
 

6-LA PULIS 
 

Tagi d yiwen akkenni, kecmeγ umayen-a ar yiwet n lqahwa dagi deg Baṛbas, ufiγ-t-in 
dinna ad asen-id-ixeddem lakunfiṛunṣ dupṛis, netta yesɛa di Lzzayer, yusa-d kan ad ibeddel 
idrimen, apṛi ad yuγal ar tmurt, ufiγ-t-in yeqqar-as asmi akkenni llunṣin ssiɛqa-nni, win ufan 
kan akka yaɛwej kan akka ciṭuḥ, ad t-ɛebbin, udibi nekk ferḥeγ, mi tuγal Lzzayer, teppuri 
teppuri d laɛǧeb, kanjur apṛi kamim kecmen-iyi ar lqahwa deg yiḍ, rẓan tawwurt, wigi 
yettakren, keččini ad nniṭwayin Lzzayer, kecmen mi aluṛ wwin kullec, lkis tamacint-nni n 
lqahwa, tiqrayin kullec kullec, ur ugaden lapulis ur ugaden, bṛima capu, aluṛ acu iyi-d-ǧǧan, 
alqeγ lafuṭuwat yiwet n winna n laɛwama, tayeḍ n gaɛgeɛ-agi yellan tura, ii kestivu, aluṛ 
ǧǧan-iyi-d lafuṭuwat-nsen, ur iyi-iγaḍ ara kullec, iγaḍ-iyi uḥeccem-nni iyi-d-ḥecmen, ad ten-
iḥeccem Rebbi, pask lifuṭuwat-agi d tiγin i tent-id-uγeγ, nutni baṭel ugin ad tent-awin, ad 
twaliḍ kan ibandiyen, lapulis d lbeγt, iḥekku-iyi-d yiwen umayen-a, yeqqar-iyi-d bγiγ ad bnuγ 
ur ufiγ ara ixeddamen, sinuṛmal aten-an akk di lapulis, lapulis n yenyen, parsk deg yiḍ-nni 
ɛeddan umwa meyya iberdan sdat n tewwurt, sdat n tewwurt n lqahwa, tawwurt taṛṛez kamim 
ad tt-walin, ad slen i lḥess ah, wigi ryan ditu, ṣfik d iderγalen ɛezgen yirkel, a neγ gganen s 
ibeddi leḥḥun sxerxuren, kum wigad i ten-ittekmandayen sḥerqen srabes, msakit ttuγaḍen, 
aluṛ azekka-nni tilifuniγ ar kumisaṛya, nnan-iyi-d ilaq ad d-truḥeḍ ad teddipuziḍ laplant, mi 
ruḥeγ ufiγ dinna yiwen qqaren-as lanspikttur Ttahar, dabuṛ ur ǧǧiγ ṛebɛa swayaɛ apṛi mi iyi-
sɛeddan, yenna-iyi-d wagi ixedmen tagi, ṭunfipa ad t-nerriti, nniγ-as lukan a mayen i ttekleγ, 
ur ten-tettritiyem ur qrib ur aliḥal, parsk livuluṛ-agi akken i s-yenna winna, ers ay agellid ad 
rsent, lukan ufan aγrum zeddigen akken nniḍen tilaq ur ttakren ara, mi nekkini hhh tura 
waqila bezzaf akka-agi lukan ad iyi-d-slen, nekk ad uγaleγ ar tmurt ad iyi-yawin ar sseḥra ad 
iyi-zlun dinna, aluṛ ariti-agi mi tenniḍ, ṣafik yifi-t kan ma rritiγ dagi.  

7-WINNA S-YENNAN NEKKNI NESƐA NNIF 
 
 Mi wen-d-nniγ seg llina winna yesɛan nekkni nesɛa nnif, nniγ-awen-d hata wacu i aγ-
yenγan, ad as-tinnim amek akka, mi si kumsa lariyliti itampitwayabl, abrid-agi iɛeddan 
justema nejbed-d akka af lizimigri.  

yenṭeq-d yiwen yenna-as: nekk ass ma ara iyi-temmet lakaṛt driziduns-agi-inu ad 
cergeγ ddin Rebbi-s ipi ad ruḥeγ ar tmurt parsk nekkni d arraw n laṣel apṛitu.  

Yenna-as wayeḍ: atan ma txedmeḍ akkenni txesreḍ.  
Yenna-as: tutfaṣu ma neqqim dagi nexṣer, aa ffeγ-t nniγ-as: yerna teqqareḍ d arraw n 

laṣel.  
Nniγ-as: ass ma ad iyi-d-tinniḍ ma nruḥ nerbeḥ, ma neqqim nerbeḥ, aa ass-nni wi d 

arraw n laṣel wama tura aa, aḥay aḥa 
 

8-DDUNIT 
 

Yiwen yenna-d : « ha-t-a yemmut leflani ; ma ad tedduḍ ad tḥedreḍ i temḍelt-is », 
nniγ-as teḥrem ma yefka-yi ubrid, netta asmi ara mmeteγ ur d-yettas ara ad yeḥder i temḍelt-
iw, tura ad awen-d-iniγ ayγer i d-ilul, sani-γer i-d-ilul, asmi i d-yelul "Llah hewwa ɛalem", ay-
γer yemmut ass-agi "Llah hewwa ɛalem", ass yefreḥ ass yeqreḥ d ussan, ass ad tafeḍ 
yesseram, ass ad tafeḍ yekcem-it lxuf, tikwal idess, tikwal yettru, tikwal ma yenna-ak ssired, 
ssired tikwal ma yenna-ak ssired γas ames, yečča, yečča ,yeswa, yeṭṭes. Azekka-nni daγen 
yečča, yeswa yeṭṭes, wagi ur ixeṭṭa ara wagi kul ass yella ixdem lxir iwala ur tečča ara, ixdem 
ccer iwala ur yendim ara ; iḥbiben ziγ keččini ur d-grin ara yeḥbiben, tura iɛdawen anda ma 
teddiḍ llan, uqmen-as axxam am wakken ixuss-it kra, ijaḥ nnan-as medden ayγer, asmi i d- 
yuγal dγa "yeddiguti". Ddunit  am uxxam bu snat n tewwura ekk sya teffγeḍ sya dγa i "bonne 
soir". 

 
9-URGAΓ LEḤḤUΓ 

 
 Urgaγ leḥḥuγ, isebbaḍen qarsen, iceṭṭiḍen qarsen, leḥḥuγ amzun d aklicaṛ ; Izḍem-d 
weqjun deffir-i, haw haw haw haw, nneqlabeγ : rreẓ, ad ak-d-yefk Rebbi aya duya. 
 Nniγ-as: lukan d ameṛkanti i d-iɛeddan, ad tarreḍ iman-ik d lqaɛa, imi d nekkini; hi 
hi hi hi.  
 Yenna-k: aṛju, iiiih lukan am waya-agi, anda ara d-nban sdat-wen, ihi lukan am aya-
agi. 
 Nniγ-as: amek rreẓ inɛel ee.  
 Yenna-ak: anda ara d-nban sdat-wen, ih, nekkni ar tura ur nessin ara acu i d dduṛu 
acu i d snat nekkni, nekkni ar tura ur tt-nessin ara tagi nekkni, winna d argaz yekkat irgazen s 
wiyaḍ winna nniḍen meskin ulac deg-s. 
Nniγ-as: tarewla kan. 
ṭṭfeγ-tt d tazla. 
Aṛǧu ur reggel ara. 
Tarewla, ttazzaleγ, ttazzaleγ, ttazzaleγ, armi d-lliγ allen-iw, ufiγ-d iman-iw deg ussu, ṣṣew 
ṛṛah. 

10-AMEK IHI? 
 

 Subbeγ γer saint Micel ass-nni yelha lḥal, nniγ-as ammar ard ad d-yefk Rebbi albaɛeḍ 
n tmarikaniyin. Ahya mmi! Ass n ssebt Sait Micel yeččur  d tiḥdayin! Nniqal amek ih? Aγrum 



Annexe XI                                                                                                     Les récits brefs 

 

457 
 

ur terwin ara meqqar Ala jjiḥ i yettfaten. Ass-nni nniγ-ak, ihi, ahya sebɛa n ssiɛqat! leḥḥuγ 
akka, nniγ-ak alammi i d-tɛedda! Anda? Anda ssneγ Rebbi-ines nekkini? Tɛedda-d yiwwet 
gar iiih!, miii, ddin yemma-s! tebɛeγ-tt akk-agi nniγ-as: “maddmuzel!” mačči teḥbes!! Ad 
ttecmummuḥ kan akka weḥd-s, yuγal teẓẓel-d ak-agi afus-is γur-i, semdaγ afus-iw tefka-yi-d 
rebɛa  dduru!! 
 

 
11-TRESOR DU FLN 

 
Tura imi nettqesir akkagi meɛna d aqessar kan i nettqesir, γur-wat ad tγilem dγa, tipa, 

wigad izemren ur hedren ara, ma d nekkni ad nsedhu arrac, alors ! mektaγ-d ddaɛwa-nni 
Trésor du FLN, asmi akken ad d-rikupirin les algériens kunhwa win i yijemɛen iṣurdiyen-agi, 
asmi iten-ijmeɛ, ur ten-yejmiɛ ara iman-is parsk yella win iweklen akken ad d-yejmeɛ, iwala 
amek i tella ddaɛwa finalmu d tameṭṭut-is i d asen-d-igren iγsan, ktar n ɛcer snin ttazalen wid 
akk yenγan argaz-is akken ad d-rikupiri (récupérer) idammen mi rien à faire. Ur yi-tessineḍ, 
ur k-ssineγ.  

Di tmurt n la suisse tella la justice mačči am dihin, γur-neγ apri tu (après tous) tekkes 
taɛkumt-nni acḥal akkenni n yimelyaren ? Ahya Rebbi ! Lukan i yi-ten-id-fkin i nekkini, mi 
iban ad nturni (tourner) la page. 
 

12-LAARTIST ! 
 

Tagi, d yiwen n Laṛtist akkenni iruḥ-d ar γur-i, yenna-d: kteb-iyi-d lacunṣu ad tt-
ttγenniγ, jebdeγ-as-id tagi n yaḥya Berzidan. nniγ-as: zeṛṛ ma k-teɛǧeb tagi ketbeγ-tt dija.  
Yenna-d: γerr-iyi-tt-id ur ssineγ ara ad γreγ.  
Nniγ-as: amek i tettγenniḍ ma ur tessineḍ ara ad teγreḍ.  
Yenna-d: iiiih.  
Nniγ-as: bu wali ṭaṭaṭa, a sidi γriγ-as-tt-id, anda akkenni mer ahat lukan ad telhu ma aγ-fken 
amkan.  
Nniγ-as: tibwa a ddin Rebbi-k ma telḥa ad ak-fken amkan, akkenni mi s-tt-id-γriγ,  
Yenna-d: tipa fu nu, d nekk ara k-iγennin tagi.  
Nniγ-as: ayγer?  
Yenna-d: ad iyi-yawin ar lḥebs.  
Hhh Laṛtist. 

1-TAMACAHUT IQANNAN 

 
Ad truḥeḍ ad tzedmeḍ dinna deg ɛekuren iqannan a t-ɛewden, tidak n tmurt, jist dinna 

ar lafuntan fric, yella dinna yiwen umkan akkenni, icud ar ileccac dinna jist uqbel ad tawdeḍ 
ar iɛekuren, yella dinna yiwen uceṛcuṛ akkenni, iceṛcuṛ tujuṛ, ilfan dinna uyyuy uuy, acu, 
ilfan, uccanen, ibekkan, d tiẓeggi n lewḥuc ah, mi jami jami ad iruḥ walbaɛḍ ad d-izdem 
dinna, antad ya Rebbi d yiqeccuḍen-nni irekkun deg lqaɛa ulac win yettruḥun ad ten-id-yawi, 
ad truḥeḍ ad tzedmeḍ dinna iqannan ad t-ɛewden, ḥader ha ad d-ffγen deg ceṛcuṛ-nni, ad d-
ffγen deg tjuṛ-nni, abbabab tarewla situ, yiwen akkenni yella ixeddem zik dagi ar ṛunu, 
qqaren-as Saɛid Bu Tlufa, yiwen wass igubar amkan-nni, ibγa ad t-yefres, sitadir akkenni ad 
t-yekrez ipi ad yekdem dinna tafellaḥt, yak tya yak amkan-agi ulac win yettalasen deg-s, 
yenna-as: alih ad ɛeddiγ ad t-xedmeγ, sḥab iɛekuren nnan-as: abbabab baɛed-ik tixxer acu 
tesgermiḥeḍ akka, mi netta awwah iruḥ yewwi-d abilduziṛ yaɛna amadaγ-nni ahya mmi, 
yebda iferres amadeγ-nni, mi akken kan yennul inijjel amezwaru upp yenṭeq-d γur-s uqannu, 
taγect-is d tazurant.  
sselṭan-nni iqannan yenna-as: Anwa-k keččini? 
Saɛid bu tlufa yexlaɛ yenna-as: Aa a d nekkini kan d Saɛid bu tlufa, yenna-as wala sitadir bγiγ 
ad xedmeγ tafellaḥt deg wemkan-agi. 
Yenna-as-d uqannu-nni, sselṭan-nni iqannan yenna-as-d : D anwa i ak-yennan ? 
Yenna-as Saɛid bu tlufa yettargigi yenna-as: Ulac. 
Yenna-as-d uqannu-nni: Bu dayen. 
 Dγa aqannu-nni issawel i yeqannan-nni-ines bac ad ɛawnen Saɛid bu tlufa, usan-d 
meyya wexemsin iqannan usan-d d tadṣa, wa yesɛa meyya tqejjarin wa yesɛa meyya tfettusin, 
mimpa nnefṣ n wass din di rẓan lbuṛ i wurti. Saɛid butlufa yeqqim kra n wussan armi kawen 
wafrasen-nni qceqcen kawen mliḥ heḍmen cḍeb-nni akk dγa iruḥ ad ten-yessarγ, yewwi 
tabwaṭ n zalamiṭ iruḥ asen-yefk times ahya mmi yefka-asen times, mi akken kan i tecɛel tmes 
deg zemẓum-nni amezwaru, up,  hata uqannan-nni diγen yenṭeq-d ar Saɛid bu tlufa taγect-is d 
tazurant, sselṭan-nni iqannan yenna-as: Anwa wa?  
Saɛid bu tlufa yugad, Bababab yenna-as: Aa a sitadir d nekkini d Saɛid bu tlufa, sitadir bγiγ 
ad sḥerqeγ iḥerqan-agi ii; bac ad xedmeγ tafellaḥt dagi. 
Yenna-as-d uqannun-nni, sselṭan-nni iqannan taγect-is d tazurant: d anwa i ak-yennan? 
Yenna-as Saɛid bu tlufa yettargigi yenna-as: Aa sisitadir ulac. 
Yenna-as-d uqannun-nni: Bu ali dayen. Bu, yessawel i yeqannan-nni-ines bac ad ɛawnen 
Saɛid bu tlufa. Usan-d akken waḥed telt meyya iqannan usan-d ttadṣan wa yesɛa meyya 
teṭṭucin reqqent taṭṭucin-nsen,  wa yesɛa meyya tqemmucin ipi ttsuḍun times s tqemmucin-
nsen, mimpa nnefṣ n wass din din serγen kullec, armi apṛi mi yerγa kullec, Saɛid bu tlufa iruḥ 
ar iɛekuren yeqqim dinna armi yessenṭa lexrif, lγaci qqaren-as tixxer aya weyyak, aya weyyak 
mi netta awwah yettraǧu kan ad d-tewwet lehwa, apṛi mi d-tewwet lehwa yewwi-d atraktur 
iruḥ ad yekrez ahya mmi, mi akken kan iruḥ ad yerẓ aḍref amezwaru upp ata uqannun-nni 
diγen yenṭeq-d ar Saɛid bu tlufa taγect-is d tazurant sselṭan-nni iqannan yenna-as-d: Anwa i 
ak-yennan? yenna-as-d: Anwa wa? 

  Saɛid bu tlufa yugad abbabab! yenna-as: aa a sitadir a d nekkini d saɛid bu tlufa, a 
sitadir ii ifuk ad kerzeγ bac ad xedmeγ tafellaḥt dagi.Yenna-as-d uqannun-nni taγect-is d 
tazurant  
Sselṭan-nni iqannan yenna-as-d: D anwa i ak-yennan? 
Saɛid bu tlufa yettargigi yenna-as: Aa a ulac. 
Yenna-as-d uqannun-nni bu ali dayen. 
 Dγa yessawel i yeqannan-nni-ines bac ad ɛawnen Saɛid bu tlufa, usan-d iii waḥed 
xems meyya iqannan usan-d ttadṣan, kull wa s tgersa mimpa nnefṣ n wass gelben kullec.  

Azekka-nni imir Saɛid bu tlufa, iruḥ ad yezreɛ, yewwi aqenṭar n yirden iruḥ ad yezreɛ 
irden, iruḥ ahya mmi, tikemmict tamezwarut upp ata uqannun-nni diγen, taγect-is d tazurant. 
Sselṭan-nni iqannan yenṭeq-d ar γur-s : Anwa wa ? 
Saɛid bu tlufa uyyuyuy yugad yenna-as : aa sitadir d nekkini d Saɛid bu tlufa, sitadir kum 
iḍelli nekrez aluṛ ass-agi ilaq ad nezreɛ ih. 
Yenna-as-d uqannun-nni (taγect-is d tazurant), sselṭan-nni iqannan yenna-as-d : Anwa i ak-
yennan ? 
Yenna-as Saɛid bu tlufa (yettargigi, yugad) yenna-as: Aa a ulac. 
Yenna-as-d uqannun-nni: Bu alih,  dayen. 
 Dγa yessawel-d i yeqannan-nni-ines bac ad ɛawnen Saɛid bu tlufa, usan-d iih acḥal i 
d-yusan ɛeddan alef sɛan ɛecṛalaf n tfettusin mimpa nnefṣ n wass zerɛen kullec. Waḥed agur 
apṛi akkenni iiih iɛerɛer yiger, mačči am uɛeqqa-nni uɛerqub yeččan zzeriɛa yebrurez. Saɛid 
bu tlufa yessefqad, yettɛassa sirtu γef yefrax amer as-ččen kullec nutni am ujrad, yettawi 
akasṛun yekkat deg ukasṛun akken ad ten-yesḥaḥi ipi yettasḍad-iten s tirbulat s yilli ahya 
mmi, netta Saɛid bu tlufa waḥed-s kan dabitid, tamγart-is akk d mmi-s yettaǧǧa-ten deg 
uxxam, ass-nni ihi yehlek, ih yehlek iceggeɛ mmi-s yefka-as tirbulat-nni akk d ukasṛun, imla-
as amek ara yexdem, yenna-as : Aluṛ ma yella win i d-ineṭqen ar γur-k ak-id-yinni : Anwa 
wa ? inni-as d mmi-s n Saɛid bu tlufa situ, ali ruḥ. Iruḥ mmi-s-nni yewwi tirbulat akk d 
ukasṛun iruḥ. 
Yenna-as baba-s : Sirtu ḥader ad d-celfeḍ tiyidrin neγ ma ulac ad k-ččeγ d azegzaw. 
Iruḥ mmi-s-nni ahya mmi, yewweḍ ar dinna ar yiger, mi akken kan yewet afrux amezwaru s 
tirbulat upp ata uqannun-nni diγen inṭeq-d γer γur-s taγect-is d tazurant. Sselṭan-nni iqannan, 
aqcici-nni iba ur yugad ara acu yenna-as: ih d nekkini mmi-s n Saɛid bu tlufa, dγa sselṭan-nni 
iqannan yessawel i yeqannan-nni-ines bac ad ɛawnen mmi-s n Saɛid bu tlufa ahya mmi, armi 
d azal dayen ifrax-nni fuken dγa ruḥen akk ad ṭsen d azal ruḥen ad qeglen.  
Mmi-s n Saɛid bu tlufa netta yaɛna ad d-yeclef tiyedrin ad tent-yečč, iclef-d tameqqunt n 
tyedrin yebda itett-itent emmm telha, ii lhant aa ziḍ-it a d axessar i ziḍ-it, ur yettaki ara upp 
hata uqannun-nni diγen taγect-is d tazurant. 
Sselṭan-nni iqannan inṭeq-d ar γur-s : Anwa wa? 
Aqcic-nni: Puff yenna-as: Ih d nekkini; mmi-s n Saɛid bu tlufa. 
Yenna-as-d uqannun-nni sselṭan-nni iqannan : Acu ad txeddmeḍ din? 
Yenna-as weqcic-nni: aa ttekkseγ-d tiyedrin, tetteγ tiyedrin, ih. 
Yenna-as-d uqannun-nni: Bu arǧu. 

 Dγa yessawel i yeqannan-nni-ines bac ad ɛawnen mmi-s n Saɛid bu tlufa, isan-d d 
ilulufen kan akkenni tetten, tetten, tetten ahya ssimra aγlin γef tyedrin-nni mimpa nnefṣ n 
wass ččan kullec ahya mmi. 
Iruḥ, iiii apṛi aqcic-nni yugad, yugad ad yeqqel s axxam armi d tameddit ata yusa-d baba-s, 
yettqellib fell-as, yettqellib γef mmi-s, mi d-yewweḍ baba-s iwala iger yemmečč dγa yezɛef 
yeṭṭef mmi-s-nni yeγli fell-as s teγrit, mi tiyita tamezwarut upp ata uqannun-nni diγen, taγect-
is d tazurant. 
Sselṭan-nni iqannan yenṭeq-d ar γur-s: Anwa wa? 
Saɛid bu tlufa yenna-as: ii d nekkini kwa. 
Yenna-as-d uqannun-nni, sselṭan-nni iqannan yenna-as-d : Acu ara txeddmeḍ din? 
Yenna-as Saɛid bu tlufa: ad t-kkateγ alama yettraḥ, d mmi aa yečča-iyi kullec ppaf ppaf ppaf 
yeγli fell-as. 
Dγa aqannun-nni yenna-as: Bu. 
 Dγa yessawel i yeqannan-nni-ines bac ad ɛawnen Saɛid bu tlufa, usan-d dayen 
akkenni ur nferru, usan-d ttadṣan iɛǧeb-iten lḥal, ppaf, ppaf, ppaf, γlin γef mmi-s-nni n Saɛid 
bu tlufa, kkaten-t, kkaten-t, kkaten-t armi dayen yeγli am γeddu yemmut ahya mmi. 
Saɛid bu tlufa amek ara yeqqel s axxam tura, azekka-nni ṣṣbaḥ hattan temγart-is tessaweḍ-d 
tettnadi fell-as ipi mi twala mmi-s yemmut, hatta diγen tebda imeṭṭawen tekkat agejdur mi din 
din up aqannun-nni inṭeq-d ar γur-s taγect-is d tazurant. 
Sselṭan-nni iqannan yenna-as: acu-t wa? 
Nettat tettru tenna-as: ii d nekkini d tamγart n Saɛid bu tlufa aa. 
Yenna-as-d uqannun-nni taγect-is d tazurant, sselṭan-nni iqannan yenna-as-d: D acu ara 
txeddmeḍ din? 
Tenna-as : Ttruγ γef mmi hi hi hi hi. 
Aqannun-nni yenna-as: Bu. 
Alih yessawel i yeqannan-nni-ines bac ad tt-ɛawnen, usan-d dayen akkenni deg wacḥal yid-
sen, aa ttrun yirkel, siḥ a yezṛi-w leḥmali d axessar a γelben tignawt n ccetwa, dγa tamγart-nni 
yewwi-tt uḥemmal ahya mmi. 
Saɛid bu tlufa hata tura yeqqim-d waḥed-s, iiie aniwer tura? Ikemmez aqerru-is, mi akken kan 
yebda ikemmez aqerru-is upp hata uqannun-nni diγen taγect-is d tazurant. 
Sselṭan-nni iqannan igher-it-id diγen: Anwa wa? 
Saɛid bu tlufa yettergigi yugad yenna-as: d nekkini d Saɛid bu tlufa a. 
Yenna-as-d uqannun-nni taγect-is d tazurant, sselṭan-nni iqannan yenna-as-d: Acu ara 
txeddmeḍ din? 
Saɛid bu tlufa tseqsiqen tuγmas-is yenna-as: Kemzeγ aqerru-iw. 
Yenna-as-d uqannun-nni: anwa i ak-yennan? 
yenna-as Saɛid bu tlufa: Ulac. 
Yeɛreḍ ad yerwel mi aqannun-nni yessawel i yeqannan-nni-ines bac ad ɛawnen Saɛid bu tlufa 
bac ad as-kemzen anda i as-yehwa, zzin-as kemzen, kemzen, kemzen armi ur as-ǧǧin ara ḥala 
iγsan. 
Saɛid bu tlufa adiu fell-as ahya mmi. Tidak n tmurt aluṛ dγa dayen deg wass-nni jami jami ad 
qarreb walbaɛḍ ar wemkan-nni neγ ad iruḥ walbaɛḍ ad d-izdem dinna anti ya Rebbi 

iqeccuḍen-nni irekkun di lqaɛa ulac winna yettruḥun ad ten-id-yawi, amadaγ dinna babbab 
tjuṛ-nni ilfan uyuyyuy, ilfan, uccanen, ibekkan, tettwacbek lγaba kra uxenduq akkenni just 
dinna ar lafuntan fric uqbel ad tawdeḍ ar iɛekuren anda akken yella ucercuṛ, anwa ur nebγi 
ara ad yeqqel ar tmurt iie lexrif a sidi, timeγriwin juli juli, ad ttruḥed ad tzedmeḍ dinna 
iqannan a t-ɛewden, aluṛ tarewla situ. 
 

2-MUḤEND U SLIMAN DI TAHIRAN 
 

        Am waken teẓram, asmi yiviziti tamurt- agi, leḥyatu lleh Xumayni yufa-ten-id tellement 

tebunsi lascience dinna γur-sen, yufa-ten-in fehmen même amek heddren lewḥuc, fehmen 

amek heddren lehwayec , kullec , kullec Muḥend U Sliman alors, yeḥfeḍ ciṭuḥ. 

Yiwen wass, iteddu akken ad iruḥ γer Tihiran, yesla i leḥcic yettru : « a tawaγit uqerruy-iw, 

nekk yettewten,  acu i as-xedmeγ i sidi Rebbi imi yi-d-ixleq d leḥcic mi ara wḍeγ sin yiḍuḍan 

ad nemmed sin yiḍuḍan ciṭuḥ zunakit, dγa ad d-ilḥeq lweḥc-nni, kra akken lweḥc, uy a yemma! 

Ad yeɛfes deg-i, aqemmuc-is yeγleb amger n yiger, ad yeḥbek, ad yemger deg-i, sebleɛ a 

lqaɛa,ečč a times, aɛebbuḍ-is yeγleb tasraft. 

      Skra d-yexleq Rebbi llewḥuc yerna-d ikerri iγleb-iten arkelli.A tawaγit-iw, a tawaγit-iw ». 

MuḥendU Sliman, yenna-as deg wul-is kan,yenna-as: « Ad yili Rebbi di lɛewn ». Ikemmel 

abrid-is,  yuwi-it ubrid rrif rrif n lebḥer,rrif rrif n lebḥer,yufa tamḥayt les huitres-nni igan am 

uxlul daxel ttaγen-tt-id,tetten-tt tura même di tmurt,acki-tent très très bien.Yufa-tt akken γef 

kra akken n ucruf, la tettfay, tetteli aqemmuc-is dinna. Muḥed U Sliman,yeddem-itt-id ad tt-

yečč,dγa : « A Rebbi d acu i k-xedmeγ? Leḥcic,yif-iyi leḥcic, mi t-tgezmeḍ, ad iɛawed ad 

yessemγi,ur yettmettat ur….ma d timḥayin msakit, uwin-t deɛwessu. A…… A nesɛa  snat 

tjeγlalin,yiwet sya,yiwet sya, armi aγ-d-sekkifen tura s ṭṭeẓina, tinna a lqecc-nneγ! A lḥif-nneγ! 

Bu sin n yiḍarren, yečča tamurt γef n teddu. » 

   Muḥend U Sliman, (yedduqes) ,yenna-as:  

« Ah….Ah….Ah…. maci  qrib uwiγ deɛwessu d tameqqran. »  

Dγa,yetterḍeq d imeṭṭawen meskin,yenna-as i temḥayt-nni:  

« Ay aggad Rebbi smeḥ-iyi,ha-t-an ad kem-rreγ ar wanda i kem-id-ufiγ. »  

Dγa yerra-tt γer wansi i tt-id-yeddem,dγa isers-itt s lemḥadra, ikemmel abrid-is, ileḥḥu 

yettxemmim, ileḥḥu yettxemim, yettwali tisist tettett izan,tifirellas tettent tisisin, lbaz itett 

tiferellas, izem itett lbizan mecki murḍsen, biensûr, u Rebbi kbir.MuḥendUsliman,ihedder 

waḥd-s,yeqqar-as: « parceque ur γrin ara, c’est pour ça », ileḥḥu, ileḥḥu,  

yeɛreḍ ad yexdem le Stop, ulac win d-iḥebsen,ikemmel γef uḍar alamma yekcem-d  Tahiran. 

YekcemTahiṛan, yeɛya,yemmut, ha-t-a, aya akken uḥemmal lγaci! ilḥeq-d γur-s, awah, ad 

texlɛeḍ!Tteɛggiḍen,γeḍlen-d igenni, nutni,kra akken kan n yizerman d tzermatin akkenni 

seddan-t , anda ara tafeḍ ɛfsen-t akk dina s krarfẓen-t akk meskin widak-nni, ttɛeggiḍen: 

Aɛṭilu zalamiṭ, aɛṭilu zalamiṭ.MuḥendUsliman, yeɛreḍ ad- Yekker awah! rekḍen-t akk! 

yenna-as:  

« Acu akka, iwumi? » Widak-nni, 

 «Aɛṭilu zalamiṭ. »  

MuḥendU Sliman,yeǧɛel d JSK ziγ awah, ziγ d yiwen n le frère musulman i kundanin à mort. 

Yenna-as MuḥendUsliman:  « Annaγ a Rebbi!Ula d netta yeɛya di ddunit mais Rebbi les 

frères musulmans-agi dγa ččan taxesayt akter n Muḥend UCaban-nni n Leɛwam-agi.  

Au lieu ad ɛerḍen ad leḥqen leǧnas nniḍen,wigi bγan d leǧnas nniḍen ara d-yeqlen γer deffir 

γer γur-sen. » Yenna-as: 

« Akkagi tura iban ad iṛwu lǧihad fi sabil Llah. » 

IhiMuḥend U Sliman yeḍfer lγaci-nni armi yuweḍ ar umekkan nni anda ara fuzyin winna, 

yufan kulec iheyya ,  winna yeckel lɛesker iheyya,yufa même lɛulama-nni yekundanin winna, 

yufa-ten akk dinna, qqaren awal n Rebbi , iččamaren n lɛulama-nni, kul yiwen iɛelleq tteṣbiḥ 

et puis,sɛan imeẓẓuγen, anect-ila-ten bac akken igennuren ur d γellin akin;wala akka .Alors 

kkalin-ten s yimezzuγen ancet-ila-ten. 

Muḥend U Sliman,yettferriǧ mais tegzem tasa-s.  Ciṭuḥ akka,yenna-as : 

« Ad ɛeddiγ γer u procureur - nni-nsen, ad as-sfehmeγ. »  

Aprocureur-nni kamam,d argaz lɛali, ismeḥs-as iMuḥendU liman après,yenna-as netta,yenna-

as I Muḥend U Sliman, inna-as:  « A mmi yya-d tura ad teẓreḍ tura amek tella ddeɛwa.  Amer 

d keččini amek dγa ara texedmeḍ? . » Yenna-as:   « lkafer-agi! est oui! biensûr !Netta, ur 

yebγi ara ad t-fuzyin mais  le tribunal-agi,yekundani-t. Wali tura ad ak-d-iniγ ayγer tlata 

medden tu vois, tlata medden i t-yeẓran ibec ur d iriḍ, comme ibec ur d iriḍ am win iḥuǧen ur 

yuwiḍ. .Ih safik amexluq-agi mačči d ineslem,ih, iḥuǧ  ur yuwiḍ. Alors,tura ibba, ilaq ad ten-

fuzyi parceque ddin lislam akk-agi. » 

Muḥend U Sliman, yenna-as: « Sebḥan Llah lɛalim!Bdu-tt-id seg leḥcic alamma d bu sin 

yiḍarren ulac win ithennan di ddunit-agi. »Yuγal inna-asen:  « A xezzut ciṭan »  i lγaci-nni -

agi d-yezzin I lɛulama-nni akk id-yezzin,yenna-as: : « Xzut cciṭan,wah,wah,wah.Dγa,γef way-

agi dγa ara t-tenγen,a ɛaǧaba-k  a sidi Rebbi! »  Lɛulama-nni , ibba yehda-ten-id Rebbi 

serrḥen-as i ugeswaḥ-nni ikundanin niqal. Mais,siwa abrid-nni iserḥen iwalbɛaḍ ma ulac c’est 

pas la peine  akk ula wumi-ten dγa. Après MuḥendU Sliman,γuγal γer tmurt nγan-t di Ben 

Ɛeknun,waqila qrib aseggas ayagi tura netta akked sin nniḍen,waqila. Isellek a frère 

Musulman  et puis netta nγant les frères Musulmans. 

1. ΓEF UMΓAR IKERREC UQJUN 
 

 Ḥekkun-d γef yiwen umγaṛ ikerc-it uqjun (ḥaca timira nnwen) netta aqjun-nni, ad aγ-
yenǧu Rebbi yenǧu kra d-ismeḥsisen, ikleb. Ihi amγar inteḍ-it waṭṭan. Wwten amek ara t-id-
jebṛen ulac, fkan-as ddwa ur yufi ara γur-s. Lḥasun akka I d-ḥekkun, limin ur ttgalleγ ara, nnan-
ak yewweḍ armi d ass wis ṛabɛin n wussan yesseglef amzun d aqjun dγa yemmut. 
 Taqsiṭ telḥa, medden akk slan yis-s, ixuṣ! Ihi ass-nni yella umγar-agi nneγ inehhaṛ-d 
zzayla zdat –s  seg wasif. Iwwi-d tiṭ-is  tebzeg. Immugr-d yiwen meskin d nnya kan akka am 
da, inna-as:  
-“Rebbi ad iɛin a dda ubrahim.” 
         -“Rebbi ad iɛin a mmi.” 
Issaked tiṭ-is, iwala-tt d tazeggaγt, annect uyeddid. Inna: 
        -“ D acu k-yuγen akka”? 
        -“ Iqqes- iyi waṛẓeẓ.” 
Argaz iffeγ-it leɛqel, inna-as: 
       -“ Amek! Teǧǧiḍ iman-ik ? Ay ageswaḥ!...” 
      -“Lxir ncallah , ineγ ur yeḍri kra”? (Tiṭ-nni yettu-tt akk) 
      - « Amek ur tezriḍ ara » ? 
      -«  Ur zṛiγ ara … Inaγ-d ziγen  d acu akka yellan » ? 
-«  A γur-k ṛebɛin n wussan ad tiniḍ PZZZT ad temmteḍ.” 
 
 

2. SIN D ATMATEN 
 

Llan sin d atamaten. Yemmut baba -tsen, yeǧǧa-asen-d lxiṛ ameqqran. Bḍan-t γef sin, 
ǧǧan kullec di texxamt. 
           Ameqqran s tmeṭṭut-is d warraw-is, amecṭuḥ werɛad yejweǧ. Mi  yekcem umeqran-nni 
γer texxamt ad iddem kra seg uḥric-is ad t-irnu s aḥric n gma-s, yinni-as: 
       “Gma meẓẓi, ammar i ibeqqu .”  
Amecṭuḥ-nni daγen ittadam seg uḥric –is irennu s aḥric n gma-s, iqqar-as: 
       “Gma s uxxam-is, nekk s uqqeṛṛuy –iw d netta i yeḥwaǧen akteṛ-iw.” 
 Yiwen ur d-yerri s lexbaṛ I wayeḍ. Lxiṛ nnsen yettimγuṛ, yettimγuṛ… 
                                                 (Awal-agi  n wat zik, newwi-t-d i wat n wassa.) 
 
 

3. AFFAR D TNEQLET 
 
Iruḥ waffar γer tneqlet, yenna-as:  

- A taneqlet, eǧǧ-iyi ad qeggleγ γur-m, sya ar tameddit ad ruḥeγ. 
Tenna-as:  

- Ih. 
Ikcem, yeqqim. Tameddit, tenna-as tneqlet: 

- Ay affar, d lawan aql-ak-id. 
Yenna-as:  

- Ḥseb iẓuṛan-im d iẓuṛan-iw; win yugaren wayeḍ ad yeqqim, wayeḍ ad iruḥ. 

Ḥesben-ten, afen yugar iẓuṛan n waffar a wid n tneqlet 
 

 
4.AMΓAR D TEMΓART 

 
Yella wemγar d temγart, zedγen deg wexxam waḥed-sen. Axxam-nni yezga-d beṛṛa n 

taddart. Ass-nni yeγli-d yiḍ, kecmen-d γur-sen yemkarḍen. Slan-asen kan, ddurin tiγmart, ffren. 
Tenna-as temγart-nni: 

- Kker γur-sen. 
- Yenna-as: susem… ad am-d-slen. 
- Tenna-as: ihi akka i xeddmen yergazen?... 
- Yenna-as: nniγ-am susem. 

Dγa teḥqer-it. Yenna-as: 
- A tamehbult… Ad kkreγ γur-sen ad iyi-zlun yerna ad glun yis-m. γas tsuγeḍ, ur yelli 

win ara m-d-yeslen. Meqqar ṭṭef imi-m; amer win itettun abernus-is d ccetwa i d-
iteddun. 

 
 

5.AƐEẒẒI YUGER AZGER 
 

 Yella uɛeẓẓi d amecṭuḥ, iwala azger; yuzzel γer baba-s, yenna-as: 
- A baba, iyya-d ad twaliḍ, atan dagi lxelq annect-ilat. 

Baba-s yeṭṭef-d taqejjirt-is, yenna-as: 
- A mmi, amek yega? Annect n tqejjirt-iw? 
- Yenna-as: aya a baba, anda ara d-tban tqejjirt-ik… 

Izdi lqedd-is, isuffeγ-d tidmarin-is, yenna-as: 
- Ad yili annect-iw? 
- Yenna-as: Anda ara tbineḍ a baba. 

Iḍleq i tferriwin-is, yenna-as: 
- Ad yili akka? 
- Yenna-as: ur tewwideḍ ara a baba. 
- Yenna-as: a “llγi”, ma yella lxelq iyi-yugaren! 
-  

 
6.WIS TLATA 

 
Yiwen wergaz yexdem snat n tkemmarin ackitent,  yunef-asent ad qqarent. Asen-d sin 

yemcac, ukren-as-tent. Asmi d-iḥdeṛ beṭṭu, ikker imeṛzi ger-asen. Yiwen yeqqar-as: nekk ad 
ččeγ tameqqrant. Wayeḍ yeqqar-as: d nekk ara tt-iččen. Nnan-as ad nruḥ ar lqaḍi, d netta ara 
aγ-yefrun. 

Ruḥen. Yufa-d lḥal lqaḍi d ibekki. Yeṭṭef-d lmizan, yebda la yewezzen. Mi d-ikkes seg 
yiwet n lǧiha, ad d-tas lǧiha nniḍen tugar tayeḍ. Ayen d-issenγes ad t-yečč. Armi d-teqqim 
taḍadect. 

Nnan-as yemcac: 
- Tfukkeḍ-aγ kullec, a sidi lqaḍi; efk-aγ-d ayen d-yeqqimen. 

Yenna-asen: 
- Wagi d laɛtab-iw tura, deg ṣṣbeḥ i la wezzneγ. 

7.MI ARA D-TAS TIDET 

 
 Yiwen yuγal-d si ssuq. Iɛebba-d i weγyul-is armi d ulamek. Kecmen tiẓgi. Akessar d 
usawen, aγyul yegumma ad ilḥu. 
 Yenna-as: erri!... ad ak-d-yefk Rebbi izem ad ak-iṛṛeẓ! 
 Ur ifukk ara awal-is, izem iṛaɛd-d sennig uqerru-is. 
 Imuqel-it… yenna-as: ah!... ur d-iṣaḥ ḥedd ad iqesseṛ d weγyul-is? 
 

8.BEṬṬU N REBBI 
 
 Yiwen n wemγar yella ḥaca netta d temγart-is deg wexxam. Ass-nni infeq-d, yewwi-d 
ṛebɛa n yeftaten n weksum. Armi wwan, yenna-as i temγart qqim tura ad nečč. 

- Tenna-as: ad t-nebḍu qbel. (Nettat i wakken ad d-tekkes ciṭuḥ seg umur-is as-t-tceggeɛ i 
yelli-s). 

- Yenna-as: a yexti aql-aγ di sin yid-neγ. ula γef waydeg nemḥasab. 
- Tenna-as: ala. Beṭṭu-agi yeǧǧa-t-id Rebbi 
- Yenna-as: ihi, amek ara nebḍu, beṭṭu n Rebbi neγ beṭṭu n lɛibad? 
- Tenna-as: Aa… beṭṭu n Sidi Rebbi! D win kan i yelhan. 
- Yenna-as: ihi ad awiγ kullec, kemmini ruḥ ad tekseḍ. 
- Tenna-as: yyaah!... D wagi i d beṭṭu n Rebbi? 
- Yenna-as: d wa. Imi d wagi i tebγiḍ, axaṭar Rebbi yiwen yefka-as, wayeḍ xaṭi. 
- Tenna-as: I beṭṭu n lɛibad amek yega? 
- Yenna-as: beṭṭu n lɛibad, mkull yiwen ad yawi ayla-s neγ ad d-yeγli wexlul. 

 
 

9.WIN INTAṚṚEN AD IQLILEḤ 
 

Yeffeγ uberraḥ di ssuq. Nnan-as: “tura, akka d asawen, timγarin ad ttaγent ilmeẓyen. 
Tilmeẓyin ad ttaγent imγaren”. 
 Tilmeẓyin la ttrunt. Nnant-as: “nekkenti ur nebγi ara imγaren. D ilmeẓyen i nebγa”. Ma 
d timγarin nnant-as : “tura nekkenti, mačči d nekkenti i yezṛan. D irgazen i yeruḥen ar ssuq. D 
nutni i yezṛan amek ara xedmen. 
 

10.A YEMMA YEMMA 
 

Illa yiwen wwin-t ar lɛaskeṛ γer leγwaṭ; iṛwa dinna lmiziria d lḥebs. Yuγal rran-t γer 
Busɛada, netta yeffeγ i bu yeblaḍen yeγli ar bu yeslaḍen. Yura-as tabrat I yemma-s, ur yebγi 
ara ad zṛen medden tid deg i d-yeggra; inna-as: 

Si leγwaṭ ar Busɛada, a yemma yemma, inn-as i yemma, la am-yeqqar mmi-m… A 
yemma yemma… 

 
11. ṬMEƐ DI REBBI 

 
Yiwen meskin ittamen s Rebbi. Kul ass iṭṭalab, iqqar-as a sidi Rebbi, ma ɛzizeγ γur-k, ad d- 
tesḍehreḍ yiwwas udem-ik γur-i, bγiγ ad k-zreγ. Ittruḥu ar yiwet tzemmurt, kul ass si ssbeḥ ar 
tameddit ala taẓallit. Yiwen wass, Ǧeḥḥa isla-as, inna-as: 
- Ma daya kan i k-ixuṣṣen, dayen isehlen. 

Izwar-it azekka-nni, yuli ar tzemmurt, iffer din. Ata yusa-d winna, yebda taẓallit. Inṭeq-d γur-s 
Ǧeḥḥa, inna-as: 
-A win i yigan iseγ, ṛuḥ ddem-d miyya n twiztin, efk-itent I tmeṭṭut n Ǧeḥḥa. Mi as-tent-tefkiḍ, 
uγal-d ad yi-tezreḍ. 
Argaz isla kan I wawal, ittneggiz si lferḥ. Yuzzel s axxam, iddem-d miyya n twiztin,  ifka-tent i 
tmeṭṭut n Ǧeḥḥa. Ata yuγal-d; inna-as a sidi Rebbi aqli xedmeγ ayen i yi-d-tenniḍ. Ǧeḥḥa 
iḍeggeṛ-d tamrart, inna-as: 
 -ṭṭef di temrart.  
 Ǧeḥḥa yebda ajbed, alarmi ddeqs-is iserḥ-as-d. Inna-as: 

- A sidi Rebbi teggumaḍ ad d-terwuḍ, tewwiḍ idrimen-iw yerna tjedderḍ-iyi. 
 

12. MA TALAST TEKKER FELL-AK 
 

Yiwen ufrux di ccetwa, laẓ asemmiḍ iγli iri n ubrid, iqqim-as-d kan ad yesselqef. Ata 
yiwen iṛuḥ-d izuγur-d tafunast. Wḍen-d sennig-s, tafunast tebra-d I lxiṛ-ik a Rebbi n ticcict d 
taḥmayant, d taččarant d ayen kan. Afrux tmeḍlit din. Ciṭuḥ akka tezraɛt-id teṛwiḥt. Γas yufa-d 
iman-is yenteḍ, yekkes laẓ-nni, yekkes usemmiḍ-nni. Dγa yerra-t I useffeṛ. Yettseffiṛ, 
yesčewčiw dinna;  d tameγra. Iɛedda-d uccen, ticcict tesčewčiw?... yettewhem. Ibbeγ aqamum-
is, yufa afṛux amcum; inna-as: 
-Yya-d fell-ak I ttnadiγ. Yačča-t. Ad twaliḍ tura: 
-Yiwen izebbel-ik ahaat mačči d aɛdaw ayenni. 
-Yiwen ad k-id-yessukkes. Ahaat mačči d aḥbib ayenni. 
-Ma talast tekker fell-ak meqqar kan tawaṭṭfa n yimi.  
 

13.TULMUT IGAWAWEN 
 
Yiwen wass Igawawen deg rebɛin yid-sen, ṛuḥen ad d-gezmen tulmut i wakken ad tt-gen d 
ajgu. wwḍen ar tulmut, qqimen-as. Tulmut γezzifet, zuret. Gezzmen, gezzmen alarmi drus  i as-
d-iqqimen ad teγli. Nnan-as: tura, yyaw ad nali sufella-s, ad tt-nhuz ad teγli. Ulin i ṛebɛin 
sufella-s , huzzen-tt. Tegla yis-sen i rebɛin, yiwen ur yeslik. Wa yemmut, wa yeṛṛeẓ. 
 

14.SANI AKKA TETTEDDUM I SIN? 
 
Yiwen uṛeḥwi izzewr-as aγyul-is zdat-is, iteddu γef yiman-is. Yufa kra n warrac akkenni, 
qqimen akk sennig  ubrid, tqessiṛen din. Ineṭq-d yiwen, zuna ad ikellex fell-as.  
-Inna-as: « Sani akka tetteddum i sin » ? 
-Inna-as: « Ar ssuq, ad d-naǧew timzin iwis tlata » 
 

15.D UDI NEΓ D TAMEMT ? 
 
 Sin ttakren. Fetken γer yiwen deg yiḍ, bdan asferfec. Ufan tacbalit teččur. Yiwen deg-
sen ikkes-as tadimt, iger aḍaḍ-is imecḥ-it. Inna-as ar umeẓẓuγ  i winna nniḍen:  
-Rfed  s lemḥadra, teččuṛ d udi. Winna ibbeγ aḍad-is ula d netta, imecḥ-it inna-as:   
- Ḥay, tessneḍ!... A tagi d tament ayagi, maččid udi. 
Winna iqqar-as: “ d udi”, winna, iqqar-as : “d tament”.  Tekker gar-asen. Ar d-iṛṛeẓ yiwen deg 
wawal-is ulac. Bab n uxxam yuki-d. Isazzel ar lǧiran, zzin I uxxam, ṭṭfen-ten. Kkaten-ten dinna 
alarmi zehhren. 

16.D ǦEḤḤA I YEHBAN LAƐṚAC 
 
 Yiwen ihedder deg tejmaɛt. Iwala meskin ulac win s-d-ismeḥsisen. Yenna-as: “ad iyi-
tesmeḥsem a yat taddart, ad awen-d-awiγ yiwet n teqsiḍt n Ǧeḥḥa”. Nnan-as: “aha”. Yenna-as: 
“yiwen wass Ǧeḥḥa iteddu netta d umeddakkel-is. Wwḍen γer wanda mfaraqen, yiwen yerra 
akka, wayeḍ yerra akka”. Dγa yeḥbes din. At taddart qqimen imiren: “kemmel-aγ-tt-id tura, ah! 
Kemmel, ah!” yenna-as: “briγ i cclaγem-nwen. Tettargigim γef teqsiḍin n Ǧeḥḥa, tilufa n 
taddart teǧǧam-tent.” 
 

17.BU SNAT UR NERBIḤ YIWET 
 

 Yiwen d argaz alemmas. Yuγ snat n tlawin. Yiwet mecṭuḥet, tayeḍ d tamγart. 
Tamecṭuḥt-nni tettsetḥi. Teqqar-as argaz-iw bezzaf meqqar fell-i. Dγa mi t-teṭṭef kan, anda s-
tufa anẓad amellal deg uqerru-is, ad t-id-tekkes. 
 Tamγart, nettat teqqar-as argaz-iw bezzaf mecṭuḥ fell-i. dayen anda s-tufa anẓad 
aberkan deg uqerru-is, ad t-id-tessencew. 
 Tin tettak-it i tin. Rrant-tt d afeṛḍas. 
 

 
18.AYAZIḌ AKK D IMTTAKREN 

 
             Imettakren kecmen axxam deg yiḍ, asferfucen, asferfucen ttnadin s wayes ara glun, ur 
uffin ara, uffan ayaẓiḍ wwin-t, jebden-d γur-s ad tezlun,  
Yenna-asen uyaẓiḍ :- « Ad akken-ihdu Rebbi, ur iyi-neqqet ara, nekkini d nnefaɛ kan i nefɛaγ 
at uxxam, ssakayaγ-ten-id akken ad xedmen cγel-nsen, ssakayaγ-ten-id γar tẓẓalit... » 
-Nnan-as :- « Dγa lɛeslama-inek, wannag ihi d keččini i ten-id-yessakayen γer-neγ. » 
 

19.DADDA-K AΓYUL 
 

 Izem d weγyul cerken. Yiwen wass ffγen ar ṣṣyada. Wwḍen ar kra akken n yefri, ufan-t 
yeččur d tiγeṭṭen. Aγyul isderdef γur-sent. Asṛaɛṛaɛ, asderdez, yeγli-d igenni. 
 Tiγeṭṭen nnant-as acu-t wagi. Tin i nesren, tenser; tayeḍ mi d-teffeγ, ad tt-iwwet yizem 
ad tt-yerr deg dis. Armi yiwet ur d-teqqim. 
 Yeffeγ-d weγyul yettcuffu iman-is. Yenna-as: “Twalaḍ amek i tent-id-issuffeγ Dadda-
k!” yenna-as yizem: “wellah lukan ur zṛiγ ara d aγyul i yekecmen γur-sent, wellah ar tili ula d 
nekkini ar d ad rewleγ.” 
 
 

20.YIWEN YETTWALAS 
(Aγ-itt kan, aγ-itt…) 

 
              Yiwen yettwalas, yeṭṭef-it winna i d as-yettalasen yenna-as : « Ad ayi-id-terreḍ 
idrimen-iw  
-Yenna-as : « Ṛṛnu-iyi kra n wussan, ad tettwaliḍ tura ur zmireγ ara » 
-Yenna-as : « Tura ad iyi-ten-id-terreḍ » 
              Yettḥawat, yettḥawat deg-s ulac, Yegguma. Yebγa ad yawi idrimen-is winna. Netta, 
tura yesɛa  tafunast γef yiman-is. 
-Yenna-as : « Ad tt-awiγ γer ssuq ad tt-zenzeγ. D aya i yellan .» 

             Yiwwi-itt γer ssuq, isers-itt ad tt-yezenz. Winna ad as-yettalasen yegguni-it dinna. 
Yusa-d yiwen ad yettsawam, ad yettsawam….. 
-Yenna-as : « Ma tettarew, meqqar, tfunast-agi inek ? » 
-Yenna-as : « Tettarew, yerna d ayen izaden. Ccetwa ad k-d-tefk tagenduzt, anebdu ad k-rnu 
agenduz. » 
              Argaz yetwahem, win id-yusan ad yaγ. Yenṭeγ-d wina id-yusan ad yawi idrimen-is. 
Yenna-as : « Aγ-itt kan, aγ-itt.  Yerna mkul tafsut ad k-d-ternu iγid ». 
 
 

21.TAẒAYT N TIZIT 
 

Tizit ters γef yiccew n wezger. Teqqim acḥal teqqim; armi d imi tekker ad truḥ dayen, 
tenna-as i wezger: “ma ẓẓayeγ fell-ak, inni-d; aql-i dayen ad ruḥeγ”. Yenna-as wezger: “terseḍ-
d fell-i, ur am-ḥusseγ ara; ad truḥeḍ, ur am-ḥusseγ ara.” 

 
 

22.TAMEΓRA N YIR LAWAN 
 

 Yiwen weqcic isewway-d iɛerwas, itett-iten. Mi ten-iger γer lkanun, ad ṭṭerḍiqen am 
ubelluḍ. Yenna-as: “Ad ken-id-tas teqriḥt! Ixxamen-nwen la reqqen, kunwi tessekrem-iyi dagi 
tameγra”. 
 

23.IČČIBIB YERRAN IMAN-IS D IGIDER 
 

 Igider iserreḥ-d iman-is si seta u settin, irfed izimer. Ičibib yettmuqul. Yenna-as: “ula d 
nekkini ad ggeγ am netta. Iwala ikerri annect-ilat, isḥerḥer fell-as. Dγa yeqqim din. Ad irfed 
ikerri, ur yezmir ara; ad yafeg waḥed-s, accaren-is kecmen deg taḍuṭ, gumman ad d-kksen. 
 Yuzzel-d umeksa, yemmeγ fell-as. Iqrem-as tiferriwin-is, tameddit, yefka-t i warraw-is 
ad tturaren yis-s. 
 Nnan-as: « a baba, amek i s-qqaren i wefrux-agi?”yenna-as: “nekkni as-neqqar d ičibib, 
netta ak-yeqqar d igider.” 
 

24.ZIK TETTZEMMIṚEḌ TURA CḌEḤ 

 Wagi d awal i s-tenna tweṭṭuft i webẓiẓ asmi i yeruḥ ad tt-issuter ad as-terḍel kra n 
yirden iss ara yesɛeddi taswiɛt, deg wakken i t-iṭṭef laẓ. Asmi nettat tesmeckukul-d amɛic sya 
wesya ass-nni ass-nni abẓiẓ yefka-tt i wezemmeṛ. 

 
 

25.BABA-S D MMI-S: KULL YIWEN AD YISSIN ABRID-IS 
 

 Yiwen wass yiwen netta d baba-s ddukklen ar ssuq. Ur ddin ara γef uḍar aɛlaxaṭer 
rekben di sin γef weγyul. Lḥan akka cwiṭ almi d-mmugren d yiwet n tarbaɛt. Ara ttɛewwiden 
deg-sen, as-qqaren: 

- Walit a yat laɛraḍ deg yiɛdawen-agi n Rebbi, ur seḍḥan, ur nneḥcamen: rekben di sin, 
aγyul ur asen-yezmir. 
Simi slan i waya yenna-as mmi-s: 

- Ihi a baba nekk ad rseγ ma d kečč kemmel, ahat akka-agi i yecbeḥ. 

Rnan tikli ar sdat almi d-mmugren d tarbaɛt tis snat: 
- Muqlet a lmumnin di ccib-agi n tmes, netta yerkeb ma d mmi-s meskin yeǧǧa-t ad 

innaɛtab! 
Yuγal baba-s yefka-tt γef uḍar, mmi-s yuli γef weγyul. Abrid mazal γezzif, mlalen-d 

diγenna d terbaɛt nniḍen: 
- Ṭṭilet di zerriɛa taḥramt, netta icax γef tberda ma d baba-s meskin ur t-iγaḍ ara, d amγar 

γef yiman-is. 
Winna yenna ihi yirbeḥ, yuder-d am baba-s. Zzat atan weγyul d aɛerri yettṛabaɛ, deffir 

nutni tteklen kan γef iqejjiṛen-nsen. 
Rnan tikli ar sdat… 
Attan terna-d yiwet n terbaɛt: 

- Amek teǧǧam aγyul d aɛerri ; ahaw ziγ ḥercet, fket yiwen deg-wen ad yerkeb ! 
Yenna-as i baba-s: 

- Tezṛiḍ a baba di teswiɛt-agi i deg nella, nekk yid-k ilaq-aγ kull yiwen ad yissin abrid-is.  
 

 
25.YIWEN WAWAL AD AK-IMMEL KULLEC 

 
 Yiwen yesɛa tameṭṭut, axxam akk sked win wukud ur tennuγ ara. Yiwen wass yenna-as 
ad zṛeγ dγa ma akka-agi i tega ula deg wexxam n baba-s. Acu n tsebbiwt i s-d-yufa, yewwi-tt. 
Tekka din kra n wussan, asmi d-tuγal isteqsa-tt. 

- Yenna-as: Ah!... Amek i ten-in-tufiḍ? Gerzen?... 
- Tenna-as: Atan umeksa-nni-nneγ, ad as-d-yefk Rebbi ayen ara t-ikksen, d azellem iyi-

d-ittzellim. 
- Yenna-as: Ad yili Rebbi yid-m. Ameksa ad iffeγ taṣebḥit, ur d-itezzi ara alamma d iḍ, 

ad iyi-d-teqqareḍ d azellem i kem-id-ittzellim. A win yezṛan widak-nni yettγimin yid-m 
kra yekka wass amek teḍra yid-sen. 

 
 

26.TAYUGA TEMMEČČ, I D- IQQIMEN A NEKKNI 
 
 Yiwen ufellaḥ iḥbes-it wedfel. Iberdan akk gezmen; ur illi ssuq, ur illi lexla, ur illi… 
Iwet s akraren yezla-ten. Yečča, ččan wat wexxam-is. Adfel igumma ad yekkes. Yuγal γer 
tγeṭṭen, ifukk-itent. Adfel igumma ad yekkes, d timerna i d-irennu. Amek ara yexdem? Ineggez 
γer tyuga. 
 Iqjan yuγ lḥal ttmuqulen. Nnan-as: Awwah… yyaw ad neṛẓet sya, wigi yeččan ula d 
tayuga, ur aγ ttqilin ara. 
 
 

27.YETTMEČČA LMEBRED 

 Yekker laẓ i tedγaγat. Tekcem γer yiwen uḥeddad deg yiḍ, tufa lmebred, tinni-as 
yettmačča. Teqqim-as la t-tmecceḥ. Ijreḥ-d yiles-is dγa nettat tefreḥ. Tγil d uzzal-nni i d-
ittarwen idammen. Wwet, wwet, yaɛluleq-d yiles-is, d wamek tfaq. 
 
 
 

28.AMEYYEZ UQBEL ANEGGEZ 

 Sin imqerqer zedγen tamduct. Yusa-d unebdu, teqqur temduct-nni. Ruḥen ad d-nadin 
tayeḍ. Ufan lbir lqay. 

- Yenna-as yiwen deg-sen: ad nneggez?... 
- Yerra-as-d winna nniḍen, yenna-as: I lukan ad iqqar ula d wagi, amek ara d-nali? 
 

 
29.IMEXLUQEN-AGI HEDDREN KAN 

 
 Uccen iqqecqec si laẓ. Iteddu yetteqliliḥ, ansi ara s-d-yekk kra ad t-yesgummeḍ. Iwweḍ 
ddaw taddart isla i weqcic d amecṭuḥ yettru. Yiwet n temγart tenṭeq s aqcic-nni, tenna-as: “ad 
tessusmeḍ neγ telzem-iyi tkeffaṛt ar d ak-fkeγ i wuccen ad k-yečč!”. Uccen iγil d tidet. Yedduri 
adarnu, yeqqim. Yettṛaǧu ad as-t-id-ssufγen, yettṛaǧu, yettṛaǧu, ulac. Almi dayen yeγli-d yiḍ, 
isla i temγart-nni tezzuzun aqcic. Teqqar-as: “tura mimmi ad ixxuc, ur yettagad. Aḥeq wadi d 
wadi, ur d-ittas wuccen ara t-nqeddeṛ s tqabact”. 
 Uccen yeddez timaddazin-is. Yenna-as: “Aawwah!... Imexluqen-agi heddren kan.” 
 
 

30.ISUΓAN UTEMMU 
 

 Sin yergazen kerzen . Atemmu-nni wuγur qqnen yettijjiq. Bernen γur-s, nnan-as: “wwet 
a yameddakkel; tayerza d nekkni i la ikerzen; isuγan inek. 
 
 

31.YIWEN IH, MAƐNA D IZEM 
 

- Tuccent tluqeb tasedda. 
- Tenna-as: A nnger-im. Ad temteḍ, yak yiwen n mmi-m kan ara d-teǧǧeḍ. 
- Tenna-as: yiwen ih, maɛna d izem. 

 
 

32.MA TEΓRIḌ-ASEN-D KEČČ 
 

 Yiwen ikerrec-it weqjun. isker ahṛuḥu. 
- Yenna-as yiwen: aṛǧu tura ad ak-mmleγ, ddem-d ciṭuḥ n weγrum, ssissen-it s idammen-

nni, tuγaleḍ s aqjun-nni i k-ikercen tefkeḍ-as-t ad t-yečč, din din ad teḥluḍ 
- Yenna-as: ad ssissneγ aγrum s idammen-iw, ad as-t-fkeγ ad t-yečč… Ineγ ma xedmeγ 

tagi, dγa akk iqjan n tmurt-agi ad d-jellben fell-i. 
 

33.MI TEKKAW TEMDA, AD NAF ABRID 
 

 Mlalen yeqjan d tarbaɛt, leḥḥun akken. Nutni yenγa-ten laẓ. Walan igelman deg 
tlemmast n temda, ǧǧan-ten dinna ad llexsen. Nnan-as amek ara nexdem i wakken ad naweḍ 
alamma d γer-sen. Uγalen msefhamen. Nnan-as yyaw ad nsew akk tamda-agi, mi tekkaw 
temda, ad naf abrid. Uγalen akk d tiyelwin, fellqen si tissit, igelman ur wwiḍen ara γur-sen. 
 
 

34.KEČČINI UR TEZMIREḌ ARA 

 Zik-nni tettnaγ yiwet n taddart nettat d taddart nniḍen. Ffγen-d yergazen akken ad ruḥen 
ad wten, ad ten-id-wten. Yekker-d yiwen n wemγar, la sen-yeqqar: 

- Ad dduγ. 
- A wlidi, keččini ur tezmireḍ ara… 
- Yenna-asen: ad dduγ. 
- A wlidi, keččini d amγar, qqim af yiman-ik… 
- Yenna-asen: ad dduγ, ad dduγ! 

Armi d-ṛẓan aqerru-is dayen. Yenna-asen: 
- Tura mi teqqarem ur zmireγ ara… zṛiγ ur zmireγ ara! Lamaɛna, ay iyennaten, yak atan 

win akkenni ara d-ilhun yid-i, yak dγa ad d-ilhu kan yid-i. ur ken-id-yekkat ara 
kunwi!... 
 

35.WIN INTEṚEN AD YEQLILEḤ 
 
  Yeffeγ uberraḥ di ssuq. Nnan as: “Tura, akka d assawen, timγarin ara ttaγent 
ilmeẓyen. Tilmeẓyin ara ttaγent imγaren.”Tilmezyin la ttrunt. Nnant-as:”Nekkenti ur nebγi ara 
imγaren, d ilmeẓyen i nebγa.” Ma d timγarin nnant-as: “Tura  nekkenti, mačči d nekkenti i 
yezṛan. D irgazen i iṛuḥen  ar ssuq. D nutni I yezṛan amek ara xedmen. 
 

36.FAQU 
 Yiwen yewwi-d aḥbib-is s axxam. Iγil ad yekk kra n wussan, ad iruḥ. Winna aɛni yufa 
iman-is neγ amek, iqqim-as din, igumma ad iruḥ. 
 Tenna-as tmeṭṭut i wergaz-is: “ad d-naf ssebba ad nennaγ akken ad aγ-iruḥ umexluq-
agi”. 
 Dγa truḥ ad s-tcetki i yinebgi-nni. Tenna-as: 

- Aḥeq kra k-id-yewwin γer da d uzekka ad truḥeḍ ar d netta i d ameṭṭalmu. 
- Yenna-as: Aḥeq kra iyi-d-yewwin d wayen ara rnuγ akter ar d kemmini i yeḍelmen. 

 
 

37.AREṬṬAL UR NETTUΓAL 
 

 Yiwen iruḥ ar wayeḍ, yenna-as: “rḍel-iyi kra n yedrimen”. Winna, ad t-yerr xayeb… D 
aɛerḍi γef yiman-is, ulamek ara. Irḍel-as ayen i s-yenna. 
 Yeqqim kra n wussan umeṭṭalbu-nni, yiwen wass yerra-ten-id. Aɛerḍi-nni, akkenni 
sdat-s, yerra idrimen-nni γer yiwet n teqbuct, yerra taqebuct-nni γer tekwat. Yunef-as dinna. 
 Yeqqim kra n wussan daγen, yuγal-d umeṭṭalbu-nni. 

- Rḍel-iyi kra n yedrimen. 
- Yenna-as: atnan di tekwat-nni. Ddem-iten-id. 

Idem-iten, iruḥ. Dγa deg wass-nni. Ruḥ truḥeḍ, acḥal d wacḥal mačči yerra-ten-id. 
yiwen wass, ata yuγal-d. yenna-as : 

- Aql-i ttwaḥerseγ. Ma ad iyi-d-treḍleḍ kra daγen. 
- Yenna-as: atnan di tekwat-nni. 

Winna yeddem-d taqbuct-nni si tekwat; yufa-tt d tilemt. Yenna-as: 
- Taqebuct d tilemt. 
- Yenna-as: a yaḥbib ihi, ula i k-xedmeγ. Lukan d-terriḍ imezwura, ad ten-id-tafeḍ. Imi 

ur ten-id-terriḍ ar dayen. 
-  

38.LETTKAL 

 
 Yiwen wefrux yesɛa arraw-is. Yebγa ad ibeddel tamurt. Yenna-as i weṣefṣaf: 
- Ad ǧǧeγ arraw-iw γur-k. 
- Yenna-as: nekkini isem-iw aṣefṣaf; 

                 Laɛqel-iw yettlaf; 
                 Tameddit ad nemyekcaf. 

 Iruḥ γer wulmu. Yenna-as: 
- Ad serseγ arraw-iw dagi. Ad d-uγaleγ. 
- Yenna-as: ur ten-ttaǧǧa ara γur-i. 

                 Nekkini qqaren-iyi ulmu; 
                 Laɛqel-iw yetthummu; 
                 Tameddit ad nettemlummu. 

 Yewwi-ten ar tezdayt n ttmeṛ. Yenna-as: 
- Ad am-ǧǧeγ arraw-iw. 
- Tznna-as: semman-i tazdayt n ttmeṛ; 

                Lɛarḍ n baba meqqar; 
                Ad nḥell Rebbi ad aγ-yesseṛ. 

 Yiwen yella fell-as lettkal. Wayeḍ ulac fell-as lettkal. 
 
 

39.UR ISQERDIC ḤEDD ΓEF YIWET N ḌEFFA 
 

 Snat n tlawin ttnaγent n wager-asent. Iḍul umennuγ-nsent. Tekker yiwet truḥ ar ccix. 
Tesbabb-as kullec i tayeḍ-nni; tenna-as: 

- Anɛam a ccix, fru-aγ taluft-agi tura. 
Ccix yefka-as ciṭuḥ n taḍut yerna-as yiwet n ḍeffa uqerdac; yenna-as: 

- Ax sqerdec-d ameččim-agi s ilaɛḍil. 
- Tenna-as: a sidi, aɛni zemreγ ad d-sqardeceγ s yiwet n ḍeffa? 
- Yenna-as: ula d nekk ihi d lmuḥal ad ḥekmeγ alamma teḥḍer texṣimt-im. 
-  

 
40.LXIR UR NETTUΓAL 

 
                                                     Acu mazal ad d-ninni 
                                                      Γef lxiṛ ur nettuγal? 

Yiwen wemγar zik-nni, 
 D netta i d-yeǧǧan awal. 

Ixdem lxiṛ meskin, ixdem lxiṛ aṭas, aṭas… kra din akk, iqqel-as d ixmiṛ. Tewseṛ nniyya-
s dayen kan. Yuγal amer yettaf ur izeṛṛ yiwen, ur t-izeṛṛ yiwen. Waḥed-s kan. Am wuccen 
ugemmaḍ-nni qqaren. 

Netta tura γur-s ciṭuḥ n lexla akkenni. γur-s ciṭuḥ n lexla, isɛa dinna tazemmurt. 
Tazemmurt-nni ihi ssnen-tt akk madden. Amek i tt-ssnen akk medden?... s kra n win yaɛyan 
deg weṛwiḥ-is, ad aγ-inǧu Rebbi, inǧu lmumnin, s kra n win yaɛyan deg weṛwiḥ-is, mi yegla 
kan s temrart, ad iruḥ ar tzemmurt-nni, ad iɛellaq iman-is dinna. Ayen din i tt-ixedmen; ar 
dinna kan i ttruḥun. Dγa tazemmurt-nni ssnen-tt akk madden. 

Yiwen wass ata wemγar yusa-d ar tejmaɛt. wanag iffeγ akk si ttufiq n taddart. At taddart 
wahmen akk: “A wellah ar d netta ayagi!... Mačči d netta!... A wellah ar d netta!... Iii!...” 
tettalaseḍ dγa mi d-yenṭeq, immut wawal. Cccct!... ssusmen akk, smeḥsisen. Acu sen-yenna? 

Acu sen-yenna? Yenna-asen: “a yat taddart, tessnem akk tazemmurt-nni-inu. Nekkini 
tura, aql-i friγ-tt akk d ṛṛay-iw, ger-aγ d wass icban ass-a ad tt-qelɛeγ. Tura nekk nniγ-awen-d, 
akken ma yella win yaɛyan deg yiman-is… ad isegger iman-is, ah!... 

 
 

41.NEKKINI KIF KIF 
 
Yiwen iɛebba-d i weγyul alarmi d ulamek. Iteddu d webrid-is. Zewren-as-d iγezzfanen 

ufus. Yenna-as i weγyul-is: 
- Rwel! 
- Yenna-as: rwel kan keččini. I nekkini, ayγer ad rewleγ? 
- Yenna-as: ad k-awin, a jedd-nni n yemma-k! 
- Yenna-as: I ma wwin-iyi nutni neγ tewwiḍ-iyi keččini, yak nekkini kif kif. 

 
 
 

42.TAQBAYLIT 
 

 Tella yiwet n taddart akkenni, qrib ngiren dinna sin iderman. Ttmenγan n wager-asen. 
Asmi yessaɛya Rebbi tilufa, uγalen mṣalaḥen. Tuγal-d lehna γer taddart. 
 Mkull adrum yesɛa aqerru. Yiwen wass yiwen deg yiqerra-nni iɛedda-d deg tejmaɛt. 
yesla-as i yiwen n wedrum-nni wukud ttnaγen zik, yesla-as la yekkat deg-sen. 
 Inṭeq γur-s. D acu ara s-yinni? Yenna-as: “keččini, tif-ik tserdunt-iw”. Dγa ikemmel 
abrid-is. 
 Winna nniḍen ur yefhim tren. Acu-t wawal-agi? Din din iruḥ ad d-izeṛ aqerru n 
wedrum-is. Yenna-as:  

- I yellan, i yellan… leflani irgem-aγ-d. 
- Acu k-d-inna? 
- Yenna-iyi: “keččini tif-ik tserdunt-iw”. 

Aqerru n wedrum-nni wis sin… “keččini tif-ik tserdunt-iw”… Ih… akka i d awal!... 
yenna-as: 

- Tura ad ruḥeγ γur-s. 
Iruḥ. Inuda γef wergaz. Yufa-t. Mlalen udem ar wudem. Yenna-as: 

- Acu-t akka? D tidet tenniḍ-as i yiwen n wedrum-iw: “keččini, tif-ik tserdunt-iw?” 
- Yenna-as: d tidet, nniγ-as. Lakin s webrid. Ufiγ-t-in di tejmaɛt idebbeγ deg-neγ. 
- Yenna-as: ihi, inni-iyi-d d acu i d lmaɛna, wawal am wagi!... 
- Dγa yessefhem-as imiren. Yenna-as: yiwen wass ddiγ deg wedrar. Qrib iyi-tegrareb 

tserdunt ar yeγzeṛ. Ayγer?... Abrid iḍyeq maḍi, nettat tedda s leḥmeq. Iwet-itt wugur, 
qrib i tegrareb. Atan tur, dγa deg wass-nni, mi ara taweḍ s anda akkenni tt-id-iwet 
wugur, ad tesseḥreṣ iman-is. Tetteddu cicwi, cicwi. Tecfa fell-as wemkan-nni yewɛaṛ. 
Tura nekkni, zik nella d aɛdawen; am nekkni am kunwi ur nerbiḥ, ur t-nufi. Nemṣalaḥ. 
Argaz-nni yebγa ad icɛel times. Akken ad nuγal am zik. D aya iffi s-nniγ awal-agi, ma 
yebγa ad yefhem. 
Iruḥ wergaz imiren, yesbehdel winna umi meqqar yimi. 

43.TIN UR SSAKINT TNUDIN 
 

 Yiwen yewwi-d tameṭṭut d tajḍiḍt. Tufa-d tinuḍin xemsa neγ seta. Tinuḍin-nni 
xeddment ccγel, nettat terra-tt i tguni. 

Yiwen wass ikcem-d wergaz-is, yusem. Tilawin n wayetma-s akk xeddment, tameṭṭut-is 
yufa-tt-id teṭṭes. Yenna-as: 

- A yizi ssaki regwada. 
- Yenna-as yizi: I tin ur ssakint tnuḍin, D acu ara yessaki yizi meskin. 

 
 

44.MA AD NERNUT WID YETTCUMMUN 
 

 Tagi deg taddart; iqqim yiwen γef kra uγalad akken, armi d ikker, yufa abeṛnus-is 
yeččur d uffγan n tyuzaḍ. Yewweḍ ar tejmaɛt, issemγar taluft. Yenna-as: “tiyuzaḍ-agi ad tent-
nekkes akk seg taddart! Abbuh!... ula anda nessers iḍarren-nneγ!” Iwala aṭas i t-iwufqen. Ikker-
d yiwen wemγar, yenna-as: “Ad awen-inniγ a tajmaɛt, tiyuzaḍ-agi ttṛebbint-tent tuǧǧal, 
znuzunt timellalin i wakken ad d-aγent aγrum. Tura nekkini γef wakka walaγ ulamek ara sent-
tent-nekkes. “Hdeṛ, hdeṛ; amur ameqqran nnan akk: wellah ar d tidet, xejment-aγ tyuzaḍ-agi, 
ad tent-nekkes”. 
 Amγar-nni iwala ulac win s-yeslan, yenna-as: “tebγam ad nekkes tiyuzaḍ, ad tent-
nekkes. Mi ad nernut wid yettcummun! Imi tiyuzaḍ beṛḍent swadda, wigi sufella!” 
 Irgazen dinna ttcummun akk. Dγa bran i wawal. (Tiyuzaḍ menɛent. Tuǧǧal feṛḥent) 
 

45. IBUǦMILATEN D WEΓYUL 

Yenna-ak kra n yibujmilaten akken zik-nni, sɛan aγyul ḥaca win isellen, ihi ssarwan-
as-tent mačči d kra. 
Yiwen n wass yemmut-asen,  kkren amek ara xedmen yeɛdawen n rebbi , uzant, kksen-d 
aglim-nni ines, gant d ṭṭbel. 
 Yiwen n wass, yenna-asen yiwen: « I weγyul-nni nwen, anda i tin teǧǧam  
akka ? » 
Nnan-as: « Aγyul  yemmut, lameɛna yugar ayen yettrusen deg-s ass-a, wala assmi iteddu γef 
yiḍaren-is, mi k-qqaren( Ula d lmut d tamaṣṣart), iḥeqqa amek I as-yenna ɛemran qibbu zik-
nni, yenna-as( Aṭas iγur ṭṭbel-iw, limmer d nekk ur tedduγ ara ». 
 
 

46.TAMACAHUT N YIΓYAL 
 

Tura ad nruḥ ad nruḥ ad d-nuγal alama n dinna, ad d-nuγal alama d iγyal. 
 Yenna-ak zik zi-nni iγyal ur tturbban ara am nutni am lewḥuc yellan deg lxla ur tturbban ara, 
mi luẓen ad ččen mi fuden ad swen melmi bγan ad glilzen akken i asen-yehwa i xeddmen ulac 
win i asen- yettalasen, akkagi izem itett yiwen deg-sen iγyal nniḍen mi walan kan izem ad 
ṭukin tarewla ismenɛen bab-is mačči d lɛib, ruḥ kečč ad ten-id-ṭfeḍ, azekka-nni amzun ur ḍrint 
ttun  izem ttun winna akken-nni imeččen ttuγalen γer tid-ak nsen, tteglilizen, tetten, tsen, 
ttazzalen, sraɛruɛen gganen γef yiman-nsen, lḥasun lukan mačči d izem nni-kan iten-ireggin 
ciṭuḥ antik illan.  

Yiwen wass a-t-a yelḥq-d sidi bunadem mmi-s n tmeṭṭut sidi bunadem usan-d d arbaɛ 
leḥqen-d γer tmurt n yeγyal, iγyal nnan-as ekker-t ekker-t a-t-a usan-d yinebgawen, s tazla 
iruḥen akken ad ten-magren, akkenni i ttrabaɛen heddren ger-asen, iyya-aw ad tezrem d acu-



Annexe XIII                                                                                                  Tiqdimin 

478 
 

ten imexluqen-agi a yemma d iwraγen, iiiiii aleḥḥun ala γef sin n yiḍaren wali-t kan 
timezzuγin-nsen timecṭuṭuḥin, u ayemma acḥal cemten, mi tura nutni d inebgawen i d-usan 
taqbaylit d taqbaylit ilaq ad nesterḥeb yis-sen, ttazalen ttazalen akken mi wwḍen ban 
asmuhbulen akken ad sferḥen inebgawen, wa yesraɛruɛ wa iceṭṭaḥ wa yettegliliz deg leḥcic 
wa yattjellib s igenni, lḥasun, yiwen iṛuḥ γer widak-nni i d-yusan yebγa ad ten-yedger akken 
ad ten-yessaγli-ak, akken ad glilzen ciṭuḥ ula d nutni, kan akka s uqessar, mi widak-nni ur 
ḥemmlen ara aqessar ma mačči d nutni i yetteqsiren, din din ur wwiḍent ara ula xemsa n 
dqayaq seg mi llan dinna, iγyal ufan-d iman-nsen ttwacudden ttwarzen anda ara ad tarreḍ, 
akken ma llan ttwarzen siwa amecṭuḥ deg-sen, d winna i mezziyen deg-sen d aleqqaq, winna 
amek ara as-xedmen wayetma-ak zlan-t sebben-t-id d lmecwi, hgan-d-ak lemwas akken mi 
yebba bdan ad tetten , win yeččan kan akka ciṭaḥ ad t-id-yessusef, win yeččan kan akka ciṭaḥ 
ad t-id-yessusef  degren-ak lemwas-nni, yenna-as yiwen : c’est pas vrai yif-it ubeqri c’est pas 
vrai ça, wayeḍ yenna-as : ya Rebbi-inu nzak ma yella d ttagi d nnaɛma ad yeḥzen uγelmi, ma 
d wayeḍ  ayettru yenna-as : inɛel ddin n weksum am wagi, iγyal-nni yettwarzen mi walan 
winna ayettru nnan-as : ahaw tura meskin tegzem tassa-as fell-aneγ dayen tura aγ-serḥen ad 
nṛuḥ, wid-ak-nni kren-d-ak ih ih aheddren-ak aḥebḥen-ak s yifassen-nsen, nnan-as lewḥuc-agi 
diri-ten i wučči, leɛyaḍ-nsen ɛdu bilah ya laṭif, imeẓẓuγen-nsen wali-t agad Rebbi akka d 
imeẓẓuγen c’est sûr d wigi i d iγyal-nni i d-qqaren, ziγ llan akka d asawen a-t-an dγa ad asen-
sawal kan iγyal, ad nettɛebbi fell-asen u Rebbi kbir, ulac ṣlaṭen am nukkni err awen-d-yefk 
Rebbi amqennin dγa nehren-ten. 

 
 

47.AṚEḤWI D WEΓYUL-IS 
 

Tikwal ad twahmeḍ acḥal i nesɛa n tmucuha γef yeγyal, mmekteγ-d yiwet justumu, ad 
tt-id-nernu alih: 
 Yenna-ak yiwen uṛeḥwi yezwer-ak aγyul-is af yiman-is, a yeteddu ar ssuq neγ saniγer 
yeteddu neγ ar lexla, a yufa kra n warrac akkenni qqimen sennig webrid ad tqessiṛen dinna, a 
yenṭeq-d yiwen zuna ad ikellex fell-as, a yenna-as: sani akka ad teddum i sin? 
A yenna-as: ar ssuq ad d-naǧew timẓin i wis tlata errrr. 
 

48.TAMACAHUT N YILEΓMAN 
 
 Tagi d yiwen n ulγem tujur weḥd-s kan meskin dagi di Pari itett ciṭuḥ n leḥcic dinna di 
Urly tella l’abeyu-nni deg d-yedda asmi d-yezger.  Asmi  ara yuγal γer tmurt deg-s ara yeddu 
daγen. Yettγimi weḥd-s  meskin iḥemmel aṭas ad yeqqim netta d yileγman nniḍen, weḥdes 
ittxiqi.  Mi ileγman- nni mačči aṭas i t-iḥemmlen.   

Yebγa ad yexdem lḥaǧa. Lḥaǧa s wayes ara snefɛen wayetma-s. kul ass mi ara yeqqim 
ad yečč ciṭ n leḥcic, mi yečča kan akka cwiṭuḥ ad yettxemmim yesɛa yiwet n cufa deg uqerru-
s meqqret ddeɛwa.  Cufa-agi ha-tt-a tura: 

 yeqqar-as, ad yuγal γer tmurt apri mi ara yaweḍ γer dinna ad asen-yessiwel I waytma-
s ileγman ad asen-yini ilaq ad tbeddel, ad d-neṭqen akk yileγman ad as-inin : d acu ara 
ibeddlen ? netta ad asen-yini tamɛict-agi nneγ ilaq ad tbeddel acu-t uyenat-agi tura ? bezzaf 
nenṭer c’est pas possible ad tkemmel akka-agi. Mi ad d-neṭqen yileγman-nni ybelblen widak-
nni itetten alamma ṛwan, imawlan nsen siwa flan d flan i ittɛebbin fell-asen, ileγman n slaṭen, 
ileγman imarkantiyen wid akk iwumi tɛelliqen ticrurin tizegzawin, tizeggaγin tiwraγin ad d-
neṭqen akk ur as-tserriḥen ara ad yeḥḍer ad as-inin: 

“Amek akka tura keččini d acu i ak- ixuṣṣen ad tḥemdeḍ Rebbi id ak-id-ifkan 
imawlan-ik d inselmen a lγiḍa, neγ mačči d inslem keččini. dγa ad taḍsan fell-as dγa ileγman-

nni nniḍen msakit iḥeǧarsiyen nni akk ad setḥin ad d-neṭqen. Mi netta, wagi i yellan  akka 
dagi di lParis yettxemmim ,netta ad yenṭeq anɛam ih! ad asen-yini : dabor d acu i d- yewwin 
tineslemt γer tigad- agi, mi  pwisk d inselmen ihi ad  nemḥasab acu i aγ- ttalasen. si Ben 
Qeddur ad a si barek rebbi, yesarwa-aγ tiẓidanin ad as-d-yerr Rebbi lexir s-γur-s daxeṣṣar 
acḥal i aγ-yesserwa tiẓidanin yesserwa-aγ aɛekkaz yesserwa-aγ akrabac, cuka rrkab 
tibardiwin, tineqqalin, icewariyen, yuqmaγ uzzal  deg uqemmuc, xuṣent kan teṣfiḥin. Uzal d 
asemaḍ Alors  akk wiyiḍ s usefud yerγan  iwakken aγ iricufi. Ay atmaten ihi  nekkini dayen 
ma yehda-t Rebbi ad yeddem igarwaǧen-is  ad yebɛed akkin fell-i. ini t I yi-d  acu twalam  
tura kenwi. Yerḥem walidik   dγa wigi tura ayen yellan nekkini dineslem axaṭar ttagaden 
Rebbi ṣṣiraḍṭ lmustaqim leǧwameɛ  socialiste ah oui  lexliqa uxellaq tiyita ur tlaq.  nlulen-d 
nlul-d akk γef tesɛa chur acu kan yella win d-teǧǧa yemma-s deg tqaɛet yella win i d-tǧǧa 
yemma-s deg udaynin  nekkini tura d yileγman i nsellem socialiste mačči wis acu id-aγ 
ḥesben dγa i luγman-nni imecṭuḥen mesakit ad beddun ad fehmen ad asen-tesbedd aḥ aḥ aḥ 
ad as-inin d tidet akka i yella lḥal dγa ad ruḥen γer siBen Qeddur wrbaɛtu ad as-inin tnac  
tineggura mais ur as-heddren ara  kan akka ad as-hedren akka a si Ben Qeddur w rbaɛtu ha-t-
an a Sidi ad d-awin lɛib ad t-rekben ad awen kerzen ad awen d-nexdem les commissiu et tout 
l bazar mais fuk ad t-ṣeṭarfen bellik d lexir i awen- nxedmen Alor i fuk aγ-tarem lxir ula d 
kunwi kunwi mi ara twalim yiwen deg-neγ qrib ad yemmet a Sidi d acu i txedmem tzellum-t i 
wakken ad teččem ulamma dagi ad inin ṣafi ryan  ma tḥemmlem-aγ akka-agi lmut ad nemmet 
akk meqqar ad prufitin warrac iqudam n yimcac tagi si comme  lqahwa n ṣbeḥ llan wid 
iḥemmlen lqahwa n temẓin yezzan  s uyefki llan wid iḥemmlen lqahwa s temẓin yezzan  kan 
akkeni d tabarkant kul yiwen ṭṭbiɛa-s.  mais kunwi tella daγin tayeḍ d aɛekkaz, alors aɛzkkaz 
agi atan dγa  γas ḥebset din yerna diγen ifuk kul ass ad ntett timẓin akked waman ad nttess 
aman ipi aman zeddigen ipi isemmaḍen ifuk kul ass ipi li bakuns ipi ifuk ad aγ-ttqadaren 
kamim d ileγman I nella mačči d iγyal Alur amezwaru ara d-yeddmen aɛekkaz balak tikerrac 
wis sin ad t-nareẓ deg wammas wis tlata wellah ma ufan d acu ara  meḍlen deg-s  voila tura 
.dγa Si Ben Qeddur u rbaɛtu ad fehmen ɛeddan tilisa dγa ad uγalen γer ubrid yettaḍsa weḥd-s 
weḥd-s alγem-agi yellan  dagi di pari mi ara s-nettɛawad akka parseku surement akka-agi ara 
teḍru deg walbaɛd n yiwen wass. Awah yettaɛǧab-it lḥal lukan mačči tilli ad ittγenni ad 
iceṭṭaḥ weḥd-s weḥd-s mi ulamek ara yewqem tameγra weḥd-s camim yiwen wass iɛeggeḍ 
bib la libirti ileγman nniḍen mi ara d-slen wa si Marseil  wa  si lion wa si Bordeau wa  si 
leγwi kul yiwen anda t-yuγ lḥal ɛeggḍen akk ula d nutni bib la libirti i rumeyen akud Si Ben 
Qeddur warbaɛtu mi ara i d asen d slan  i leɛyaḍ nnan-as acu yeḍran akka après yuγal nnan-as 
ah d ileγeman-nni, mi anef-asen  kan ur ẓrin ara d acu ara sen-ttheggin ileγman. 
 

49.TIΓIRDEMT D UKRUKUDIRI 

Tiγirdemt m lwafeɛ-nni tiberkanin, tebγa ad tezger asif ur tessin ara ad teɛum; tufa akrukudir 
tenna-as: ad k-yehdu Rebbi ad iyi-tawiḍ agemmaḍ i wasif bγiγ ad zegreγ ur ssineγ ara ad 
ɛummeγ. Akrukudir, niqal yugad, yuγal ixemmem yenna-as rkeb yessuli tiγirdemt γef uɛrur-is 
ha-ten-ad ruḥen, bḍen γer telmmast n wasif, tiγirdemt tenna-as i ukrukudir iiiiiiiia ; yenna-as 
ukrukudir : acu !? tenna-as tiγirdemt : bγiγ ad k-qseγ, yenna-as ukrukudir : waqila "çava pas" 
ar γur-m ad iyi-teqseḍ? nekkini ad mmeteγ, kemmini ad temmteḍ, tenna-as teγirdemt : «  iwi! 
akka id ddunit », dγa teqqs-it. 

50.YIWEN YETTWALAS 

              Yiwen yettwalas, yeṭṭef-it winna i d-as-yettalasen yenna-as : « Ad ayi-id-tereḍ 
idrimen-iw  

-Yenna-as : « Ṛṛnu-iyi kra n wussan, ad tettwaliḍ tura ur zmireγ ara » 
-Yenna-as : « Tura ad iyi-ten-i d-tereḍ » 

              Yettḥawat, yettḥawat deg-s ulac, Yegguma. Yebγa ad yawi idrimen-is winna .Netta, 
tura yesɛa  tafunast γef yiman-is. 

-Yenna-as : « Ad tt-awiγ γer ssuq ad tt-zenzeγ. D aya i yellan .» 
             Yiwwi-tt γer ssuq, isers-itt ad tt-yezenz. Winna ad as-yettalasen yegguni-it dinna. 
Yussa-d yiwen a yettsawam, a yettsawam….. 
-Yenna-as : « Ma tettarew, meqqar, tfunast-agi-inek ? » 
-Yenna-as : « Tettarew, yerna d ayen izaden. Cetwa ad k-d-tefk tagenduzt, anebdu ad k-rnu 
agenduz. » 
              Argaz yetwahem, win id-yusan ad yaγ. Yenṭeγ-d wina id-yussan ad yawi idrimen-is. 
Yenna-as : « Aγ-itt kan, aγ-itt.  Yerna mkul tafsut ad k-d-rnu iγid ». 

51.TADΓAΓAT TESSUFFEΓ-D ARRAW-IS AD MMARḤEN 

Tadγaγat tessuffeγ-d arraw-is ad mmarḥen yawaɛdi yawaɛdi, yuγal teǧǧa-ten i welγem 
as-ten-iɛas nettat truḥ, metγaltin ruḥ truḥeḍ akken dimi d-tewweḍ a yarraw-iw, tufa-ten-id 
iɛfes-iten akk welγem, mradxen mmuten ula deg wawal tayerza n welγem, ayen yekrez ad t-
iɛfes, a yilγem ad k-ixdeɛ Rebbi 

Alγem bu yeccelγem: iiḥḥ, acu ara d-yinni tura? Telḥa ddaɛwa tadγaγat teṭṭaki alγem ar 
lajistis mmlalen-d ar tribunal n Tizi Wezzu, wac kan makan i yellan i yellan, nṭaq ay alγem. 

Yenna-as welγem: Wi ɛefseγ-ten, mi ur asen-ɛmideγ ara d tasekkurt iyi-sduqqsen tesrafeg 
nekkini xelɛeγ, ɛefseγ-ten. 

Tasekkurt bu, kunbukin-d tasekkurt. Mi d-tewweḍ tsekkurt, ayγer i tesxelɛeḍ alγem? 

Tasekkurt tenna-asen: sxelɛeγ alγem, sxelɛeγ alγem, ih axateṛ nekkini  issexleɛ-iyi yefker, 
tenna-asen: ur tezṛim ara iɛedda-d iḥelles-d a sidi, tenna-as: nekkini ǧaɛleγ d tinna akkenni n 
lgirra-nni i d-yeqlen wellah ar iyi-ssexleɛ. 

Ah bu ifker, kunbukin-d ifker, ceggɛen ar γur-s armi iiiih ambumumu hata ilḥeq-d yifker-nni, 
iihh amek akka tura keččini yenna-asen: ifiktibmu d tidet ayen akka i awen-d-tenna tsekkurt, 
yenna-asen: iiihhh skiya nekkini, walaγ tifiraqas qqlent d tizeggaγin, ssuffγent-d leslaḥ 
suffeγent-iyi laɛqel, yenna-asen: iih nniγ-as tekker. 

Diγen tifiraqas, kubukin-d tifiraqas, ceggɛent-d ladibikasyu, nnant-as nekkenti tɛedda-d 
tɛedda-d tedγaγat tewwi-d arraw-is neǧɛel ar γur-neγ i d-ruḥen i sipursa i nesgerweḥ nesker-
itt. 

Netta lprizidan-agi n tribunal n Tizi Wezzu ilipa bat ba yenna-as i tedγaγat: iiiih seg-m i d-
tekka. 

 Tenna-as teslent i tqabact : A taqabact, teqreḥeḍ-iyi, ad kem-γiḍeγ. 
          Tenna-as tqabact : A weltma, ula im-xedmeγ; afus seg-m. 

 
 Inna-as : A baba wwten-aγ, inna-as : A mmi ɛeqlen-aγ. 

 
 Iṭṭukkek uzgar, yecna, i uγyul, ayγer yerna? 

 
 D bu meyya i yeqqaren: Abbuh a mitayen. 

 
 Amennuγ n yizmawen, yiwwas, amennuγ n uydi kul-ass. 

 
 Win yesɛan irden, reṭṭlen-as awren. 

 
 Axxam-is ur as-yezmir, lǧameɛ yeṭṭef-as amezzir. 

 
 Anida bniγ tafat,  in-ufiγ lehwa tekkat. 

 
 Qeḍran ma yezwer s imi, tament ma tegra i wumi? 

 
 Win yeṭṭsen di trakna, yeqqar-as ccetwa teḥma. 

 
 Sser, ma drus. Ma iget messus. 

 
 Bu yiles, medden akk-ines. 

 
 Win ur nelli d uccen, ad t-ččen wuccanen. 

 
 Aḥbib d aḥbib mi tekmer, mačči di  tizi n liser. 

 
 Inebgi n yiwwas d afessas; win n yumayen d amessas;                                                                                

win n telt yyam, ddem azduz, rreẓ-it fell-as. 
 

 Win i ten-yesɛan, yeṛwa amdegger. Win ur ten-nesɛi, yugad nnger. 
 

 Lxir d uzzal, ccer d uffal. 
 

 Win i ten-yesɛan deg udrar, ur yettagad azaγar. 
 

 Akken teḍsiḍ tiferraḥin, ara truḍ tiqerraḥin. 
 

 Axir lexṣara wala lefḍaḥa. 

 Učči n lǧid d aqewwet; učči n uγyul d aserwet. 
 

 D yir meṭṭu, axir beṭṭu. 
 

 Ccγel d izem; mi t-xedmeḍ d awtul. 
 

 Ma tugiḍ-iyi a lǧennet, mreḥba yis-sem a times. 
 

 Ṭṭmeɛ yessexṣar ṭṭbaɛ. 
 

 Ssbeḥ lxir itekkes acuffu, lɛeslama itekkes ɛeggu. 
 

 Lmedheb yif ddheb. 
 

 Azger ikerrzen ɛamayen, yečča-t wuccen. 
 

 Iqriben-ik am lbext-ik: aγ-iten-id, ur ten-snuzu. 
 

 A yiles yellan d aksum, ur k-ttarreγ d asennan. 
 A yiles yellan d aksum, acimi ara k-rreγ d iγes? 

 
 Mi di sin msaɛfen, ḍḍer-ik yuγal γef yiwen. 

 
 Awal d aẓref, tasusmi d awreγ. 

 
 Tlata n temsal ideg yella lḥif:                                                                                                   

win iqeddmen s agraw, ur yeɛrif.                                                                                                          
Win ikessen lmal, ur t-yeskif.                                                                                                                 
Win isɛan yir tagmat, akken ixdem d aγilif. 
 

 Yir aserdun, ur t-ddeqqim.                                                                                                                          
Yir asγar, ur t-ttleqqim.                                                                                                                                  
Yir argaz, hder neγ qqim. 
 

 Amcic yeqqar:                                                                                                                                                      
Ncalleh imezdaγ n uxxam ad negren,                                                                                                                       
ad dreγlen akken ad izmireγ ad akreγ.                                                                                                            
Aqjun yeqqar:                                                                                                                                                
Ncalleh ad rnun imezdaγ deg uxxam,                                                                                                               
ad d-ismil Rebbi ulawen-nsen γur-i akken mkul yiwen ad iyi-ttak talqimt iss ara ṛwuγ. 
 

 Aγyul n baba u jeddi, meɛna rrekba-w γer deffir. 
 

 S anda qrib ur yewwiḍ, s anda ibɛed issuref. 

 Rǧu ar d ad-ilal, ad as-nsemmi Hlal. 

 
 Win i k-ibeddlen s yibiw, beddel-it s yiclem. 

 
 At lxir, bxir.                                                                                                                                                       

At lhem deg-s ara mmten. 
 

 Ttif yiwen uɛebbas aḥrur, wala meyya di leɛrur. 
 

 Abrid igezmen, d win kan i iwezzilen. 
 

 Ur ibni ḥedd mebla ma ireṣṣa lsas. 
 

 Ddwa n uγyul d aɛekkaz. 
 

 Llaɛb n uγyul d aγzaz. 
 

 Wa yundi-tt, wa iqurreɛ-tt. 
 

 Tasusmi teγleb tamussni. 
 

 Yekker-d ufrux, ad yesselqeḍ baba-s. 
 

 Tfuh ! seg-m a taga, wwan ibawen. 
 

 Heddreγ-as γef nnger, a yeqqar acḥal i d-yeǧǧa. 
 

 Tasirt n At Lɛerbi isaqen:                                                                                                                     
s ufella ttemḥezwaqen,                                                                                                                                 
s daxel ttemyeḥraqen. 
 

 Ad aγ-isser Rebbi, ar d aγ-isser wakal. 
 

 Ittak rrbeḥ i win is-izemren, ittak lhem i win is-izemren. 
 

 Tameṭṭut ma tḍebber, dayem ad tafeḍ texser. 
 

 S anga llan i d-rennun. 
 

 Ḥaca  win yewten d win yettewten,                                                                                                                  
i yeẓran anwa i yenṭerren. 
 

 Irden ha-ten-an di Tlemsan, udi ar d-arwent testan. 

 I tin yuγen sin,  d acu wer tessin ? 

 
 Mkul wa yeqqar ay allen-iw; ur yeqqar ḥedd allen-nneγ. 

 
 Izwar ṭṭɛam taẓallit. 

 
 Mḥend ay izem n uxxam, awtul n tezyiwin-is. 

 
 Lγaci am tarwa n yilef: ma ur t-id-γizzen, ur t-setten. 

 
 Aẓeṭṭa yegren tettut, wayeḍ teṭṭef-as tasegrut. 

 
 Aleqqim, aleqqim...                                                                                                                                    

Taẓallit teqqim. 
 

 Ulac win ixebbcen aɛrur-is. 
 

 Win yettalin ttjur ad d-iḥuc,                                                                                                                     
yettawi lmut deg uqerru-is. 
 

 D temẓi i ixeddem γef temγer. 
 

 Zwaǧ yiwwas, aḥebber aseggas.   
 

 Tiṭ twala, tayeḍ teqqen. 
 

 Burebbu inγa yemma-s, yuγal a yettru fell-as. 
 

 Mmi-s n lǧid, yuγal d taneqqlet n ubrid. 
 

 Sliγ yeqqerbeb uyaẓil, ssiγ, dleγ.                                                                                                                    
Sliγ yeqqerbeb yiflew, ukiγ, kkreγ. 
 

 Tasilt seg wayed ur tetteγ, γas ad d-gen deg-s imqerqer. 
 

 Lukan tent-iḥetteb ufellaḥ, ur tent-izerreɛ ara. 
 

 Ayen ẓrant wallen-ik, inni-as ẓriγ.                                                                                                           
Ayen slan yimeẓẓuγen-ik, inni-as sliγ. 
 

 Aɛdaw-ik mmager-it am uḥbib-ik. 
 

 Afus ur tezmireḍ ad t-kerrceḍ, suden-it. 

 Lḥaǧ d nnefs, tarbaɛt d nnefṣ. 

 
 Ma teččiḍ-t ad ferḥeγ; ma teǧǧiḍ-t ad ferḥeγ kter. 

 
 Acu i d-yewwin “hada” γer “wa”?                                                                                                            

Acu i d-yewwin aɛrab s agawa? 
 

 Acu ik-yewwin ay aḥuli armi tettafgeḍ? 
 

 Ssber ad teččeḍ i yewwan. 
 

 Win ur neqbiḥ leɛmer yerbiḥ. 
 

 Tayaziḍt n At Belqasem...                                                                                                                       
Yiwen ubrid ay tessen.  
 

 Lbaṭaṭa ur neqcir, menyif ad sebreγ axir. 
 

 Win i wumi reḍeγ idrimen, yeǧǧa-iyi deg yiɛewwiqen. 
 

 Azemmur, ad t-ɛeṣren yiγuraf, i d-ttak zzit. 
 

 Nekkni nekker-d meẓẓiyit, lecγal n taddart meqqerit. 
 

 Alim-iw, d yir alim imi t-ččan  yir izgaren. 
 

 Wi i kem-icekkren a tislit? D yemma teḥder xalti. 
 

 Aḍellaɛ i wumi yekkes lqaɛ, d acu ara as-d-gen yifassen. 
 

 Aɛekkaz n wulmu: ur yekkat, ur ittfukku. 
 

 A Rebbi fḍeḥ-it, tawiḍ-aγ-t-id ad t-nẓer. 
 Ay asmi teǧǧel telket, yenna-as ukured ad kem-aγeγ! 

 
 Akessar d akessar, Rebbi yefka afus. 

 
 Yeqqes-it warreẓ, yerra-d zzɛaf deg yibẓaẓ. 

 
 Aγyul d aγyul alamma d asmi ara yemmet. 

 
 Acu k-ixuṣṣen a bu ɛeryan? Yenna-as: D taxatemt. 

 Larebɛa n At Yiraten: ansi is-tekkiḍ d asawen. 
 

 Win iḍeggren gma-s s nncaf, d ssura-s kan i iɛerra. 
 

 Ur ḥeqqer win i yellan iḍɛef, ur ḥedder di lexṣara. 
 

 Iruḥ Aɛli ad d-yawi Muḥ, irna γur-s ula d netta. 
 

 I d ittaran d amuḍin. 
 

 Ay asmi terɛed ur tewwit, ur d-tengi ula d tiqqit ! 
 

 Greγ tisirt ad zḍeγ, seg uγaref i d-yeffeγ ccluc. 
 

 Yenna-as : a Nnbi ḥemmleγ-k.                                                                                                                  
Yenna-as : Ssal ul-ik. 
 

 Lxir d ccer d imsaɛfen; s nnuba i d-ttasen. 
 

 Lehmum mi ara d-stufun, γef tikkelt i d-ttrusun. 
 

 Aqjun yesseglafen aṭas, fukent-as tuγmas. 
 

 Iγef tnudaḍ, ad tafeḍ. 
 

 Ikenɛanen, itbɛen aḍu s uγanim. 
 

 Ttu lhem, ad k-yettu. 
 

 A Rebbi, dawi-aγ neγ awi-aγ. 
 

 Wet-it γef walim, ad yettu timẓin. 
 

 Mkul wayeqqar d ibawen-iw i yettewwan. 
 

 Yukker ḥedreγ, yeggul umneγ. 
 

 Llum yekkan γef wuccen, rran-t-id γef umeksa. 
 

 Yettban usigna swayes tekkat. 
 

 Mi yesla wungif awal, akk ass-a deg-s yessawal. 
 

 Ttif tameṭṭut iḥerrzen, tayuga ikerrzen. 

 Ttif ɛawaz, yir summet. 

 
 Iṭij, ur t-ittγum ara uγerbal. 

 
 Win ibγan ad yečč abeγrir, irreẓ timellalin. 

 
 Win yeṭṭfen aḥdif, yawi lḥif, a wer yebḍu d uγilif. 

 
 Zzyara tetteddu s wannuz; akken i t-yetthibbi umeɛzuz. 

 
 A tacriḥt n tedmert, tekkes-iyi kem tezmert. 
 Yefna-k yiγimi n tejmeɛt, a win yuγen taderγalt. 

 
 Awal ma wezzil yefra, ma γezzif ad d-yarew kra. 

 
 Ttif tidet yesseqraḥen, lekdeb yessefraḥen. 

 
 At Γerbi mi cedhan tazart, ad heddren fell-as. 

 
 Win yenṭerren, ad iḥriret. 

 
 Mi ara tafeḍ yiwen ilummet, d azrem i isummet. 

 
 Amrabeḍ ur neγri, tif-it teqbuct n yiγi. 

 
 Ttrebbin medden meẓẓi, nekk a ttrebbiγ ilemẓi. 

 
 Iqerra bḍan i rraḥa. 

 
 Akli ma werraγ, yettwaγ. 

 
 Uḥdiq isers-itt, ungif irfed-itt. 

 
 Seg wakal ar akal. 

 
 Issin ukkud teddukkuleḍ. 

 
 Aweṭṭuf, yezzuγer alγen. 

 
 Ttif lqum iɛeddan, wala win ara d-ileḥḥun. 

 
 Lexruq n Daɛdi...                                                                                                                                                       

Yuẓamen deg wass n lɛid.   

 D ayen tebγiḍ ay amuḍin ay bγiγ.                                                                                                                

Ma d aṭṭan, Rebbi ad k-yecfu. 
 

 Wi ibγan ad yuzur, yirqiq.                                                                                                                                      
Wi ibγan ad isgem, yilqiq. 
 

 Azzel, ad d-tawiḍ;                                                                                                                               
bedd, ad ttwaliḍ; qqim, ulac. 
 

 Ar tt-yaf Saɛid i yiman-is,                                                                                                                     
iseddeq-itt i lǧiran-is. 
 

 Aγyul iruḥ,tabarda fell-aγ tettfuḥ.                                                                                                                                             
 

 Yeṭṭess armi d aza,la d-yettazzal.                                                                                                                        
 

 Ur ttweṣṣi ara agujil γef yimeṭṭawen. 
 

 Lfetra i ccix,                                                                                                                                              
lḥeqq n Rebbi i ccix,                                                                                                                                             
igellil ad yerr iffeẓ. 
 

 A tala efk-iyi-d aman,                                                                                                                              
wamma ddunit d lfani. 
 

 Ḍleb Rebbi d yiγil-ik,                                                                                                                                    
ur ttkal γef yiḥbibeb-ik. 
 

 Sawleγ-as i xali, yexla-yi.                                                                                                                          
Sawleγ-as i ɛemmi, yeɛma-yi.                                                                                                                   
Sawleγ-as i gma, icerreg-d sebɛa lebḥur fell-i. 
 

 Deg wass llah llah,                                                                                                                                 
deg yiḍ yalleh yalleh. 
 

 Lqum n tura;                                                                                                                                      
ma ur k-isellek, ad k-isseḥsel. 
 

 I yelhan d bu tteffaḥ,                                                                                                                            
wamma bu lebsel yettraḥ. 
 

 Rrbeḥ amezwaru diri-t. 

 Yenṭeq uẓru s akerra, 
 - yenna-as: uuk ! A baba rrẓeγ.                                                                           
 - Yenna-as ukerra: imi terrẓeḍ keččini dayen, ula i d-nini nekkni. 
 

 Ay aḍar jbu, a tiṭ cfu. 
 

 Ur ḥemmleγ gma,                                                                                                                               
ur ḥemmleγ win ara t-yewten. 
 

 Aḍar ma yelsa,                                                                                                                                        
aɛwin ma ihegga,                                                                                                                                                  
anida telliḍ a Mekka? 
 

 Yir amezzur am berbur,                                                                                                                                     
akken i t-leqmeḍ, ilha i mi iffur. 
 

 Qezzeb, qezzeb la tɛic;                                                                                                                                
am win isqizziben i umcic. 
 

 Wten izem s uzduz...                                                                                                                                    
Qrib nennuγ. 
 

 Icuḥ, icuḥ,igrareb, iruḥ.                                                                                                                                          
 Win ur nesɛi asurdi,                                                                                                                                  

yečča-t ukerdi. 
 

 Aɛebbuḍ mi iγerrez, yeččur,                                                                                                                
aqerru ad izger lebḥur. 
 

 Akken is-iwaɛa wuccen, iγeẓẓ-itt. 
 

 Ulac win iɛeẓẓgen,                                                                                                                                       
am win yugin ad isel. 
 

 Iγil yeqqur, taqemmuct tesfittur. 
 

 Qwiγ-as i win ileḥḥun deg yiḍ,                                                                                                                       
d win iteddun d win ukkud ur yeṭṭiḍ. 
 

 Tafunast n yigujilen,                                                                                                                                     
ur tettnuz, ur tettmečča. 

 Ur nettbeddil ara irgazen s wiyaḍ. 
 Ur nettbeddil ara irgazen:                                                                                                                                     

la s yidrimen, la s wiyaḍ. 
 

 At taddart akk d xwali;                                                                                                                                 
a Rebbi ḥrez-iyi-ten. 
 

 Negra-d di zzman...                                                                                                                       
Briγ i yiɛeggalen n wid ihennan. 
 

 I wancaf tugi tfunast,                                                                                                                                    
efk-it i uzger yečč-it. 
 

 Mi d-uddren akk medden leɛac,                                                                                                                   
rennun-d ula d Amecras. 
- Anwa i d aḥbib-ik a laẓ?                                                                                            
- D Mḥiddin Iḥedducen. 
 

 Iruḥ laẓ ar laẓ,                                                                                                                                                
iseqqa-as-d s usemmum. 
 

 Aɛeẓẓi, yeẓẓa tazemmurt. 
  

 Mmi wer nelli, tif-it yelli. 
 

 Mi i isers uḥeddad afḍis,                                                                                                                        
irfed-it mmi-s. 
 

 Aɛeẓẓi, tasilt γef yiran,                                                                                                                                 
ad nečč, ad nefk i lǧiran. 
 

 Ay aγyul a bu ccama,                                                                                                                               
yeǧǧan leḥbab γef tana. 
 

 Ufiγ taḍsa la tdess;                                                                                                                                    
γileγ deg-i, ziγen deg-s. 
 

 Ruḥ a zzman ttalef !                                                                                                                                         
Izem iḥwaǧ areṭṭal,                                                                                                                                 
yugi ad as-irḍel yilef. 
 

 Iruḥ ad d-isselqem,                                                                                                                                          
yufa anebdu yeḥḍem. 

 Awal d aneggaru,                                                                                                                               
amezwaru yewwi-t waḍu. 
 

 Saɛid yetti d Mesɛuda,                                                                                                                          
taḍuṭ tuγal d tilezda. 
 

 Awal d amecṭuḥ, ula i nefreq. 
 

 Ndess, nettru...                                                                                                                                              
Amek ara nγiḍ Rebbi? 
 

 Asmi d-inqer si Ɛedni,                                                                                                                            
tameṭṭut terra-tt i tguni.                                                                                                                                
Asmi d-inqer si Ɛemrus,                                                                                                                        
tenna-as ay argaz awi-d taḍuṭ,                                                                                                                     
ad ak-zḍeγ abernus. 
 

 Nettidir, nsell ... 
 

 Ddiγ d yir arfiq,                                                                                                                                            
yeǧǧa-yi deg yir amḍiq. 
 

 Aḥbib d win n tmeddit,                                                                                                                               
wid n tsebḥit gan akken.  
 

 Aɛli aweṭṭuf : deg unebdu “ḥuf ḥuf”,                                                                                                   
di ccetwa “rḍel-iyi-d ay aweṭṭuf”. 
 

 Abuqal ur as-yezmir,                                                                                                                                         
ayeddid imḥelfaf-it. 
 

 Aḥeqqar, kkes-asneγ rnu-as. 
 

 Lmakla seg uqettun,                                                                                                                                  
tissit seg umdun. 
 

 Ḍefren-iyi yiḥbiben,                                                                                                                               
armi ddiγ d ufriḍen. 
 

 Ur iḥqir ḥedd iman-is. 
 

 Ttif lmerqa tacriḥt. 

 Ur teččiḍ, terbiḥed ay ul,                                                                                                                              
ur temniɛeḍ seg ccḥani. 
 

 Wet aγyul,                                                                                                                                                           
teddariḍ tabarda-s. 
 

 Rray Ubelqis ...                                                                                                                                              
Ineǧǧren ur yettqis. 
 

 Win yettnadin γef cwiṭ,                                                                                                                         
yettruḥu-as waṭas. 
 

 Ay ul herri,                                                                                                                                                     
teččeḍ aγyul, teǧǧeḍ ikerri. 
 

 Γli-d a Mḥend, ad k-sreγ. 
 

 Sani tettedduḍ ay aḍar  ?                                                                                                                           
- Inna-as : ar uẓar. 
 

 Ttnaγen iγerdayen di ssqef;                                                                                                                                     
lqesma n umcic di lqaɛ. 
 

 Aγyul, ma tefkiḍ-as leɛlef yiwwas,                                                                                                        
ad isḥuttuy kullas. 
 

 Usu uqbel naddam. 
 

 Taglult tessaweḍ i wuẓu,                                                                                                                                            
ar daxel i  tefka imγi. 
 

 Di lqed d ayen i d argaz,                                                                                                                                         
di lfeɛl yecba aγeggaz. 
 

 Aγbin ur ilhi,ccafuɛa ur telli. 
 

 Ttif taruẓi kennu,ttif lmut azaglu. 
 

 Aγrum a Lǧida ur t-tufiḍ,                                                                                                                                        
di zzwaǧ tettmenniḍ. 
 

 D awal n uɛeẓẓi i ttaγen yifrax. 
 

 Rnu-as i umecum i d-yekkan urti. 

 Asteɛfu n At Buγerdan:                                                                                                                                                                       
mi qegglen, zḍan amrar. 
 

 D aγyul i d-yeǧǧan taḍsa. 
 

 Ḥader iger-ik ad ak-yefk asennan,                                                                                                                             
ma ulac ad t-tmegreḍ s ufus. 
 

 Ula d aγyul yettjuɛu,                                                                                                                                       
imi yettjuɛu jeddi-s. 
 

 Ma tečča, tečča:                                                                                                                                              
ma ulac d aqesser. 
 

 Ndiγ i umergu,teṭṭef aɛeẓẓi. 
 

 D tissmin i yehban leɛrac. 
 

 Akken qerrḥent i nefɛent. 
 

 Alγem yettwali kan taḥwayt n gma-s. 
 

 Aṭas i yezha lexrif;                                                                                                                                            
di ccetwa yedda ɛeryan. 
 

 Rrwaḥ, nebγa ad nruḥ,                                                                                                                                      
llazuq yurez afriwen. 
 

 Wet a lehwa, din i txuss. 
 

 Tarewla yessemnaɛen bab-is mačči dlɛib. 
 

 Ssi Maɛmec...                                                                                                                                                 
win iɛeddan ad t-ibeqqec.  
 

 Nnan-as i uγyul : anwa i d baba-k?                                                                                                                         
Yenna-asen : jeddi d aɛudiw. 
 

 Qqim a laẓ ar taɛcurt,                                                                                                                                 
ad k-id-sewweγ imensawen. 
 

 Ihlek yiγid,zlan-as azger.                                                                                                                                        
 Seg udfel mi ara ifetti,                                                                                                                                       

i d-ttazzalen leɛwanser. 

 Awal, yugi as-iḥess,                                                                                                                                               

ma d lmakla d adeḥḥes. 
 

 Ddunit, am uxxam bu snat n tewwura;                                                                                                                             
ekk sya, tefγeḍ sya. 
 

 Wi ibγan ad d-iẓur lemqam,                                                                                                                           
ad izwir seg wat uxxam. 
 

 Mi ten-tufiḍ lsan,                                                                                                                                            
ur teẓriḍ γef way deg nsan.  
 

 D leḥram, i iẓiden i lmakla. 
 

 Mi meḍleγ qejjir, yeffeγ-d fettus.                                                                                                              
Mi meḍleγ fettus, yeffeγ-d qejjir.  
 

 Yyaw ay inebgawen s axxam n ɛemmi. 
 

 Wi ibγan ad iγellet,                                                                                                                                  
yefk leɛtab i ufus-is. 
 

 Ur d-yetteffeγ ara usalas seg umagraman. 
 

 Ttixel-k a sidi di nnfeɛ-ik. 
 

 Ula d ssber d tamɛict. 
 

 Yif xir win mi gran wussan,                                                                                                                                     
wala win i wumi zwaren. 
 

 Tettak-d tenzayt ttmer,                                                                                                                                    
kul ttejra tetbeɛ aẓar-is. 
 

 Yemma Jidda teṭṭef aẓar, tettγil d aḍar. 
 

 Ufiγ yiwen n ubhim, ibedd di ttewhim... 
 

 Nekk γileγ sermel sermel,                                                                                                                
ziγemma seḍher seḍher. 

 Abruri aḥwari,ssu-yi, ddel-iyi. 

 Ameččim: ad nečč, ad neqqim,                                                                                                                                   
ad nefk i yizgaren alim. 
 

 Cṭer! Cṭer!                                                                                                                                                   
Ur xddem lxir, ur k-id-yettas ccer. 
 

 Ttif aḥbib imawlan. 
 

 Aẓerẓur ijaḥ, amergu yettemrawaḥ,                                                                                                                            
timerqemt tebγa ad tecḍeḥ. 
 

 A bunadem a ṭṭir ...                                                                                                                                  
Ṭṭseγ deg uxxam,                                                                                                                                               
sebḥeγ-d deg uqwir. 
 

 A wejjir, kker ad txedmeḍ.                                                                                                                                              
- Ur zmireγ.                                                                                                                                                    
- A wejjir, kker ad teččeḍ.                                                                                                                          
- Aql-iyi wejdeγ. 
 

 Tizimert n Ḥemza:taɛebbuḍt teṛwa,                                                                                                                                                                      
tazagurt telsa. 
 

 Akka i tettneqlab temγerrit;                                                                                                                              
win islan, yedda ɛeryan. 
 

 Izinzer, γer yemma-s d aγewzal. 
 

 Ay alγem, a bu jerniḥ,                                                                                                                              
tugiḍ ad trebbiḍ acriḥ. 
 

 Leḥram yettban i ṭṭlam. 
 

 Lqaɛa nteddu fell-as,                                                                                                                              
igenni ḥedd ur t-yewwiḍ. 
 

 Ur iqriḥ ḥedd usennan,                                                                                                                                      
ala aḍar yeddan ḥafi. 
 

 Aẓemẓum s aẓemẓum,   afrux ad yeg lɛec-is. 

 Anida yella wul,   ad awḍen yiḍarren. 
 

 Ulac tirect mebla akerfa. 
 

 Aqejmur, leɛmer yundi taqellaɛt. 
 

 Ẓer ssabqa, taγeḍ yelli-s. 
 

 Lefhama am trikka,  qlil i wumi i t-yefka. 
                                                                                                                                                                       

 Zzhu n ddunit am waman n udfel. 
  
 Asawen γef wudem n uḥbib, d akessar. 

 
 Ttif lehna tawant. 

 
 Ttif timessi tiḥḥerci. 

 
 Arrac am uwerwari,  ma ur teddizeḍ, ur iberren. 

                                                                                                                                              
 Ur ttamen ssaba ar terwet. 

 
 Uccen leɛmer iγeẓẓa taqejjirt n gma-s. 

 
 Axxam ur nesɛi tamγart,   am wurti ur nesɛi tadekkart. 
 
  Ttif sser tiserfin, wala iqeffa d ikufa. 

 
 Ttif urrawen idrimen. 

 
 Zreɛ, Rebbi ad d-yessemγi. 

 
 Win ifut ṭṭɛam, yenna-as ṛwiγ. 

 
 Lǧerḥ yeqqaz iḥellu,  yir awal yeqqaz irennu. 

                                                                                                                                 
 Win yesan yemma-s tedder,   ula d lǧennet ad tt-izger. 
 Temzel tixsi, terna yelli-s,   kul ta iγur tɛelleq-d aḍar-is.                                                                                         

 
 Sexdem-iten ad ten-yečč wakal, eǧǧ-iten ad ten-yečč wakal. 

 
    Ay argaz, ay ameγbun,    ikessen di lexla am userdun. 

                                                                                                                                                        
 Mkul tamurt teḥrez imawlan-is. 

 I yettmaččan d ulawen. 

 
 Iles aziḍan, yetteṭṭeḍ tasedda. 

 
 Ayen heddren ibuqalen,                                                                                                                   

ttalsent-t tbuqalin. 
 

 Rregmat d awal,tisusaf d aman. 
 

 Lmut fell-aγ tettgani,                                                                                                                            
tarewla ulac sani. 
 

 Mi yeγli uzger, ṭuqqutent tferyin. 
 

 Win ur nezmir i lxir, yerr areṭṭal. 
 

 Laman wwin-t waman. 
 

 Win yeqqes uzrem, yettugad ula d aseγwen. 
 

 Mkul yiwen, yessen amek ineṭṭel tamγart n yemma-s. 
 

 Ulac ticraḍ mebla idammen. 
 

 Bu tissas, yettaǧǧa-d bu tissas,                                                                                                                                      
yettara leɛdu ar tilas.                                                                                                                            
Lekrim, yettaǧǧa-d lekrim,                                                                                                                     
iḥbiben rezzun-d fell-as.                                                                                                                                         
Aγyul, yettaǧǧa-d aγyul,                                                                                                                 
menwala iɛebbi fell-as. 

 
 

 Ɛemmi yefka tikerrit,  yendem yerr-itt. 
                                                                                                                            

 Ttejra yiwet, lḥebb-is yemxallaf. 
 

 Wet dderz, terẓeḍ leqseḍ. 
 

 Win isɛan izimer, yeg-as iziker. 
 

 Ma trebḥeḍ medden akk-inek,    ma teγliḍ ḥedd ur k-issin. 
  

  Lqqed annect n tezduzt,                                                                                                                             
leɛyaḍ iγleb tagenduzt. 
 

 Freḥ a Nbbi, tesɛiḍ lumma. 
 

 A tasa-w yebḍan γef sin...                                                                                                                                 
Tebγa Ḥsen, tebγa Lḥusin. 
 

 Anwa i d inigi-k a Muj?                                                                                                                      
- Yenna-as: d tajeḥniḍt-iw. 
 

 Yenna-as wuccen:                                                                                                                                    
ma ttwakellxeγ tikkelt, inɛel baba-s,                                                                                                               
ma ttwakkellxeγ berdayen, inɛel baba. 
 

 Yenna-as umẓaḍ i uclim: yya-d γer tsirt.                                                                                                          
Yenna-as uclim: syin i d-kkiγ. 
 

 Yenna-as yiγes i uqjun: ana ṣenṣen.                                                                                                       
Yenna-as uqjun: nekk d fareγ ccγel. 
 

 Ma wer messus, ad yimriγ.                                                                                                           
A nnejjem-iw ufriγ. 
 

 Si laman i d-yekka lxuf. 
 

 Yiwwas i tkeḥḥel tyaẓiḍt,                                                                                                         
yewwi-tt ufalku. 
 

 Tafunast n “tih tih”...                                                                                                                                    
Yiwwas ad treẓ aḥellab. 

 Win ibγan lbarakka, yewwi.                                                                                                                       
Win ibγan lǧuz, iγeẓẓa. 
 

 Qqis talaba i lmend n uḍar-ik. 
 

 D At Aɛli i d-yewwin tislit, wten ɛeddan. 
 

 Acu tebγiḍ ay aderγal ?                                                                                                                                          
- Yenna-as: D tafat. 
 

 A ṭṭir ur ttafeg, ur ttrus, ruḥ kan akken. 

 A win iγef yeshel walluy,                                                                                                                       
htella, ḥezzeb i trussi. 
 

 Ilindi, nɛell-as ibidi isker-as;                                                                                                                     
aseggas-a yezzuγur-it.  
 

 Aγrum zeddigen s tidi. 
 

 Ulac ccedda ur tetbiɛ talwit. 
 

 D winna ttḥudduγ,                                                                                                                                    
i d-yekkren ad iyi-wwet. 
 

 Ayen tẓerɛeḍ ad t-tmegreḍ. 
 

 Ttzuxxu s titar, ajenwi ulac. 
 

 Ur d-ǧǧin imezwura, ara yinnin ineggura. 
 

 Yettak irden i yir tuγmas. 
 

 Am win izerɛen aclim, i waḍu n tizi n Kulal. 
 

 Ay argaz aγ-d taḍuṭ, ad ak-zḍeγ kra ibidi.                                                                                         
- Uγeγ-d sebɛa isulas, tbeddel-iten s temceḍt akkd lemri. 
 

 Bder-d aqejun, heggi-d aɛekkaz. 
 Ula d iḍuḍan mxallafen. 

 
 Imi izemmen, ur t-keccmen ara yizan. 

 
 Ayen yellan di teccuyt, ad t-id-yessali uγenǧa. 

 
 Taγawsa tif azal-is. 

 
 Yugar imendayen ifrax. 

 
 Kulci yeggan, ala tabeneɛmmet d waman. 
 Ula d aγyul d afellaḥ. 

 
 Tlata n temsal yessexsafen:                                                                                                                                    

dderya yessenẓafen.                                                                                                                                               
Tagmat yettemxallafen.                                                                                                                        
Leḥbab yettmikcafen. 

 Tlata n temsal yessexsafen:                                                                                                                                    

dderya yessenẓafen.   
                                                                                                                                                    
Tagmat yettemxallafen.                                                                                                                        
Win yekkaten deg win i t-yiffen. 
 

 Taferka mm yibriden,                                                                                                                                   
tameṭṭut mm yirbiben,                                                                                                                           
lemɛun yesqerbuben,                                                                                                                            
tarewla ay iḥbiben. 
 

 Izem d Muḥend i t-yenγan,                                                                                                                    
cciɛa-s d Abusellan. 
 

 Rray am tiddas:                                                                                                                                           
mi k-seqqan ddem-itt. 
 

 Kra n ttejra ara teẓẓuḍ, ad teččeḍ letmer-is,                                                                                                  
mi teẓẓiḍ bnadem ad k-yeqleɛ. 
 

 Teǧǧa argaz-is yemmut,                                                                                                             
truḥ ad tɛezzi wiyaḍ. 

 Yeɛmer nnejjem i tsekkurt,                                                                                                                        
win tufiḍ yendi talwaḥt.  
 

 Wi ibγan ad yeṛwu timẓin, irfed agelzim imceffer.                                                                                              
Wi ibγan ad itjer, yugem aserdun imsemmer.                                                                                                              
Ay ufiγ d ddwa n win yelluẓen d ssber.   
 

 Win yebγan ad yiwsir, yuqem asir.      
 

 Abrid n uṣubbu yella,                                                                                                                                            
win n walluy ulac. 
 

 Imawlan sebren,imɛazzan kefren. 
 

 Iruḥ wul ad d-yekkes lxiq,                                                                                                                     
yufa-n leḥbab d imuḍan. 
 

 Yella uγrum deg ugadir,                                                                                                                           
nekk a ttḥawateγ Yidir. 
 

 Ccreɛ igenni,leɛmer yelli.       

 Ečč-itt a sidi ḥlal-ak,                                                                                                                                          

d kečč i tt-id-ixelqen. 
 

 Tafunast yurwen inisi:                                                                                                                            
ma teǧǧa-t d mmi-s;                                                                                                                                        
ma temceḥ-it d isennanen. 
 

 Yekker Mḥend ad d-yeqdec,                                                                                                               
yerreẓ-as uqabec. 
 

 Win ijaḥen, ayγer ?                                                                                                                              
Win iɛemren d acu i d-isuli. 
 

 ḥaca idurar ur nettemlili ara. 
 

 Rebɛa wallen, ifent snat. 
 

 Aγyul mi yeṛwa timẓin, ad yettrabeɛ. 
 

 Taddart tqeddef, ur tettwaqdaf. 
 Win yebγan aman, yerr γer tala. 

 
 Win iḥarren, yezwir. 

 
 Kra ɛettbeγ d usaku,                                                                                                                                              

yuγal-iyi d atellis. 
 

 Ansi kkan yimezwura, ad rnun yineggura. 
 

 Iṭij n meγres, yessibrik iγes. 
 

 Akken iga lǧar-ik tgeḍ,                                                                                                                    
neγ ddez abrid-ik teggaǧeḍ. 
 

 Ttif snunnet snunnet,                                                                                                                                          
wala sqummet sqummet. 
 

 Kul wa yeqqar-as:                                                                                                                                      
a lḥif deg-way-deg lliγ. 
 

 Ayen  i d-yekkan seg usaγur d abaγur. 

 Axxam yeččur d isγaren,                                                                                                                                
aγyul ulac s-way-s ara nehreγ aγyul. 
 

 Ndiγ-as tiqeffet i Uyanniw,                                                                                                                  
yessefqed-d ma teṭṭef-iyi. 
 

 Win is-yennan tiẓgi texla,                                                                                                                            
i yexlan d netta. 
 

 Iles yettḥawal-itent,                                                                                                                                
aqerru yettaγ-itent.  
 

 Win i d-yurwen kra irebbi-t,                                                                                                                        
iga-as taḥmit, ibibbi-t. 
 

 Ttif tuppiẓt tuffiẓt. 
 

 Lḥif ur tekkis tyuga,                                                                                                                                    
ad t-tekkes truka. 
 

 Anida terriḍ baba-k,                                                                                                                                                                                
a win iyi-nγan baba? 
 

 Iẓuran n lemḥibba di tɛebbuḍt ay llan. 
 

 Yekkat uγebbar, tafukt teḥma. 
 

 Usan-d leḥbab i k-yifen,                                                                                                                    
teqqimeḍ a win berriken. 
 

 Yekkrez-itt wayyug, yečča-tt uγyul. 
 

 Ay telḥiḍ a tafukt,                                                                                                                                   
lemmer tseččayeḍ aγrum. 
 

 Win yebγan lǧennet,                                                                                                                                 
yessew qeḍran d yilili. 
 

 S ddaw ubrid, s nnig ubrid,                                                                                                                                           
leqrar-is d abrid. 
 

 Xdem lxir, tettuḍ-t. 

 Aḍeggal-ik am umrabeḍ,                                                                                                                      
aγ afus-is trewleḍ. 
 

 Ayen i d-tga tderγalt,                                                                                                                                   
ad t-ččen warraw-is. 
 

 Ay anemlak ameγbun,                                                                                                                         
lid d lḥenni, lid d ssabun. 
 

 Ad nbennu axxam i Ɛebdella,                                                                                                          
netta yeqqar d lǧameɛ. 
 

 Amergu d tacriḥt yelhan,                                                                                                                      
azerzur d taffa n yiγessan. 
 

 Aγyul mi yenṭi yiger,                                                                                                                                           
mkullas (yal ass) ad isniger. 
 

 Lemɛakki yettɛekki,                                                                                                                                                               
netta d lexyal ibekki. 

 Teqqar-as tfirellest:                                                                                                                                
bniγ lɛec mebla aqbuc, mebla aqnuc. 
 

 Ula d tiγeṭṭen d lmal. 
 

 Medden ttrebbin mummu,                                                                                                                               
nekk la ttrebbiγ Muḥend Atemmu. 
 

 Awi-d mmi-k, ad yelɛeb yis-s mmi. 
 

 A bu kra, ixuss-ik kra. 
 

 Yenṭeq Yennayer ar Furar;                                                                                                          
yenna-as: a ɛemmi Furar simell-itt neγ ad tt-simelleγ. 
 

 Ddren warrac armi setten tisigar n yimcac. 
 

 Mi ara yettazzal uγezzfan,                                                                                                                                                                      
d awezzlan i t-id-itabaɛen. 
 

 Ur nesli s ḥedd yenγa-t uγrum. 
 

 Ixdem leɛǧeb, yerna yeḥǧeb. 

 Ayen idergen γef tiṭ,                                                                                                                                
idreg γef wul. 
 

 Ufiγ-n Baba Salem...                                                                                                                         
Dnekk ay ccwi. 
 

 Tetteffeγ-d lweɛda si lǧameɛ. 
 

 Lqum n teǧǧal...                                                                                                                                         
Di sebɛa i ddurin taciṭa n lḥemmeẓ. 
 

 Ma yella ḥedd ur t-issin,                                                                                                                               
ma yemmut iγba yisem-is. 
 

 Azrem i d-rebbeγ s iri...                                                                                                                                   
A sidi Ḥend Ulqaḍi. 
 

 Win i wumi teḥkiḍ taḍellaɛt,                                                                                                                    
ad d-iḥku tajmeɛt. 
 

 Asmi teǧǧel telket,                                                                                                                                
yeqqen ukured tacacit. 
 

 Caɛṭuf yeǧǧa-d kurur,                                                                                                                              
kurur yeǧǧa-d caɛṭuf. 
 

 Yenna-as uγyul i baba-s:                                                                                                                    
ǧǧiγ-n nnif-iw, anda in-teǧǧiḍ aɛekkaz-nni. 
 

 Ma teǧččiḍ-t d abelγenjur,                                                                                                                                                               
ma teǧǧiḍ-t asif-ik ihur. 
 

 Heddreγ i ylinti, tefhem rbibti. 
 

 Sidi Ḥmed aqmamas:                                                                                                                                
lli imi-k ufgent tuγmas. 
 

 Yenna-as: nṭeq ay imqerqer.                                                                                                           
Yenna-as: yeččur yimi-w d aman. 
 

 Yenna-as uγyul:                                                                                                                                            
eǧǧ-iyi kan ad serseγ icenfiren-iw γef temẓin. 

 Sani ttemsemsadent tferyin?                                                                                                                            
Ar Aɛli Zerzr mzskin. 
 

 Ṭṭef-iyi neγ ad neγleγ.                                                                                                                           
(Ṭṭef-iyi neγ ad γliγ.)  
 

 Ur yettxalaf mejjir aẓar. 
 

 Inɛel n baba-k a lqayed,                                                                                                                           
anda ur telliḍ.  
 

 Ala aγyul i inekren lasel-is. 
 

 Izem ur ileqqeḍ ara tiweḍfin. 
 

 Arrac am yirden n waluḍ,                                                                                                                                           
mi γlin ad kkren. 

 Am uẓeṭṭa di tesga,                                                                                                                             
lehdur d lxalat ala. 

 Aẓeṭṭa yegren yekkes,                                                                                                                                            
a lall-is ur ttayes. 
 

 Sakdeγ s igenni,                                                                                                                                    
teɛḍel-iyi tnelli. 
 

 Lles, lles...                                                                                                                                                                  
Ar qabel ad am-nales. 
 

 Mm izḍawa, ur tgi mm xlawa.                                                                                                                
Mm xlawa, ur tgi mm izḍawa. 
 

 Tizi n lxedma teṭṭseḍ,                                                                                                                      
tizi n wučči tekkreḍ. 
 

 Ass neǧǧa-t i uḥbek,                                                                                                                                  
iḍ neǧǧa-t i ubrek. 
 

 Bḍu axxam, yebḍa ccwal. 
 

 Idir, idir ...                                                                                                                                         
Leqrar-nneγ d agadir. 
 

 Ayen yekksen di tezdemt, yifsus. 

 Akken yella wass, yeks-it umeksa. 
 

 A bu snat, bru i yiwet. 
 

 A bu snat, yiwet ad k-truḥ. 
 

 Win yeččan imawlan-is,                                                                                                            
yečča rrbeḥ-is deg yiwwas. 
 

 Tenna-as teryel:                                                                                                                                        
lemmer mačči d “had had” ukked “qab qab”                                                                                                                               
yili xliγ sebɛa iɛerqyab. 
 

 Tameṭṭut d lsas,                                                                                                                                          
argaz d ajgu alemmas. 
 

 Nekka-d seg wakal,                                                                                                                                                                         
nettuγal s akal. 
 

 Tamurt d nnḥas,                                                                                                                              
iγallen d lfeṭṭa. 
 

 Akal d amassar;                                                                                                                                       
ayen terriḍ gur-s inṭel-it,                                                                                                                             
ama yelha, ama diri-t. 
 

 Taxxamt n ddunit am tin n laxert. 
 

 A Faḍma ɛass axxam,                                                                                                                                         
ay aɛessas ɛass Faḍma. 
 

 Tineqqiṭ-iw n wakal, tquma-yi. 
 

 Kečč, ur iyi-xeṭṭu ara labarakka,                                                                                                                                                      
nekk, ur xeṭṭuγ ara timezla. 
 

 Tacriḥt n ssbeḥ,                                                                                                                                        
ur tt-isett ḥedd weḥd-s. 
 

 Ur trebbḥeḍ ara ḥacamma teffγeḍ si tmurt-ik. 
 

 Melmi tseḥḥa d anebdu,                                                                                                                               
melmi i tewwet d ccetwa. 

 Yenna-as yiwen i Uxelfun: yewɛer uγrum.                                                                                                                           
Yenna-as: ečč seksu. 

  
 Amennuγ n urgaz d tmeṭṭut deg yiciwi i yettili,                                                                                           

mi kkren ad d-yeγli. 
 

 Ddu d useɛdi ad tseɛdeḍ,                                                                                                                             
ddu d umcum ad tcummeḍ. 
 

 Mi tseḥḥa, ad yekker uγebbar,                                                                                                              
mi tewwet ad yekker waluḍ. 
 

 Mi d-yeffeγ yiṭij,                                                                                                                                       
tefsi tassemt. 
 

 Ddaɛwessu, ur tettffeγ ara seg win i tt-ixedmen. 
 

 Win iwehhan, amzun yewwet. 
 

 Iγli-d, iγli-d γef čilmun,                                                                                                                         
iγil d aḥeddur umcum. 
 

 Win yeγlin ad yettwarkeḍ. 
 

 Argaz yettwaṭṭaf seg yiles,                                                                                                                                       
azger seg umeẓẓuγ. 

 Ɛerḍeγ ad ɛedleγ ayen urweγ,                                                                                                           
d wayen ur uriweγ, tugi tasa-w. 
 

 Taneqlet n Belɛejjuḍ:                                                                                                                         
yeẓẓa-tt imiren, turew-d imiren. 
 

 Ikcem-d rrbeḥ s axxam;                                                                                                                                       
ffeγ a laẓ, kcem a tawant. 
 

 Ma nezla-t, ur ḥlal ara,                                                                                                                                 
ma nessenz-it, d ṭṭira,                                                                                                                                            
ma neǧǧa-t, icerreg-aγ aẓeṭṭa. 
 

 Lukan yiwen d nekk, wayeḍ am nekk,                                                                                                             
ad neɛdel taxxamt deg-way-deg ur yelli ccek. 
 

 Mi t-tezzɛef tmeṭṭut-is,                                                                                                                             
yerr zzɛaf deg uγyul-is. 

 Awi-yi-d, ternuḍ-iyi-d,                                                                                                                                                

tefkeḍ i yiman-ik, tefkeḍ-iyi-d. 
 

 Igellil leɛmer yerbiḥ. 
 

 Medden akk rnan-iyi,                                                                                                                              
nekk rniγ Muḥend-nneγ. 
 

 Atmaten d atmaten,                                                                                                                                                
aɛebbuḍ yebḍa-ten. 
 

 Yir aɛekkaz nǧer neγ qqim,                                                                                                                                    
yir aγyul nǧeɛ neγ qqim,                                                                                                            
yir argaz nder neγ qqim. 
 

 I ḥemmleγ gma ad t-wteγ,                                                                                                                                  
ur ḥemmleγ win i t-yekkaten. 
 

 Ur iteddu uḍar,                                                                                                                                        
alamma yesɛa aẓar. 
 

 Win yebγan ad iweḥḥed Rebbi,                                                                                                      
iweḥḥed-it di bururu.                                                                                                                                      
Deg wass yerra-tt i tguni,                                                                                                                               
ma deg yiḍ ad iskuɛu. 
 

 Lbacir Waɛli, a bu yidmaren,                                                                                                                               
ur itett seksu, ḥacamma llan ibawen. 
 

 Mačči d adedder i iweɛren,                                                                                                                          
d amenṭas mi ara yeḥsel. 
 

 Aruji seg yizgaren,                                                                                                                               
Sliman seg yirgazen,                                                                                                                                         
Ḥlima si tlawin. 
 

 Win i wumi yefka Rebbi,                                                                                                                    
mačči d lɛebd ara as-yeksen. 
 

 Wwteγ awtul,                                                                                                                                              
ḥuzaγ aγyul,                                                                                                                                                               
d imeẓẓuγen-is i d-sseγliγ. 

 Argaz γef i tdebber tmeṭṭut,                                                                                                                          
ula d netta d tameṭṭut. 
 

 Ečč ay ul tennejliḍ,                                                                                                                                   
timeqbert ula i terǧiḍ. 
 

 Ayen ẓiden ad t-afent tuγmas. 
 

 Rrxa d bu leɛyub ay imsewwqen. 
 

 Lexliqa n uxellaq, tiyta ur tlaq. 
 

 D lɛali, i yenzan γali. 
 

 Awin iqqazen tasraft,                                                                                                                             
rwala deg-s asilqi. 
 

 Iwḥec lfil, rnu-as gma-s. 
 

 Amḥaddu, yettaγ-itent. 
 

 Win ifudden, yeddu γer tala. 
 

 D lḥuǧ n turin,                                                                                                                                   
i iseknafen tireγliwin. 
 

 Kker a baba-s, ad yeqqim mmi-s. 
 

 Kker a sidi ad yeqqim netta. 
 

 Ičča bezzul, irẓa qessul. 
 

 Akken i xedmeḍ i yimawlan-ik,                                                                                                                                
ara k-xedmen warraw-ik. 
 

 Mi tɛedda lɛid, taγeḍ ufrik. 
 

 Win qqsen wareẓẓen,                                                                                                                  
yerr zzɛaf deg yibẓiẓen. 
 

 A win yeḍsan ḥader ad ten-iru,                                                                                                                       
kullas yesɛa tameddit. 

 Yiwen lhem yessruy,                                                                                                                                       
wayḍ yesseḍsay. 
 

 Akli ifuḥ, aksum-is ẓẓid. 
 

 A wi yesɛan zzher-is s d asγar;                                                                                                                    
ad t-yenjer meqqer,                                                                                                                                 
taqabact seg Wat Yanni.  
 

 Lukan γer lqedd i tella,                                                                                                                                   
At ... d tiselnin. 
 

 Aṭas i yuzzlen yendem,                                                                                                                             
aṭas i iɛewjen yewqem. 
 

 Ur mmuteγ ad iyi-meḍlen,                                                                                                                        
ur ḥdireγ gar-asen. 
 

 Aɛdaw-ik am lexrif,                                                                                                                         
mi yewwa, teččeḍ-t. 
 

 Yettak laẓ aγrum.                                                                                                                                      
(Yettak laẓ pappa). 
 

 Yuγ-d lhem s ddrahem. 
 

 Ibges, iḥezzem,                                                                                                                                     
izga-d di tesga am yizem.                                                                                                                                               
(D acu-t? D izi.) 
 

 Ay lḥiγ d way lḥiγ,                                                                                                                                                
ur smideγ aḥurif. 
 

 Anda tufiḍ idammen-ik,                                                                                                                                         
d lmuḥal a trebḥeḍ. 
 

 Ssuq-ik sdat n tewwurt,                                                                                                                                                            
lmakla-k d udi d tament. 
 

 Iniγem yemmečč,                                                                                                                             
teqqimeḍ-iyi-d ay aqedmir. 
 

 Awer d aγent abrid, xas γer lxir. 

 Kul iγil iḥtaǧ aɛbar,                                                                                                                                                     
ma d lbarud yekfa-aγ. 
 

 Sḥefḍeγ-as taẓallit,                                                                                                                                  
yezwer-iyi γer lǧameɛ. 

 Taddart n At Bufekrun...                                                                                                                         
Ssbeḥ ur serrun, tameddit zik i d-berrun. 
 

 Win iγef i tɛedda abrid, ur iruḥ wara,                                                                                                                                        
win iγef i tɛedda berdayen, ur yeqqim wara. 
 

 Tessenz temelḥeft-is, tuγ agus. 
 

 Ula d tasusmi, d timenna. 
 

 Fdu-yi a lmelk-iw neγ a lmal-iw. 
 

 Mel-iyi lmelk, ad k-mleγ tilisa. 
 

 D lemɛnda d tismin, i yexlan tudrin. 
 

 Win yeǧǧan tikli n tsekkurt,                                                                                                                           
ad yetbeɛ tin n tyaziḍt. 
 

 Ideg i k-ɛqleγ a gma texliḍ,                                                                                                                         
si lqeɛ ubuqal tesswiḍ. 
 

 Iɛettebeγ, ineṭṭebeγ,                                                                                                                          
tečča-t Ḥlima d warraw-is.  
 

 Win itetten iγsan ufeqqus,                                                                                                                                  
yettγara uqerru-is. 
 

 Win i d-iqesden iwezzan, yečča-ten,                                                                                                                          
win ibγan ifeggagen, yuwi-ten. 

  
 Ayla n cciḥ, yečča-t win yellan d lmertiḥ. 
 Wa iseww-itt-id, wa yečča-tt. 

 
 Yiwwass i tsewweq tmeṭṭut, irẓa-tt yifis. 

 
 Ma tebγiḍ afeqqus: snat, tlata.                                                                                                                         

Ma d ddelleɛ, urɛad yewwi. 

 Ttif ad ineqlab ur yenfiq,                                                                                                                                      
wala imeṭṭulba ad t-ḥersen. 
 

 Ur ttamen asif asusam. 
 Awal ur nettuneqbal,                                                                                                                                   

am win yettseqqin deg uγerbal. 
 

 Tafeqqust tamerẓagut,                                                                                                                                 
i tt-itetten d imawlan. 
 

 Yir ccγel yettgalla di bab-is. 
 

 Axir ad yeqqim d asuki,                                                                                                                             
wala ad t-ikrez yir afellaḥ. 
 

 I iserbaḥen d nniyya,                                                                                                                            
tiḥḥerci ur d-ttawi ara. 
 

 Ssuq d ssbeḥ,                                                                                                                                                    
win ur neqḍi, lerbaḥ futen-t. 
 

 Ccreɛ s iγimi, mačči s ibeddi. 
 

 Ur nestehza, ur nestufa. 
 

 Zziγ-d i udrar, ufiγ agersal. 
 

 Aql-i la neǧǧreγ azduz,                                                                                                                                       
ay At Rebbi get-as afus. 
 

 Lmal iseḥḥan ad d-yawi azal,                                                                                                                  
wayeḍ ad yeǧǧ si rras lmal. 
 

 Ar d-yali wass fell-ak, ay aceṭṭaḥ. 
 

 Axxam n yiwet, yebded,                                                                                                                                      
axxam n snat isenned,                                                                                                                             
axxam n tlata yenhed. 
 

 Tlata rnan tlata:                                                                                                                                                    
igenni yerna tamurt,                                                                                                                                           
lbaz yerna tasekkurt,                                                                                                                               
argaz yerna tameṭṭut. 

 Aḥeffaf izeggir deg yiγil-is. 
 

 Afellaḥ, ihedder γef tgersa ma tceffer.                                                                                                       
Ilemẓi, ihedder γef ccrab ma isekker.  

    Tiḥdayin, heddrent γef ccac akked leɛṭer. 
 
 Ulac ccedda, ur tetbiɛ talwit.                                                                                                                                     

Ulac annar i d-yegren, ur yerwit.                                                                                                                    
Ulac iḍ, ur tetbiɛ tsebḥit. 
 

 Adrim ur teḥbit texriṭ, ur t-ttɛuddu d rras lmal.                                                                                    
Zzit ur d-neγli si tseṭṭa, ur as-ttheggi aqellal.  
Lufan ur d-nlul ara, ur t-id-ḥetteb d aɛeggal. 
 

 Tlata n temsal seγlint taneqlet:                                                                                                                             
Aγyul yellan deg uddaynin, yuli γer tqaɛet.                                                                                            
Yeǧǧuǧeg ilili, lexla tjujet.                                                                                                                    
Yezwar bu tkerkas, yegra bu tidet. 
 

 Waḥed ḥaḥ, tawwurt ur nesɛi lmeftaḥ.                                                                                                              
Tnayen ḥaḥ, tamγart ur nxeddem leslaḥ.                                                                                                   
Tis tlata ḥaḥ, taddart ur nesɛi aberraḥ.  
 

 Tlata n temsal di ddunit d ddaɛwessu:                                                                                                               
yiwet n win ara iruḥen ad d-yaker,  ad yettusu.                                                                                          
Tayeḍ n tin mi ara d-yas inebgi,   ur tesɛi ara s d-tessu.                                                                               
Tayeḍ n win ara d-yawin tameṭṭut, yerna ad yid-s iteddu. 
 

 Lekdeb imzemmeq:                                                                                                                        
taqesset terreẓ, zzit tɛelleq. 
 

 Tlata n temsal ideg yella lḥif:                                                                                                                   
win d-isegden, ad yili ur yeṭṭif.                                                                                                       
Win d isbedden iswi, ad yili ur t-ilqif.                                                                                                    
Win rnan lǧiran-is, d win i d lḥif. 
 

 Amger, leɛmer iwala tizzelgi-ines. 
 

 Amger, leɛmer iwala tizgelt-ines. 
 

 Ttrebga n win meẓẓiyen, am win ikerrzen deg wakal.                                                                      
Ttrebga ulemmas, am win ikerrzen deg udrar.                                                                               
Ttrebga n win meqqren, ddem lmaɛun γer lebḥer. 

 Tazdayt n ttmer:                                                                                                                             
reǧǧmen-tt s yidγaγen, tettarra-d s itemriwen. 
 

 Err at uxxam-ik am yiḍan:                                                                                                                
imawlan-is kkaten-t, ttaǧǧan-t i laẓ,                                                                                                                         
netta fell-asen d aɛessas. 
 

 Ur ttak ara tiẓidanin i uγyul. 
 

 Ur tteg ara ccan i yiḍumman. 
 

 Yella “ax”yella “ax ad k-in-rnuγ”. 
 

 Imeṭṭawen n tmeṭṭut, sneqlabayen ddunit. 
 

 Ma talast aɛdaw yewweḍ-ak-d γer tesga i wumi leḥyuḍ? 
 

 Aẓeṭṭa n tissist, ur yeẓdi acwari. 
 

 Imsiḥrem ur din yexlif. 
 

 Win yeqqazen i gma-s tasraft,                                                                                                                      
ad γur-s izwir d netta. 
 

 Yenna-as : mi terniḍ a win rnan ?                                                                                                      
Yenna-as : rniγ tiweḍfin.  
 

 Rray am tzikert. 
 

 Aɛebbuḍ iṛwan,                                                                                                                             
ur yettnadi ara γef win yelluẓen. 
 

 Tenna-as tyaziḍt:                                                                                                                       
win ibγan blabla, yarew-itt-id. 
 

 Yenna-as uγyul: da i ččiγ alim ...                                                                                                              
Degmi d-uγaleγ. 
 

 Urɛad yekkir, ibγa ad yaweḍ. 
 

 Tenna-as temcict: ḥaḥ, tettfuḥu d turet. 
 

 Tenγel-iyi zzit, tsebḥ-d di tbaqit. 

 Lmersa uḥǧiw yiwet. 
 

 Ur txelleḍ ara zzit d waman. 
 

 Nnif u lexsara. 
 

 Ma mačči d tidet, d lekdeb. 
 

 Musa Lḥaǧ, Lḥaǧ Musa. 
 

 Wwet a Qasi, wwet ...                                                                                                                                                
Ssuma yiwet.  
 

 Talqimt teffẓeḍ, ssebleɛ-itt. 
 

 Tamussni d aγilif. 
 

 Lmal yettmačča s tawant,                                                                                                                    
lɛebd yettmačča s ṭṭeɛfan. 
 

 Lemmer yettuγal lxir,                                                                                                                                         
tili yuγal i uzgar. 
 

 Ala aγyul i iselmen lǧennet-is γef umezzir. 
 

 Ulamma tḥerceḍ ay uccen,                                                                                                                      
iγleb-ik Sɛid Weḥsen. 
 

 Taqjunt a teṛwu, taḥbult ur tbeṭṭu. 
 

 Rebbi ur yesɛi ara lmal,                                                                                                                               
d nekkni i d ccγel-is. 
 

 Γer Sidi Rebbi ur ilhi layas...                                                                                                             
Sebɛa i yellan deg wass,                                                                                                             
ur llint ara deg useggas. 

 
 

 A yemma ḥenna, ziγ yir argaz yettwaɛqal.                                                                                        
Ur sliliw ass-nni iγef ara d-ilal.                                                                                                            
Eḍl-it, γum-it, eǧǧ-it ar d-iban lḥal. 
 

 Ɛeddi di tewwurt, ur ttɛeddi di tzuliγt. 

 Sswab am uwtul,                                                                                                                         
ur teẓriḍ ansi i d-yetteffeγ. 
 

 Win ikerzen ad imger. 
 

 Acu ara yini ufalku ?                                                                                                                           
Tigguγlelt ur tettfuku, γas rrsas ma yeḍḍukku. 
 

 Win ur nettɛeddi di tewwurt,                                                                                                     
win ibennun mebγir takurt,                                                                                                          
win ur nnuda tamurt,                                                                                                                   
winna ḥseb-it d taqrurt. 
 

 Aḥbib mi d-iγli uɛtur,                                                                                                                      
sɛumt afrag ay allen. 
 

 Di ssuq:                                                                                                                                    
win icerrḍen lwezγi, d bab-is ur d-nusi. 
 

 D lamana i isebγen tagerfa. 
 

 Irden wwan, heggit imegran. 
 

 Yenna-as : ay aseḍru,                                                                                                                 
ad k-ḥezzbeγ qbel ad teḍru.  
 

 Ulac win izgren asif ur ibzig. 
 

 Win yuwi wasif, yettaṭṭaf ula s asennan. 
 

 Win yewwten uzzal, ad as-qqaren medden ijur.                                                                                           
Win ur newwit uzzal, ad as-qqaren medden yeqber. 
 

 Taninna yuwi-tt lbaz,                                                                                                                  
wi ibγan ad yeddu, yekker. 
 

 Tlata n temsal n usemɛirreḍ:                                                                                                               
win isɛan axxam amecṭuḥ, inebgi deg-s iɛerreḍ.                                                                      
Win isɛan iγil aqucaḥ, lhem deg-s iqerreḍ.                                                                                             
Win isɛan taqcict taberkant, adrim deg-s icerreḍ. 
 

 Tlata n temsal n usemɛirreḍ:                                                                                                               
win ur nettnawal taqbaylit, yerna la iɛerreḍ.                                                                           

Win ur nessin tagmat, ilhan, yerna la icerreḍ.                                                                                             
Win isɛan kra n yelli-s n lḥif, sani tt-ifka ad iqabel wayeḍ. 
 

 Ulac axxam ur nesseww nneɛ-is,                                                                                              
ulac tisirt ur yenǧir ufḍis,                                                                                                                     
ulac tasa ur neǧriḥ di leɛmer-is. 
 

 Acḍaḍ yekkawen, ur d-ijemmeɛ ara aluḍ. 
 

 Tlata n temsal srunt igenni:                                                                                                      
win ara ikecmen s agraw, ur yessin ad iselli.                                                                                                     
Win ara iruḥen ad d-yaker deg yiḍ, ad yettγenni.                                                                  
Ccada n Rebbi, s-way-s ur neẓri. 
 

 Tlata n temsal srunt amcic: 
 win yuγen yir tameṭṭut,yerna ad fell-as yettnefcic.                                                                                                     
Win isɛan ttrika, at uxxam-is tetten leḥcic.                                                                               
Win yesɛan yir dderya, yinni-as nekk sɛiγ aqcic. 
 

 Tlata n temsal deg-sent ttemyiz:                                                                                                 
tameṭṭut deg yiri n urgaz, netta ad γur-s yettneggiz.                                                                                 
Am win infan si tmurt-is, iγil isem-is ad yiɛziz.                                                                              
Am win yeṭṭamaɛen lǧennet, taẓallit leɛmer i d as-yuniz. 
 

 Win iwalan ṭɛam drus,                                                                                                                             
yečč cwiṭ, iẓmeḍ agus. 
 

 Ddeɛwessu n lwaldin tewɛer, tettneqlab am tersasin.                                                                       
Win mi tuγal di ttrika, yettectiqi tibexsisin.                                                                              
Ma tuγal-as di dderya, ictaq ad iseddukkel sin.                                                                                     
Ma tegra-d di lefhama, ula d sswab ur t-yessin. 
 

 Win ibγan lxir, ha-tt-an twaract.                                                                                                        
Win ibγan ccer ha-tt-an tqabact. 
 

 Win ibγan lesfenǧ, ifek nanna-s.                                                                                                         
Win ibγan cuccu, izlu beɛɛu. 
 

 Leɛmer t-id-bdiren medden,                                                                                                                 
iruḥ imseγ tala. 
 

 Ur ibni ḥedd ddunit-is weḥd-s. 

 Anda bniγ tixsi,                                                                                                                                   
ay nsiγ mebla imensi. 
 

 Ma ibγa Rebbi ad d-yefk,                                                                                                                    
yessen axxam. 
 

 Win ibeggren iman-is,                                                                                                                                      
ur yettɛanad tizyiwin-is. 
 

 Efk-as ccemma i umcum, ad d-yeɛḍes. 
 

 Ikerri tberrez-it tixsi,                                                                                                                        
Larebɛa iγleb-itt Micli. 
 

 Ikerri tberrez-it taγaḍt. 
 

 Berres tagelzimt,                                                                                                                                       
uqbel ad tebduḍ nnǧer. 

 
 

 Yiwen yemmut, wayeḍ ibusa. 
 

 Nebzeg ur neksi. 
 

 Tameṭṭut n lɛali,                                                                                                                                   
tettban deg urgaz-is. 
 

 Amγar yebbehba,                                                                                                                                       
i t-inefɛen d aẓekka. 
 

 Bab n uxxam, yettadded s iqerra ifellaḥen-is. 
 

 Ibeddel adrum s uγrum. 
 

 Ilha ccer di ddunit. 
 

 A win ibeṭṭun aksum,                                                                                                                   
tɛedleḍ ay amcum,                                                                                                                                
laxert ad teg lqanun. 
 

 Lmegget i yebγu yili-t,                                                                                                                           
ara t-itebɛen ala lekfen. 
 

 Inegbi n Rebbi, yebγeḍ wayeḍ s tguni n leǧameɛ. 

 Baba-s iberra di mmi-s,                                                                                                                               

ad iḥzen ccix d lexwan-is. 
 

 Bɛed fell-i a cciṭan,                                                                                                                            
lfayda yid-k ur telli. 
 

 Ma tḥemmleḍ-iyi, ur iyi-tettbibbiḍ ar Mekka.                                                                                                          
Ma tkerḥeḍ-iyi, ur iyi-teqqazeḍ aẓekka. 
 

 Ččiγ iḥder uwackan,                                                                                                                                     
d iγil-iw i t-id-ifkan. 
 

 Ufiγ sin iberdan, yiwen ibɛed, wayeḍ ur yessuffuγ ara.                                                                  
Sewwqeγ sin leswaq, yiwen yexla, wayeḍ ur yeɛmir ara.                                                                      
Lbiɛ ssenzeγ, aqbaḍ ur d-qbiḍeγ ara. 
 

 Yenna-as yizem i wuccen:                                                                                                                   
yya-n a Mḥend a nsafer, d rrbeḥ-ik iban fell-i.                                                                                       
Ma nγiγ si medden ad teččeḍ,                                                                                                                          
ma nγan-iyi medden teččeḍ-iyi. 
 

 A Sidi Ɛebdelgerin,                                                                                                                            
di temda neγ deg walim! 
 

 Yenna-as wuccen i wuccay:                                                                                                                                     
amerzeg-ik ay agdi, la tegganeḍ gar wulli.                                                                                                      
Yenna-as wuccay:                                                                                                                             
d leɛmer-ik i wer nelhi, tili am kečč am nekkini. 
 

 Mi k-iḥuz bnadem ad k-yečč. 
 

 Abazin tnawleḍ-t,                                                                                                                                          
ad teččeḍ deg-s. 
 

 Efk-iyi-d ad ččeγ,                                                                                                                                      
ma ulac ad k-ččeγ. 
 

 Amγar mi icab, γas nneγ-it,                                                                                                                    
uqbel ad iḥder i twaγit. 
 

 Wwet ṭṭbel i win ara k-iceḍḥen. 

 Tecrureq, tecrureq,                                                                                                                                   
tger di temda teγreq. 
 

 Win ur ncab ara,                                                                                                                                     
ur isɛi ara ul. 
 

 mmi-s n urgaz n lɛali,                                                                                                                     
icebbu-d di baba-s. 
 

 Cubeγ win ur nettẓalla, am ujeǧǧig ilili.                                                                                                 
Ur t-id-gemmrent tzizwa, ur t-ẓeṭṭent d lḥali. 

 Kečč ad ak-icafeɛ Rebbi,                                                                                                                                                                    
nekkni ad aγ-imneɛ Rebbi. 
 

 Icreq yiṭij-iw yiwwas, yuγ-itt armi d imula.                                                                                          
Ikcem deg usigna yeγreq, mbaɛid iyi-d-iwala. 
 

 Icerreq yiṭij γef medden merra. 
 

 Dderya tetcettil neγ tettxewwil. 
 

 Ddu d tiyta skud teḥma. 
 

 Ddu d ḍebbal, ad tewteḍ ṭṭbel-is. 
 

 Win yeddan s leɛqel,                                                                                                                                                                      
ad yečč i yewwan. 
 

 Win ur k-nettcawar ara,                                                                                                                                          
ur ṭṭebbir ara fell-as. 
 

 Ddu d win ara k-iselken,                                                                                                                            
neγ ara iselken iman-is. 
 

 Ssɛaya tedda d tmussni. 
 

 Rebbi yedda d bu tyuga,                                                                                                          
mačči d bu tnuga. 
 

 Win i wumi yedγel wul-is,                                                                                                           
iteddu lkebs γef wudem-is. 
 

 Aṭas i yeččeγnennin,                                                                                                                           
tibselt ur as zmiren ara. 

 Lxeyyan akken i ddukkulen.                                                                                                          

Lqeggad akken i ddukkulen. 
 

 Ur teẓriḍ anda yella leslaḥ. 
 

 Lfahem yefhem, aγyul yettewhem. 
 

 Aqbayli ar d isel i rrɛud i yettcehhid. 
 Tacriḥt icellḥen, imellḥen, leɛmer tfuḥ. 

 
 Celleḥ-itt, melleḥ-itt. 

 
 I yenḥarwan, ala win terza tyita. 

 
 Mačči d ayen teǧǧiḍ γer deffir,                                                                                                               

ara tafeḍ γer sdat. 
 

 Azrem iceffu anda yeccencel taclimt-is. 
 

 Lhem uzekka, anef-as i uzekka. 
 

 Icqa-k uqḍar ma yezleg,                                                                                                                                                    
d zzher i yesxerwiḍen. 
 

 Zzayed itcerrig tamegḥelt. 
 

 Ameẓẓuγ, wa yeṭṭenṭen,                                                                                                                          
wa yeččur d iweṭṭen. 
 

 Ul yeččur, iles yeqqur,                                                                                                                                     
ula ansi i d-kken lehḍur.  
 

 Lḥla ma teččur ad d-tfel. 
 

 Aččar-it, aččar-it,                                                                                                                                                  
awal ar Rebbi qqar-it.  
 

 Cerreg ayen i wumi tzemreḍ ad txiḍeḍ. 
 

 Acrak necrek, nniyya ulac. 
 

 Crek d win tɛedleḍ,                                                                                                                                                                              
mačči d win i k-yifen. 



Annexe XIV                                                                                            Akken qqaren medden                                               

523 
 

 
 Ur cerrek ara d win i k-yifen,                                                                                                                                   

ma ulac ad ak-yexdeɛ. 
 

 Ayen icerken itrek. 
 

 Ar tdemmreḍ taγaḍt,                                                                                                                                     
ara d-tefk ayefki. 

 Asmi tella nniyya,                                                                                                                                            
aḥayek yeddal ɛecra. 
 

 A leqher! A leqher!...                                                                                                                                                                           
Nuγal am at tjellabin,                                                                                                                                     
wa ur iddal wa. 
 

 Win yettdellilen s yelli-s,                                                                                                                    
leɛmer tezwiǧ. 
 

 Kulci d lmaɛdum,                                                                                                                                      
ala Rebbi i wumi ara tdum. 
 

 Lemmer tettdummu ddunit,                                                                                                                           
tili tdum i imezwura. 
 

 Mkul yiwen i yiman-is;                                                                                                                      
tayaziḍt tedden i yixef-is. 
 

 Win yeddren, ad t-id-addren. 
 

 Taqcict ma tedder tenfeɛ,                                                                                                                                     
ma ulac timeqbert tewseɛ. 
 

 Aγerda n lexla yessuffeγ win n uxxam. 
 

 Ccbab yellan d lɛali, yennum ijebbed aseḍru.                                                                                              
Tura ahat am yisγi, win yellan s ddaw uẓru. 
 

 Win isseččen, innin-as yessager.                                                                                                                                                        
Win iwten uzzal, innin-as d lmenger.                                                                                                           
Win irewlen, innin-as d iḍebber. 
 

 Ulamma dreγleγ, ferrzeγ.                                                                                                      
Ulamma ɛeẓẓgeγ, selleγ.                                                                                                                                                                           
Ulamma dewceγ ɛemreγ. 

 Adfel iḥu-as, lehwa ddari-as. 

 
 Iḍyiq, ijjiq, ay aɛeggal ur neḥdiq. 

 
 Ula d nekk sɛiγ jeddi                                                                                                                           

(Meɛna yemmut.) 
 

 Rrẓan yizmawen, ččan wuccanen. 
 

 Timedwa nessen akk ad tent-nesluγ. 
 

 Yiwen i iḍelmen wayeḍ γer lxir. 
 

 Tagdect yettegririben ur tt-yettali ara wadal. 
 

 Zzin d aɛdaw n bab-is.                                                                                                                                
Cci d aɛdaw n bab-is. 
 

 Tagdect ma ur yeddiz, ur iberren. 
 

 Mkul aḍebbal d akken yeṭṭebbil. 
 

 Nekkni nettḥebbir,                                                                                                                             
Rebbi yettḍebbir. 
 

 Argaz yeṭṭafaren wayeḍ mačči d argaz. 
 

 Ay imγebben, mel-iyi win ik-id-iḍeggfen? 
 

 Win iḍeggren gma-s s nncaf,                                                                                                                                                         
ad fell-as yettnadi ur t-yettaf. 
 

 Win i wumi iḍḍul ubrid-is,                                                                                                              
iṣemmer aγyul-is. 
 

 Ferḥet ay izgaren,                                                                                                                                   
ifuk usemmiḍ. 
 

 Yečča lmal,                                                                                                                                       
yefreḥ bab-is. 
 

 Lexla ur nefrig,                                                                                                                                 
acemma ur d as-yedrig. 

 Tibḥirt n lurenǧ,                                                                                                                                                   

ad nezhu Rebbi iferreǧ. 
 Ifren yiẓid,                                                                                                                                         

yedda ar tisirt. 
 

 Lmut ur tetteddu ara s tiferni. 
 

 Ferrnen medden ukkud teddun. 
 

 Mi tferqeḍ aqḍar,                                                                                                                                                                       
ad yawi wuccen taγaḍt. 
 

 Awal n tsummta,                                                                                                                                      
d win i iferrqen ixxamen. 
 

 Ad nefreq tamellalt i Wat Bgayet?... 
 

 Syadi ssbeḥ i tt-ferqen,                                                                                                                                                
aḥlil imeγban yeṭṭsen. 
 

 Win iffertten, asawen mačči-ines. 
 

 D adrar n nnif i d aγ-d-ifkan. 
 

 Si Sidna Adem akk i d-nefruri. 
 

 Nlul-d akk γef ttesɛa cchur. 
 

 Fessun medden taḍuṭ, uqbel ad teqqerdec. 
 

 Ameksa yettaɛqal lmal-is. 
 

 Win ifkan taγawsa, d lujur.                                                                                                                       
Win tt-yekksen, d ayla-s meɛdur. 
 

 Yenna-as wuccen:                                                                                                                                
lemmer lliγ d win itteɛrafen,                                                                                                                              
yettak-d ugudu lexrif !... 
 

 Tuffra n wakli deg lili. 
 

 Akken is-yeqqar Qasi u Macuc:                                                                                                                  
faqu tiqellɛin. 

 Mkul yiwen ad iffeγ γer tmeddit-is. 

 
 

 Amkan n waffar, ffer-it.                                                                                                                     
Amkan n yifilku, ssenz-it. 
 

 Iffer-asen agelzim akken ur as-neṭṭlen ara yemma-s. 
 

 Tin iγef ṛwiγ tuẓwirin,                                                                                                                                
teffer fell-i tiẓurin. 
 

 Ikfa ṭṭbel, ifra wurar. 
 

 Tilufa medden ferrunt.                                                                                                                
Tigi-inu d zzyada i rennunt. 
 

 Medden ferrun-tent,                                                                                                                                                    
netta iḍellu-tent. 
 

 Lasel yettban deg yiles. 
 

 Ad indem win ma ur yedbiγ.                                                                                                                           
.  

 D amceččew n warrac i iḍellun s irgazen. 
 

 Win yettnadin zzayed,                                                                                                                         
yettaf nnaqes. 
 

 Lxedma γef lwaldin am win yeṭṭummun addaynin. 
 

 Argaz yeṭṭammeɛ di Rebbi,                                                                                                                
tameṭṭut teṭṭammeɛ deg umsewweq. 
 

 Win yeṭṭammɛen s nnig n lḥeqq-is,                                                                                                        
yettegray-d di nndama. 
 

 Uccen, yeṭṭammeɛ deg ulγem. 
 

 Amḍerri, i iquder d iman-is. 
 

 Win yettaḍsan ciṭuḥ, isker.                                                                                                                  
Win yettaḍsan aṭas, deg-s i tekker. 

 Argaz n lɛali, ur as-teṭṭewwil ara. 
 

 Yenna-as inebgi n Rebbi:                                                                                                              
kra uwin i yiḍeyyfen,                                                                                                                  
ur tettaǧǧan iɛessasen. 
 

 Win yeḍsan, ḥedru-d ad iru. 
 

 D yiwen i yettuɛɛun wayeḍ. 
 

 Akli γer yemma-s yif sidi-s. 
 

 Ttif xir lḥecma n ddunit wala tin n laxert. 
 

 Ttif rray uzzal. 
 

 Ttif win yeṭṭsen s uγilif,                                                                                                                         
wala win i d-yekkren s nndama. 
 

 Ttif mreḥba tixsi. 
 

 Simmal tekkateḍ deg uγerbal,                                                                                                                        
simmal awren yettifif. 
 

 Ṭṭaf, ṭṭaf ay iblis,                                                                                                                                   
ad ak-fkeγ nnefṣ-is. 
 

 Akken semmḍit i ttekksen fad. 
 

 Yenna-as wuccen:                                                                                                                                
awfan (awiyufan) lexrif xerfayen,                                                                                                  
tafsut ɛamayen,                                                                                                                                     
ccetwa d unebdu yumayen. 
 

 Ma swiγ ugadeγ imawlan.                                                                                                                                                            
Ma qqimeγ fad inγa-yi. 
 

 Iger ur iyi-nfeddu,                                                                                                                                     
efk-as asyax deg unebdu. 
 

 Cci n leḥram yettafeg am abbu. 
 

 Učči n yilfan d afeggel.                                                                                                                         
Učči n lqeggad d aqeggel. 

 Win ur nezmir ara i yiman-is,                                                                                                                    

tif-it lalla mi ara d-tḥekkel. 
 

 Ur d yettak ara Rebbi ḥessal,                                                                                                                 
alamma yefka-d sellak. 
 

 Win ibγan lxir d win ay axir. 
 

 Feḥḥmeγ mačči fehmeγ! ... 
 

 Lfahem ifehhem s lγemza mačči s ddebza. 
 

 Lxir melmi yella ur yettfat. 
 

 Win ifut ccγel, yinni-as xedmeγ-t.                                                                                                                               
Win ifut wawal, yinni-as sliγ-as.                                                                                                                                                              
Win ifut seksu, yinni-as ṛwiγ. 
 

 Mi ik-ifut ṭṭɛam, err iẓddim γef useqqi. 
 

 Taɛekumt ẓẓayen, eǧǧ kra. 
 

 Leftur n ssbeḥ d ssbuḥ n rrbeḥ. 
 

 Lemmer fettin yidrimen,                                                                                                             
tili medden akk ad rebḥen. 
 

 Acu teffẓeḍ a ḥbibi?                                                                                                                                      
d llazuq n yilindi. 
 

 teffeẓ ara γef sin yimuyag. 
 

 D lmeḥqur i yeggan amur. 
 

 Acu ara d-teg tyuga ma tseḥḥa?                                                                                                           
Ma d laẓ i yezwaren s axxam. 
 

 Lemmer d lqedd i tt-yellan,                                                                                                                
u Ḥemlat iga aγanim. 
 

 Lḥara mebla aqjun,                                                                                                                               
awer tt-yeg Rebbi d lḥara. 

 I tteggen medden d arekti, mačči d irgazen. 
 

 Yeqqwa uγrum, yeftel seksu. 
 

 Amcic axeddaɛ yettgabar tilexlaɛin. 
 

 Agad Rebbi d win ur t-nettagad ara. 
 

 Ayen tugadeḍ ad yis-s temteḍ. 
 

 A win yettagaden yiwen,                                                                                                                            
ur ttagad yiwen.  
 

 I igeddmen medden ala aterbuq d usagem. 
 

 Yenna-as ugujil:                                                                                                                                           
seg wasmi ggujleγ ur rbiḥeγ. 
 

 Yeggul γef uksum, yemceḥ lmerqa. 
 

 Ssneγ abrid, xḍiγ-as. 
 

 Irγa mmi, igla yis-i. 
 

 I nekkni tegguni lmut,                                                                                                                               
la nettḥebbir i qabel?  
 

 Greγ di lebḥer leγmiq,                                                                                                     
aɛummu-inu d yiselman. 
 

 Nnan-as i uzger : ḥader timiri                                                                                              
yenna-asen: ugareγ-ken aṭṭiwen. 
 

 Aneggaru grant-as, amezwaru zwarent-as. 
 

 Yemmut yizem, igra-d uwtul. 
 Amγar n At Yanni nγan-twarraw-is,                                                                                                                          

win d-igran ijmeɛ iman-is. 
 

 D lɛali Mḥend γas aγ-it. 
 

 Anta taciṭa ur ihuzz waḍu ? 
 

 Ulac ṭṭir yufgen, ur iris. 

 ḥebber i wass-a, eǧǧ azekka. 

 
 Zzwaǧ n bda, aḥebber-is meyyat ssna. 

 
 Limin iḥadd tilas. 

 
 Yettak iles, iḥeddef iḍarren. 

 
 Lweɛda n win iḥedren. 

 
 Ur ḥdireγ mi tezweǧ,                                                                                                                                                                      

ur as-qḍiγ leḥwayeǧ. 
 

 Ḥder ad ak-ɛeǧben yisγan d llebsa lsan. 
 

 Aḥbib am leḥrir,                                                                                                                              
ḥader-it agad ad yames.  
 

 Ḥfeḍ, teǧǧeḍ. 
 

 Ula d uzzal iḥeffu,                                                                                                                                                      
xelli ɛad a bnadem. 
 

 Aserγu iḥeḍmen, yettifsus. 
 

 Yugi uγyul ad ikcem lǧennet ma kecmen warrac. 
 

 Ulac wi yufan tament, yugi-tt. 
 

 Win igezmen taseṭṭa, izzuγer-itt. 
 

 Tekkseγ iselfan i ugdi, ihebber deg-i. 
 

 Mi tt-bniγ, tḥudd ar lsas. 
 Ur d-hedder ara di diddi. 
  
 Ur ttheggi ara iwzan qbel ifrax. 

 
 Hum u γum. 

 
 Tin i wumi ur yehwi ara uxxam,                                                                                                               

tinni-as d argaz i kerḥeγ. 

 Ula s yekksen, yečča yeḥsen. 
 

 Aγerbal ajdid, iḥwaǧ aɛelleq. 
 

 Sslɛa n lɛali ur teḥwaǧ ara imsewweq. 
 

 Ḥwaǧeγ-k a Nnbi s wass-a. 
 

 Aḥwel aγiwel. 
 

 Nusa-d γer ddunit am zerẓur,                                                                                                                        
ad nḥewwes azemmur. 
 

 Si ssbeḥ i ttnadiγ fell-ak,                                                                                                              
ziγen di lqahwa ay telliḍ. 
 

 Mi s tḥezzeḍ i bnadem,                                                                                                                                       
ad as-yinni yugad-iyi. 
 

 Hezznen kan medden i urgaz. 
 

 Abẓiẓ yettuγu si ssbeḥ ar tameddit,                                                                                                                   
mi yeγli yiḍ ad ifelleq. 
 

 D acḍaḍzeddigen iγef yettban wammus. 
 

 Acrured n tsekkurt ur as-nezmir ara,                                                                                                       
tikli n tyaziḍt nettu-tt. 
 

 Tres-d tixsi ad temzel,                                                                                                                                           
ad tettaḍsa γef tin yuzan. 
 

 Aserdun iḥeffren d ṭṭira. 
 

 Tlata n temsal srunt takeɛabt:                                                                                                          
win yemmalen lbaḍna-s i win ukkud ur yeṭṭiḍ,                                                                                            
win issenzen ur yeqbiḍ,                                                                                                                           
d win ileḥḥun deg yiḍ. 
 

 Aqjun yessḍen, imawlan-is ad t-ḥekkmen. 
 

 Tameṭṭut ur yeḥkim ara nnif-is,                                                                                                                      
ur tezmireḍ ara ad t-tɛasseḍ. 

 Mkul yiwen iḥetteb almend n wul-is. 
 

 Ayen i d-ifkalebḥer yeḥlel. 
 

 Yiwen meɛḍur, wayeḍ aḥlil. 
 

 Seksu yeḥlewḍen,                                                                                                                                  
aγrum yeqquren,                                                                                                                              
a win i d ak-yehwan ečč-it. 
 

 Iqjan isɛan idrimen,                                                                                                                            
ḥemmlen-ten merra medden. 
 

 Mi ḥemmlen at taddart aγyul,                                                                                                              
zwir, ḥucc-as-d. 
 

 Yenna-as: ḥemmleγ-k am jenjer n tiṭ. 
 

 I tḥerrceḍ ay iblis, tečča-k tmes. 
 

 Yiwen yeḥrec, wayeḍ yuki. 
 

 Amekkas tḥerrem-as lǧennet. 
 

 Tayuga iḥerten, fiḥel ma twehhaḍ-as. 
 

 Recdeγ-k a sid meẓẓiyen,                                                                                                                         
a lγafel ḥrez iman-ik. 
 

 Win iḥettben weḥd-s,                                                                                                                  
ttwagaren-as-d yidrimen. 

 Ḥseb iman-ik d aqqel,                                                                                                                 
ad k-ḥesben medden meqqreḍ. 
 

 Win ur nwit uzzal, ad as-innin medden yebxet.                                                                                     
Win iwten uzzal, ad as-innin medden yejhel. 
 

 Akli yexcen, fiḥel ma yerna ssyana. 
 

 Akken txedmeḍ iyuzaḍ γlayit. 
 

 Akken i txedmeḍ ad ak-innin acimi. 

 Ayen yexdem waḍu,                                                                                                                                  
ad t-teγrem lehwa. 
 

 Win ixeddmen s wass,                                                                                                                         
ur irebbeḥ, ur iqeṭṭeɛ layas. 
 

 Xdem jijja, ad teččeḍ babba. 
 

 D axxam i ixeddmen lexla. 
 

 D lufeq i ixeddmen lecγal. 
 

 Ayen xedmen lwaldin,                                                                                                                                      
ad t-txelles dderya. 
 

 Win iṛwan ixdeɛ Rebbi. 
 

 Swiγ γef wudem n tixsi,                                                                                                                                                                         
win i ixedɛen, ad t-ixdeɛ Rebbi. 
 

 Ala winnik ara k-ixedmɛen. 
 

 Axeddaɛ n lǧar-is, i yexdeɛ d axxam-is. 
 

 Yenna-as: awi-yi-d taqendurt,                                                                                                                  
ur txaḍ tsegnit, ur igzim lemqes. 
 

 Mi tt-tkecmeḍ, Rebbi a tt-ikcem fell-ak. 
 

 Win ur nekmiz i yiman-is,                                                                                                                                      
ur as-yekemmez yiwen. 
 

 Kmez-itt ma qerriḥet. 
 

 Mi im-yekkunner seksu,                                                                                                                        
err-it d aγrum. 
 

 Ulac win i d-yekkren,                                                                                                                
leɛmer yettru. 
 

 Mi yekker uɛawdiw ad irwel,                                                                                                                                                              
yenna-as uγyul ad dduγ. 
 

 Win yekkren yinni-as d nekk ay d nekk. 

 Ay axxam iγer i d-nettaker,                                                                                                                 

ass-a nusa-d ad k-naker. 
 

 Win iyi-ikran ciṭuḥ, kriγ-t aṭas.                                                                                                             
Win iyi-ḥemmlen ciṭuḥ, ḥemmleγ-t aṭas. 
 

 Nniyya tekka di tḥila. 
 

 Llah, llaḥ, Si Merbuḥ,                                                                                                                       
yekka ɛecrinnyum, iruḥ. 
 

 Ansi yekka baba-k, ad tekkeḍ. 
 

 Si jillul ar millul. 
 

 Ur keccem ara gar uγerbal d terbut.                                                                                                    
(Ur keccem ara gar yiccer d uksum.)                                                                                              
(Ur keccem ara gar tasa d way turew.) 
 

 Ma d asif yeskefkufen,                                                                                                                                      
yuwi-d idγaγen,                                                                                                                       
sɛuẓẓeg kan, zger yeqɛed. 
 

 Win ikfan iman-is d aṭas. 
 

 Ala Rebbi i ikfan iman-is. 
 

 Tarewla ikeffun bab-is, mačči d lɛer. 
 Mkul yiwen ikmez ajeǧǧiḍ-is. 

 
 Jmeɛ iqjan-im, a times. 

 
 Mi ijeγγel talqimt, ad inessef tarbut. 

 
 Uqbel ad jerrbeγ saḥeγ.                                                                                                                                     

Tura mi jerrbeγ, rtaḥeγ. 
 

 Aḥlil n win ur njerreb tasa,                                                                                                                
yinni-as akken akk medden. 
 

 Tacriḥt iγef teggulleḍ,                                                                                                                      
ur tǧuz ara ad tt-teččeḍ. 
 



Annexe XIV                                                                                            Akken qqaren medden                                               

535 
 

 Si laman i d-yekka lexdeɛ. 
 

 Lexdeɛ si leḥbab i d-yekka. 
 

 Lexdeɛ yettekk-d s nnig lkanun. 
 

 Am ujeḥniḍ uyaziḍ:                                                                                                                                        
ansi i d-yekka waḍu, ad  yerr γer din. 
 

 Acu ara d-yekken seg wuffal? 
 

 Ssɛaya teǧǧaba-d iḥbiben,                                                                                                                    
lqella tessebɛed-iten. 
 

 Jebdeγ amrar, inhezz udrar. 
 

 A win i ijebden amrar,                                                                                                                              
ixef-is ha-t-a da γur-i. 
 

 Iγli-d seg ufurk, ijgugel deg wayeḍ. 
 

 Mi yexdem yiwen asekkak,                                                                                                                              
ad ijegger akk imawlan-is. 
 

 Lxawa tettegg leǧhada. 
 

 A wer ijaḥ, a wer d-yas s axxam,                                                                                                         
ala rrbeḥ ara d-yessekcam. 

 
 

 Win ijaḥen irtaḥ,                                                                                                                                       
wayeḍ d acu i d-yessuli? 
 

 Mkul yiwen d ayen ijmeɛ;                                                                                                                         
wa d axxam, wa d taferka. 
 

 Ma yebzeg ad yuγal ad ixsi. 
 

 Xussent teɛṭac i ɛecrin. 
 

 Yenna-as: xtir,                                                                                                                                                    
ha-t-a uqabub, ha-t-a llqeḍ. 

 I wumi ara txezneḍ lexla?                                                                                                                      
I rrxa ?... 
 

 Wwet aqjun, txeẓreḍ imawlan. 
 

 Win isedmen Rebbi, ddunit a d t-texdem.                                                                                                  
Win ixedmen ddunit, nettat ad t-tsexdem. 
 

 Ur ttaǧǧa ara ddeɛwa ar tismiḍ. 
 

 Aqbayli leɛmer yeǧǧa amkan-is zeddig. 
 

 Eǧǧ tacekkart n walim i uḥeggan. 
 

 Llaḥ, llaḥ, s yibawen ad nejbu s Igawawen. 
 

 Win ixaḍen s umrar, yinni-as rqiq. 
 

 Xḍeb yemma-s, taγeḍ yelli-s. 
 

 Lǧiran i rreḥma mačči i nneqma. 
 

 Yexleḍ wuccen d wulli. 
 

 A win ixellqen lerwaḥ, seɛdel ddwaḥ. 
 

 Areṭṭal yettabeɛ-it lexlas. 
 

 Ilha win yettxemmimen i tmeddit-is. 
 

 Ulamma ilha uxemmem,                                                                                                                    
mačči ar d-izemmem. 
 

 Nettxemmis si ssbeḥ alamma d lmesbeḥ, ur nɛedda. 
 

 A xali, xali, leɛca yexxunzer fell-i. 
 

 Mi ara tekres tyersi,                                                                                                                              
iwɛer i bnadem ad tt-ifsi. 
 

 Am tyerza n ulγem,                                                                                                                                              
ayen yekrez ad t-yeɛfes. 
 

 Argaz ikerrez, tameṭṭut tḥerrez. 

 Tayerza kerzeγ akk tamurt,                                                                                                                

ssaba a sidi wissen. 
 

 A wer yekkes ayen zrant wallen. 
 

 A wer yekkes wi iɛerrḍen wala wi yettgallan. 
 

 Mi llan γur-k yidrimen,                                                                                                                   
kres-iten sbeɛ merrat. 
 

 S tawant neγ fiḥel. 
 

 - Yenna-as yizem i uγyul:                                                                                                                             
efk-iyi aqerru-ik ad t-ččeγ, ad k-fkeγ lqelba n temẓin.                                                                                           
- Yenna-as uγyul:                                                                                                                                      
i ma teččiḍ aqerru-iw, anwa ara yeččen timeẓin-nni? 
 

 - Tenna-as yemma-s i mmi-s:                                                                                                                              
win ik-yennan ansi i d-tekkiḍ, inni-as sayagi kan.                                                                                
- Win ik-yennan sani tettedduḍ inni-as ar dagi kan. 

 Nuγal am uγrum n tekwat:                                                                                                                          
mi telluẓem, dlut γer-sen.                                                                                                                        
Mi teṛwam, deggret-tten. 
 

 Ma ur iyi-yekkis ara laẓ n uxxam-iw,                                                                                                      
ur iyi-t-yettekkes ḥedd. 
 

 Win i wumi kkseγ baba-s, ur as-xdimeγ ara.                                                                                          
Win i wumi kkseγ yemma-s, ur as-ǧǧiγ ara. 
 

 Kkseγ seg yiri-w, rriγ s iri-k. 
 

 Iẓra Rebbi i yellan deg uγyul,                                                                                                        
yekkes-as acciwen. 
 

 Kkes “lukan”, acu i d-yeqqimen? 
 

 Tiγeṭṭen tiberkanin ksant deg yiger amellal. 
 

 Aql-aγ la nkess am lmal sdat Rebbi. 
 

 Aɛli n Teblabalt, iksan aqḍar s tmellalt. 

 Win ikesben yir meṭṭu,                                                                                                                       
yinni-asala nekk i izewjen. 
 

 Ikseb asammer d umalu,                                                                                                                       
meɛna dima d asmiɛɛu. 
 

 Kra n win ileḥḥun yir tikli,                                                                                                                                       
ur yettaf ara tadla tamellalt. 
 

 Argaz ur nxeddem,                                                                                                                            
efk-as taruka ad yellem. 
 

 Yewwet-iyi Urumi,                                                                                                                                               
cetkaγ-as i gma-s. 
 

 Ihwa-aγ kan nettlummu,                                                                                                                                          
gma-s n ujrad d aberraɛqu. 

 Amcic ilemmden tilexlaɛin,                                                                                               
yiwwas ad yettwaṭṭef. 
 

 Nnan-as acu i d ak-ilaqen ay axxam?                                                                                                         
Yenna-asen d taseddarit. 
 

 Tizi n tukkerḍa, ukren akken,                                                                                                                             
asmi nnuγen, iluqb-it yis-s. 
 

 Mi tesɛa tyaziḍt llqeḍ,                                                                                                                                    
ad as-qqaren medden lalla. 
 

 Rebbi ur ileqqeḍ ara tiqecceḍin. 
 

 Mkul yiwen d anda ileqqeḍ aγrum-is. 
 

 Ay ul yellan d lqares,                                                                                                                         
leqqem iman-ik d leḥlu. 
 

 Ssufeγ-iten-id lsan,                                                                                                                               
ur iẓri ḥedd acu iγef nsan. 
 

 Musa yelsa-d icifaḍ, la yettraḥ icaḍ.                                                                                                                     
Musa yelsa-d akustim, la yettru meskin. 
 

 Yettlawaḥ si lqahwa γer weltma-s,                                                                                                          
tameddit seqqi-as-d a yemma-s. 

 Alif uneggez-as, iḥar γer lya. 

 
 D win ur nekkat uzzal,                                                                                                                                   

i yettenzawaren gar yifassen n medden. 
 

 Win nehhuγ s lemḥadra,                                                                                                       
yinni-yi: terriḍ-iyi tabarda. 
 

 Win ur nnefeɛ ara iman-is,                                                                                                              
ur ineffeɛ ara iḥbiben-is. 
 

 Ula d Rebbi yagi yenḥes. 
 

 Ferḥeγ, nekk γileγ fukeγ,                                                                                                           
ziγ dagi i tennexnex. 

 
 

 Abrid n lmut inǧer,                                                                                                                            
tawwurt uẓekka telli. 
 

 Ccraɛ d nnker. 
 

 Taqacuct n tmellalin nnal-itt ad d-teγli. 
 

 Laɛteb nennum-it. 
 

 A win ur neẓri d ad teẓrem. 
 

 Win ur neẓri d acu i iɛuss,                                                                                                          
am win yettektilin abrid ukerrus. 
 

 Ma tketreḍ iḥbiben,                                                                                                                                                                              
ad teqqimeḍ mebla aḥbib. 
 

 Win ikesben yir lmal,                                                                                                                          
yif-it wi yellan d aḥemmal. 
 

 Ur iksan ḥedd i t-yuγen. 
 

 Afexxar γer tettektileḍ ara k-id-isaḥ. 
 

 Ktil tardast teqqimeḍ deg-s. 

 A nettekki neγ ad neqqim. 
 

 Yenna-as: Ansi d-zedmeγ i d-tsquccḍeḍ. 
 

 A nnger-im a taγeddiwt! 
 

 Jeddi ilul-d, setti mazal. 
 

 Wiyyak a lɛebd ur ttayes,                                                                                                                           
γer lmektub kyes,                                                                                                                                
tiẓeḍt d yelli-s ilili. 
 

 Yekkat s ubeqqa, yettal swayeḍ. 
 

 Di yennayer yettlal uzγal deg ugudu n leγbar,                                                                                                   
annect uḥebbuy n lleft.                                                                                                                            
Di γuct yettlal usemmiḍ di temda n waman,                                                                            
annect uḥebbuy n lleft. 
 

 Yella yiwen wawal,                                                                                                                                  
uγalen lulen-d ɛecra. 
 

 Ilhaleqder gar medden;                                                                                                                           
wa ur nebγi di lmuɛrifa,                                                                                                              
rewwlen fell-as yiḥbiben. 
 

 Ur ttili d uccen, ad teččeḍ iγiden.                                                                                                                                     
Ur ttili d iγid, ad k-ččen wuccanen. 
 

 Lhiγ armi iyi-tetten medden. 
 

 Γel lǧiha n lḥaǧ ay tmal... 
 

 Mi d mmektiγ d wayen iɛeddan fell-i,                                                                                                               
yettuγal lqut d ilili. 
 

 Akken ttemlilin i ttemcabin. 
 

 Imlal uqḍib γer gma-s. 
 

 Mel-iyi ṭṭaleb i d ak-yuran,                                                                                                                 
armi la trewwleḍ fell-i. 
 

 Mel i Buzid ad ak-izid. 

 Mel i Ferḥat ad ak-ifreḥ. 

 
 Mel i Ɛli ad ak-ihenni. 

 
 Timẓin mi mellulit, mger-itent.                                                                                                                

Bnadem mi mellul, ḥseb-it yemmut. 
 

 Ay adfel mellulen,                                                                                                                             
mel-iyi acu ara k-isberken. 
 

 D acu mennaγ di Rebbi,                                                                                                                   
a wi yesɛan rebɛa wallen.                                                                                                                                      
Snat ad walint medden,                                                                                                                                           
snat ad runt idammen. 
 

 Win imennan amzun yewwet. 
 

 Γas berrik meɛna yemleḥ. 
 

 Ur ttamen yessi-s n tuǧǧal,                                                                                                                 
ad ak-uqment ssem deg ufenǧal. 
 

 Ur ttamen, ur ssaman,                                                                                                                                                   
ula deg umkan n laman. 
 

 Ad iγil Rebbi s tidet. 
 

 Mi mmuteγ ad yeg Rebbi tenger. 
 

 Mi mmuteγ a wer yegri bu umeẓẓuγ. 
 

 Amessas d amessas alamma yemmut. 
 

 Ur yettmettat lγut, alamma yekker-d gma-s. 
 

 Iwert-iyi mazal ur mmuteγ. 
 

 D rray-is i d as-tt-igan,                                                                                                                           
armi yemmut deg yiγezran. 
 

 Win yemmuten γef tawant γer lǧennet qsada. 
 

 Imger timẓin, yečča irden. 

 Ameyyez n At Xlili. 

 
 Win imeḥḥen ubernus,                                                                                                                           

yinni-as Rebbi d iyi-ixuss. 
 

 Ul yettmeǧǧid tesɛa w tesɛin γef uẓar-is,                                                                                                 
tis miyya γef win ur nesɛi win ara imeǧǧden fell-as. 
 

 Win i wumi tmekkneḍ afus-ik,                                                                                                                                  
ad ak-t-id-yaččar dleɛfana. 
 

 Ar d icab bnadem i d-yettmekti laxert. 
 Mkul yiwen d ayen yettnadi ad γer-s yaweḍ. 

 
 Ad aγ-imneɛ Rebbi seg wayen ur nexdim,                                                                                          

wamma ayen nexdem nebna fell-as. 
 

 Iwala ur izmir ara s ufus yemmeγ γer lmus. 
 

 Ḥaca agudu n zzbel i yettimγuren. 
 

 Win meqqren fell-ak ciṭuḥ,                                                                                                                                                                       
imγur fell-as aṭas. 
 

 Asmi ara d-imγi, ad t-tafeḍ. 
 

 Ar d-yemγi ad t-tafeḍ,                                                                                                                                  
ma d aḥbac neγ d aǧilban. 
 

 Imγi d bibras deg uẓru,                                                                                                                            
ur t-yettnal ḥedd ḥaca aḍu. 
 

 Muqel iman-ik γer lemri. 
 

 Tettban ssaba deg yimγi. 
 

 Metleγ-tt s ajgu alemmas,                                                                                                                     
ttraǧuγ s ddaw-is,                                                                                                                                        
ad d-teγli ur telli trewla. 
 

 Jjiḥ n win meẓẓiyen icbeḥ.                                                                                                                                                 
Jjiḥ n win meqqren d lɛib. 

 Inni “qwej” neγ inni “bwej”,                                                                                                                            
ifka-yi-k sidi ar k-ččeγ. 
 

 Ccix ur yeqqar ala,                                                                                                                                 
win i d-yusan ha-t-a uxxam. 
 

 Tenna-as Lezzayer:                                                                                                                                                
ttruγ γef win iy-issenen,                                                                                                                 
wanag win ur iyi-nessin ara,                                                                                                             
d netta ara d-yettnadin fell-i. 

 Akka i yeqqar baba-s i mmi-s. 
 

 Lemmer ur nniγ, ad iniγ,                                                                                                                                        
imi nniγ, ula i d-iniγ. 
 

 Welleh ur nenni ala,                                                                                                                             
imi d yirbeḥ yella. 
 

 Nnan-as: anwa i d ameẓẓuγ-ik, ay aγerbi?                                                                                         
Yenna-asen: d wa. 
 

 Llah msel, yegga yemsel,                                                                                                                                     
tegra-d di lmakla werɛad. 
 

 Ala aγyul i ileḥḥun s nnbec. 
 

 Nbec-itent ad ddunt.                                                                                                                                            
(Nbec-itent ad lḥunt.) 
 

 Kra n win ineccden s yell-is, leɛmer tejwiǧ. 
 

 Yuwi-d aman di tejmmeɛt,                                                                                                                  
yugad ad incef wasif. 
 

 D ameḍrur i yettnadin.  
 

 Anef i uqjun ad yesseglef. 
 

 Ad ruγ i nekk d ugdi,wayel amcic yettnadi. 
 

 A wi yufan zzher-is d argaz,                                                                                                            
ad as-indeh s uɛekkaz. 

 Mačči d anda tnedheḍ a yemma.                                                                                                        
(Mačči d anda tnedheḍ a ḥenna.)                                                                                                                    
(Mačči d anda tnedhem ay atma.) 
 

 Tidet wezzilet,                                                                                                                                  
fiḥel win yennḍen i udrar aɛmam. 
 

 Win i wumi yemmut baba-s, ha-t deg yirebbi n yemma-s.                                                                               
Win i wumi temmut yemma-s, ha-t deg ugudu nnḍen-as. 
 

 Simmal tesmunjureḍ,                                                                                                                                             
simmal tettenfufud. 
 

 Sebɛayyam i nefflent tlawin llufan,                                                                                                        
akken ad d-yeffeγ d lɛebd. 
 

 Tenfeq-d acedliḥ taγma. 
 Argaz inufqen tameṭṭut,                                                                                                                               

ḥseb-it ula d netta seg-sent. 
 

 Ik-inefɛen ala Rebbi d laxert-ik,                                                                                                    
amezwaru din, aneggaru din. 
 

 Aγyul inehher wayeḍ. 
 

 Ulac aqerdac leggaγen. 
 

 Bnadem mi yelluẓ,                                                                                                                                
ayen iwaɛa ad t-yaker. 
 

 Ma ur yečči ara, ur yelluẓ ara,                                                                                                                                
ma yečča, ur iṛwi ara ... 
 

 Nelluẓ irgazen. 
 

 Asmi lluẓeγ ulac lqut.                                                                                                                        
Asmi ṛwiγ ters-d terbut. 
 

 S γur-i yelzem, s γur-k yegzem. 
 

 Argaz ur nettlaɛi yemma-s d baba-s,                                                                                                                   
d lmut kan ay axir-as. 

 Ttxil-k a win ur iyi-nḥemmel,                                                                                                                
ula wumi sriγ i ulaɛi-inek. 
 

 Ur ttlaɛǧ ara tussna n warẓaẓen. 
 

 Amcic yennumen tuggi,                                                                                                                    
leqder-is ad yettwiṭṭef. 
 

 Ad inammer uẓrem di lkanun. 
 

 D akraren i yennuγen,                                                                                                                               
rret uzzal s axxam. 
 

 Ula d iẓerman di tɛebbuḍt n bnadem ttnaγen. 
 

 A win  ineqqen irgazen,                                                                                                                    
aẓekka la ak-t-qqazen. 
 

 D zzux i yenγan afrux. 
 

 Lǧnes ur nseṭṭel,                                                                                                                                               
nneγ-it ddnub ur yelli. 
 

 Tawwurt ma siweḍ tenγer,                                                                                                                    
iwɛer ad tt-yebnu bnadem. 
 

 Tiziri tneqqes, a xelli ɛad a bnadem. 
 

 Yewwet aγyul, inuqer aserdun. 
 Lɛasi yečča imensi,                                                                                                                                         

lmumen insa berra. 
 

 Ala aqjun i wumi qqaren medden neqqi. 
 

 Ttif ciṭuḥ n wayen ineqqan,                                                                                                                  
wala aṭas n wayen irkan. 
 

 Tarbut ineǧren, teḥwaǧ aneqqi. 
 

 Tisirt ineγcen teḥwaǧ aneqqi. 
 

 Ttensaben medden d wid ɛedlen. 
 

 Inγed udγen. 



Annexe XIV                                                                                            Akken qqaren medden                                               

546 
 

 
 Ad d-insef Rebbi s wa ara yidrimen. 

 
 Ala yir leɛbd i inessḥen tarbut. 
 Ala aderwic ara k-id-inesḥen i d aderwic. 

 
 Mi tneṭḍeḍ aseɛdi, ad ak-yenṭeq sseɛd-is. 

 
 Tidet inesḥen d tin ibnanen. 

 
 Ṭṭaqa n wawal d ajerri. 

 
 Ala γur-i i neṭṭḍent tγunam. 

 
 A Rebbi ur teqqazeḍ,                                                                                                                                

ur tneṭṭleḍ, ala rruḥ ara tekkseḍ. 
 

 Wa ur ineṭṭel γer wa,                                                                                                                          
am umcic akked uγerda. 
 

 Inṭeq-d Aɛmer At Maɛtuq. 
 

 Win i d-ineṭṭqen ad iqqen aγyul. 
 

 Nnan-as : nṭeq ay amqerqur.                                                                                                              
Yenna-as: ula i neṭqeγ,                                                                                                                    
yeččur yimi-w d aman. 
 

 Anez-iyi, ad ak-anzeγ. 
 

 Yettnezzif wul, ddukklent-as;                                                                                                                                                          
acayaḍ, uzzu n tasa. 
 

 Yenna-as: A Rebbi nunez-ak,                                                                                                                              
ma d tagi i d nneɛma. 
 

 Igettnezzifen d tasa ḥninen,                                                                                                                    
mačči d tin yellan d arumi. 
 

 At Tizi Hibel ...                                                                                                                                                   
Yettnezzihen i waḍu. 
 

 Aγrum ilha, axeddim iwɛer. 

 Ulamma telhiḍ ay aḥbib-iw,                                                                                                                     
yif-ik yiman-ik. 
 

 Axxam ihha, lǧiran diri-ten. 
 

 Ala win ara k-ineɛmen,                                                                                                                              
ara k-yilin deg ufus. 
 

 Ad nneɛren lɛerc n tmengar,                                                                                                                                     
d win ur nesɛi wa ara s d-yekken deg yimi n tewwurt. 
 

 Ddunit am lmesbeḥ, tettaγ, txetti. 
 

 Akken i d-uγeγ, ad ssenzeγ. 
 

 Aγ i yiman-ik, taγeḍ i medden. 
 

 Aγ i yiman-ik, taγeḍ i ssuq. 
 

 Ikerri ur yettaγ ara ayen yuγ gma-s. 
 

 A wi yufan sser ur yettγab,                                                                                                                                 
ur yettili faruq gar leḥbab. 
 

 Ssuḥaba d aγabi i ttγaben,                                                                                                      
mačči d lmut i ttmettaten. 
 

 Ulac win meγbunen,                                                                                                                                 
am win yeqqunin ya n baba-s. 
 

 Mi tγebbreḍ lmelk,                                                                                                                          
labud ad tili ssaba. 
 

 Ttejra iɛedmen afriwen,                                                                                                               
ad tγiḍ wi yellan d arumi. 
 

 Uγeγ-d timẓin,                                                                                                                                     
iγder-iyi-d s uqellab. 
 

 Kra n win iγeddren gma-s ineslem,                                                                                                             
lmut-ies d accaren. 
 

 Win ur tγaḍ terwiḥt-is,                                                                                                                             
ur t-yettγiḍi ḥedd. 

 Ddunit d laxert am sin izerman:                                                                                                      
wa deg ufus, wa deg ufus,                                                                                                                       
win yeffi tγefleḍ ad k-yeqqes. 
 

 Deg wass n leɛwacer,                                                                                                                     
ttγafaren medden ula d aɛdawen-nsen. 
 

 Ulamma iγul-iyi ɛemmi,                                                                                                                         
Rebbi ur d iy-iγull ara. 
 

 Ma ur k-iγull gma-k acqiq,                                                                                                                                  
ur k-yettγullu ḥedd-nniḍen. 
 

 Mkul yiwen d akken yella,                                                                                                                                 
iγil akken akk medden. 
 

 Bu tikli imeksawen,                                                                                                                        
yettuγal d ameksa. 
 

 Mi tesɛiḍ ameddakkel,                                                                                                                          
γas tḥemmleḍ-t seg wul safi,                                                                                                                 
mi t-tselkeḍ ad ak-isseḥsel,                                                                                                                     
ad ak-yeqqel d azrem s iri. 
 

 Ssusef s igenni,                                                                                                                                      
ad d-uγalen s udem-ik. 
 

 Taγawsa yelhan,                                                                                                                                                
a wer d-yuγal wazal-is. 
 

 Win iγelben wayeḍ, yečč-it. 
 

 Γellṭen akk medden. 
 

 I wumi k-ḥwaǧen, ay aγyul?                                                                                                                        
I uɛebbi neγ i nekba. 
 

 Sani tmal ttejra i tγelli. 
 

 Win γlayen fell-ak iγlay fell-as aṭas. 
 

 Iγum udem-is,                                                                                                                                 
yeǧǧa-d iḍdaren-is ɛeryan. 

 Tamda n lḥemmam ujeǧǧiḍ teγmeq aṭas. 
 

 A tunṭict ma di tγennuḍ,                                                                                                                                         
d kra n lemḥibba i trennuḍ. 
 

 Tajlibt akk teswa, aɛejmi iγunfa. 
 

 Tasa ur tettγunfu ara tasa. 
 

 Negra-d di lqern rebɛeṭṭac...                                                                                                                
Aqcic iγunza yemma-s. 
 

 Win ur nγerreb ara,                                                                                                                                          
ur iẓri ara acu i d lmeḥna. 
 

 Axxam bu tewwurt iγγurben dima deg-s ṭṭlam. 
 Yiwen iγrem aγyul s teḍsa. 

 
 Win yeččan tayaziḍt n Yiflis,                                                                                                                 

ad iγrem tinnis. 
 

 Iγreq lbabur n zɛefran. 
 

 Ma ur tγutteḍ ara tiγrifin,                                                                                                                                               
ur ttberrijent ara. 
 

 Kra n win yettγawalen yekkat-it wugur. 
 

 Win iγeẓẓan lebṣel, yertaḥ. 
 

 Win iγeẓẓan aksum n bnadel d aḥerfi,                                                                                                                        
d ddnub i d as-yettekkes. 
 

 D aqelwac s tamart-is ila iγeẓẓen tineqlin. 
 

 Tidet wezzilet, lekdeb γezzif. 
 

 Yewqa lḥut di lebḥer,                                                                                                                                      
ḥedreγ i udrim ifuk. 
 

 Yewqa ccac tamdint. 
 Ayen terwiḍ ad ak-yaqu,                                                                                                                      

ayen tcedhaḍ ad d-yennulfu. 

 Lqibla iqebbel-itt Rebbi. 
 

 A win iqebbḍen lerwaḥ,                                                                                                                           
i wanna-inek anda t-terriḍ? 
 

 Ayen ur tqebbleḍ ara i yiman-ik,                                                                                                           
ur t-xeddem ara i yiyaḍ. 
 

 Ayen d-ifka igenni-k,                                                                                                                                     
teqbel-it lqaɛa-k. 
 

 Ahya ay Aqbayli,                                                                                                                                 
iqebblen s ddaw ssif. 
 

 Qebleγ tabarda n xali,                                                                                                                                                                   
ɛebbaγ-tt ur d iyi-tehwi. 
 

 Ṭḥegga-in, aksum-is ibγun yečč-it.  
 

 Wi k-yennan meqbuleḍ a rruḥ?... 
 

 Uccanen ad ten-yeqqed Rebbi,                                                                                                                   
nekkni ad aγ-yeɛfu Rebbi. 
 

 Win i wumi tenniḍ awal di nniyya-k, ad ak-iqdef. 
 

 Iγli-d γef teslent, iqber,                                                                                                                                    
imi ur ikemmel ara agrireb. 
 

 Afexxar mi yeqdem, erẓ-it. 
 

 Tura mi nekfa neqdem,                                                                                                        
regmen-aγ akk yiḥbiben. 
 

 Ula d inebgi mi ara d-yeqdem,                                                                                                          
tetteffeγ-it lbenna. 
 

 Win is-yennan asif ishel,                                                                                                                       
iqeddem-it mi ara yeḥmel. 

 Ma d aqejmur, ad nqedder.                                                                                                                      
Ma d teryel, ad as-nerwel. 
 

 Deg ubrid ala win tquddreḍ,                                                                                                                        
i wumi ara tefkeḍ tama ufella. 

 Win meqqren izwir s awal. 

 
 Aḥlil wi ur neqḍi di ssbeḥ n temsalt. 

 
 Qeḍɛen yimrabḍen akmaz. 

 
 Asurdi iqeḍḍu, duru tqeḍḍu. 

 
 Wellat leḥram, qeḍɛen abrid i wellat leḥlal. 

 
 Menyif ad mmezleγ s lmus iqeḍɛen,                                                                                                      

wala yir lmus. 
 

 Ma teqḍeɛeḍ-iyi-d, ad k-bbiγ. 
 

 Yuγal lebḥer d aqerqar. 
 

 Kra nexdem di lxir ur aγ-yeqqil,                                                                                                                  
menyif-aγ Rebbi axir. 
 

 Qlil ddwa yesseḥluen. 
 

 D lqella n tecriḥt,                                                                                                                                             
i yeččan bibras. 
 

 A win texdem ddunit,                                                                                                                       
ḥader ad fell-ak teqleb. 
 

 I yettqelliben d win yeḍruran. 
 

 Yenna-as: anwa i d-iqelɛen lebsel?                                                                                                  
Yenna-as: tin ideg iguggleγ teddu-d. 
 

 Rebbi ur iyi-d-ifki takna,                                                                                                                                        
duru tqelleḍ-iyi d Zubida. 
 

 Win yeqqimen tajmeɛt di temẓi,                                                                                                                        
ad tt-yeffeγ di temγer.                                                                                                                          
Win i tt-yeffγen di temẓi,                                                                                                                                 
ad tt-yeqqim di temγer. 
 

 Win yettγimin di tejmeɛt,                                                                                                                  
imi-as yettuγal d tajemmaɛt. 

 Mel-iyi anda qqimen,                                                                                                                           

ad ak-iniγ d acu hedren. 
 

 Win ur nesɛi tarbaɛt,                                                                                                                                                                          
ur yettγimi di tejmeɛt. 
 

 Yugi ad iqmec ucifuḍ,                                                                                                                              
a Nnbi ṭṭaher.   
 

 Ad yeqqen Rebbi amehbul a d ayeffus. 
 

 Aɛejmi yeqqen di tegrut,                                                                                                   
yetteṭṭeḍ yemma-s deg uddayinin. 
 

 Ikerri yeqqen deg umgerḍ,                                                                                                                        
leqrar-is ad yettwixneq. 
 

 Ad yili walebɛaḍ ur iswi acemma,                                                                                                           
mi ibeddel tamurt ad yettqenziz. 
 

 Qqunneẓ, ak-id-sfehmeγ. 
 

 I yeqquren sehlen i truẓi,                                                                                                                        
i ileqqaqen qerriḥ diddi. 
 

 Tetqirri terbut, ad yagar rrbeḥ. 
 

 Aqrab d nekkni i iqerben,                                                                                                                   
lγella ččan-tt waɛraben. 
 

 Sel i lḥelya tettqerbib,                                                                                                                                
sel i teqjunt teshewhiw. 
 

 Mi ara qerben medden ad ččen,                                                                                                                
ur heddren ara. 

 Qerrbeγ-t-id ad yeẓẓiẓen,                                                                                                                        
yeẓẓel-iyi sin iḍerraren. 
 

 Ineǧǧaren ar d qerrcen taslent i tt-γeṭṭlen. 
 

 Aɛdaw iqreḥ, aḥbib ifreḥ. 
 

 Akken qerriḥit i ẓidit. 

 Win is-yennan anebdu qerreḥ,                                                                                                               

iruḥ γer tmurt n ccetwa. 
 

 Ur qerren ara azger i uγyul. 
 

 Mmi-s n urgaz leɛmer i s-iqerreɛ i mmi-s n taǧǧalt. 
 

 Win is-yennan yeshel rrzy,                                                                                                                                   
iruḥ s asif ad d-iqerreɛ. 
 

 D win iqurɛen tiγbirt,                                                                                                                                                          
i ijerrben iḍes n berra. 
 

 Adfel mi ara iteqqes,                                                                                                                                                     
ad d-irnu gma-s. 
 

 Aḥeddur iqsed i teslit. 
 

 Aɛdaw-ik qsed-as asulef,                                                                                                             
mi t-wten medden kemmel-as. 
 

 Mi tqessreḍ d yiḍumman,                                                                                                                           
ad ten-id-tamseḍ. 
 

 Lqahwa ur nettqiṭṭir,                                                                                                                            
ad tt-rnuγ d ssber ay axir. 
 

 Lqebba ur yeǧǧi ara,                                                                                                                           
lǧehd am win n tara. 
 

 Ur yuzzim ḥedd izem s ufus-is. 
 

 Win is-yennan ḥerceγ,                                                                                                                           
iqɛid Ifri n Tiqit. 
 

 Ad iru d umeksa,                                                                                                                                 
ad yečč d wuccanen. 
 

 Menyif a tettru yemma-k,                                                                                                                      
wala a tettru yemma. 
 

 Ttruγ γef yiwet n tyita,                                                                                                                              
teγli-d d tin i tt-yugaren. 

 D tawwurt i d as-yennan:                                                                                                                        

err-iyi ad rreγ lada. 
 

 Yenna-as: γef acḥal ara terreḍ ttar, a Ǧeḥḥa?                                                                                      
Yenna-as : γef miyyat sna. 
 

 Zzit tettarra γef lqut. 
 

 Win irran aqelmun,                                                                                                                                 
iǧɛel ḥedd ur t-iwala. 
 

 Yerra iman-is isleḥ,                                                                                                                                   
akken ad as-inin medden aḥlil. 
 

 Medden qqaren : a wer yaru.  
 

 Win ibγan ad irebbi mmi-s,                                                                                                                  
ur t-irebbu ara di temẓi-s. 
 

 Kra n win irebbun sselɛa-s,                                                                                                                                                               
ur yettaf ara tadla tamellalt. 
 

 Win i d-irebba Rebbi sγur-s,                                                                                                                                     
fiḥel ma yella wi t-irebban. 
 

 Mi d-trebbaḍ mmi-k s tnefxa,                                                                                                                 
ad ak-yuγal d izem s axxam.                                                                                                                                     
(Neγ d azrem s iri.) 
 

 mmi-k sečč-it, sels-it, rebbi-t. 
 

 Ur rbiḥeγ laxaret-iw,                                                                                                                        
ur ddiγ yid-m a yemma. 
 

 Yenna-as : a Briruc,                                                                                                                             
ayen iyi-isbezgen, ad ak-iruc. 
 

 Ar d-yaččar uyeddid i irecceḥ. 
 

 D Rebbi i iraden,                                                                                                                                  
d taberda i imalen,                                                                                                                                
armi iγ-wten yiḥbiben. 

 Amek ara redḥeγ di teγra-k,                                                                                                                               
a win ur nerdiḥ di tinniw. 
 

 Win ur nerḍi lwaldin-is,                                                                                                                   
ulayγer is-yinni ssneγ Rebbi. 
 

 Ruḍan akk medden,                                                                                                                               
ala aγbub i d-yeqqimen. 
 

 Adγen ma yerdeb, iwɛer i usenγed. 
 

 S ufus ḥeḍment, s umger reḍbent. 
 

 Win i wumi treḍleḍ idrimen,                                                                                                       
ad tuγaleḍ deg umriken. 
 

 Aweɛli-k ad irrefref,                                                                                                                             
inɛel tamart n At Xlef. 
 

 Win ur irfid Rebbi,                                                                                                                                            
ula i d as-yeg lɛebd. 
 

 Azrem mi ara yejhel,                                                                                                                       
reffdent-tt lmalayekkat. 
 

 Targit yurga uγyul:                                                                                                                                                       
tameddit yeqqen axelxal,                                                                                                                    
ssbeḥ yufa-t-id d cckal. 
 

 Mi iruḥ ad yali wass fell-i,                                                                                                                   
irgel-it-id usigna. 

 D axeddeɛ ay d amninas,                                                                                                                                       
wehmeγ amek ides i tḍerru,                                                                                                             
lǧedra-s ikfa-tt maras,                                                                                                                         
ixef-is yetthuzzu-t waḍu. 
 

 Abrid irgel di tizi,                                                                                                                                     
a Rebbi ula ansi nɛeddi. 
 

 Deg wḥeggam tettergigi taγma n yilef. 
 

 Aceggeɛ d areggeɛ. 
 

 Aman n lisan, tekksen rreḥman. 

 Win isebren i Rebbi,                                                                                                                        

qerreɛ-it asmi ara d-irrugmet. 
 

 Mi trehneḍ lḥaǧa amzun tuγeḍ-tt. 
 

 Ur ttaǧǧa ara aglim-ik,                                                                                                                            
ad fell-ak yettraḥ. 
 

 Ur irḥa, tazmert tekfa. 
 

 Irḥem wi ittrebbin lexwan.  
 

 Ad irḥem kra d-yeǧǧan beḍḍu. 
 

 Tarǧuḍ ar tedduḍ s urar,                                                                                                               
ad ternuḍ ɛad aγenni. 
 

 Am win yettraǧun tamellalt di tyaziḍt. 
 

 Argaz yettraǧu tameṭṭut,                                                                                                                           
tameṭṭut ur tettraǧu ara argaz. 
 

 Tjara n bu ifelfel:                                                                                                                                
yugar i d as-irekkun, i yettnuzun. 
 

 Kunwi ahat mazal terkim,                                                                                                                           
la aγ-qqaren ad tetruzim. 
 

 Ulac win irekben ur iris. 
 Rebɛin i irekkben deg wass,                                                                                                               

rebɛin iγellin deg wass. 
 

 Ala argaz itrekkilen wiyaḍ,                                                                                                                         
i d-teǧǧa yemma-s d argaz. 
 

 A ttefreḥ yamna...    
 

 I tremmdeḍ a leɛqel!... 
 

 Igenni iremmez, lqaɛa tremmed. 
 

 Ma tebγiḍ amsedher, sedher.                                                                                                                  
Ma tebγiḍ amsermel, sermel. 

 Yenna-as: efk-iyi yelli-k,                                                                                                                   

ternuḍ-as lɛula-s d irden. 
 

 Tizyiwin rnant-iyi,                                                                                                                                        
win meqqren ad d-iɛeddi. 
 

 Aγrum riqiqen,                                                                                                                             
zellun medden yis-s ičewčwen. 
 

 Yenna-as: res ay agellid, ad rsent. 
 

 D amsewweq iγef tersa tagest umesruf. 
 

 Win ijaḥen irtaḥ,                                                                                                                                  
wayeḍ acu issuli? 
 

 Yerwet udγen , irfa lḥebb. 
 

 Kra tessexser lehwa,                                                                                                                                 
ad t-id-ireqqeɛ yiṭij. 
 

 Win ur d-irziq uḥnin,                                                                                                                          
ula as-d-iga lɛebd meskin. 
 

 Lwerd am umadaγ,                                                                                                                            
anda t-teẓẓiḍ ad irreγreγ. 
 

 Asalas isusen,                                                                                                                                            
ur teẓriḍ melmi ara d-irreẓ. 

 Isuḍ-d waḍu, iḍumm-as:                                                                                                                                                  
yewwet-d ugeffur, issared-as;                                                                                                         
yewwet-d ubruri, yessa-as;                                                                                                                                   
adfel iɛannec fell-as. 
 

 Mi iɛedda lɛaser, ad d-yers liser. 
 

 Bder-it, yusa-d. 
 

 Si leǧmeɛ ar leǧmeɛ,                                                                                                                           
ad d-yas Buǧmeɛ. 
 

 Ar tsebbeḍ i lḥaǧa ara k-id-tas. 

 Yenna-as: aql-aγ nesbek,                                                                                                                         
Rebbi ad aγ-isellek. 
 

 Win iseddgen i igellilen, irḍel i Rebbi. 
 

 A wi isɛan adrim aṭas,                                                                                                                                      
ad iseddeq i igellilen.                                                                                                                             
Ad irnu iγimi weḥd-s,                                                                                                                  
ur yettsebbiḥ γef yiwen. 
 

 Iseddeq γer at laxert n at laxert,                                                                                                               
d sser γef at ddunit. 
 

 Setḥi win ik-ittsetḥin. 
 

 Yir awal yettadded di taγect,                                                                                                        
ur tiliḍ ad tseggḍeḍ,                                                                                                                                   
wala ad t-id-tḍeggreḍ. 
 

 Iseggex-d udfel deg udrar,                                                                                                                    
ixla taddart-nni ddawa-s!... 
 

 Taxessart teshel i iseɛben d lewqama. 
 

 Ṭṭerḥa yellan anda tebɛed,                                                                                                                                   
teshel i takkerḍa. 
 

 Win s innan ishel qeḍran,                                                                                                                 
yeddem aγrum ad yessisen. 

 Agujil dima isaḥ,                                                                                                                             
γas ur d-ibeggen ara. 
 

 Seḥnen wulawen i yir awal. 
 

 Aberkan uqerru,                                                                                                                                 
seḥḥeq-it ulac deɛɛwessu. 
 

 Win yettseḥḥiren ur yettuẓum,                                                                                                     
ibexxes-it Rebbi am uqjun. 
 

 Yekker usyax di luḍa. 
 

 Tella tidet yessxacen. 

 Ɛuhdeγ-k a ccrab ur k-swiγ γef akka d-nwiγ,                                                                                                     
imi ula d iyuzaḍ sekren. 
 

 Yiwwas i d-sekreγ, itlef-iyi baba.                                                                                                                             
Yeṭṭef-iy d leǧmeɛ, ur d-uγaleγ ara. 
 

 Sal ul-ik ad ak-imel. 
 

 Semmeḥ-iyi, ad ak-semmḥeγ. 
 

 Yir bnadem am yir lqut,                                                                                                                    
mkul yiwen yessen-it. 
 

 A win issγalen s uḍaḍ,                                                                                                                              
mel-iyi acḥal n iseγlen γur-k. 
 

 Mi ẓdiγ, ad yeg Rebbi tsaq. 
 

 Yiwen usalas ur itseqqif ara axxam. 
 

 I yettγiḍi cci,ala win i sen-iserḥen. 
 

 Mkul yiwen ad t-isiweḍ Rebbi s ayen yessaram. 
 

 Taqcict tessaram baba-s,                                                                                                                        
aqcic yessaram yemma-s. 

 Win yettsewwiqen γef taddart,                                                                                                                    
am win ittseṭṭilen tamart. 
 

 Iles d aḥlawan, ul d aquran. 
 

 Argaz ur nesɛi ara sseḥ,                                                                                                                                          
tif-it lalla mi ara d-tcebbeḥ. 
 

 Amerzeg-ik a baba,                                                                                                                                 
ur tesɛiḍ wi k-yekkaten. 
 

 Iger isaben, ur izmir wi ara t-yeffren. 
 

 Di tefsut i beddunt tṣabent tqurar. 
 

 Ssub-d a win n teɛrict,                                                                                                                             
ɛni d nekk ara k-t-yeččen? 

 Ass ideg ara tsebbḥeḍ γef uwtul,                                                                                                         
qareɛ iman-ik. 
 

 Mi tufiḍ win itsebbiḥen lɛeḍlan,                                                                                                    
qareγ iman-ik ikfa laman. 
 

 I yettaγen irgazen yerna sebbren!... 
 

 Anda d-tesbeḥ d amkan. 
 

 Win itseggiden dayem yettargu iwtal. 
 

 Ar k-id-isaḥ ujdar, tḍemɛeḍ axxam. 
 

 A wer naḍen annect nseḥḥa. 
 

 Win yesɛan ad as-itim. 
 

 Argaz iṣekken baba-s d yemma-s,                                                                                                                               
ur yelli lettkal fell-as. 
 

 Win yuẓamen ur icucef,                                                                                                                           
am win iserrmen aγyul. 
 

 A Sidi saɛbeγ fell-ak,                                                                                                                              
isɛeb wi yi-d-yessasen. 

 Ssuq n Tizi n Laɛfir,                                                                                                                                
win yettun ad d-yemmekti. 
 

 D win i d as-nnan medden ad inger,                                                                                                                               
i itebten mebla amdegger. 
 

 Win itelfen hder neγ qqim,                                                                                                                                    
γur-s ssuma yiwet. 
 

 Win itewlen, yif win iǧehden. 
 

 Amγar saɛef-it γas di ṭṭerr-ik. 
 

 Mi tugadeḍ ad teγliḍ,                                                                                                                    
ṭṭef di tamart-ik telḥuḍ. 
 

 Win yeṭṭfen igenni, ad as-d-ibru. 

 Mi ilul uzγal, ur yettaṭṭaf ara udfel. 
 

 Mi tufiḍ taγawsa iṭuqqet ufus fell-as,                                                                                                  
ḥseb-itt temmut. 
 

 Tamellalt-ik teṭṭerḍeq,                                                                                                                                        
lɛin-ik iγerreq. 
 

 Heddreγ-as γer wass,                                                                                                                       
yeṭṭerjim-iyi-d γef yiḍ. 
 

 Gganent wulli akken myeɛdalent. 
 

 Ṭṭes ar azal, ssɛed-ik mazal. 
 

 Mi teṭṭes tsirt ruḥ-d ad teẓdeḍ. 
 

 Lḥebs d lɛesker, ṭeyyiben d irgazen. 
 

 Win iγef tewwa timiṭ-iw,                                                                                                                  
isderγel-iyi tiṭ-iw. 
 

 Aɛwin n laxert, di ddunit i yettewwa. 
 

 Di Fransa zlan amcic,                                                                                                                                   
di ṭṭwa la d-yettwecic. 

 Ajeǧǧiḍ ma ur t-tucaḍ ara,                                                                                                                          
ur k-ineṭṭeḍ ara. 
 

 Mi d-yuweḍ yisγi, tban tefsut. 
 

 Anef i uṭermul ad istermel. 
 

 Ur ttaweḍ ara win ur k-id-newwiḍ ara. 
 

 Amrar mi ara yeqqar ur yettwadeɛ ara. 
 

 Ad aγ-iweffeq Rebbi am yiḍuḍan,                                                                                                         
wa yettal i wa. 
 

 Mi tweffreḍ lḥaǧa, ad ak-d-inni anɛam. 
 

 Ttweffiren medden ass-a i uzekka,                                                                                                     
azekka i uẓekka. 

 Am lmal am yimawlan,                                                                                                                            

mi tnebbheḍ γef uγyul ad igef. 
 

 Win ur newḥic ara izem,                                                                                                                         
iruḥ γer-s ad t-ilaɛi. 
 

 Wi ibγan ad iweḥḥed Rebbi, iweḥḥed-it deg yifellaḥen.                                                                                            
Alebɛaḍ lǧib-is yeččur, yezga dima s iɛricen.                                                                                                               
Alebɛaḍ ileḥḥu deg udendur, yerna iimeṭṭulba ad t-ḥersen. 
 

 Win yeččan, ad iwexxer. 
 

 Ayen tebγam γur-s yewǧed. 
 

 Tizizwa tiberraniyin ur ttwellifent ara. 
 

 Argaz n lɛali, ur as-tettwellif ara. 
 

 Mačči d amennuγ i ttnaγen medden llufant,d awelleh i d asen-ttwellihen. 
 

 Ayen iwulmen, iwulem. 
 D tamγart i iwulmen i tukksa. 

 
 Tameṭṭut yettwemmisen i yelli-s,                                                                                                                              

iḥrem fell-as uxxam-is. 
 

 Yewqeɛ uγyul di txemret. 
 

 S usigna d waḍu i yettwerwir udfel. 
 

 Win yeččan ad yiwriγ,                                                                                                                           
win israḥen ad yizwiγ. 
 

 Lmumen ideɛɛu: a wer yewret, a wer yettewret. 
 

 Nγan-aγ werɛad nemmut. 
 

 Amγar yettɛanad llufan si ssbeḥ,                                                                                                           
almi d tameddit, yemmut. 
 

 Yettban umuḍin iḥellun. 

 Axxam d-ireṭṭlen aγerbal i tarbut,                                                                                                 
yif-it lebḥer deg yella lḥut. 
 

 Mi ara k-ɛarrbent ssnasel,                                                                                                                
ad teqqireḍ s wyen ur nelli. 
 

 A wer yekkes win iɛerrḍen,                                                                                                                                                  
wala win yettgallan. 
 

 Seksu yeɛrek d aγrum,                                                                                                                                       
d lecγal n lalla ɛgugun. 
 

 Tilufa ugtent fell-aγ,                                                                                                                        
yeγreq ubrid ara naγ. 
 

 Aγyul iɛettben ur isṭeḥṭuḥ ara. 
 

 Yir ccγel nettɛwad-as,                                                                                                                           
yir rray ad as-neqqim. 
 

 Tekker tmes deg walim,                                                                                                                                          
ḥedd ur yeɛlim. 

 Yenna-as : a taɛebbuḍt, azekka d remḍan.                                                                                      
Tenna-as : neɛlem, neɛlem. 
 

 Aɛdaw ma yeγza-ak tasraft,                                                                                                                   
armi ɛelmen yiḥbiben. 
 

 Aγyul iɛelleq aserqes,                                                                                                                     
aɛudiw la yettmuqul. 
 

 Yir bnadem am usγar ameɛwaju,                                                                                                                 
ad ak-isderγel neγ ad k-yeɛmu. 
 

 Win ur neɛmir di temẓi,                                                                                                                   
ar lewwer-is anda ara d-yegri? 
 

 Win mi d-ɛemreγ seg ukufi,                                                                                                                         
iyi-d-yezwaren γer leftani. 
 

 Win izegren asif,                                                                                                                                                  
ur d-iɛan ara deg uneggaru. 

 Ur ttɛanad win i k-yifen,                                                                                                                   
ad ak-yssens deg yiγilifen. 
 

 Γurek a wagi dagi tt-yeḍsan,                                                                                                                    
ad tǧeɛleḍ d lehhu ay telhiḍ.                                                                                                                      
Ḥader ad ak-ɛeǧben wussan,                                                                                                                 
ddenya sked wi ur tenfiḍ. 
 

 Yenna-as : ur ttagad, a mmi, ur ttagad;                                                                                                                      
ttaɛnunucent akk tezyiwin-ik. 
 

 Rebbi iɛeffu lameɛna iceffu. 
 

 Kra n win ur nettɛafi lwaldin-is,                                                                                                   
am win itetten aclim. 
 

 Argaz, d win yettɛafin win t-iγelben. 
 

 Imi ameɛfun, ur d-yessufuγ ara tament. 
 

 Ccetwa tettɛeggin-d deg unebdu. 
 Mi tɛeggzeḍ γef yiwen ccγel,                                                                                                                 

ad ak-ifrurex γef ɛecra. 
 

 Ssadaqa meɛguzen, yif-itt iḥel. 
 

 Am ṭṭaq nɛedda,                                                                                                                                                                         
am tewwurt ur newwiḍ ara. 
 

 “Ax” yeqqar-it, meɛna yettɛucur. 
 

 Lxeḍra tzerri lqut,                                                                                                                                                
meɛna d amsenger n zzit. 
 

 Ur izerreɛ ḥedd isurdiyen. 
 

 Zerɛeγ lxir di .....,                                                                                                                                                   
i nekk ur neγri,                                                                                                                                                      
ha-t-a leɛqel-iw yeddebdeb. 
 

 Win ixeddmen γer medden,                                                                                                                       
am tmeṭṭut ijewǧen. 
 

 Ddunit-a, ala win iẓewren ara t-iselken. 

 Amezwaru zwarent-as,                                                                                                                                       

azekka ad temmet yemma-s,                                                                                                                            
s lbarud d uḥlalas. 
 

 Aɛarus ur izmir ara i yiman-is,                                                                                                        
yeṭṭalab ijeγlalen. 
 

 Izem iɛḍes-d amcic,                                                                                                                                 
ilef iɛḍes-d aγerda. 
 

 Ikerciwen n lexla ɛewḍen aksum. 
 

 Zzhu yettɛeṭṭil γef ccγel. 
 

 Ad d-yeɛjel Rebbi s rruḥ. 
 

 Mi tɛekkaḍ γef walbɛaḍ,                                                                                                                                         
ad iɛekki γef dderya-k. 
 

 Menyif win iɛaben, iban,                                                                                                               
wala win i wumi xerben iberdan. 
 

 Aγyul n leḥbab, ɛebbi u rkeb. 
 

 Taγawsa iɛewwjen,                                                                                                                                     
ur iskad ḥedd azal-is. 
 

 Lḥut di lebḥer iɛac,                                                                                                                               
xelli ɛad a lɛebd-is. 
 

 Ur iɛac ḥedd di lhawa. 
 

 Ussan-ik ɛeddan-ak ay ul,                                                                                                                                                                      
wiyya-k ur ten-id-ttfekkir. 
 

 Sselɛa ur ak-neɛǧib ara,                                                                                                                    
ur as-d-ttaf ara tacrurt. 
 

 Mi tɛedda ta, ad ternu ta. 
 

 Yiwwas i tɛedda γef wuccen. 

 Tura mi ɛeddant fell-i,                                                                                                                                                    
wtent tecraḍ deg ubernus-iw.                                                                                                                                                               
Leḥbab-iw rewwlen fell-i,                                                                                                                      
ttin-iyi-d akk d ixsimen-iw. 
 

 Yeɛdel win yukren d win iweqfen. 
 

 Ur taɛdil ara tasa d turet. 
 

 Ur ɛdilen ara cclaγem n yizem d cclaγem n uwtul. 
 

 Yiwen meɛdur, wayeḍ aḥlil. 
 

 Ẓureγ-d mkul tamurt,                                                                                                                             
ur ufiγ ara am ta deg lliγ. 
 

 Taxnact tezzer,                                                                                                                                   
tanafa tger-d yis-i. 
 

 Aḥlil win iẓran,                                                                                                                                   
aḥlil n win ur neẓri. 
 

 A wer teẓreḍ aγyul aderγal. 
 

 Win yettaγen lḥaǧa ur yeẓri,                                                                                                                                                          
am win ileḥḥun di lxali. 
 

 Asawen d ukessar teẓriḍ-t,                                                                                                              
abrid i k-yehwan tawiḍ-t. 
 

 Ur iẓri ḥedd i t-yeggunin. 
 

 Itbir, iẓra melmi ara yemmet. 
 

 Lexla tettsuγu γer Rebbi, yeqqar-as:                                                                                                           
a Rebbi, efk-iyi-d win ara id-iẓerben,                                                                                                     
ad semlileγ iḥbiben. 
 

 Arkas izzukruren,                                                                                                                                                    
ur d-yettekkes ara iγid iwuccen. 
 

 Ẓẓel aḍar-ik, almend n ṭlaba telsiḍ. 
 

 Ṭṭmeɛ, yuzzel deg-s umγar. 

 Acu ara k-d-yefk win iẓeṭlen,                                                                                                              

ay ameksa n tγeṭṭen.  
 

 Ẓzelt yečča baylik. 
 

 Aḥbib d win yettezzmen,                                                                                                                  
mačči d win iteffren. 
 

 Ur tezzem ḥedd, ala iman-ik. 
 

 Amcum madi i k-yeẓẓemlal,                                                                                                                            
efk-as ṭriḥa yuklal. 
 

 Mi tufiḍ bnadem izzemreq,                                                                                                                                       
deg-s aẓar n tisselbi. 
 

 Ttaznen medden leḍyur,                                                                                                                                     
nekk i uzneγd aγerda. 

 Zdem kan ara tawiḍ. 
 

 Aẓay, ad teččeḍ i yewwan. 
 

 Ayen izeynen leɛmer rxis. 
 

 Sadaqa tzeggir deg wat uxxam. 
 

 Win iwesɛen deg uxxam-is,                                                                                                                  
d ayen kan i d lǧennet. 
 

 Aɛdaw madi k-yewwet,                                                                                                                    
i t-id-iwessan d atmaten. 
 

 Asemmiḍ, ma ur yewwit ara s aqerru,                                                                                                    
ad yewwet s iḍarren. 
 

 La yekkat s tizi, a Rebbi senger At Ɛisi. 
 

 A wer tt-iwzen Rebbi fell-aγ. 
 

 Ayen nnan medden iwata,                                                                                                                         
isfekumag i tyita. 

 Acu i k-yuwin s asif,                                                                                                                                             
a win ur nessin i lɛum? 
 

 A Yemma Mekka, dawi neγ awi. 
 

 Abruri, lehwa, tafukt,                                                                                                                                        
uccen yuwi-d tameṭṭut. 
 

 Asγar uɛwij, iwɛed i tmes. 
 

 Idrimen weɛren i usisi,                                                                                                                         
sehlen i truẓi. 
 

 Yewɛer uḥbib ma yettu-k. 
 

 A mimmi, leḥbus weɛrit. 
 

 Anwa i d baba-s?                                                                                                                                       
Ẓer mmi-s. 
 

 Mkul yiwen, γer win iḥemmel i yettaẓ. 
 

 Win i wumi zeddiget lebsa,                                                                                                                   
ad iɛeddi mebla lkarṭa. 
 

 Tameṭṭut,                                                                                                                                                 
ur tzeddi, ur tferreq. 
 

 Lɛebd ur iyi-nehwi,                                                                                                                    
abrid yid-s ur iy-izeddi. 
 

 Abelluḍ d yirden leɛmer zdin. 
 

 Yettzuxxu umeksa,                                                                                                                            
anda ulac bab n yiger. 
 

 Walaγ-t mi yeddem s ufus,                                                                                                                               
izekker-iyi mebla abernus. 
 

 Kra n win yettɛawanen taddart,                                                                                                                                 
teddunt yid-s lmalayekkat. 
 

 Deg unebdu, ttiɛzizit waman. 

 Llebsa, menyif ad tiγzif fell-ak, wala ad tiwzil. 
 

 Acu iyi-isḍeɛfen ? ...                                                                                                                        
D timẓin yezzan; wwant-d d lqahwa,                                                                                                          
γlin γur-s yizan. 
 

 Aḥbib am tɛekkemt,                                                                                                                                 
mi tɛeyyiḍ sres-it. 
 

 Amek ara k-ɛezziγ di baba-k,                                                                                                          
a win ur iyi-d-nɛezza di baba? 
 

 Tertaḥeḍ a win iɛeẓẓgen,                                                                                                             
ur tselleḍ i wawal izaden. 
 

 Yir lɛebd am yir aqejmur,                                                                                                                                                                      
isbumbbux, ur isseḥmuy. 
 

 Kra n yettezzin s ayen i d-itcexxin lemcek,ayla-s di ccek.     
 

 D učči d rreḥa, s-way-s yeffeḥcec uγyul. 
 

 Ad k-ččeγ ay abelluḍ,                                                                                                                        
tḥettem-iy-k-id nnekwa. 
 

 Ur inedder ara win ur nuḍin. 
 

 Abizar uγalen d Iflisen,                                                                                                                                        
tamaɛassit uγalen d Izrexfawen,                                                                                                                                      
igra-d Berber d Mira,                                                                                                                            
ad wteγ agejdur yis-sen. 
 

 Abizar d Tṭerk, ur rekkben ara kan.                                                                                                  
At Ɛdas d imcac, ur xebbcen ara kan.                                                                                                                            
Ma d At Qḍiɛa d ilfan, ur qqazen ara kan. 
 

 Mḥend i d-trebba tcewwaḍt;                                                                                                                
mi yečča, yebru i taγaḍt.                                                                                                               
Mad win i d-trebba lqahwa;                                                                                                                    
mi yečča, yali ar tkanna. 
 

 At Jennad:                                                                                                                                             
mi nnejmaɛen di Sidi Mensur, bu nniyya yaw-tt-id.                                                                                             
Mi nnejmaɛen di tfuγalt, bu tiḥḥerci yawi-tt-id. 

 Tayerza d ddwam, ssaba d leɛwam. 

 
 Neṭṭef di Rebbi d temrart. 

 
 Bu tγimit, ayen yexdem diri-t.                                                                                                              

Bu lxedma, ayen yexdem yelha.  
 

 Ciṭuḥ i telwiḥt, ciṭuḥ i terwiḥt. 
 

 Tella temɛict, yella uqewwet.                                                                                                             
Yella yiḍes, yella uxmat.                                                                                                            
Tella tmeṭṭut, llant lxalat.  
 

 I nniqal-ik ay abuqal,                                                                                                                                             
acuγer i d-tugmeḍ aman? 
 

 Yenna-as i uγyul: anwa ay axir,                                                                                                        
d akessar neγ d assawen?                                                                                                                  
Yenna-as: buddeγ-asen agelzim i sin. 
 

 A ttejra yegzem ucaqur,                                                                                                                         
afus-is seg-m-ayen. 
 

 Kecmeγ tamda ur ɛawdeγ. 
 

 D iḍarren n ugujil i yesγersen tarakna. 
 

 Am umcic n tmeγra:                                                                                                                              
uččan llan, uddizen llan. 
 

 Afus-is deg ufus-inu,                                                                                                                          
ssut-is, agemmaḍ-in. 
 

 Ad yeffeγ yizem, ur irzi. 
 

 Tezztek! ... A ɛemmi Yennayer,                                                                                                                          
ffγen igenduzen-iw, ur ten-yuγ wara. 
 

 Limin n uḥdiq deg wul. 
 

 Lḥaǧa irγan di tmes,                                                                                                                              
ula i d as-teg lexyaḍa. 

 A tisirt-iw duḥ duḥ;                                                                                                                               
akken truḥed i Rebbi, ad ak-iruḥ. 
 

 Yir zzit, terna leγla. 
 

 Yir ssifa, terna aṭṭan. 
 

 Yeṭṭilli-d, ur d-ikeccem. 
 

 Eḍs-as i ddunit, ad k-teḍs. 
 

 A win yekkaten deg yirden d temẓin,                                                                                                                   
akken ad t-neṭḍent. 
 

 Am win itcetkin i ya n baba-s. 
 

 Wwet aqjun,                                                                                                                                               
tmuqleḍ s udem n yimawal. 
 

 Aγyul At Umeḥrac:                                                                                                                  
ayen d-iɛebba, yečč-it. 
 

 Ad iṛwu Umesbaḥ lasel. 
 

 Ur iḥqir ḥedd iman-is. 
 

 Ala win yettewten s teylewt,                                                                                                                       
i yeẓran acu yellan daxel-is. 
 

 Win yeǧǧan, yenǧa. 
 

 D taciṭa yurwen i ikennun. 
 

 Qqim a ccix-iw d amuḍin,                                                                                                                                       
ar tarew tyaziḍt-iw.                                                                                                                       
(Ad ak-d-awiγ timellalin.) 
 

 Mi tenger teslent,                                                                                                                                        
ad d-teǧǧ agersal. 
 

 Mi yeγli uzger, ad agarent tferyin. 
 

 Ur ttxalaḍ aclim,                                                                                                                                       
ur k-neqqben yiyuzaḍ. 

 Amcic deg yimi n tuggict,                                                                                                                             

leqrar-is ad yettwiṭṭef. 
 

 A wi yeddan d wi t-yifen,                                                                                                                 
ad yettɛanad ad t-yaweḍ. 
 

 Win yeṭṭsen, amzun yemmut. 
 

 Alebɛaḍ itseggid, yettamkan.                                                                                                                                
Alebɛaḍ iteddu kan akken. 
 

 Ad tiliḍ ala tilin,                                                                                                                                  
d taqerruct-ik i d ttiryalin. 

 Axir ssber yir mensi. 
 

 Mi d-yekka lweɛd s ufella,                                                                                                                             
tiniḍ-as i Nnbi ad iwekki. 
 

 Ay gar-k d lǧennet,                                                                                                                                
a win yettẓallan. 
 

 Aẓay, ad tecceḍ i yewwan. 
 

 Yir awal, ader-as;                                                                                                                           
tasusmi txeddem leqher. 
 

 I yettaγen irgazen, ur ttrun. 
 

 Senzen aqjun,                                                                                                                                      
ttaḍsan deg wi t-yuγen. 
 

 Bu lxir ar yettenǧaḥ,                                                                                                                          
fiḥel a bu raysu. 
 

 Irgazen am rremman. 
 

 Mi tebḍiḍ asif,                                                                                                                                                
ad yuγal d tiregwa. 
 

 Win iɛeddan, ifennen. 
 

 Sres amger, teddmeḍ amrar;                                                                                                                          
mi teɛyiḍ, teddmeḍ irin. 

 Ulac Nnbi di tmurt-is. 

 
 Leḥmuregga n tmeddit,                                                                                                                       

kkret a ttejjar, ɛebbit. 
 

 Mi d teγber, ad twet. 
 

 Ulac ass ur nesɛi tameddit. 
 

 Lxir d ccer d atmaten,                                                                                                                           
akken kan i ddukkulen. 
 

 Qqim, qqim,                                                                                                                                                             
ur d-yuwi alqim. 
 

 Deg yiḍ tessaγay zzyut,                                                                                                                            
deg wass tettnadi lebyut. 
 

 Ad yekker usyax di luḍa. 
 

 Ad yekker usyax di tbaqit. 
 

 Ma tuẓa, af ddemma-k.                                                                                                                                 
Ma teqreb, ad tt-tefkeḍ. 
 

 Γas sdat, d rryac.                                                                                                                             
Γer deffir, d dadda-k Qasi. 
 

 I iɛebden lǧameɛ, netta yettɛettib. 
 

 Axir wi t-yettweḥḥid,                                                                                                                                      
wala wi t-yetteɛbaden. 
 

 Iḥfeḍ ttesḍila deg uqerru n ugujil. 
 

 Ulamma γezzifeḍ, a rruḥ,                                                                                                                            
leqrar-inek d aẓekka. 
 

 Ayen ihedder yiles, yettwalas. 
 

 Inebgi n Rebbi yessen,                                                                                                                               
s anda yessenday acḍaḍ. 

 Ma ḥemmleγ-k, ad ak-geγ am nekk. 
 

 Anda yella uḥbib, i yella uɛdaw. 
 

 Axxam ideg bniγ tanusi,                                                                                                                           
ideg qqimeγ i laẓ. 
 

 Qsed axxam ameqqran,                                                                                                                   
ma ur teččiḍ ara, ad tenseḍ. 
 

 A wi iheddren i wi ifehhmen. 
 

 A wi isɛan axsim d ɛeqli. 
 Aɛbar, aɛbar i lmedfeɛ. 

 
 Ma tebγiḍ aɛdawen,                                                                                                                                

rǧu ayyawen-ik ar d-imγuren. 
 

 Afellaḥ yeẓra anda yeǧǧa awzir-is. 
 

 Sawleγ i wayla n medden, isɛuẓẓeg.                                                                                               
Sawleγ i wayla-w, yerra-yi-d awal. 
 

 Mreḥba tamara. 
 

 Aḥlil imeγban yeṭṭsen,                                                                                                                       
bexlaf win yettɛawazen. 
 

 Tenna-as tegmart: seg wasmi urweγ,                                                                                                                
ur swiγ aman zeddigen. 
 

 Seg wasmi iyi-zzin awri,                                                                                                                                
ur wwiγ iri, ur ṭṭiseγ mebla aḥebber. 
 

 La nettmiqbal lekdeb. 
 

 Asekran, yessen tawwurt n uxxam-is. 
 

 Ḥader iman-ik ad tettwassneḍ.                                                                                                                                  
Ma tettwassneḍ, ḥader iman-ik ad tettwakecfeḍ. 
 

 Ifrax leqqḍen iwzan. 

 A wer yemmet, a wer d-yas s axxam,                                                                                                                                   
siwa nnfeɛ ad t-id-issekcam. 
 

 Yiwen yezla-tt, wayeḍ yuza-tt. 
 

 Mi twalaḍ aalebɛad yerra iẓerman γef uqerru-is,                                                                                                         
inni-as mebruk aɛmam-ik. 
 

 Ad teččeḍ Ajennad, ay asif? 
 

 Yenna-as umqerqer;                                                                                                                                                                             
ur teffγeγ ara tamurt-iw,                                                                                                                             
alamma irγa uzagur-iw. 
 

 Mḥa At Leɛziz bu ferḍas,                                                                                                                                                                                                   
yeddan di lhedd n lḥara-s. 
 

 Ad irḥem Rebbi wi iɛerḍen,                                                                                                                                                                                                   
wala wi yettgallan. 
 

 Ires-ak ṭṭfer γer lemceɛra. 
 

 A wer d aγ-ččen lwalin ussan. 
 

 Qeḍɛen At Mraw akmaz. 
 

 Imγi n ssaba meɛqul. 
 

 Lketra n wawal d actal. 
 

 Rewleγ si bu kerkar,                                                                                                                                 
sebḥeγ-d di bu yedγaγen. 
 

 Ifat-ik lefjer, ay amγar. 
 

 Win i d-tewweḍ nnuba ad iruḥ,                                                                                                                            
meqqer neγ mecṭuḥ,                                                                                                                            
d tagi i d ddenya m leγrur. 
 

 Ur sganen ara Iɛebbuden. 
 

 D lqella n uqcic, i irebban amcic. 

 Win yuḍnen, ilḥa,                                                                                                                                                        
am win yettejren, yessuli-d. 
 

 Wqan lenwar di lexla,                                                                                                                                                    
ḥacamma megreγ-d taɛfert. 
 

 Wqan lenwar di lexla,                                                                                                                                            
ḥacamma megreγ-d isennanen. 
 

 Ikfa uγyul, ay iḍan. 
 

 Rwit-tt mazal tenγid. 
 

 I telhiḍ, a nniyya,                                                                                                                          
lemmer ur tsengireḍ ara atmaten. 
 

 Ad yeṭṭef Rebbi i yugaren-a. 
 

 Yir bnadem am tjeḥniḍt n uqjun,                                                                                                                                                             
ad k-yesderγel neγ ad k-yeɛmu. 
 

 A wer teẓriḍ ilef aderγal. 
 

 Gma-k, d win ik-iwatan. 
 

 Nnan-as i uγyul: anwa ay axir,                                                                                                                   
d akessar neγ d assawen.                                                                                                                   
Yenna-asen: ad ten-yenɛel Rebbi anda mlalen. 
 

 Ay ul innumen lekbab,                                                                                                                            
leɛqab-ik d ddewara. 
 

 Ad nsegri abazin i ṭṭɛam. 
 

 Greγ-d nnehta s wurfan,                                                                                                                                 
ččuren yikufan, yugar kra di lqaɛa. 
 

 Yeggul uɛziz s lfeḍl-is,                                                                                                                            
ur iɛedda rray-is,                                                                                                                                                           
win yewten di lɛib, ad t-yenṭeḍ. 
 

 Taqcict am temẓin,                                                                                                                            
zerrɛent deg sswaḥel,                                                                                                          
ttmaččant deg Yigawawen. 

 Γer yemma-s iγer terzef;                                                                                                                      

tinna d lqiq i tuzef,                                                                                                                            
mi tewwiḍ abrid ad tenzef. 
 

 Aṭṭan n Rebbi: yettakk-it-id s isukan,                                                                                                    
yettekkes-it-id d timeqqa. 
 

 Seg wasmi urweγ;                                                                                                                                    
ur ṭṭiseγ hani, ur kkireγ hani. 

 Lukan yiwet iyurwen,                                                                                                                                       
tili i tt-wwin medden d imi. 
 

 Irgazen d wid n Kuku,                                                                                                                              
mačči d zzerb ifilku. 
 

 Lmut d taqdimt, aṭṭan d aqdim. 
 

 Aḥlil win ur t-id-neẓẓig di ḥennas. 
 

 Ur tesɛiḍ i wumi ara xedmeγ lxir s nnig n yemma,                                                                                       
ala nettat i ikwin felli di timiṭ. 
 

 A tewteḍ mmi-m ar d-yeɛdel yid-m asebbaḍ;                                                                                              
ma ulac ad am-yarew leɛǧeb. 
 

 Win yeggunin yiwet n tiṭ,                                                                                                                        
mi is-d-teqqen, yedderγel akk. 
 

 Ilemẓi mi yebda yeɛweγ,                                                                                                               
d jjwaǧ i yebγa ad yejweǧ. 
 

 Kra iɛetteb yiman, ad t-sirden waman. 
 

 Sufγeγ tasedda, skecmeγ tarigla;                                                                                                                                                              
taqemmuct d lqedrara, tiqesrit qaɛa.  
 

 Ulac wi ara tgezmeḍ deg yiḍudan,                                                                                                             
ama meẓẓi ama meqqer. 
 

 Yemma ur tetteg ara ferdenni gar warraw-is.                                                                                           
Deg yiwet n tɛebbuḍt akk i d-xbabḍen. 

 Awtul: ɛelfeγ-t aseggas,                                                                                                                                            
ččiγ deg-s imensi n yiwwas. 
 

 Ur tt-id-yesɛi ḥedd,                                                                                                                                                                    
isleγ-itt deg ukufi. 
 

 Aggur mi d-yezzi γur-m,                                                                                                                         
itran sani bγun rren. 

 Ma fkiγ-tt i umerkanti, ur zmireγ ara i llzum-is.                                                                                                
Ma fkiγ-tt i ugellil, ur zmireγ ara i lewsel-is.                                                                                      
Limmer d-tezzi d temgert-iw, alamma tečča arǧujen-iw. 
 

 Mmi-s n uqjun, yečč-it uqjun. 
 

 Ddunit abrid i teɛmer;                                                                                                                                           
( wis mertayen d nnger.) 
 

 Cwiṭ rebbi-t, cwiṭ eǧǧ-it, ad yis-s yimγur. 
 

 Ḥrab, d tisselbi i yesslab.                                                                                                                                                                       
Ibeqqayen sderγilen.                                                                                                                          
Rrkul, aqcic yettruẓu-t, aqcict yettjeggiḥ-itt.  
 

 D yemma-s i d as-yennan i mmi-s:                                                                                                                    
sefreḥ-iyi, a wer ččeγ. 
 

 A tamγart ad tgeḍ tislit,                                                                                                                                                   
a tislit ad tgeḍ tamγart. 
 

 A tamγart,                                                                                                                                                                                                                      
ma ur tesseblaɛeḍ tissegnit,                                                                                                                     
ur tetsellikeḍ tislit. 
 

 Yemma, ur tt-id-ttawiγ ara si ssuq. 
 

 D agujil, baba-s yella. 
 

 Tasa tenṭeq-d deg uqelmun. 
 

 A wejbar, a wejbar-a,                                                                                                                        
ad d-tuγaleḍ ar uḍar-a. 
 

 Ad ihubb, ad ihubb waḍu,                                                                                                                   
ad yuγal wummad ar lasel-is. 

 Ur tettbeddil tsedda wala taninna. 

 
 Usu tessiḍ, ad deg-s teṭṭseḍ. 

 
 Awal yeγleb nnwal. 

 
 Teǧǧa yemma-s n sseḥ,                                                                                                                         

yufa yemma-s umessaḥ. 
 

 Ččiγ-t, a wer t-yečč iwadan. 
 

 Lǧerḥ issenser wayeḍ. 
 

 Tamγart i warraw n yelli-s:                                                                                                                      
seg wasmi i ken-id-ifka Rebbi, tekksem-iyi qama,                                                                                              
tesqeṭṭɛem-iyi i lǧennet akked rreḥma. 
 

 Azemraq n wallen yuγ-d aẓar si teryel. 
 

 Azermaq ur yis-s ttfaq. 
 

 Uzyin iḥubb-it Rebbi,                                                                                                                                         
aberkan yettγaḍ-iyi. 
 

 Zzin yetsetḥi. 
 

 Teggul tsumta ad teγleq;                                                                                                                                             
i uzyin ad iɛewweq, i ucmit ad yaγ lḥeqq. 
 

 Aẓar d aẓar. 
 

 Yir aẓar, ur t-taǧǧeγ ara ar d yaγ. 
 

 Ur yettbeddil mejjir aẓar. 
 

 Inɛel baba-s uglim, ineṭṭḍen γef yiγes. 
 

 Aksum-iw seddqeγ-t, Rebbi muqleγ-t. 
 

 Aksum-iw fkiγ-t, Rebbi rǧiγ-t. 
 

 Lḥemmam n Sidi Yeḥya,                                                                                                                                     
semmeḍ, yeḥma. 

 Win yezlan rric, ḍemneγ-t i lɛic. 
 Lweḥc itekkes lweḥc. 

 
 Ta deg yimi-m, a tawekka. 

 
 Nḥerrem-ak a qawsas,                                                                                                                                     

akken teḥrem lǧennet i umekkas. 
 

 Taseṭṭa n yilili, lmal-iw yettili. 
 

 Freḥ ay azger, yeffeγ yennayen. 
 

 Lɛeslama-k, rriγ leɛgez-iw fell-ak. 
 

 Ha-t-an yimensi-nwen ay ibeɛɛac,                                                                                                   
tixxret neγ ddut γef nnɛac. 
 

 Ass-a d lemɛinesla,                                                                                                                                         
acewwaḍ d wudi yella. 
 

 Ay aḥnin,ay ajebbar,                                                                                                                                  
menttif aγebbar adekkar. 
 

 Ɛinesla, kkes leḥfa. 
 

 Yečča remḍan γef tbexsist ubaṛan,                                                                                              
ad as-yefk Rebbi aḍiḥan. 
 

 Aman mezrubit. 
 

 Win ur nezmir ara ad yer remḍan-is,                                                                                                                   
ad iseddeq i yigellil. 
 

 A Rebbi, efk-aγ imassen,                                                                                                                                         
tefsiḍ-aγ ifassen. 
 

 A Rebbi, efk-aγ ideg ara nefk. 
 

 Ssadaqa teṭṭeggir lmusiba,                                                                                                                    
waqila trennu kra di lmudda. 

 Win yetẓallan, yetseddiq,                                                                                                                                       
ad yefk tamellalt i ttezwiq,                                                                                                                    
ad tt-inyaf deg tegnit n ddiq. 

 Ur infiɛ win yeččan,                                                                                                                                 
ur infiɛ win i d-yeǧǧan.                                                                                                                          
I inefɛen d win yefkan,                                                                                                                                   
ufan-t-in yezwer s amkan. 
 

 Win deg iḥall, ger-it-id. 
 

 Win i wumi yekteb, yegra-d. 
 

 Win i wumi yeqsem, ad t-yečč. 
 

 Ma ulac ideg ara tseddqeḍ,                                                                                                          
efk aman i win yeffuden. 
 

 Ma ur tesɛiḍ ara nnwal,                                                                                                                 
seddeq s wawal,                                                                                                                                   
mel-as abrid i uderγal. 
 

 Lḥiǧ sdat n tewwurt. 
 

 Taḥbult m lefwar,                                                                                                                                                                    
xir n Lkeɛba m leswar. 
 

 Tazdayt tettak tili-s mbeɛid,                                                                                                             
lǧedra-s tesweqqeḥ i yiṭij. 
 

 Ur tetteffeγ ara ssadaqa ilaqen,                                                                                                  
ad tt-yečč lqelb yesteḥqen. 
 

 Efk, tefreḍ sser-ik. 
 

 Efk kan neγ eǧǧ kan. 
 

 Bbi neγ γebbi. 
 

 Talemmast igenni:                                                                                                                                                                     
uḥdiq ur as-yessawaḍ,                                                                                                                                                          
ungif ur as-yessawaḍ. 
 

 Freq-it kan, anda yessaweḍ, din. 

 Yers-d lqayed γef tarikt, yessendi acḍaḍ. 
 

 Qren timeẓẓuγin-ik γer usawen,                                                                                                            
aɛdaw n yemma-k d uccen. 
 

 Err iqjan-im, a times. 
 

 Eǧǧ iqjan-im ar lɛid. 
 

 Yya am-dehneγ taqerruyt-im. 
 

 Γur mmi-s n tfamilt, lxir yettawi-d lxir.                                                                                      
Γur mmi-s n leḥram, lxir yettawi-d ccer. 
 

 Mazalttamnen aberkan n uqerru. 
 

 Awtul eɛdem-is d crir,                                                                                                                                               
ma rnan-as ɛad iṭuras. 
 

 Rebbi yif tibexsisin,                                                                                                                                  
yif Ḥsen d Lḥusin. 
 

 Irgazen s irgazen, Rebbi weḥd-s. 
 

 -Mmi yeḥwaǧ  akanes,                                                                                                                                            
ara d-yekkren nnig-s. 
 

 Ay agellid war armas,  
 

 Aḥbib s nnig Rebbi ulac. 
 

 Ay ul ur ttayes,                                                                                                                        
yella Rebbi d amwanes. 
 

 Ala Rebbi i d ssafi,                                                                                                                                  
ur ihellek, ur yettmettat. 
 

 A Rebbi, ur tɛeẓgeḍ ad ak-in-ḥkuγ,                                                                                                                
ur tunageḍ ad ak-nales. 
 

 Rebbi iskad s ulawen,                                                                                                                       
mačči s ilsawen. 

 Llah llah deg yiles,                                                                                                                                                 
ajenwi deg ufus-ines. 

 
 

 Rebbi iɛeffu, iγeffer,                                                                                                                                              
i win icḍen ad iwexxer. 
 

 Ad aγ-yemneɛ Rebbi seg wayen ur nexdim,                                                                                               
wanag ayen nexdem nebna fell-as. 
 

 Mmaẓẓaden yilfan di lγaba. 
 

 Yekker umulab i tlafsa. 
 

 Lukan ad itett adif iẓiwci,                                                                                                                       
ur d-yettuγal ara ar ddunit. 
 

 Aɛeẓẓi yensa s ufella n tzemmurt.                                                                                                       
Yenna-as: semmeḥ-iyi leɛtab-im a tazemmurt,                                                                                             
fell-am ay nsiγ leɛca.                                                                                                                            
Tenna-as: anta taciṭa iγer tensiḍ, a mmi ameγbun?  
 

 Amergu n terga neγ tazart n ssuq? 
 

 Ḥaǧiw, ḥaǧiw mimmi,                                                                                                                       
deg wudem-ik qden-iyi,                                                                                                                  
ḥerrmeγ deg uxxam-nsen imγi. 
 

 Ifer amellal n bururu. 
 

 Seṭṭleγ-ak qbel ad iyi-tseṭṭleḍ! 
 

 Iḥigel ssewwayen-t tqeccaḍin. 
 

 Sebḥan-k a Llah Lɛḍim,                                                                                                                             
ixelqen ass-a d yiḍelli.                                                                                                                  
Ssbeḥ icreq-d yiṭij,                                                                                                                        
tameddit d leḥmali.                                                                                                                           
Leɛbad am tjujtin:                                                                                                                                  
wa yeɛmer, wa d lxali. 
 

 Sebḥan-k a Llah Lɛḍim,                                                                                                                             
ixelqen tizermemmac.                                                                                                                  
Iger-itent deg umadaγ uḍris,                                                                                                                        

ssant-tt bḥal lefrac.                                                                                                                           
Yeqqel usennan d aleggaγ:                                                                                                                                  
aḥbib s nnig Rebbi ulac. 
 

 Demsawi medden, a Rebbi,                                                                                                               
bezzaf yenduder umaflas. 
 

 Wi igan Rebbi di cceḥna,                                                                                                                                     
yekkerz igenni d nneɛma. 
 

 A wi iruḥen γer Rebbi,                                                                                                                                                         
γer Rebbi ad yeddem lmeḍleɛ.                                                                                                               
Ad as-yeqqim γer tgecrirt,                                                                                                                          
ad as-ibedd γer ccreɛ.                                                                                                                                  
A Rebbi, wa tekfiḍ-as,                                                                                                                                   
wa teǧǧiḍ-t ad yesḍuḍeɛ. 
 

 Ddwa umencuf d azekḍuf. 
 

 Aḥbac ur t-yekkat ara bu-seṭṭaf. 
 

 Ggulleγ ar d k-ččeγ,                                                                                                                                    
ay aberčečču, i wudem n cuccu. 
 

 Ay telhiḍ, ay ajenjar,                                                                                                                          
leqrar-ik d igersalen. 
 

 Wteγ-k s umezzir deg wass n lḥed,                                                                                                                                                
ur k-yettaγ ḥed. 
 

 Ečč aberwaq, lḥal iḍaq. 
 

 Axlenǧ, ad irreẓ wala ad iknu. 
 

 Ax awermi, werrem-it-id;                                                                                                                                                                      
ma llan err-iyi-ten-id. 
 

 Swiγ merruyet γef win ɛezzizen. 
 

 Amkan i d-yettkan ifilku,                                                                                                                                                               
buddeγ-as asyax deg unebdu. 
 

 Win ibγan ad issγer aqerru-is,                                                                                                        
icucef s tmerdemt n tfuzzal. 

 Aqjun yessḍen,                                                                                                                          
imawlan-is ad t-qeṭṭben. 
 

 Baba-s irgem-it mmi-s,                                                                                                                  
amaleh, a kra irebba. 
 

 Aḥlil n tin ur d-trebba weltma-s. 
 

 Taqcict ur d-rebban yira,                                                                                                                          
ur d-tettnulfu d aɛellam. 
 

 A Rebbi ɛezzi maras,                                                                                                                          
i d-yeǧǧan igersalen.                                                                                                                                         
A Rebbi ɛezzi yemma-s,                                                                                                                           
ur as-nejbid iḍarren. 
 

 Imγi n ssaba meɛqul,                                                                                                                                                           
s ddaw n tmurt i d-yettmuqul. 
 

 Ɛdel asγar mi zegzaw. 
 

 Aqcic n ccuq meɛyun. 
 

 Xtir ay azger, tγelbeḍ-iyi aṭṭiwen. 
 

 Akken i k-yewwet ara k-ifak. 
 

 Akken i d as-qqaren i usγar uɛwij:                                                                                                            
ma yugi ad iseggem, erẓ-it. 
 

 Yir lɛebd d ahmal,                                                                                                                                     
yir asγar d aɛdal. 
 

 Akken semḍit waman i tekksen fad. 
 

 Bu tikli imeksawen,                                                                                                                           
ad yuγal d ameksa. 
 

 Ansi tekka taγaḍt,                                                                                                                                     
ad tt-teṭṭafar yelli-s. 
 

 Heddreγ i wat uxxam,                                                                                                                                                                 
fehmen at berra. 

 Yir bnadem am usγar uḥdim:                                                                                                                 
ma truḥeḍ ad as-terreḍ tiɛewji,                                                                                                               
ad yerreẓ d taruẓi. 
 

 Taseṭṭa n wuccen,                                                                                                                                      
rran-tt γer tγanimt rebɛin yum,                                                                                                             
akken tella i teqqim. 
 

 Ilul kra uɛeggal γur-i;                                                                                                                                            
ur ɛemmreγ yis-s ddar,                                                                                                                                          
ur ttqabaleγ yis-s lkeffar. 
 

 Taqcict, rebbi-tt i tliḍ. 
 

 Ixxamen n medden weɛren,                                                                                                                               
ma ur nγin ad sḍeɛfen. 
 

 Aclal aqlal, lqella n tiγin n wawal. 
 

 Cfu; ur wwiγ, ur ttaǧǧaγ. 
 

 Lli-tent, seḥḥant. Qqen-itent, seḥḥant. 
 

 Lfuci n tmeṭṭut, gar wallen-is. 
 

 Akursi n medden yessamas. 
 

 Ttwekkideγ, ttwessiγ:                                                                                                                             
abrid n teznigt ala. 
 

 Aḍar ma inuda,                                                                                                                                            
ad d-yawi lada neγ ad d-yawi amedya. 
 

 Win yesɛan taqcict am win yettwalasen. 
 

 Lǧemɛa ideg ara yebdu llufan aḥfaḍ n yismawen n Rebbi,                                                            
deg yirebbi n yemma-s. 
 

 Awal ilhan, hefḍet-t;                                                                                                                                              
awal n diri, meḥqet-t. 
 

 Taẓallit teḥwaǧ aneqqi. 
 

 Aman d laman. 

 Seksu n ddhin s rrneɛ,                                                                                                                           

win i t-yeččan ad as-yewqeɛ. 
 

 A wer nekcim imi n medden,                                                                                                            
ama d lxir ama d ccer. 
 

 Cafi wa ɛfi, aḥlil ineṭṭeḍ. 
 

 A ngger-ik tineggura s ixef-ik,                                                                                                             
welleh ar d ad tefẓeḍ iles-ik. 
 

 Ttejra n lmesk mačči d lḥesk. 
 

 Ula d tiṭ tesɛa afrag. 
 

 Lḥiγ deg ubrid aɛerḍi,                                                                                                                                            
amcum-a iyi-d-ilaɛi. 
 

 Akersi n urgaz,                                                                                                                                            
ur tettγama ara fell-as teqcict. 
 

 Nnif am lḥaf,                                                                                                                                        
win t-iḥudren, ad t-yaf. 
 

 Yenna-as uɛeṭṭar:                                                                                                                                                           
ssneγ anda ssendayeγ acḍaḍ. 
 

 Yya a mmi, ad nuγal s axxam;                                                                                                                          
iban wufrik. 
 

 Win yerγan, yerγ meqqar γef wayen yelhan. 
 

 Luna d tiferni, lameɛna deg-s iγisi. 
 

 Ay aɛessas n lḥara,                                                                                                                                          
nekkni ddaw-ak, Rebbi nnig-ik. 
 

 Yettwaker-d, yettrab. 
 

 At Rebbi ur sbiγen awtul. 
 Tɛebga n win iɛebban akked d tɛebga n win yettwalin, mačči kif-kif. 

 Yenna-as Bu Ɛemran i mmi-s:                                                                                                                                             
ur ttili d arzagan am qlilu neγ asγar ilili;                                                                                             
ad k-id-susfen medden.                                                                                                                                                   
Ur ttili d aẓidan am tament;                                                                                                                    
ad k-summen medden.                                                                                                                                       
Ili am lmuzd leḥlu. 
 

 Yenna-as Bu Ɛemran i mmi-s:                                                                                                                                 
ma teddukleḍ d medden, tili telluẓeḍ neγ teffudeḍ neγ teɛyiḍ,                                                                                    
ur d-qqar ara: “lluẓeγ neγ ffudeγ neγ ɛyiγ.”                                                                                                        
Akken i teḍra d yirfiqen-ik irkel.                                                                                                                    
Ma tekcem-ak teblalact s aḍar, tinna kkes-itt-id.        
Alaxaṭer tinna ḥaca kečč i tḍur. 
 

 Yenna-as Bu Ɛemran i mmi-s:                                                                                                                       
- Ruḥ ad tqeddreḍ aserγu, meɛna ur ttɛeṭṭil ara.                                                                                                 
- Yenna-as mmi-s: Amek tebγiḍ ad qeddreγ, ur ttɛeṭṭileγ ara?                                                                                
- Yenna-as: Ma tessemẓiḍ, ad tɛeṭṭleḍ; ma tesherweḍ ad tγiwleḍ.       
 

 Ruḥen-d ar Bu Ɛemran, nnan-as:                                                                                                                                    
- Ma yella mmi-k?                                                                                                                             
- Yenna-asen: Iruḥ ad d-izdem isγaren.                                                                                                                                      
- Nnan-as: Ihi, ad iɛeṭṭel?                                                                                                                              
- Yenna-asen: Ur yettɛeṭṭil ara.                                                                                                                
Ma yessewseɛ leqḍeɛ, ad d-iγiwel; ma yessedyeq leqḍeɛ, ad yerẓ agelzim, ad d-yuγal. 
 

 Ncebbeḥ, neqqim, ugin ad d-asen.                                                                                                           
Wtet lbarud, ay iɛessasen.     
 

 Kra d ssebaṭi, kra d nnhati,                                                                                                                     
ad iwet wass, ad iɛeddi. 
 

 Wi ibγan ssabqa iγennen,                                                                                                                            
yefk adrim, yeǧǧ axemmem. 
 

 Yečča lmal, yefreḥ bab-is. 
 

 Awi-d lḥeb n teγliṭ, tazart tuxliṭ,                                                                                                                            
taγanimt neγ ajenjar.                                                                                                                                          
Sumreγ kra turew tyaziḍt d uftat igezzem ugezzar.  
 

 Mm tibbucin d tifiras neγ tacciwin uɛerrum.                                                                                                                       
Tidak akk d tikerkas, qala i iḥemmel d aγrum.  

 Mi iwala taqɛet, tenneḍ,                                                                                                                            
tamzurt temceḍ,                                                                                                                                                    
argaz mačči d ay qesseḍ. 
 

 Tinuḍin:                                                                                                                                             
yiwet teqqar-as: ifeγ-kem tiḥherci.                                                                                                                             
Tayeḍ teqqar-as: ifeγ-kem timessi.    
 

 Tiskert tettrebbi tiskert. 
 

 Tenna-as tegmert:                                                                                                                                  
seg wasmi urweγ,                                                                                                                                                      
ur swiγ aman zeddigen.  
 

 Leɛtab ṛwiγ-t,                                                                                                                                                                                                                      
lehna ṛwiγ-tt,                                                                                                                                                       
acwari fsiγ-t. 
 

 Axxam yeddes s tmeṭṭut;                                                                                                                       
berra icbeḥ s urgaz. 
 

 Tfeggeḍ terga,                                                                                                                                            
tunef temda, rrbeḥ ur d-ibn ara. 
 

 Llah yerḥem win i d-yeǧǧan,                                                                                                                 
mačči d win yeččan. 
 

 Ečč cwiṭ, teǧǧeḍ cwiṭ,                                                                                                                           
teẓẓiẓeḍ am usafu. 

 Argaz γas diri-t,                                                                                                                                           
d taseṭṭa n uɛdaw. 
 

 Argaz d targa,                                                                                                                                                                         
tameṭṭut d tamda. 
 

 Ulac zzhu di laxert. 
 

 Yiwwas n zzhu, nettalas-as-t.                                                                                                           
Yiwwas n lmut, yettalas-aγ-t. 
 

 Tili! Tili!                                                                                                                                             
Tiḥdert a wer tili. 
 

 Ha-tt-aya lɛid n turin, a tilawin. 

 Ttif snunnet snunnet,                                                                                                                          

wala sqummet sqummet. 
 

 A wi yeddren, ad as-nales. 
 

 Tfuk lɛid, tɛedda am waḍu. 
 

 Ɛawen-iyi, ad k-ɛiwneγ;                                                                                                                                             
zzwer-iyi lxir, ad k-t-rreγ;                                                                                                                
mačči d Rebbi ad k-ugadeγ. 
 

 Anta tuggi ur nefriḥ?                                                                                                                                                                      
Anta tuggi ur neqriḥ? 
 

 A qessam n lerẓaq,                                                                                                                                 
qessem-aγ i irebḥen. 
 

 Ay ancaw-im, a tamart! 
 

 Am nna Smina n At Tburrzin,                                                                                                         
yettarran irden d temẓin. 
 

 Mkul tiremt s lbenna-s. 
 

 Irgazen akken refden tiẓayanin ara ččen tiẓidanin. 
 

 Yenna-as yinisi:                                                                                                                             
wi yettamnen aberkan uqerru! 
 

 Tamegḥelt ur neffiγ ara,                                                                                                                     
miyya i tenγa. 
 

 Rebbi yettalas-aγ lmut,                                                                                                                                       
nekkni nettalas-as lqut. 
 

 Di ccetwa, a wi yeččan d yiwen,                                                                                                                                      
ad yeṭṭes d yiwen. 
 

 A wi yerran zzher-is d asγar,                                                                                                                    
ad t-inǧer meqqar,                                                                                                                           
taqabact seg Wat Yanni. 

 Kulci iḥezzen ala aɛebbuḍ,                                                                                                                            
ur iḥezzen, ur ixezzen. 
 

 Aɛebbuḍ am tcekkart,                                                                                                                                                         
ma ur teččur, ur tettadded ara. 
 

 D cceḥḥa i i yebḍan tiram. 
 

 Akken ttiγzifen wussan,                                                                                                                                      
i ttnernint tiram. 
 

 Ma neqqim, ur d-newwi alqim. 
 

 Buǧmila yekkat ṭṭbel,                                                                                                                          
yettɛasa aγyul-is. 
 

 Win d ineṭqen, ad yeqqen aγyul. 
 

 Iṭ-agi d iṭ,                                                                                                                                                              
mkul aɛeggal s uyaziṭ 
 

 Yenna-as uqcic i umγar:                                                                                                                               
- Ay amγar, acḥal taɛrurt?                                                                                                                           
- Yenna-as: aha kan a mmi,                                                                                                                                   
ma teddreḍ, ad tt-id-taγeḍ baṭel. 
 

 Marki-t a lxuǧa, yecḍeḥ. 
 

 Ar d-yali wass fell-ak, ay aceṭṭaḥ. 
 

 Aṭas i iγur ṭṭbel-iw,                                                                                                                                             
ma d nekk ur tedduγ ara. 
 

 Mi d asen-nniγ: ha-tt-a lqebla,                                                                                                                                                                                                                              
ẓẓallen s Agemmun n Yizem. 
 

 D ciṭuḥ n leɛlam,                                                                                                                               
i yeǧǧan lall-is i ṭṭlam. 
 

 Ad teṛwu rrekba Faḍma,                                                                                                                            
ad yeẓẓu Mḥend tixsayin. 
 

 D Ferruǧa i d axxam. 

 Yerna yenna-yi dadda γlayet. 
 

 Mi ara teqqen Tizi n Umtul,                                                                                                                  
ḥebset lemwal. 
 

 D aqqettun i irennun ar taffa. 
 

 Nekkni neqqar,                                                                                                                                    
Rebbi iɛeddel tisγar. 
 

 Neγleb aneggaru tazzla. 
 

 Ur γileγ ara ad d-yeffeγ Urumi seg Wat Meslayen. 
 

 Ad teẓrem amgud i d awen-nefka!                                                                                                                     
- Ad teẓrem agḍi i d as-nhegga! 
 

 Keččini tif-ik tserdunt-iw. 
 

 Iγilifen n ddunit,                                                                                                                                        
rnan wid n laxert. 
 

 Tawant s teqlaṭ, a wer neṛwu. 
 

 Aɛekkaz-ik deffir lluḥ. 
 

 Yefrassuqn tenza sselɛa,                                                                                                                                            
Mḥa irfed lemkwaḥel. 
 

 Aqcic γer At Lbaxuc, urar γer At Ɛemruc.                                                                                                                                
 

 Mi tefra, ad neẓdem. 
 

 Mi nemqarab, nemyekrac,                                                                                                                            
mi nembaɛd nemyewḥac. 
 

 Azger yemmut, ccarika tekfa. 
 

 Ffγet ay izan,                                                                                                                            
mačči d kunwi i tt-yebnan. 
 

 Mi temmut yemma,                                                                                                                                 
acu iyi-cerken yid-k a xali. 

 Ur kkatet deg-nneγ a xwali,                                                                                                                                     
deg-wen i d-nefruri. 
 

 Ur kkat a gma, ineṭṭeḍ. 
 

 Irgazen am lemwas. 
 

 Ur ẓriγ izi yeẓẓel. 
 

 Tettru tasa γer tasa,                                                                                                                                                       
d tin i iqerrben γer wul. 
 

 Aγyul mi ara iwali abquq,                                                                                                                     
yeqqar-as ẓer aɛquq, aɛquq, aɛquq... 
 

 Ttuba tsex iberdan, itẓalla Hma At Uqasi. 
 

 Ala jjiḥ i yettfaten. 
 

 Ad tiliḍ ala tilin,                                                                                                                                              
d taqerruct-ik i d tiryalin. 
 

 Win yeččan tamessaḍt-iw,                                                                                                                         
ur yettγimi ara γef tmessaḍt-is. 
 

 Tenna-as taγaḍt: lxir ar sdat uḍar. 

 



 


